
رووداو - هەولێر
ئیمان لە نەخۆشخانەی ئازادیی كەركووك لەدایك بووە و هەر لەوێ فێری قسەكردن بووە و بە هەموو كارمەندانی 
نەخۆشخانەكە دەڵێت "دایە"، بەڵام دایكی راستەقینەی ئیمان، هەر هەمان رۆژ كە ئەم لەدایك بوو، نەخۆشخانەكەی جێهێشت 

و ئیدی نەگەڕایەوە.
دایكی ئەم منداڵە، بەقسەی جوان حەسەن، سەرۆكی لیژنەی مافی مرۆڤ لە ئەنجوومەنی پارێزگای كەركووك ، 
تەمەنی نزیكەی 12 ساڵ بووە كە باوكی یەكەمجار دەستدرێژیی كردووەتە سەری. دوای چوار ساڵ كە لای پزیشك 
دەركەوتووە دوو گیانە، ئەوە دەدركێنێ كە باوكی و هەروەها مامیشی دەستدرێژییان كردووەتە سەری. پۆلیس )ع(

ی باوكی و )ق(ی مامی ئەو كچە دەستگیر دەكەن، ئەوان ئیعتراف لەسەر تاوانەكەیان دەكەن.
لە یەكەم دانیشتنی دادگادا، ئەو كچە لەبەردەم دادوەر گوتبووی سەرەتا باوكی و دواتر مامی دەستدرێژییان 
كردووەتە سەری. دادوەر بڕیاری لە سێدارەدانی بۆ هەردووكیان دەركرد، بەڵام باوكی كچەكە بەر لەوەی 
لە سێدارە بدرێ، لە زینداندا دەمرێ. جوان حەسەن لەبارەی باوكی ئەم منداڵەشەوە دەڵێت: "دوای 
پشكنینی خوێن دەركەوت كە ئیمان لە مامی )س(ە، واتە )ق( هەم مامی دایكیەتی و هەمیش 

باوكی".

منداڵێك دوو ساڵ و نیوە لە نەخۆشخانەی 
منداڵبوونە

قایمقامی چەمچەمال: كەركووكییەكان بۆ سەردانی خێزانی هاتبوونە چەمچەماڵراپۆرتە هەواڵ
رووداو - هەولێر

قایمقامــی قــەزای چەمچەمالی ســەر بە پارێزگای ســلێمانی، رەتیكردەوە خەڵكــی كەركووك لە رۆژی 30ی ئەیلوول بە مەبەســتی 
دەنگدان سەردانی چەمچەماڵیان كردبێ و رایگەیاند "خەڵكی كەركووك كە لە چەمچەمال دەبینرێت بەمەبەستی سەردانی خێزانی هاتوون، 

خەڵكێــك پرۆســەی هەڵبژاردن بە پیرۆز دەزانێــت بۆیە هاتووەتە قەزاكە."رەمەك رەمەزان، قایمقامی چەمچەمال لەمیانەی كۆنفرانســێكی 
رۆژنامەڤانیدارایگەیاند:"خەڵكی كەركووك بۆی نییە دەنگ بدات، بەڵام خەڵكی كەركووك، كە لێرە دەبینرێت ئەوەیە لە رووی خێزانی خەڵكی 

تێكەلن و خەڵكێك بۆ سەردان هاتووە. لەوانەیە ئەم پرۆسەیە بە پرۆسەیەكی پیرۆز بزانێت بۆیە هاتبێتە ئەم شارە."

شكار ئەحمەد
رووداو – هەولێر

كۆمیســیارانی  ئەنجوومەنــی  ئەندامێكــی 
هەڵبژاردن هۆكاری پشــت بڕیارە لە ناكاوەكەی 
شــەوی پێــش هەڵبــژاردن ئاشــكرا دەكات و 
ســاختە  رەگەزنامــەی  هــەزار   200 دەڵێــت 
لەلایەن لایەنێكی سیاســی ئامــادە كرابوون بۆ 
رۆژی هەڵبــژاردن تاوەكو دەنگی پێبدەن، بۆیە 
بڕیاریانــدا كە دەنگدەر دەبێ ناســنامەی باری 
شارســتانی و رەگەزنامەی پێبــێ، ئینجا بۆی 

هەبێ دەنگ بدات.
كۆمیســیۆنی باڵای ســەربەخۆی هەڵبژاردن 
و راپرســی لــە هەرێمــی كوردســتان شــەوی 
2018/9/29 بڕیــاری دا كــە دەنگــدەر دەبێت 
بــاری  ناســنامەی  و  عێراقــی  رەگەزنامــەی 
شارســتانی پێبێــت، یــان پاســپۆرت، یاخود 
كارتی نیشتیمانی، ئەگەرنا ناتوانێ دەنگ بدات، 
بڕیارەكــە بووە مایــەی نیگەرانیــی یەكێتی و 
ئەوەی بە "گەلەكۆمە" لە دژی خۆی زانی، بەڵام 
كۆمیســیۆن ئەمە رەتدەكاتەوە كە بڕیارەكە لە 
دژی لایەنێكــی دیاریكــراو درابێ و هۆكارەكەی 

ئاشكرا دەكات.
هەندرێن محەممەد، ســەرۆكی كۆمیســیۆنی 

بــاڵای ســەربەخۆی هەڵبــژاردن و راپرســی لە 
هەرێمــی كوردســتان بــە )رووداو(ی گــوت: " 
ژمارەیەكــی زۆر رەگەزنامەی عێراقیی ســاختە 
دروستكرابوو. كۆمیسیۆن ئەو بڕیارەی دەركرد، 

تاوەكو رێگری لە ساختەكاری بكات".
"200 هەزار رەگەزنامەی ساختە"

ئەندامێكــی ئەنجوومەنــی كۆمیســیاران لە 
كۆمیســیۆنی باڵای ســەربەخۆی هەڵبژاردن و 
راپرســی، وردەكاریی بڕیارەكەی بــۆ )رووداو( 
ئاشكرا كرد و گوتی: "دوو رۆژ پێش هەڵبژاردن 
زانیاریمان پێگەیشــت كە زیاتــر لە 200 هەزار 
رەگەزنامەی عێراقیی بەتاڵ لە شوێنێكی نزیك 
شــارۆچكەی كۆیە چاپكراون و بڕیــار بووە لە 
پێبكرێــت،  دەنگدانــدا ســاختەكارییان  رۆژی 
خەڵكیش لە كەركووك و دەوروبەری هێنرابوون 
بــۆ ئــەوەی بــەم رەگەزنامە عێراقیانــە دەنگ 
بدەن، رەگەزنامەكانیش بەســەر چەند شارێكدا 
دابەشــكراون، لەوانە ســلێمانی، كەلار، كفری، 

كۆیە، تەقتەق و چەند شوێنێكی دیكەش".
بڕیارەكە بەمەبەست دواخراوە

ئەنجوومەنــی كۆمیســیارانی كۆمیســیۆنی 
هەڵبژاردن و راپرســی شەوی پێش هەڵبژاردن 

شەش بڕیاری بەپەلەی دەركرد. 
قوباد تاڵەبانی، سەرۆكی لیستی یەكێتی هەر 
ئەو شــەوە بەیاننامەیەكــی دەركرد و رایگەیاند 
"دەركردنــی ئــەم بڕیارانــە تەنیــا 10 كاژێــر 
بەر لە دەســتپێكردنی پرۆســەی هەڵبــژاردن، 
مافــی تانەدانیشــی بۆ قــەوارە سیاســییەكان 
نەهێشــتووتەوە". هەروەها گوتــی :"پێمانوایە 
ئەمە گەلەكۆمەیەكی ترە لە یەكێتی نیشتمانیی 

كوردستان".
‌ ئەندامەكەی كۆمیســیاران لەبارەی هۆكاری 
درەنــگ دەركردنــی ئــەو بڕیــارەی تایبەت بە 
چۆنێتــی دەنگدان گوتی: "دەمانتوانی پێشــتر 
بڕیارەكــە بدەین، بەڵام دوامانخســت بۆ ئەوەی 
ســاختەكاران كاتیــان لەبەردەســت نەمێنــێ 
ناسنامەی باری شارستانیش دروستبكەن، ئەم 

بڕیارە بۆ پاراستنی دەنگی هاووڵاتییان بوو".
دوو كەس دەنگیان بە بڕیارەكە نەدا

بڕیارەكــە بــە زۆرینەی دەنگــی ئەندامانی 
ئەنجوومەنــی كۆمیســیاران دراوە، تەنیا دوو 
ئەنــدام دژ بــوون، ئەو ســەرچاوەیە دەڵێت: 
"لە كۆبوونەوەی ئەنجومەنی كۆمیســیاران بە 
زۆرینەی دەنگ بڕیارەكە پەسەندكرا و لە كۆی 
9 ئەندامی كۆمسیاران 7 ئەندامیان دەنگیان بە 

بەڵێ دا و دوو ئەندامیش كە نوێنەری یەكێتی 
نیشتمانی كوردستان و نوێنەری مەسیحییەكان 

بوون، دەنگیان بە بڕیارەكە نەدا".
"پیلانێكی گەورە بوو"

بەپێی قسەی ســەرچاوەكەی كۆمیسیۆن، 
ئــەوەی كــە كــراوە "پیــان بووە و دەســتی 

دەرەكیشی لەپشت بووە".
یەكێتی نیشتمانی كوردستان، تەنیا لایەن 
بــوو دژی بڕیارەكــە بــوو. د.بڕیــار رەشــید، 
گوتەبێژی دەزگای هەڵبژاردنەكانی یەكێتی بە 
)رووداو(ی گوت :"هەر زوو بە كۆمیســیۆنمان 
گوت پێویســتە بڕیارەكە هەڵبوەشــێنێتەوە، 
ئەگەرنا خۆی بەرپرسیار دەبێت لە ئەنجامەكانی 
و كەمیی رێژەی بەشداری لە هەڵبژاردن". بەڵام 
كۆمیسیۆن گوێی لە داواكەی یەكێتی نەگرت و 

كاری بە بڕیارەكە كرد.
سەبارەت بە هۆكاری دژایەتی یەكێتی بۆ ئەو 
بڕیارە، گوتەبێژی دەزگای هەڵبژاردنی یەكێتی 
گوتــی: "بەهۆی ئەم بڕیارەی كۆمیســیۆنەوە 
ژمارەیەكی زۆر لە هاووڵاتیان نەیانتوانی دەنگ 
بــدەن و لەو مافەیان بێبــەش بوون، بۆیە بە 
كۆمیسیۆنمان گوت بە بڕیارەكەیدا بچێتەوە".

"200 هەزار رەگەزنامەی ساختە 
بۆ هەڵبژاردن ئامادە كرابوون"

شكار ئەحمەد
رووداو - هەولێر

شــۆك و ســورپرایزی دەنگدانــی تایبــەت، 
دەنگەكانــی پارتــی چاكســازی توركمانی بوو، 
لەناو پارتی چاكسازیشــدا باس هەر باسی مونا 
قەهوەچییە كە یەكێكە لە پێنج بەربژێرەكەی ئەو 

حیزبە توركمانییە. 
بەپێــی ئەنجامــە بەراییــە نافەرمییەكانــی 
دەنگدانی تایبەت، لیستی چاكسازیی توركمانی 
نزیكــەی 2000 دەنگــی هێناوە، ئــەوەش زیاتر 
بوو لە دەنگی لیســتی بەرەو ئیسڵاح كە لە سێ 

حیزبی ئیسلامی و سۆفییەكان پێكهاتوون.
ئەوە دوو هەڵبژاردنە ژنێك ســەرۆكایەتی ئەو 
لیســتە دەكات، ئەویش مونا قەهوەچییە كە لە 
هەڵبژاردنی 2013 بەناوی لیســتی پێشكەوتنی 
توركمانــی بەشــدارییان كــرد و توانییان 5259 
دەنــگ بهێنــن و دوو بەربژێریان ســەربخەن بۆ 
پەرلەمان، یەكێك لەوانە مونا قەهوەچی بوو كە 

1053 دەنگی هێنا.
هەرچەندە هێشتا ئەنجامی فەرمی هەڵبژاردن 
رانەگەیەنــراوە، بەڵام مونا ئەمجارەش چانســی 

هەیە بۆ جاری دووەم ببێتەوە پەرلەمانتار.
مونا قەهوەچی، سەرۆكی لیستی چاكسازیی 
توركمــان بــە )رووداو(ی گوت: "تائێســتا هیچ 
داتایەكــی فەرمیــم نییە كە خــۆم چەند دەنگم 
هێناوە، بەڵام لیستەكەمان لە دەنگدانی تایبەتدا 
1959 دەنگــی هێنا، جگە لــەو 5 بنكەیەی كە 
مــاوە و بەوانیشــەوە دەگاتە دوو هــەزار دەنگ، 
لە هەڵبژاردنی رابردووشــدا، پارتەكەمان 5707 
دەنگــی هێنا، 1920 دەنگ بەتەنیا هی من بوو، 
هــۆكاری ئەوەش دەگەڕێتەوە بۆ ئەو كارانەی بۆ 
پێكەوەژیان، هەڵوێستی نیشتمانی و پاراستنی 
دەستكەوتەكانی هەرێمی كوردستان كردوومانن". 
بــەڵام بەپێــی داتاكانی ســایتی پەرلەمان مونا 
قەهوەچــی لە هەڵبژاردنی رابردوودا تەنیا 1053 

دەنگی هێنابوو.

لە هەر چوار پارێزگاكە دەنگیان 
پێداوین

دەنگەكانی مونا قەهوەچی و لیستەكەی تەنیا 
لــە هەولێر نیــن، بەڵكو لە هەمــوو پارێزگاكان 
دەنگیــان پێــدراوە. مونــا دەڵێــت "كاركردنــی 
ئێمە بۆ ســەرجەم پێكهاتەكانە بەبێ جیاوازی، 
ئێمــە داكۆكیكارین لە هێزەكانی پێشــمەرگە و 
ئاســایش و پۆلیــس و هێزەكانــی ناوخۆ، بۆیە 
جگە لە توركمانەكان، لەنێو هێزی پێشــمەرگە، 
ئاســایش، پۆلیــس و هێزەكانــی ناوخــۆی هەر 
چوار پارێزگاكەی هەرێمی كوردســتان دەنگمان 

پێدراوە". 
گوتیشی: "مەرج نییە تەنیا توركمان دەنگ بە 
ئێمە بدەن، بەڵكو دەنگدەری دیكەشمان هەیە، 
وەك چۆن ئاساییە لیستە كوردستانییەكان دەنگ 
لە پێكهاتەی توركمــان و پێكهاتەكانی دیكەش 
وەردەگرن، بەپێچەوانەش ئاساییە پێشمەرگەیەك 
یــان دەنگدەرێكی پێكهاتەكانــی دیكە دەنگ بە 

ئێمە بدات".

مونــا قەهوەچی كە تاكە ســەرۆك لیســتی 
ئافرەتیش بوو لە بانگەشــەی هەڵبژاردنی خولی 
پێنجەمی پەرلەمانی كوردستاندا، لەبارەی یەكەم 
كاری خــۆی لەم خولەی پەرلەمانی كوردســتان 
دەڵێــت: "ئێمــە تەنیا دروشــممان نییە، بەڵكو 
دروشمەكانیشمان دەكەین بە كردار، لە بانگەشەی 
هەڵبژاردنیش گوتوومانە ئەولەویەتی كارەكانمان 
پەســەندكردنی پڕۆژە یاسای چاكسازی دەبێت، 
چونكە لە رێگەی ئەم چاكسازییەوە بژێوی ژیانی 

خەڵك رێكدەخرێتەوە".
چەند لایەنێك، لیســتی پارتی گەشەپێدانی 
توركمانــی تۆمەتبــار دەكــەن بــەوەی لەلایەن 
پارتییەوە پاڵپشــتی دەكرێــن، بۆیە دەنگی زۆر 
دەهێنن، بەڵام مونــا قەهوەچی گوتی "ئەمە بۆ 
ناوزڕاندنی ئێمەیە، رێزم بۆ لیستە توركمانییەكانی 
دیكــە هەیە، بەڵام ئەمڕۆ كاندیــد دیارە، من لە 
هەموو پرسە نیشتمانییەكان و پرسەكانی تایبەت 
بە بژێوی ژیانی خەڵكی كوردســتان هەڵوێستم 
هەبــووە و داكۆكیم لێكــردوون، پێموانییە هیچ 

كاندیدێكی دیكەی لیستە توركمانییەكان بتوانێت 
وەكو من خزمەت بكات و خەڵكی كوردستان لێی 

رازی بێت".
ئــەو حیزبانــە  قەهوەچــی وەڵامــی  مونــا 
دەداتەوە كە پارتی بە دەستوەردان لە كاروباری 
پێكهاتــەكان تۆمەتبار دەكەن و دەڵێت: "ئەوانە 
تۆمــەت بۆ پارتی و ئێمەش هەڵدەبەســتن، ئەو 
حیزبانــە هەر خۆیان بــۆ حیزبە توركمانییەكان 
لیستیان دروســتكرد، بەڵام نەیانتوانی متمانەی 
خەڵك و دەنگی تایبەت بەدەســتبهێنن، چونكە 
دەنگــدەری مــن تایبەتن و لەنــاو هەر حیزبێك 
بــن هەر دەنــگ بە مــن دەدەنــەوە، دەنگدەری 
مــن هۆشــیارن و دەزانن موزایــەدە و ململانێی 
سیاســی بــە دەنگەكانیانەوە ناكەیــن، بۆیە من 
بە بەدەســتهێنانی دەنگێكی زۆر لە هەڵبژاردنی 
گشــتیدا وەڵامی ئەو حیزبانە دەدەمەوە، تاوەكو 
بزانــن من پێگەی جەماوەریم تەنیا لەنێو دەنگی 
تایبەتدا نییە، بەڵكو لە هەڵبژاردنی گشتیشــدا 

دەنگدەرمان زۆرە".

مونا قەهوەچی:

لە هەر چوار پارێزگاكەی كوردستان دەنگیان پێداوم

دیمەن بورهان
رووداو - هەولێر

شــەش ســاڵ بــوو پۆلیســی هەولێــر بەدوایــدا 
دەگەڕان، لە چوار وڵاتی ئەوروپاش داواكرابوو، بەڵام 
دواجار كەوتە داوی پۆلیســی هەولێرەوە و دەستگیر 
كرا. ئەحمەد دەڵێت لە هەموو ئەو كارانەی كردوونی 
ســەركەوتووە، تەنیــا لە یەك دزیدا رەنجبەخەســار 

بووە.
ئەحمەد جەنگیز، لە دایكبووی شــاری هەولێرە. 
هەشــت ســاڵە لــە ئەوروپــا دەژی و وڵاتینامــەی 
سویســرای هەیە، هەر لەوێش كۆلێژی پرۆگرامسازی 
تەواو كردووە، بەر لەوەی دەســتگیر بكرێ، قوتابی 

بەشی دەروونناسی بووە لە زانكۆیەكی قوبرس.
چۆن بوو بە مافیا؟

ئەحمەد جەنگیز كە دوای دەستگیركردنی قسەی 
بــۆ )رووداو( كرد، دەڵێــت كاتێك چووەتە دەرەوە، 
لە یۆنان بە مافیاكانی ئەو وڵاتە ئاشنا بووە. پاشان 
كە چووەتە سویســرا، بەدوای مافیاكانی ئەو وڵاتەدا 
گــەڕاوە و خــۆی لێ نزیــك كردوونەتەوە. پاشــان 
پەیوەندی لەگەڵ مافیاكانی سویسرا، یۆنان، توركیا 
و قوبرس و ئیتاڵیا بەستووە. جەنگیز دەڵێت: "ئەوان 

پلان و بیركردنەوەی منیان زۆر بە دڵ بوو".
ئەحمــەد هەرزوو ناوبانگ پەیــدا دەكات، دەبێتە 
یەكێك لە مافیا دەوڵەمەندەكان و چەند هوتێلێك لە 
ئەوروپا دەكڕێ، كاتێكیش دەچێتە فەرەنســا، لەوێ 
سەرمایەدارێك دەناسێ و كاری لەگەڵ دەكات، دواتر 
ســەرمایەدارەكە كچەكەی خۆی پێشــكەش دەكات، 

ئێستا هاوژینیەتی و منداڵێكیشی لێی هەیە.
ئەحمــەد بڕیار دەدات لە توركیــا درێژە بە كارە 
مافیاییەكانی بدات و دەڵێت: "ئەوێ شوێنێكی باش 
بوو بۆ من، دەســتم بە هەموو مافیاكان دەگەیشت، 
سەرپەرشــتیاری ســەد مافیای ئەلبانی و یۆنانی و 

ئیتاڵی و توركی بووم".
ئەحمــەد پێیوایــە ئەو لــە رێگــەی كارەكەیەوە 
خزمەتــی زۆری كردووە:"چەندیــن گەنجی كورد كە 
بۆ گەشــت یان خوێندن دەهاتنە توركیا و قوبرس، 
دەكەوتنە بندەســتی مافیاكان، ئەگەر من نەبوومایە 
هەمــوو پارەكانیان لێدەســەندرا و دەســتدرێژییان 

دەكرایە سەر و پاشانیش دەكوژران".
یەكێــك لــەو گەنجانــەی ئەحمــەد لە دەســتی 
مافیــاكان رزگاری كردووە، گەنجێكــە بەناوی كاردۆ 
كە بۆ خوێندنی ماستەر رووی لە زانكۆیەكی قوبرس 
كردبــوو، لــەوێ دەكەوێتــە داوی مافیایــەك، بەڵام 

ئەحمەد فریای دەكەوێت و ئازادی دەكات .

كاردۆ بە پۆلیســی گوتــووە: "دوای ئەو رووداوە 
ئەحمــەد بوو بە هاوڕێم، جاروبار پارەشــی دەدامێ، 
بــەڵام دواتــر پێیگوتــم دەبــێ هاوكاریم بكــەی لە 
كوردستان، چاودێریی ماڵە دەوڵەمەندەكانی هەولێرم 
بــۆ بكەی. مــن گوتم ئــەو كارە ناكەم، بــەڵام ئەو 
پێیگوتم لە هەموو شوێنێك پیاوم هەیە، هەڕەشەی 
كوشــتنی دایكم و دەســتگیرانەكەمی لێكردم، بۆیە 

ناچار بووم بەقسەی بكەم."
ئەحمەد لەلایەن پۆلیســی چوار وڵاتەوە داواكراو 
بووە، چەند جارێكیش دەستگیركراوە، بەڵام بەهۆی 
پەیوەندی بەهێزی لەگەڵ بەرپرســانی پۆلیسی ئەو 
وڵاتانەی لێیان دەستگیركراوە، تەنیا چەند سەعاتێك 

لە زیندان ماوەتەوە.
ئەحمــەد زوو زوو بــۆ دزی گەڕاوەتــەوە شــاری 
هەولێر، لە ماوەی رابردوودا 12 دزی زۆر گەورەی لە 
ماڵی پزیشك و بازرگانان كردووە، ئەویش لە رێگەی 

بڕینی قاسەی پارەكانیان.
لە یەكێك لە دزییەكاندا قاسەی ماڵێك دەشكێنێ 
كە بڕێكی زۆر دۆلار و زێڕی تێدابووە، بەڵام ئەحمەد 
تەنیــا زێڕەكە دەبــات. ئەحمــەد هۆكارەكەی باس 
دەكات و دەڵێــت: "رەقەمی پــارەكان ریزبەند بوو، 
نەمبرد چونكە دەبووە هۆی ئاشــكرابوونی هەژماری 

بانكییەكەم".

ئەحمەد چەندین زمان دەزانێ: عەرەبی، توركی، 
ئەڵمانی، فەرەنســی، سویســری، ئیتاڵی. لە حەوت 
وڵاتدا كاری مافیایی كردووە، یان هاوكاری هەبووە.

 ئەحمــەد دەڵێــت لەو كارانــەی كردوونی، تەنیا 
یەكجار سەركەوتوو نەبووە، ئەویش دزییەك بووە لە 
یۆنان: "قاسەی ماڵی گەورە بازرگانێكی یۆنانم بڕی، 
30 ملیــۆن دۆلاری تێدابــوو، بەڵام هەمووی تەزویر 

دەرچوو".
چۆن ئاشكرا بوو؟

پۆلیسی هەولێر شەش ساڵ بوو بەدوایدا دەگەڕان، 
بەڵام دواتر توانییان لە رێگەی كاردۆوە دەســتگیری 
بكەن، ئەویش دوای ئەوەی كاردۆ دەستگیر دەكرێ، 
پۆلیس پێیدەڵێت پەیوەندی بــە ئەحمەدەوە بكات 
و پێــی بڵێت ماڵێك هەیە بێت بیبڕێت. ئەحمەد لە 
قوبرسەوە بە فڕۆكە دێتە بەغدا و پاشان بە ئۆتۆمبێل 
دێت بۆ هەولێر، بەڵام بێ ئاگایە لەوەی ئەوە بۆسەیە 
و دواجــار دەكەوێتــە بۆســەی پۆلیســی هەولێر و 

دەستگیر دەكرێ.
رائید هۆگر عەزیز گوتەبێژی پۆلیســی هەولێر بە 
)رووداو(ی گوت: "شەش ساڵە بەدوای ئەو مافیایەدا 
دەگەڕێین، كەسێكی زۆر شــارەزا بوو، هەر كارێكی 
دەكــرد، شــوێنەواری لەدوای خۆی جێنەدەهێشــت 

تەنانــەت دوای دزییــەكان یەكســەر كوردســتانی 
جێهێشــتووە و گەڕاوەتەوە قوبرس یان توركیا. 
ئــەو بــەردەوام روخســاری خۆی دەگــۆڕی بە 

تایبەتی رەنگی قژ و چاوی".
هۆگر عەزیز باســی لەوەش كرد كە زوو 
زوو پزیشــك و ســەرمایەدار و بازرگانان، 
پەیوەندییان پێوە دەكەن و دەڵێن دزییان 
لێكراوە. ئەو دەڵێت: "ســێ لەو دزیانەی 
كــراون زۆر گەورە بــوون، دزییەكانیش لە 

رەمەزانی ئەمساڵدا كراون".

مافیاكەی چوار وڵات لە هەولێر دەستگیر دەكرێ

لە دەنگدانی تایبەت 2000 دەنگی هێناوە

كۆمیسیۆن بە بڕیارێك رێگری لێكرد

راپۆرت

‌رووداو - هەولێر

بانگەشــەیەكی مــاوە كــورت و تاڕاددەیــەك 
ئــارام، هەڵبژاردنێــك بە گرفتــی بچووكی لێرەو 
لــەوێ و هەندێك وردە گلەیی لایەنەكانەوە، بەڵام 
بەبێ كێشــەی گەورە، سیمای هەڵبژاردنی خولی 
پێنجەمی پەرلەمانی كوردستان بوو كە رۆژی 30ی 
ئەیلولی 2018 بەڕێوەچوو. ئەنجامە بەراییەكەشی 
تا ئێســتا پارتی یەكەم، یەكێتــی هێزی دووەمی 
كوردســتان و بزووتنــەوەی گۆڕانیش ســێیەمە. 
كۆمەڵــی ئیســامی پێش یەكگرتووی ئیســامی 
كەوتــووە. هێــزە نوێیەكــەش )نــەوەی نــوێ( 
دەنگەكانی بە گوێرەی راپرســی و پێشبینییەكان 
نەبــوون و كەمتر بوون. بــەڵام ئەوەی خراپ لێی 
قەومــاوە یەكگرتــووە، مەزەندە دەكــرێ بەراورد 
بــە هەڵبژاردنی 2013 كە 10 كورســی هێنابوو، 

كورسییەكانی بۆ نیوە كەم ببنەوە.
بەپێچەوانــەی دەنگدانــی تایبەت كــە رێژەی 
بەشــداری 90%ی تێپەڕاند، رێژەی بەشــداری لە 
دەنگدانی گشتی بەو شێوەیە نەبوو كە چاوەڕوان 
دەكــرا، تەنانــەت تاوەكو ســەعات 12ی نیوەڕۆ 
رێژەی بەشــداری 15% بوو، بەڵام دوای داخستنی 
بنكەكانــی هەڵبژاردن، كۆمیســیۆن رایگەیاند كە 

رێژەی بەشداری گەیشتووەتە نزیكەی %58. 
بەپێــی ئەنجامــە بەراییەكان پارتــی زیاتر لە 
40%ی دەنگەكانــی هێناوە و پێشــبینی دەكرێ 
ســەرووی 40 كورســی ببــات. ئــەم حیزبــە لە 
هەڵبژاردنی رابــردوو 38%ی دەنگەكانی هێنابوو، 

واتە رێژەی دەنگەكانی 2% زیادی كردووە.
بەهائەددین نووری سڕ كرا

بەهائەددین نووری، سیاسەتمەدار و سكرتێری‌ 
پێشووتری‌ حیزبی‌ شیوعی‌ عێراق نەیتوانی دەنگ 
بــدات، بەهــۆی ئــەوەی دەنگەكەی ســڕكرابوو. 
بەهادیــن نووری‌ لە ئەكاونتەكــەی‌‌ خۆی لە تۆڕی‌ 
كۆمەڵایەتیی‌ فەیســبووك نووسیبووی :"چووم بۆ 
قوتابخانەی ئامادەیی سلێمانی كچان بەمەبەستی 
دەنگدان لە هەڵبژاردنی پەرلەمانی هەرێمدا. پاش 
گەڕانێكی زۆر ئاگادار كرام كە ناوی من سڕكراوە، 

چونكە لەدایكبووی 1927م".
 دەشــڵێت كە لــە ســەرجەم هەڵبژاردنەكانی 
رابــردوودا دەنگــی داوە: "دیــارە دەســەڵاتداران 
پێویستیان بەم سڕكردنە بووە بۆ ئەوەی كۆمەڵێك 
ناوی ســاختە بخەنە نێو لیســتەكە و ســەرنجی 
كەســیش ڕانەكێشــێ. ئەگەرنــا بۆچــی دەنگــی 
هاووڵاتی زیندوو ســڕ دەكەن و لیستی مردووەكان 
دەنگدەرانیــان  لیســتی  ئاوەهــا  دەمێنێتــەوە؟ 
پاككردووەتــەوە! ئەمــەش شــێوەیەكی زەقە لە 

شێوەكانی تەزویری هەڵبژاردن!".
جگە لە بەهائەددین نــووری، كەریم ئەحمەد، 
سكرتێری پێشووی حیزبی شیوعی كوردستانیش 

ناوی نەبوو.
ئیســماعیل خورماڵی، بڕیاردەری ئەنجوومەنی 
كۆمیســیاران بە )رووداو(ی گوت: "كۆمیســیۆنی 
باڵای هەڵبژاردن و راپرســی هەرێمی كوردســتان 
ژمارەیەك ناوی سڕكردبوو كە تەمەنیان لەسەرووی 
80 ســاڵەوە بــوو، ئیــدی بەهۆی ئــەوەی ناویان 
دووبارە بوو یان كێشــەی دیكە هەبوو". خورماڵی 
گوتیشی: "كۆمیســیۆن پێشتر داوای كردبوو ئەو 
كەســانە ســەردانی نووســینگەكانی كۆمیسیۆن 

بكەن".
تەنیا یەكێتی گلەیی لە كۆمیسیۆن هەبوو

ئەو رێكارە لەناكاوەی شەوی پێش هەڵبژاردن 
كۆمیســیۆن گرتیەبەر بۆ رێگرتن لە ساختەكاری، 
جێــی رەزامەنــدی گشــت لایەنەكان بــوو، تەنیا 
یەكێتی ناڕازی بوو. بە جۆرێك بە "پیلانگێڕی" و 

"گەلەكۆمە لە دژی یەكێتی" ناوی برد.
قوباد تاڵەبانی، سەرۆكی لیستی یەكێتی هەر 
ئەو شــەوە بەیاننامەیەكی دەركــرد و رایگەیاند: 
"پێمانوایە ئەمە بۆ جارێكی دیكە گەلەكۆمەیەكی 
دیكەیە لە یەكێتی نیشــتمانیی كوردستان، بەڵام 

ئیرادەی یەكێتی ناشكێندرێت".
رێكارەكەی كۆمیسیۆن ئەوە بوو كە دەنگدەر بە 
رەگەزنامەی عێراقی و ناسنامەی باری شارستانی، 
یــان پاســپۆرتی عێراقی ئینجــا دەیتوانی دەنگ 
بدات. یەكێتی ئەوەی بە سەرلێشێواندنی دەنگدەر 

و ئاڵۆزكردنی پرۆسەی دەنگدان ناودەبرد. 
عەلی حەمەســاڵح، سەرۆكی لیســتی گۆڕان، 
دوای دەنگدانــی لە بنكەیەكی دەنگدان لە شــاری 
ســلێمانی، قســەی بۆ )رووداو( كــرد و لەبارەی 
رێــكارە تازەكانی كۆمیســیۆن گوتــی: "رێنماییە 
نوێیەكانــی كۆمیســیۆن هیــچ ئیشــكالیەتێكی 
نییــە. ئەمە تەنیا هەنگاوێك بــووە بۆ رێگری لە 
ســاختەكاری، كۆمیســیۆن خۆی زانیــاری وردی 
هەبووە، ئێمەش زانیاریمان هەبوو كە ژمارەیەكی 
یەكجار زۆر رەگەزنامە ساختەكراوە، كۆمیسیۆنیش 
ئــەو رێنماییانــەی بــۆ رێگــری لە ســاختەكاری 

دەركردووە".
هەروەهــا شاســوار عەبدولواحیــد، ســەرۆكی 
جووڵانەوەی نەوەی نوێ بڕیارەكانی كۆمیسیۆنی 
بە باش وەسفكرد و گوتی: "ئێمە پێمانوایە تاوەكو 
زیاتــر بەڵگەنامە داوا بكرێت، هاندەرێكی باشــتر 
دەبێــت بۆ ئــەوەی ســاختەكاری كەمبكرێتەوە و 

خەڵك وەك خۆی دەنگ بدات".

سەركردەكان چییان گوت؟
سەركردەكان هەر لە سەعات هەشتی بەیانییەوە 
لــە شاشــەی كەناڵــەكان دەركەوتــن، نێچیرڤان 
بارزانی، ســەرۆكی حكومەتی هەرێمی كوردستان 
لەگــەڵ كردنــەوەی ناوەندەكانــی دەنگــدان، لــە 

بنكەیەكی شاری هەولێر دەنگی دا.
 دوای دەنگدان لە پرێس كۆنفرانسێكدا گوتی: 
"ئەنجامــی هەڵبــژاردن بەهــەر شــێوەیەك بێت، 
خەڵكی كوردســتان بــراوەن، ئــەوان دەیانەوێت 
لە پرۆســەیەكی دیموكراســیدا نوێنەرانی خۆیان 
هەڵبژێــرن. بەدڵنیاییشــەوە هەموومــان پێكەوە 
دەبێت كاربكەین بۆ ئەوەی ئومێد بەخوا كوردستان 

لە قۆناغێكەوە بەرەو قۆناغێكی باشتر ببەین".
قوباد تاڵەبانی، جێگری سەرۆكی حكومەتیش 
لە بنكەیەكی شاری سلێمانی لە ریزی دەنگدەران 
وەستابوو، دوای دەنگدان بە میدیاكانی راگەیاند: 
"دەنگدان ماف و ئەركە. هەڵبژاردن پرۆســەیەكە 

كوردستان بەرەو دیموكراسی دەبات". 
گوتیشی: "پێموابێ ئەو هەڵبژاردنە هاوكێشەی 

سیاسی دەگۆڕێ".
هەر لەوبــارەوە مەســعود بارزانی، ســەرۆكی 
پارتــی دیموكراتــی كوردســتان دوای ئــەوەی لە 
بنكەیەكی دەنگدان لە پیرمام دەنگی دا، لە وەڵامی 
ئاراســتەی  پرســیارێكی )رووداو(دا پەیامێكــی 
لایەنە سیاســییەكان كرد و گوتــی: "پەیامی من 
ئەوەیە لە نەتیجە هەموومان برای یەكین، دەبێت 
پێكەوە هاوكاربین، بێگومان میللەت بڕیار دەدات 
هەركەســێك ســەنگی چەندە، ئێمــە هەموومان 
پێویســتمان بە یەكدی هەیــە، دەبێت هەموو بە 

یەكەوە بین".
ســەڵاحەدین محەممــەد بەهائەدین ئەمینداری 
گشــتی یەكگرتووی ئیســامی كوردســتانیش لە 
ســلێمانی دەنگی دا و دوای دەنگــدان رایگەیاند، 
ئــەم هەڵبژاردنــە بۆ ســەلماندنی بوونی هەرێمی 
كوردســتان گرنگــە، هەرچەندە تێبینی لەســەر 
پرۆســەكە هەیە بەڵام ئێســتا كاتی ئــەوە نییە، 

بەڵكو كاتی ئەوەیە هانی خەڵكی بدەین بێنە سەر 
سندووقەكانی دەنگدان.

رێكخــەری گشــتی  عەلــی،  عومــەر ســەید 
بزووتنــەوەی گــۆڕان دوای دەنگــدان، پەســنی 
كۆمیســیۆنی دا و گوتی :"كۆمیسیۆن بێ لایەن و 
سەربەخۆیە و هیوادارین ئەو بێلایەنییە بپارێزێت 

و هەر بڕیارێكیش بدات پابەند دەبین پێیەوە".
ئەنجوومەنــی  بارزانــی، ســەرۆكی  مەســرور 
ئاسایشــی هەرێمــی كوردســتان، كــە ئەندامــی 
مەكتەبی سیاســی پارتیشــە بەر لــە راگەیاندنی 
ئەنجامەكانی هەڵبژاردن، بۆچوونی پارتی لەســەر 
پێكهێنانــی حكومەتــی داهاتــوو ئاشــكرا كرد و 
رایگەیانــد: "هــەر لایەنێك لەگەڵ پارتی لەســەر 
بنەمــاكان هاوڕا بێت، پارتی درێغــی ناكا لەوەی 

لەگەڵیان حكومەت پێكبهێنێت".
رەگەزنامەی رائید ئەبوبەكر 

ساختە بوو
كۆمیســیۆن هەمــوو هەوڵێكی دا بــۆ ئەوەی 
رێگری لە ســاختەكاری بكــرێ، دەنگدەران بەبێ 
رەگەزنامە و ناسنامەی باری شارستانی پێكەوە، 
یان كارتی نیشــتیمانی و پاسپۆرت، بۆیان نەبوو 
دەنــگ بــدەن. كۆمیســیۆن هــەر زوو هەوڵێكی 

ساختەكردنی ئاشكرا كرد.
ئیســماعیل خورماڵی، بڕیاردەری كۆمیسیۆنی 
هەڵبژاردن و راپرســی هەرێمی كوردســتان داوای 
لە كارمەندانی كۆمیســیۆن و ســەر سندووقەكان 
كــرد: "كەس بە رەگەزنامــەی عێراقی كار نەكات 
كــە واژۆی رائید ئەبوبەكر عەبدولڕەحمان قادر"ی 

لەسەرە. 
مردن لە رێگەی دەنگداندا

هەندێك لە بەســاڵاچووان بەپــەرۆش بوون بۆ 
دەنگدان، لە زۆر بنكــەدا لەگەڵ گەنجان نۆرەیان 
گرتبــوو، هەندێــك لەو بەســاڵاچووانە بە گۆچان 
دەڕۆیشتن، هەندێكیشیان لەسەر عەرەبانە بوون. 
لە چۆمان پیاوێكی 70 ســاڵە لەكاتی دەنگدان لە 

بنكەیەكی دەنگدان جەڵتە لێیدا و مرد.

لە كۆیە قەوما
هەڵبژاردن بێ ئاریشە نەبوو، دوای نیوەڕۆ چوار 
لایــەن: ))پارتی، گۆڕان، كۆمەڵ و یەكگرتوو( لە 
شــارۆچكەی كۆیە لە كۆنگرەیەكی رۆژنامەڤانیدا 
رایانگەیاند، لە كۆیە "ســاختەكاری گەورە" كراوە 

و ئەنجامی هەڵبژاردن رەتدەكەینەوە.
هەر چــوار لایەنی )پارتی، گــۆڕان، كۆمەڵ و 
یەكگرتوو( لە كۆنگرەیەكی رۆژنامەڤانیدا لەبارەی 
بەڕێوەچوونــی هەڵبــژاردن لە كۆیــە رایانگەیاند، 
كادیرانــی یەكێتــی لــە كۆیە بانگەشــە دەكەن و 
هێزی چەكدار لەنێو بنكەكانی دەنگدان دەبینرێن، 
لەبەرئەوە هەڵبژاردن لەو شــارە رەتدەكەینەوە و 

ساختەكاری گەورەش كراوە:
1 - ژمارەیەكی زۆر لە هێزی چەكداری یەكێتی 

لەناو بنكەكانی دەنگدان و دەرەوەی بنكەكانن. 
2 -  گوشــار و هەڕەشــە و بانگەشــەی روون 
و ئاشــكرا لەلایەن كادیرانی یەكێتییەوە بۆ ســەر 

دەنگدەران هەیە.
3 -  ژمارەیەكی زۆر لە رەگەزنامەی عێراقی و 
ناسنامەی باری شارستانی بۆ دەنگدان بەشێوەی 

تەزویر رێكخراوە.
4 -  ژمارەیەكی زۆر لە بەرپرسە حیزبییەكانی 

یەكێتی لەناو وێستگە و بنكەكانی دەنگدانن".
یەكێتی و پارتی یەكدیان تۆمەتبار كرد

پێش تەواوبوونی پرۆســەی دەنگــدان، پارتی 
و یەكێتــی كەوتنــە تۆمەتباركردنــی یەكــدی بە 
ســاختەكاری. مەكتەبــی هەڵبژاردنــی یەكێتــی 
لەبارەی پێشێلكارییەكانی هەڵبژاردن هۆشداری دا 
و رایگەیاند ئەوان وەك یەكێتی هەموو رێوشوێنێكی 
یاســایی و مەدەنــی دەگرنەبەر بــۆ رێگەگرتن لە 
پێشێلكاری. مەكتەبی هەڵبژاردنی یەكێتی دەڵێت: 
"بە بەڵگەوە دەیسەلمێنین لە سنووری بادینان و 
هەولێر پێشێلكارییەكی زۆر و تەزویرێكی زۆری بە 

بەرنامە لە ناوەندەكانی دەنگدان كراوە".
ئەنجوومەنــی ســەركردایەتیی پارتیــش لــە 
سلێمانی و هەڵەبجە راگەیێندراوێكی بڵاوكردەوە و 

تێیدا هۆشداری دا كە بەهۆی ئەو پێشێلكارییانەی 
لــەو ناوچەیە كــراون، پارتی هەڵوێســتی جدیی 
گوتەبێــژی  حەســەن،  شــێخ  عەتــا  دەبێــت. 
ئەنجوومەنــی ســەركردایەتی پارتی لە ســلێمانی 
و هەڵەبجــە، رایگەیانــد: "هەوڵێكــی جــدی بــۆ 
ساختەكاری لەئارادایە و كەشێك دروستكراوە كە 

رێز لە ئیرادەی خەڵك نەگیرێت."
قسە دژبەیەكەكانی یەكێتی

بەر لەوەی دەرگای بنكەكانی دەنگدان دابخرێن، 
ســەعدی پیرە، گوتەبێژی یەكێتــی رایگەیاند كە 
یەكێتــی ئەنجامی هەڵبژاردن قبــوڵ ناكات، بەڵام 
زۆری نەبرد قوباد تاڵەبانی رایگەیاند كە هێشــتا 

زووە بۆ ئەو بڕیارە.
یەكێتــی  میدیاكانــی  بــە  پیــرە  ســەعدی 
راگەیاندبوو، جێگری سكرتێری گشتی و مەكتەبی 
سیاسیی یەكێتی بڕیاریان داوە هەموو ئەنجامەكە 
رەتبكەنــەوە. بــەڵام دواتــر پیرە بــە )رووداو(ی 
گوت: ئەو قســەی لەبــارەی هەڵبژاردن لە هەموو 
كوردستان نەكردووە و تەنیا باسی بەڕێوەچوونی 
هەڵبژاردنی لە هەولێر و دهۆك كردووە. كە بەڕای 

ئەو ساختەكاری كراوە.

دواتــر قوبــاد تاڵەبانــی، ســەرۆكی لیســتی 
یەكێتیی نیشــتمانیی كوردســتان بە )رووداو(ی 
راگەیاند كە هێشتا زووە ئەنجامەكان قبوڵ بكەن، 
یــان رەتبكەنــەوە، دوای راگەیاندنی ئەنجامەكان 

بۆچوونی خۆیان دەردەبڕن.
رێژەی بەشداری لە دەنگدان

زۆرتریــن رێــژەی بەشــداری لــە دەنگــدان لە 
ســنووری پارێزگای دهۆك بوو كە 61.87% بوو. 
لە دهۆكیش زۆرترین رێژەی بەشــداری لە هەردوو 
ناحیەی ئەترووش و قەســرۆك بوو كە 74% بوو، 
دوای ئەویــش روڤیــا 73% و بــەردەڕەش %70. 
هەروەها 60%ی دانیشــتووانی ســەنتەری شاری 

دهۆك بەشدارییان كردبوو.
لــە پارێــزگای هەولێــر رێــژەی بەشــداری لە 
دەنگدان 58.58% بوو. زۆرترین رێژەی بەشداریش 
لە قەزای مێرگەسۆر و ناحیەی بلێ و بارزان بووە 

كە 98% بووە.
هەروەها لە هەڵەبجە رێژەی بەشداری %60.90 
بــووە و لــە ســلێمانیش كەمترین رێــژە بووە كە 
54.90% بــووە. رێــژەی بەشــداری لــە هەرێمی 

كوردستان بەگشتی 57.96% بوو.
بەپێــی ئەو ئەنجامە بەراییانــەی كە )رووداو( 
كــۆی كردوونەتەوە، لە كــۆی جیاكردنەوەی 283 
هــەزار و 129 دەنــگ كە دەكاتــە 17%ی دەنگی 
جیاكــراوە، پارتــی 121848 دەنگــی هێناوە كە 
دەكاتــە 43%ی دەنگــەكان. هەروەهــا یەكێتــی 
51966 دەنگــی هێنــاوە كە دەكاتــە 18.35%ی 

دەنگەكان.
دەنگــی   41569 گــۆڕان  بزووتنــەوەی 
بەدەســتهێناوە كە دەكاتە 14.68%ی دەنگەكان. 
نــەوەی نــوێ 19827 دەنگی بەدەســتهێناوە كە 
دەكاتــە 7%ی دەنگەكان. كۆمەڵ 23948 دەنگی 
هێناوە كــە دەكاتە 8.45%ی دەنگــەكان. بەرەو 
ئیسڵاح 21010 دەنگی بەدەستهێناوە كە دەكاتە 
7.42%ی دەنگەكان. هەروەها لیستەكانی دیكەش 

1.04%ی دەنگەكانیان بەدەستهێناوە.
هەڵبژاردن تەواو بوو، بەپێی ئەنجامە بەراییەكان 
هیــچ حیزبێــك دەنگی پێویســتی نەهێنــاوە بۆ 
پێكهێنانی كابینەی نۆیەمــی حكومەتی هەرێمی 
كوردستان، شەڕە گەورەكە لێرەوە دەستپێدەكات. 
كــێ لەگەڵ كێ هاوپەیمانی دەكات، ئایا دیســان 
حكومەتی بنكە فراوان دروست دەكرێ، یان پارتی 
و یەكێتی كێكەكە لە نێوان خۆیان دابەش دەكەن؟

607083

419351
40203
1689665

%58.58
%54.90

%60.90
%57.96

هەولێر 

سلێمانی

دهۆك

هەڵەبجە

1036419

رێژەی بەشداریژمارەی بەشداربووانژ. دەنگدەر       

پارتی: 43%.. یەكێتی: 18%.. گۆڕان %14.. 
كۆمەڵ 8%.. نەوەی نوێ 7% و بەرەو ئیسڵاح %7

% 43.03

% 18.35

%7.42

پارتی

یەکێتی

گۆڕان

كۆمەڵ

نەوەی نوێ

بەرەو ئیسڵاح 

لیستەکانی دیکە

بەپێی ئەنجامی بەرایی نافەرمیی دەنگدان بۆ هەڵبژاردنی پەرلەمان:

ئەنجامی بەرایی 17%ی دەنگەکان

نەوزاد مەحموود
رووداو - سلێمانی

لــە دواییــن پێشــهاتدا، وا دیارە كــە یەكڕیزی و 
یەكدەنگیی یەكێتی لەســەر كاندیدای ئەو حیزبە بۆ 
ســەرۆكایەتی كۆمــاری عێراق بەرەوڕووی كێشــەی 
راستەقینە دەبێتەوە لە كاتێكدا كە پارتی داوا دەكات 
بەربژێــری كورد بۆ پۆســتی ســەرۆككۆمار لەلایەن 
فراكســیۆنەكانی كوردستان لە بەغدا یەكلابكرێتەوە 
و هێشــتا یەكێتــی دوو بەربژێــری بۆ ئەو پۆســتە 
هەیــە و ســەرباری ئــەوەش، دابەشــبوونێك لەنێو 
یەكێتیــدا ســەری هەڵداوە دەربارەی ئــەوەی لایەنە 
كوردســتانیەكان خۆیان یــان پەرلەمانی عێراق ئەو 

پرسە یەكلایی بكاتەوە.
ئێــوارەی دوێنــێ و لــە گەرمــەی بەڕێوەچوونی 
هەڵبژاردنەكانــی پەرلەمانــی كوردســتاندا، هێــرۆ 
ئیبراهیم ئەحمەد، ئەندامی مەكتەبی سیاسی یەكێتی 
لە پەیامێكدا داوای كرد كە لە دیاریكردنی بەربژێری 
پۆســتی ســەرۆككۆماردا یەكڕیزیی نێــو ماڵی كورد 
و هاوپەیمانێتــی یەكێتی و پارتــی بپارێزرێ. هێرۆ 
ئیبراهیم ئەحمەد بە پێچەوانەی بەرپرســانی دیكەی 
یەكێتی كە هێشــتا پێداگیریی دەكەن لەسەر ئەوەی 
پرسەكە رەوانەی دانیشتنی پەرلەمانی عێراق بكرێ، 
ئــەو داوا دەكات كە نوێنەرانی هێزە سیاســییەكانی 

كوردستان لە بەغدا ئەو پرسە یەكلایی بكەنەوە.
بەرپرســێكی پارتی دەڵێت ئەوان لەوە ناترســن 
پەرلەمــان پرســەكە یەكلایی بكاتــەوە و بەربژێری 
ئەوان ســەرنەكەوێ، بەڵام ترسیان لەوە هەیە كە لە 

پەرلەمان ئەو پۆستە لەدەست كورد دەربچێ.
پێشتر د.بەرهەم ساڵح لە وەڵامی راگەیێندراوێكی 
مەســعود بارزانــی، ســەرۆكی پارتــی دیموكراتــی 
كوردســتاندا كە داوای كردبوو دیاریكردنی بەربژێری 
كورد بۆ پۆســتی ســەرۆككۆمار "بۆ رای فراكسیۆنە 
كوردستانییەكان لە بەغدا" جێبهێڵرێ، ئەو لە وەڵامدا 
رایگەیاندبــوو كە "ئەگەر ســەرۆككۆمار نوێنەرایەتی 
هەموو گەلی عێراق بە كوردستانیشەوە دەكات، ئەوە 
پێویســتە پەرلەمانی عێراق بڕیاری كۆتایی لەســەر 

بدات".
گوتەبێژی مەكتەبی سیاسی یەكێتی رەتیكردەوە 

كە هەڵبژاردنی پەرلەمانی عێراق بۆ یەكلاكردنەوەی 
ئەو پرســە تەنیا رای بەرهەم ساڵح بێت. ئەو گوتی 
"وەك ئەنجوومەنی سەركردایەتی یەكێتی، دەمانەوێ 

پەرلەمانی عێراق ئەوە یەكلایی بكاتەوە". 
ســەعدی ئەحمەد پیرە، دەڵێ حیزبەكەی رازییە 
بەو بەربژێــرەی پەرلەمانی عێــرق هەڵیدەبژێرێ بۆ 
وەرگرتنی پۆســتی ســەرۆكایەتی كۆمــاری عێراق. 
بەڵام وا دیارە لە هەڵوێستی هێرۆ ئیبراهیم ئەحمەددا 

دەربارەی ئەو پرسە گۆڕانێكی گەورە روویداوە.
هێرۆ ئیبراهیم كە هەر بەهۆی پرسی دیاریكردنی 
بەرهەم ســاڵحەوە بۆ ئەو پۆســتە ماوەیەكە ناچێتە 
كۆبوونەوەكانــی مەكتەبی سیاســی حیزبەكەشــی، 
پێشــتریش گوتبووی كە بەربژێــری یەكێتی بۆ ئەو 
پۆستە، پێویستە كەسێك بێت لە یەكێتی دانەبڕابێت.
نێچیرڤــان بارزانــی، جێگــری ســەرۆكی پارتی 

دیموكراتی كوردستان لای خۆیەوە رۆژی یەكشەممە 
هۆشــداری دا كــە بەرژەوەنــدی لــەوەدا نییە كورد 
بــە دوو كاندیــداوە بچنە پەرلەمان. ئــەو گوتی كە 
رێگەی دروست ئەوەیە بابەتەكە لەنێوان فراكسیۆنە 

كوردستانییەكان یەكلابكرێتەوە. 
نێچیرڤــان بارزانی گوتیشــی: "ئەگەر تەســەور 
بكەن ئێمە بترسین، ئێمە ناترسین بابەتەكە بچێتە 
پەرلەمــان، بەڵام بۆ كورد جوان نییە بە دوو كاندید 

بچێتە پەرلەمان".
محەممەد حەلبووسی، سەرۆكی پەرلەمانی عێراق، 
رۆژی 2018/10/2ی وەك دوا وادەی هەڵبژاردنــی 
سەرۆككۆمار دیاری كردووە، بەڵام پێناچێت ناكۆكی 
نێــوان پارتی و یەكێتی، تاوەكو ئەو وادەیە كۆتایی 
بێــت. رۆژانە هەریەكە لە د.بەرهەم ســاڵح، د.فوئاد 
حوســێن، بەربژێرانــی پارتی و یەكێتی ســەرقاڵی 

دیــدار و كۆبوونەوەن لەگــەڵ لایەنە عێراقییەكان بۆ 
بەدەستهێنانی پشتیوانیی زۆرتر.

ئەندامێكی ســەركردایەتی یەكێتی كە نەیویست 
نــاوی بڵاوبكرێتــەوە، دڵنیایــە لــەوەی بەربژێــری 
حیزبەكــەی لەنێــو پەرلەمانی عێراق بــراوە دەبێت 
"یەكێتی لە دیدار و كۆبوونەوەكانی بەغدا، پشتگیریی 
زۆرتری لە پارتی بەدەستهێناوە، جگە لە سوننەكان، 
بەشــێكی زۆر لە پەرلەمانتارانی شــیعە پشــتیوانی 

بەربژێری یەكێتی دەكەن". 
ئەو ئەندامەی ســەركردایەتی یەكێتی، گوتیشی: 
"باشــترە پێــش دووی ئۆكتۆبــەر، پارتی و یەكێتی 
رێكبكــەون و پارتی بەربژێری خۆی بكشــێنێتەوە، 
ئەگەرنا ئێمە ئەو پرســە دەدەینە دەست پەرلەمانی 

عێراق، نەك فراكسیۆنە كوردستانییەكان".
بەڵام ئەندامێكی شاندی دانوستاندنكاری پارتی كە 

هاوڕێیەتی د.فوئاد حوسێن دەكات لە دانیشتنەكاندا، 
بەدووری زانی لایەنە عێراقییەكان پشتیوانی لایەنێكی 
دیاریكــراو بكەن "بە ئێمە و یەكێتیشــیان گوتووە، 
پێمان باشە لەسەر بەربژێرێك رێكبكەون، نامانەوێ 

لە نێوان پارتی و یەكێتیدا ئیحراج ببین".
رێنــاس جانۆ، هەروەها دەڵــێ: "ئێمە كە داوای 
ئەوەمان كردووە فراكســیۆنە كوردســتانییەكان ئەو 
پرسە یەكلابكاتەوە، نامانەوێ دیاریكردنی نوێنەری 
كــورد لەدەســت كــورد دەربچــێ، ئەگینــا د.فوئاد 
حوسێن لە نێو پەرلەمانی عێراق پشتیوانی بەهێزی 

هەیە و كاری باشی بۆكراوە".
لــەم خولــەی پەرلەمانــی عێراقــدا، پارتی 25 
كورسی پەرلەمانی هەیە و لە بەرامبەریشدا یەكێتی 
19 كورســی. هەشت كوردیش بەربژێرن بۆ پۆستی 
ســەرۆككۆمار. یەكێتــی لــەوە تێگەیشــتووە كــە 
بەربژێری دیكە لە كۆمەڵی ئیســامی و نەوەی نوێ 
وا دەكەن تەنیا كورسییەكانی پارتی و یەكێتی ئەو 
بابەتە ببڕنەوە و ئەوەش بە قازانجی فوئاد حوسێن 
تەواو دەبێت. هەربۆیە یەكێتی سوورە لەسەر ئەوەی 
پرسەكە بداتە دەست پەرلەمانی عێراق، بەتایبەتیش 
كە یەكێك لە ركابەرە كوردەكانی د.بەرهەم ســاڵح 
هــەر لەنــاو حیزبەكەی خۆیــەوە هاتــووە، ئەویش 
دكتۆر لەتیف رەشیدە كە رەنگە دەنگی هەندێك لە 

یەكێتییەكان ببات. 

ئەحمەد حاجی رەشــید، پەرلەمانتاری كۆمەڵی 
ئیسلامی لە پەرلەمانی عێراق، پێیوایە ناكرێ بارزانی 
لە رێگای میدیاوە رێگا بۆ چارەسەركردنی ئەو پرسە 
رابگەیێنێ: "دەبێ كۆبوونەوەیەك رێكبخرێ و قسە 

لەگەڵ حیزبەكان بكرێ." 
گوتیشــی: "ئێمــە وەك كۆمــەڵ ناچینــە نێــو 
هیــچ رێككەوتنێكــی نێــوان پارتــی و یەكێتــی بۆ 

یەكلاكردنەوەی بەربژێر و بەربژێری خۆمان هەیە".
موســەننا ئەمیــن، پەرلەمانتــاری یەكگرتــووی 
ئیســامی لە پەرلەمانی عێــراق، دەڵێ :"باشــترە 
پارتــی و یەكێتی خۆیــان یەكلابكەنەوە و بابەتەكە 
نەهێننە بەردەستی ئێمە. ئێمە كاتێك دەنگ دەدەین 
بە بەربژێرێك كە پارتی و یەكێتی خۆیان رایبگەیێنن 

ئێمە بەو رێگایە رازین".
پەرلەمانتارانی بزووتنەوەی گۆڕان رەتیدەكەنەوە 
نە لەنێو فراكســیۆنە كوردســتانییەكان و نە لەنێو 
پەرلەمانــی عێراقیــش دەنگ بەو پرۆســەیە بدەن. 
ئارێز عەبدوڵڵاش، ئەندامی ســەركردایەتی یەكێتی 
دەڵــێ "دەرفەت مــاوە لەگەڵ پارتــی رێكبكەوین، 
ئەگەریش رێكنەكەوتین، پرسەكە دەبەینە نێو هۆڵی 

پەرلەمان".

كێ پۆستی سەرۆككۆمار یەكلایی دەكاتەوە؟

هێرۆ ئیبراهیم ئەحمەد

نوێنەرانی هێزە 
سیاسییەكانی 
كوردستان لە بەغدا

بەرپرسێكی كۆشكی سپی

لە عێراق هێرشمان 
بكرێتە سەر، ئێران 
بە بەرپرسیار 
دەزانین

بەرهەم ساڵح

سەرۆككۆمار 
نوێنەرایەتی هەموو 
عێراق دەكات، بۆیە 
پێویستە پەرلەمانی 
عێراق بڕیار بدات

رووداو - هەولێر

رۆژی 28ی ئەیلولــی 2018 وەزارەتی دەرەوەی 
ئەمریــكا رایگەیانــد، كونســوڵخانەی وڵاتەكەی لە 
بەســرە دادەخــات و ستافەكەشــی دەگوازێتــەوە. 
وەزارەتــی دەرەوەی ئەمریكا هەڕەشــەی ئەمنی بە 
هۆكاری ســەرەكیی بڕیارەكە ناوبرد، بە تایبەتیش 

ئەو هەڕەشانەی لەلایەن ئێرانەوە دێن.
مایك پۆمپیــۆ، وەزیــری دەرەوەی ئەمریكا، لە 
نیویــۆرك بــە پەیامنێرانــی راگەیانــد: "بەوپێیەی 
هەڕەشــە بــۆ ســەر ســتاف و دامەزراوەكانی ئێمە 
لــە عێــراق زیــادی كــردووە، بڕیــارم دا ســتافی 
دیپلۆماتیــك )لــە بەســرە( بــۆ شــوێنێكی دیكە 
بگوازرێنەوە". بەرپرســێكی باڵای كۆشكی سپی لە 
لێدوانێكــدا بۆ رۆژنامەی )وۆڵ ســتریت جورناڵ(ی 
ئەمریكــی هەڕەشــەكانی ئێرانی بە هــۆكار زانیوە. 
بەرپرســەكەی كۆشكی ســپی لە رێگەی كۆمەڵێك 
كاناڵی دیپلۆماتیكەوە هۆشــداری بە ئێران داوە كە 

هەڕەشەكانی تاران "مایەی قەبووڵكردن نین".
بڕیارەكــەی وەزارەتــی دەرەوە مانگێــك پێش 
ســەپاندنی قۆناغــی دووەمی ســزا ئەتۆمییەكانی 
ئەمریكا لەسەر ئێران دێ كە ئەمجارەیان دامەزراوە 
نەوتییەكانی ئێران دەگرێتەوە. ئامانج لەو ســزایانە 
ئەوەیــە نفــوزی ئێــران لــە رۆژهەڵاتی نێوەڕاســت 
كەمبكەنــەوە و تارانیش ناچار بكەن رێككەوتنێكی 
دیكە لەگەڵ ئەمریكا واژۆ بكات كە جگە لە بەرنامە 
ئەتۆمییەكــەی، بەرنامەی مووشــەكی بالســتیك و 
میلیشیاكانی ئەو وڵاتە لە رۆژهەڵاتی نێوەڕاستیش 

بگرێتەوە.
بەرپرسێكی كۆشكی سپی كە نەیویستووە ناوی 
ئاشــكرا بكرێ، بە رۆژنامەكەی راگەیاندووە: "خاڵی 

ســەرەكیمان ئەوەیە ئەگەر هێرشمان بكرێتە سەر، 
ئێمــەش وەڵاممــان دەبێ، وەڵامەكەشــمان خێرا و 
كاریگەر دەبێ، بەڵام كاردانەوەی ئێمە بەرامبەر هێزە 
وەكیلەكان نابێ، لەبەر ئەوەی ئێران بە بەرپرسیاری 

هێرشەكە دەزانین". 
حكومەتــی عێراق دەمودەســت لــە بڕیارەكەی 
وەزارەتــی دەرەوە ئاگادار كراوەتەوە، بەرپرســێكی 
بــاڵای حكومەتــی عێراقی بە رۆژنامەی )واشــنتن 
پۆست(ی ئەمریكی راگەیاند "ئێمە ئاگادار نین ئێران 
یان دۆستەكانی لە عێراق هیچ نیازێكی هێرشكردنە 
سەر دیپلۆمات یان كونسوڵخانەی ئەمریكییان هەبێ. 

جێگەی داخە كە ئەمریكا ئەم هەنگاوەی ناوە".
كۆنســوڵخانەی بەســرە، لە پــاڵ باڵیۆزخانەی 
ئەمریــكا لــە بەغــدا و كۆنســوڵخانەی ئەمریكا لە 
هەولێر، یەكێك لە سێ دامەزراوە دیپلۆماتیكەكەی 
واشــنتنە لە عێــراق كــە ســاڵی 2011 كرایەوە و 

نزیكەی 1000 كارمەندی هەبوو.
تاوەكــو  ئەمســاڵەوە  تەمــووزی  مانگــی  لــە 
ســەرەتاكانی ئەیلول، بەســرە و ژمارەیەك شــاری 
باشــووری عێــراق مەیدانــی خۆپیشــاندانی گەورە 
خۆپیشــاندانەكان  حكومــەت.  دژی  لــە  بــوون 
لــە بنەڕەتــدا بەهــۆی نەبوونــی خزمەتگوزارییــە 
سەرەتاییەكانەوە بوو، بەڵام دواتر رەهەندی سیاسی 
و جیۆپۆلیتیكیشیان وەرگرت، كاتێك ژمارەیەك لە 
خۆپیشاندەران ئاگریان لە باڵەخانەی كۆنسوڵخانەی 

ئێران لە بەسرە بەردا. 
ژمارەیەك فەرماندەی حەشدی شەعبی، لەوانەش 
مەهــدی موهەندیــس، كۆنســوڵخانەی ئەمریكایان 
تۆمەتبار دەكرد بەوەی لە پشت هێرشەكەی لەسەر 
كۆنســوڵخانەی ئێران لە بەســڕە بووە. ئەمریكاش 
ئێران و میلیشــیا هاوپەیمانەكانی تۆمەتبار دەكات 
بەوەی لە پشــت هێرشەكانی 8ی ئەیلوول بۆ سەر 

كۆنسوڵخانەی ئەمریكا لە بەسڕە بوون.
كاربەدەســتێكی بــاڵای حكومەتــی عێراق لە 
لێدوانێك بۆ )جورناڵ( رایگەیاندووە "حكومەتی 
عێراق خۆی بە پابەند دەزانێ ئاسایشــی هەموو 
دیپلۆمــات و دامەزراوە دیپلۆماتیكەكان لە عێراق 
بپارێزێ، هەرچەشــنە هێرشــێكیش بۆ سەر ئەو 
دامەزراوانە وەكو هێرش بۆ سەر حكومەتی عێراق 

خۆی وایە".
بەســڕە تەنیــا 170 كیلۆمەتــر لە شــوێنی 
هێرشــەكەی 22ی ئەیلوولی ئەهوازەوە دوورە، 
كە ئێران بەرپرسیارێتییەكەی دەخاتە ئەستۆی 
ئەمریكا، وڵاتانی كەنداو و ئیسرائیل. بەڵێنیشی 
داوە وەڵامــی هێرشــەكان بداتــەوە. هــەردوو 
شــارەكە شــادەماری ئابووریــی وڵاتەكانیانــن 
و نزیكیــان لــە یەكــدی ئەگــەر دروســتبوونی 

گرژی لەنێوان ئێــران و ئەمریكا زیاتر دەكات. 
شــارەزایان ئەمنی و ســەركردەكانی حەشــدی 
شــەعبیش ئامــاژە بــۆ ئــەوە دەكــەن دوای 
رووداوەكانــی بەســڕە و هێرشــەكەی ئەهــواز 
ئەگەری زۆرە میلیشــیاكانی حەشــدی شەعبی 
رۆڵی گەورەتریان لە ئیدارەی ئەمنی شارەكەدا 

پێبدرێ. 
سێ بەرپرسی پێشووی وەزارەتی دەرەوەی 

ئەمریــكا بــە رۆژنامــەی )نیویــۆرك تایمــز(
ی ئەمریكییان راگەیاندووە پرســی داخســتنی 
كۆنســوڵخانەی ئەمریــكا لــە بەســڕە مــاوەی 
تاوتــوێ  دەرەوەدا  وەزارەتــی  لــە  ســاڵێكە 
كەمكردنــەوەی  بــۆ  هۆكارەكەشــی  دەكــرێ، 
خەرجییە دیپلۆماســییەكانی وەزارەتی دەرەوە 

دەگەڕێتەوە.
بە گوێرەی راپۆرتەكە كۆنسوڵخانەكە ساڵانە 

200 بۆ 350 ملیۆن دۆلار خەرجی هەیە. بەهاری 
ئەمساڵ چارەنووسی كۆنسوڵخانە لە وەزارەتی 
دەرەوەی ئەمریــكا خســترابووە دەنگدانــەوە 
و لایەنگرانــی هێشــتنەوەی دامەزراوەكــە بــە 
بردیانــەوە.  دەنگــەوە  كەمــی  جیاوازییەكــی 
بەشــێك لــە خەرجیــی زۆری كۆنســوڵخانەی 
بەسڕەش بۆ دابینكردنی ئاسایشی باڵەخانەكە 

و دیپلۆماتەكان دەگەڕێتەوە.

جەمال ئەحمەد جەمیل
رووداو - سلێمانی

نەوەیەكــی مەلیــك مەحمــوودی حەفیــد كــە 
بەڕێوەبەری نووسینگەی رەوتی حیكمەی نیشتمانی 
سەر بە عەممار حەكیم و هاوكات جێگری ئەمینداری 
گشــتیی ئــەو حزبــە بوو لــە هەرێمی كوردســتان، 
گەڕایــەوە نێو پارتی و دەڵــێ: "بۆم دەركەوت زیاتر 
لە بەرژەوەندی حیزبیی خۆیان كاردەكەن و ئەوەش 
بــە من قبوڵ نەدەكرا، چونكە بڕیاربوو كە هاوكار و 

پشتیوانی كوردستان بن".
مستەفا شێخ لەتیف، كوڕی شێخ لەتیفی حەفیدە 
و نــەوەی مەلیــك مەحموودە. ئــەو یەكێك بوو لەو 
سوپرایزانەی لە سەرەتای دەستپێكردنی ئامادەكاریی 
حیزبەكان بۆ هەڵبژاردنی پەرلەمانی عێراق لە 12ی 
ئایار دەركەوت، كاتێك وەك بەڕێوەبەری نووسینگە 
و جێگــری ئەمینــداری رەوتی حیكمەی نیشــتمانی 
لــە هەرێمــی كوردســتان دەركــەوت، بــەڵام چەند 

رۆژێك پێش دەســتپێكردنی هەڵبژاردنی پەرلەمانی 
كوردستان، شێخ مســتەفا لەگەڵ ژمارەیەك كەسی 

دیكە پەیوەندییان بە پارتییەوە كرد لە سلێمانی. 
شێخ مســتەفا هۆكاری پەیوەندیكردنی خۆی بە 
ریزەكانــی رەوتی حیكمەی نیشــتمانی دەگێڕێتەوە 

بــۆ داواكاری و داخوازیی عەممار حەكیم، ئەمینداری 
گشتی رەوتی حیكمە و دەڵێ: "چەند جارێك عەممار 
حەكیــم خــۆی و كەســانی بنەماڵەكەی كــە پلەی 
بەرزیان هەیە لەنێو رەوتی حیكمەدا، داوایان لێكردم. 
رەچاوی پەیوەندی لەمێژینەی نێوان خێزانی حەكیم 

و بنەماڵــەی مەلیك مەحموود كرابوو بۆ ئەو داوایە، 
بۆیە ئەو بەرپرسیارێتییەم وەرگرت".

پەیوەندیی شــێخ مســتەفا بــە رەوتی حیكمەی 
نیشتمانییەوە، كاردانەوەی زۆری بەدوای خۆیدا هێنا. 
تەنانەت لەنێو ئەندامانی خێزانەكەشیدا نیگەرانییەكی 

زۆر هەبوو كاتێك بۆ )رووداو( قسەیان كرد.
سەبارەت بە هۆكاری وازهێنانی لە رەوتی حیكمە، 
شێخ مستەفا دەڵێت: "لە سەرەتاوە كارەكان خراپ 
بەڕێوەنەدەچــوون، بەڵام دواتر ئەوەی كە دەمبینی، 

ئەوە نەبوو كە بەڵێنیان دابوو".
خێزانەكەشــییەوە،  ناڕەزایەتــی  لەبــارەی   
نایشــارێتەوە ئەوان نیگــەران بــوون "خێزانەكەم و 
كەسانی نێو بنەماڵەكەم گوشاریان نەخستە سەرم، 

بەڵام پێشیان خۆش نەبوو لەوێ بم".
لە سەرەتای مانگی یەكی ئەمساڵەوە، نووسینگەی 
رەوتــی حیكمەی نیشــتمانی لە ســلێمانی كرایەوە 
و چەنــد رۆژێــك پێش دەســتپێكردنی بانگەشــەی 
هەڵبژاردنەكانیش، لیســتی ئەو رەوتە راگەیێندرا بۆ 

هەڵبژاردنــی پەرلەمانی عێراق كە ژمارەیەك كوردی 
پارێــزگای ســلێمانی بەربژێر بوون، بــەڵام هیچیان 

دەرنەچوون.
شــێخ مەحمــوودی شــێخ لەتیفــی حەفیــد كە 
ماوەیەكــی زۆر راوێژكاری بارزانــی بوو بۆ كاروباری 
كۆمەڵایەتی، برای گەورەی شێخ مستەفایە. سەرەتا 
وا بڵاوكرایەوە كە شــێخ مەحموود لە شێخ مستەفا 
تووڕە بووبێ، بەڵام شێخ مستەفا ئەوە رەتدەكاتەوە 
و دەڵێت: "ئاساییە نیگەران بێ، بەڵام نەمزانیوە لێم 
تووڕە بووبێت، بەهۆی دڵسۆزی و برایەتییەوە مافی 

خۆیەتی نیگەران بووبێت".
شــێخ مەحموود، ناســراو بە مەلیك مەحموودی 
كاك  كــوڕی  ســەعیدی  شــێخ  كــوڕی  حەفیــد، 
ئەحمــەدی شــێخی كــوڕی شــێخ مارفــی نۆدێیە. 
ســاڵی 1881 لەدایكبووە. لە نێوان ســاڵانی 1919 
- 1922 حكومەتێكی پێكهێنا و دوو شۆرشــی دژی 
بەریتانییەكان بەرپا كرد، دوو ســاڵی پێچوو تاوەكو 
توانییان شۆڕشــەكەی كپ بكەنــەوە. هەرچەندە لە 

ســاڵی 1930 جارێكی دیكە شۆڕشی بەرپا كردەوە، 
بەڵام دیســان لەلایەن ئینگلیزەكانــەوە كپكرایەوە، 
گەورەترین شــەڕی ئــەو لە دژی ئینگلیــز لە بەردە 

قارەمانی نزیك بازیان بووە.
مستەفا شێخ لەتیف، دەڵێ پێشتر لە نێو پارتیدا 
كاری كــردووە، بەڵام بەهــۆی هەندێك نیگەرانییەوە 
دووركەوتووەتــەوە و ئێســتاش گەڕاوەتــەوە نێــو 
حیزبەكەی "من نە لە رابردوو نە ئێستاش هیچ گلەیی 
و نیگەرانیم لە جەنابی ســەرۆك بارزانی و بنەماڵەی 
بارزانــی نەبووە و نییــە، بەڵام لە مامەڵەی هەندێك 
بەرپرســی پارتی نیگــەران بووم، جەنابی ســەرۆك 
بارزانی هەمیشــە وەك مام و بــرازا مامەڵەی لەگەڵ 

كردووین".
 گوتیشی "لەرێگای مەكتەبی سیاسی و هەڤاڵی 
بەڕێز كاك عارف تەیفور پەیوەندیم پێوەكرا، منیش 
نیگەرانییەكانی خۆمم تێگەیانــدن و دواتر بەڕێزەوە 
لەســەر ئــەوە رێككەوتین كە بگەڕێمــەوە ریزەكانی 

پارتی دیموكراتی كوردستان".

ئەمریكا لە ترسی ئێران كۆنسوڵخانەكەی لە بەسرە دادەخات

نەوەكەی مەلیكی كوردستان وازی لە رەوتی حیكمە هێنا
گەڕایەوە ناو پارتی 

مستەفا شێخ لەتیف

سەفەرێك بۆ شارە تۆقیوەكە
بۆ جاری یەكەم بەغدام چۆن بینی؟

هێمن عەبدوڵڵا
رووداو - بەغدا

لــە دەرگای ڤــی ئــای پیــی فڕۆكەخانــەی 
هەولێرەوە بەرەو ئــەو فڕۆكەیە هەنگاومان دەنا 
كە لۆگۆی هێڵی ئاســمانیی عێراقی بەســەرەوە 
بــوو. مەنزڵگەمــان بەغدایــە. ئــەو بەغدایــەی 
دروســت ساڵێك پێشــتر، لە هەمان ئەو رۆژەدا 
كــە بــۆ یەكەمجــار ســەفەرم بۆی دەكــرد، بە 
شــانازییەوە دەنگم بۆ جیابوونــەوە لێی دابوو. 
میواندارەكانــی نێو فڕۆكەكە گەنجی ریشــدار و 
ژنی چاوڕەشــی لەچكدار بــوون. فڕۆكەكە وردە 
وردە ئامــادە دەبــوو بۆ فڕین و لــە پەنجەرەوە 
دیمەنی هەولێرێكی ئــاوەدان و باڵەخانەی بەرز 
و لــە هەندێــك شــوێنی فڕۆكەخانــەش ئــاڵای 
كوردســتانمان دەبینی. هەســتی ئــەوەی پاش 
كەمتــر لــە كاژێرێكــی دیكــە دەچینــە ژێر ئەو 
ئاڵایانەی پــار لەژێریدا بەناوی یا حوســەینەوە 
كەركووكیان لێ ستاندین، مووچڕكەی بەلەشمدا 
دەهێنــا، بــەڵام پێشــم گرنــگ بــوو بزانــم ئەو 
بەغدایەی سەت ساڵ زۆرترە چارەنووسی ئێمەی 

پێوە بەستراوە، چ شتێكی عەنتیكەیە.
فڕۆكەكــە بەرزبــووەوە و تــا دەڕۆیشــت لەو 
بەرزاییــەوە دیمەنی خوارەوە زەردتر و بێ كەند 
و لەندتــر دەردەكەوت. ئەمە یەكەمجارم بوو بە 
فڕۆكە بەســەر بیاباندا تێپــەڕم. بیابانێك كە لە 
كۆتایی هەشــتاكاندا بووە گۆڕی بەكۆمەڵی ئەو 
هاوزمانانــەی تاوانیــان تەنیا ئــەوە بوو كورد و 
بێكەس بــوون. بڕیاری زیندەبەچاڵكردنیشــیان 

لەو بەغدایەوە دەرچوو كە بۆی دەچووم.

شارێك لەژێر تۆزدا
بەغــدا لە بیرەوەریی نــەوەی مندا تەنیا ئەو 
شــوێنە نییە كە بڕیــاری ئازاردانی نەتەوەكەمی 
داوە. بەڵكــو چیرۆكــی ژیــان و ســەربوردەی 
بەتامــی ئــەو منەوەرانــەی كوردیشــە كە لەوێ 
ژیاون. لە پازدە ســاڵی رابــردوودا كاتێك ناوی 
بەغدا هاتبێ دیمەنی منداڵە خوێناوییەكان و ژنە 
سنگ و بەرۆك دڕاوەكان و پیاوە قاچپەڕیوەكانی 
پاش تەقینــەوە زۆر و زەوەندەكانمان هاتووەتە 
پێشــچاو. بۆیــە ئەگــەر )چێشــتی مجێــور( و 
)رشــتەی مرواری( و دەیان كتێبی دیكەشــمان 
خوێندبێتــەوە كە چیرۆكــی دڵڕفێنیی بەغدایان 
تێدایە، هــەر بیرمان كەوتووەتــەوە كە بەغدای 
ئێستا بەغدای وێرانی و پۆخڵی و بێسەروبەرییە. 
رەنگە هەر بۆیەش بێت، ئەگەر نەشیڵێین، بەڵام 
كاتێــك خەڵكــی عەرەب لــە مۆڵــە جوانەكانی 
هەولێر دەبینین، هەستێكمان هەیە كە ئەوانە لە 
وێرانەیەكــەوە هاتوون و لــە وڵاتی ئێمە چاویان 

بە ژیانی شارستانی كەوتووە.
لەو خەیاڵانەدا بووم كە قایشــەكان بەستران 
و فڕۆكەكــە ئامادەبــوو بــۆ نیشــتنەوە. لەگەڵ 
ســووڕانەوەیدا بەســەر بەغدادا شارێكی گەورەم 
بینــی كــە نەخشــەیەكی جوانــی هەیــە، بەڵام 
خانووەكانــی لەژێــر تــۆزدا ون بوون. دروســت 
وەك ئەو شــارە شــوێنەوارییانەی دەدۆزرێنەوە 
و بەدەیان ئاركیۆلۆژ خەریكی دەرهێنانین لەژێر 

تەپوتۆزی مێژوودا. 
فڕۆكەكە نیشــتەوە و ئاڵا ســێ ئەستێرەكەی 
عێراق بە ئەڵڵاهوئەكبەرەكەی سەدام حوسێنەوە 
لەنێــو فڕۆكەخانە وەدەركەوت. بڕیار درا لەوێوە 
بچینــە ناوچەی ســەوز، كــە ســاڵانێكی درێژە 
حەشــارگەی ئەمریكییەكان و هاوپەیمانەكانی و 
ئەو عێراقییانەیە كە گوایە حاكمی وڵاتن. ساڵانی 
درێژ قاعیدە و هێزە سوننەكانی دیكە و لەدوای 
شــەڕی داعشــیش هێزە جیاوازەكانی ‌حەشــدی 
شــەعبی بــە سەرتاســەری عێراقــدا تەراتێنیان 
كــردووە و شــەڕی ئەوانەیــان كــردووە كــە بە 

موتڵەقی تەنیا زۆنی سەوزیان بەدەستەوەیە. 
لە فڕۆكەخانەی بەغدا میوانداریی گەرموگوڕی 
تیمــی پرۆتۆكــۆڵ و خەمخــۆری و دڵســۆزیی 
ئــەو هەســتە  كەمێــك  كــوردەكان  پارێــزەرە 
ناخۆشــەیان گۆڕیم كــە لەكاتــی دابەزیندا بۆم 
دروســت ببوو. لەبەردەرگا ئۆتۆمبێلێكی گەورە 
چاوەڕێی دەكردین كە قایشــی خۆبەســتنەوەی 
هــەر دیار نەبــوو. هاوڕێكانی دیكەم كە بینییان 
ئەمــەم پێخــۆش نییــە، پێكەنیــن و گوتیــان: 

"بەخێربێیت بۆ بەغدا".

دیواری سوننەكان
لــە فڕۆكەخانــەوە تاوەكــو ناوچەی ســەوز 
بــە ئۆتۆمبێــل پــازدە خولەكــە. ئــەو رێگەیە 
بەنێوان دوو گەڕەكدا تێدەپەڕێت كە لەدەســتی 
راستییەوە سوننەنشینە و لەدەستی چەپیشەوە 
شــیعەن و لە هۆزەكەی هــادی عامرین. دیواری 
بــەرزی بەردین دیوە ســوننەكەی لە فڕۆكەخانە 
دابڕیوە. یەكێك لە بەرپرسە باڵاكانی كوردستان 
بەپێكەنینــەوە بیرەوەرییەكانــی خۆی لەســەر 
ئەو جادەیە دەگێڕێتەوە: "ســاڵی 2007 بوو. 
شەوێك گەیشتینە فڕۆكەخانە، بەڵام لەبەرئەوەی 
لــە گەڕەكە ســوننەكان نیشانشــكێنی لێبوون، 
نەمانتوانــی ئەو پــازدە خولەكە ببڕین و بگەینە 
زۆنی ســەوز. ناچــار لە فڕۆكەخانــە خەوتین". 
ئێســتا ئەو ترســە نەماوە و لە دیوی نێوەوەی 
دیوارە بەرزەكان ئاڵا مەزهەبییەكان و وێنەكانی 
ئیمام حوســێن بەســەر ئۆتۆمبێل و بارەگاكانی 
پۆلیســی پاســەوانی فڕۆكەخانە و شــوێنەكانی 
دیكەوەن. بەجۆرێك كە ئەگەر ئامۆزایەكی هادی 
عامری لــە گەڕەكەكانی خۆیانەوە ســەیری ئەو 
دیوارانە بكات، دڵنیایی وەردەگرێت كە جادەكە 

لە "دەستێكی ئەمیندایە".
دەگوازێتــەوە  ئێمــە  ئۆتۆمبێلــەی  ئــەو 
خێراییەكی سەرســوڕهێنەر و بێپاســاوی هەیە. 
كــەس بەدوامانــەوە نییــە و هیــچ ترســێكیش 
هەســتی پێناكرێــت، بەڵام وادیارە پازدە ســاڵ 
تەقینەوە و كوشــتار و رووداوی لەناكاو شۆفێرە 
بەغداییەكانــی راهێنــاوە كــە تــا دەتوانــن زوو 
میوانەكانیــان بگەیەننە مەنزڵ. ئــەو بەغدایەی 

دەیبینــم جیاوازە لــەوەی لــە خەیاڵمدایە. ئەو 
وێرانییــەی بیــرم لێدەكــردەوە نایبینــم، بەڵام 
وەكچۆن لــە قۆناخە جیاوازەكانــدا پەردەیەكی 
ترس بەســەر ئەو شــارەدا دراوە، ئێستاش ئەو 

پەردەیە هەر ماوە و تەنیا رەنگی گۆڕاوە.

لە چەكی كۆمەڵكوژەوە 
بۆ كەپری ئاسن

لە یەكەم خاڵی پشــكنینی ناوچەی ســەوز، 
چاوم هەڵدەنگوێتە ســەر تابلۆیەك كە لەســەر 
باڵەخانەیەكی تۆزاویی فەرامۆشــكراو دانراوە و 
لێی نووســراوە :"بارەگای فەرماندەیی پۆلیسی 
فیدراڵــی". ئــەو پۆلیســی فیدراڵییــەی گوایــە 
دەستووری دەچەسپاند و حەشدی شەعبی وەك 
بەرگێك بەكاریدەهێنا لە رووداوەكانی خورماتوو 
و كەركــووك و ناوچەكانی دیكــە و تەنانەت لە 
شــەڕی پردێش، قەت بڕوام نەدەكرد بارەگاكەی 

لە شوێنێكی ئاوا پشتگوێخراودا بێت.
لــە هەریــەك لــەو خاڵــی پشــكنینە زۆر و 
زەوەندانــەی پێیانــدا تێدەپەڕیــن، دوو پارچــە 
ئاســن وەك كەپــر لێكــدراون و بــە تابلۆیەكی 
گــەورە لێیــان نووســراوە "ئینجــازی فیرقــەی 
پێنجــەم". ئەمــەم زۆرتــر وەك نوكتەیــەك بۆ 
حاڵی ئەو ســوپایە هاتەپێشچاو كە سەردەمێك 
"ئینجازەكــەی" هەوڵــدان بــوو بۆ پــەرەدان بە 
چەكی كۆمەڵكوژ و یەكێك لە سوپا بەهێزەكانی 
ئێســتا شــانازییەكەی  بــوو، كەچــی  جیهــان 
بووەتە دروســتكردنی كەپرێكی ئاسن كە رەنگە 
ئاســنگەرێكی سەنگینیش بێزی نەیەت دروستی 

بكات.

قەڵای دمدمەكەی بەغدا
كە دەگەیتە نێو ناوچەی سەوز، هەستدەكەی 

هاتوویتــە نێو قەڵای دمدم، بەڵام جیاوازییەكەی 
ئەوەیــە كە ئەمەیان تەنیا یەك خانی لەپزێڕینی 
نییــە و فرەخانە. شــاری بەغدا لــە دەرەوە لە 
خانمێــك دەچێت كە هەرچەندە ماندووە و چین 
و چرووكــی رۆژگار بــە ســیمایەوە دیارە، بەڵام 
هەســتدەكەی لەژێــر ئەو جەســتە مانــدووەدا، 
شۆخێكی نازداری سەنگین خۆی شاردووەتەوە. 
لە زۆنی ســەوز بە شەقامەكانی و سەوزاییەكەی 
و كۆشــكی بەرپرســە گەورەكانییەوە، ســیمای 
شۆخە نازدارەكە دەبینیتەوە، بەڵام ئەمجارەیان 

ترساو و خۆپارێزە.

فەرمانبەری كورد
 لە بەرگی عەرەبیدا

رۆژێكــی كاری قەرەباڵغمان هەیە. بۆ كارێك 
لــە هوتێلێكین و دەبێ بچینــە پەرلەمان، بەڵام 
ئەوانــەی لەگەڵمــان بــوون، شــۆفێرە بەپەلــە 
بەغداییەكان هێندە زوو بردوویانن، كە لەبیریان 
چــووە ئێمەش ببــەن. كاتێك پێشــمەرگەكانی 
پاســەوانی پەرلەمانی عێراق دەزانن بەجێماوین، 
و  دەنێــرن  بــۆ  خۆیانمــان  ئۆتۆمبێلــی  دوو 
دەمانهێننــە پەرلەمان. لەوێــش فەرماندەكەیان 
و ئەفســەرەكانیان بەحورمەتــەوە پێشــوازیمان 
لێدەكەن و دەمانبەنە ژوورەوە. بۆ من باڵەخانەی 
پەرلەمــان زۆرتــر لــە فەرمانگەیەكی پۆلیســی 
هاتوچــۆ دەچێ و هیچ شــتێكی وای تێدا نابینم 
كە هەســتی ئــەوەم بداتێ ئەمــە باڵەخانەیەكی 
زۆر تایبەیتــی دەوڵەتــە. تەنیا شــتێك كە دڵم 
خۆشــدەكات ئەوەیە كــە لەبــەردەرگا لەپەنای 

عەرەبییەكە، تابلۆكان بە كوردیش نووسراون.

هەمــووان  و  هەیــە  پەرلەمــان  دانیشــتنی 
لــەژوورەوەن بــۆ كۆبوونــەوە. لــە یەكێــك لە 
ژوورەكانــی فەرمانگــە میدیاییەكانــی پەرلەمان 
تووشــی گەنگەشەیەكی كۆمیدی دەبین. ئەوەی 
لــەوێ لەگەڵمــان دانیشــتووە هەر بــە عەرەبی 
قســەمان لەگــەڵ دەكات و ئێمــەش بەعەرەبی 
وەڵامی دەدەینەوە. دوایی لەپڕ پێیدەڵێم: "كورد 
عەرەبیش نەزانن ئاســاییە". ئەو دەڵێت: "نا نا، 
پێویســتیان پێیەتی و دەبێ خۆیــان فێركەن". 
بە وەڵامە لووتبەرزانەكــەی كەمێك تووڕە دەبم 
و دەڵێــم: "تــۆ بۆ خۆت فێری كــوردی ناكەی؟ 
بەپێــی دەســتوور هــەردوو زمــان وەكــو یەك 
زمانــی فەرمیــن و دەبــێ تۆ كە لــە پەرلەمانی 
فیدراڵــی كاردەكەیــت هەردووكیــان بزانیــت". 
گەنگەشــەیەكی گەرم لەنێوانماندا دروستدەبێ و 
ئەو هەر ســوورە لەســەر قســەی خۆی كە ئەو 
پێویســتی بــەوە نییە كــوردی فێرببێت و كورد 
دەبــێ خۆیان فێــری عەرەبی بكــەن. لەپڕ لێی 
دەپرســم: "تــۆ نــاوت چییــە و لە پشــكی كێ 
لێرەیت؟" وەڵامێكی ســەیری لێدەبیســتم. كاكم 
خۆی كوردە و كوڕی عەشــیرەتێكی بەنێوبانگی 
گەرمیانــە و لەســەر پشــكی یەكێك لــە حیزبە 
گەورەكانی كوردستانیش لە پەرلەمانی عێراقە. 
لەخەفەتــا پێدەكەنیــن و كەمێــك ســەركۆنەی 
دەكەیــن، بەڵام ئــەو لەڕوو ناكــەوێ و دەڵێت: 
"دەی وەڵڵا ماڵی دایك و باوكیشم لە سلێمانییە 
و لــە ماڵــی خۆمــان تەنیا من كــوردی نازانم!" 
بۆم دەركەوت بۆچی چەند ساڵە مەڕەكانمان لە 

بەغدا گورگ دەیانخوات.

گۆڕەپانەكەی سەددام و
 سەدای حوسەینییەكە

وەزیرانــی  میوانخانــەی ســەرۆكایەتیی  لــە 

عێراق دابەزیویــن. بڕیار وایە هەڤپەیڤینەكانمان 
لــەوێ بكەین. ئەو ژوورەی لەگــەڵ هاوڕێم هیوا 
جەمال بۆیان داناوین بەسەر ناوچەیەكی سەوزدا 
دەڕوانێ. پەنجەرەكانی ژوورەكە دەكەمەوە و لە 
دوورەوە ئــەو گۆڕەپانە دەبینــم كە كاتی خۆی 
ســەدام حوسێن مارشی گەورەی سەربازیی تێدا 
رێكدەخســت. هەمان ئەو مارشــانەی تێیاندا بە 
یەك دەســت تاپــڕی دەتەقانــد و جگەرەیەكی 
چــرووت بە لالێویەوە بوو. لــەو ڤیدیۆیانەی لەو 
رۆژانەوە لەبیرەوەریمدان، دەنگی سەتان سەرباز 
و جووڵەی چەكە قورسەكان و هوتافەكان تێكەڵاو 
دەبــن و بەغــدا دەهەژێنن، بەڵام ئەمشــەو هەر 
لــە دەوروبەری ئەوێوە گوێــم لە لاواندنەوەیەكی 
خەمگینــە كە بەبۆنــەی مانگــی موحەڕڕەمەوە 
لــە بڵندگۆی حوســەینییەكەوە دێــت. بۆ چەند 
چركەیەك هەســتدەكەم گەڕاومەتەوە نەغەدەی 
رۆژهەڵاتــی كوردســتان. ئــەو شــارەی تێیــدا 
لەدایكبووم و هــەر لە منداڵییەوە راهاتبووم كە 
لە مانگــی موحەڕڕەمدا ئــەو لاواندنەوانەی تێدا 
ببیســتم. جیاوازیی نەغەدە لەگــەڵ بەغدا ئەوە 
بــوو كە لەوێ بە رووكەش و بە كردەوە شــیعە 
فەرمانــڕەوا بوون، بەڵام لە بەغــدا بە رووكەش 
ئەمریكییــەكان و بەكــردەوەش هێــزە جیاوازە 

شیعییەكان هەمەكارەن.
دەرچوون و هاتنەوە بۆ ناوچەی سەوز وەكو 
هاتنــە ناوەوە و دەرچوونە لە زیندان. هیچكەس 
بەبــێ هەماهەنگــی و مۆڵەت نــە دەتوانێ بێتە 
نــاوەوە و نە دەتوانێ دەربچێ. شــەویش دەبێ 
زوو بگەڕێیتــەوە و بــۆت نییــە بەكەیفــی خۆت 

لەدەرەوە بمێنیتەوە.
ســەرلەئێوارەیەك لەگــەڵ هاوڕێیــان هیــوا 
جەمــال و ســەنگەر عەبدولڕەحمــان و هــەوراز 
گوڵپــی دەرفەتێــك دەقۆزینــەوە و لــە قــەڵای 
هەرچەنــدە  دەردەچیــن.  فرەخــان  دمدمــی 
پێویســتمان بــە پلانی هەڵاتن لــە زیندان نییە، 
بــەڵام پێشــوەخت یەكــدی دڵنیــا دەكەینــەوە 
كــە شــەو زوو دەگەڕێینــەوە و واناكەین رێگەی 
چوونــەوە زیندانمــان نەدەنــێ. ئەو شــۆفێرەی 
لەگەڵمانە گەنجێكی خوێنشــیرینی قسەخۆشە. 
شــیعەی بەسڕەیە و پاســەوانی پەرلەمانتارێكی 
ئیسلامیی كوردستانە. ئەوكاتانەی بەرپرسەكەی 
كاری پێی نییە، بۆخۆی كاری شۆفێری دەكات. 
پێدەكەنم و دەڵێم "چۆن ئیســامییەكی سوننە 
متمانــەی بە تۆ كــردووە؟" ئەویش پێدەكەنێ و 
دەڵــێ: "بەخوا هەموو جارێك پێمدەڵێت ئێوەی 

شیعە ماڵی ئێمەتان وێران كردووە!" 
شــەقامەكانی بەغدا ترافیك لایتیان تێدانییە 
و وا دروستكراون كە پێویستیش نەبن. شۆفێرە 
بەپەلەكانــی لەپــڕ دەردەچــن و هەســتدەكەی 
ئەوەی لە جادەكەی بەرامبەرتەوە دێت، ئێســتا 
خۆت پێدادەدات، كەچی كە دەگاتە تەنیشــتت، 
ستۆپێك دەكات و رێگە دەدات بڕۆیت. وەكچۆن 
لە عێراقدا هەر بە قسە تەوافوق هەیە و بەكردەوە 
قســەی بەهێــز لەســەر بێهێزە، لــە بەغداش لە 
شــۆفێریدا بە قسە یاســای هاتوچۆ هەیە و هەر 
ســەت مەترێكیش بڕۆی ئۆتۆمبێلێكی پۆلیس و 
سەرباز راوەستاوە، بەڵام یاسای دارستان لەنێو 
شۆفێرەكاندا زاڵە و بەهێز مافدارترە لە بێهێز.

ژیانی شەوانەی بەغداییەكان
شەو درەنگە و ئێمە بە شەقامەكانی بەغدادا 
دەسووڕێینەوە. لە ناوچەی زەورا پاركێكی زۆر 
جوان دەبینین كــە دارخورماكانی بەردەمی بە 
گڵۆپی ســپی رازێندراونەتەوە. نێو پاركەكە پڕ 
لــە یاریی گەورە و رەنگاوڕەنگە، بەڵام كەســی 
لێنییــە. دیمەنەكــە جوانــە، بەڵام ترســناكە. 
لەولاتــرەوە ترســەكە دەڕەوێتــەوە.  كەمێــك 
قەرەباڵغییەكــی  بــازاڕ  و  دووكان  چونكــە 
گــەورەی تێدایە و جموجۆڵێكــی گەورە هەیە. 
هەمــوو شــوێنێك چراخانە و ئــەو جووڵەیەی 
كــە هەیە تامــەزرۆی ئەوەتــدەكات دابەزیت و 
پیاســەیەك بكەیــت. شــۆفێرەكەمان دەڵێــت 
ئــەوەی كە دەیبینــن هیچی لــەدوای رووخانی 
ســەدامەوە دروســتنەكراوە، بەڵكو ئەوەیە كە 
پێشــتر هەبووە، بەڵام لە هەندێك لەو دووكانە 
مۆدێــرن و گــەورە گەورانەی كــە دەیانبینین، 
تێبینیدەكەیــن كە دووكانی تــازەن. بۆ نموونە 
لە شــەقامی مەنســوور مۆڵێكی گــەورەی لێیە 
و یەكێكــی دیكــەش خەریكــە تــەواو دەبێت. 

ناكــرێ ئەوانە هی ســەردەمی ســەدام بووبن. 
هەرچەنــدە هەمــوو شــەقامەكان بــە لافیتەی 
موحەڕڕەم تەنراون، بەڵام نێو بازاڕ و شــەقامە 
پــڕ چراخانەكانــی بەغدا ژنی بە ســەرپۆش و 
بێسەرپۆشــیان لێنەبــڕاوە و هەمــوو خەڵــك 
لــەدەرەوەن. هاوڕێیەكم دەیگــوت بەغداییەكان 
كولتــووری ئەوەیان هەیە كە ئەگەر دینارێكیان 
پەیدا كــرد، نیوەی بۆ خەرجیی ماڵەوە دابنێن 
و نیوەكەی دیكەی بۆ خەرجیی چوونەدەرەوەی 
شــەوان. من ئەمەم لە بەغــدا بینی. دیارە ئەو 
قەرەباڵغییەی شــەوانیش وایكــردووە كۆمپانیا 
گەورەكانیــش وەك دەرفەت بــۆ بەبازاڕكردنی 
بەرهەمەكانیــان بەكاریبهێنــن. بۆنموونە هێڵی 
ئاسمانیی عێراقی لە فولكەیەكی گەورە بە گڵۆپ 
رێكلامێكــی هەڵواســیوە و هانــی بەغداییەكان 
دەدات ســەفەر بكــەن بۆ "شــمالنا الحبیب – 
واتە باكــووری ئازیزمان". دەســتەواژەیەك كە 
لەوەتــەی عێــراق هەیە بۆ كوردســتان بەكاری 
دەهێنــن و لەوەتەی عێراقیــش هەیە دڵی ئەو 

ئازیزە دەشكێنێ!
بەغــدا هەرچەنــدە ئــەو بەغدایــە نییــە كە 
نەوەی پێش ئێمە بۆیان گێڕاوینەتەوە و باســی 
ژیانی شــەوانەیان تێداكــردووە، بەڵام ئەوەش 
نییە كە خۆمان لە ســاڵانی رابردوودا لەڕێگەی 
میدیاوە ناســیومانە. بۆنموونــە ئەبوو نەواس، 
كە هێشــتاش دڵڕفێنیی خۆی لەدەستنەداوە و 
كاتێك بە شەقامە پڕ درەختەكانیدا تێدەپەڕیت 
و لەدەستی چەپتەوە رووباری دیجلە بەدرێژایی 
شەقامەكە هاوڕێتە، تەنیا لە مانگی موحەڕەمدا 
دەبێتە چۆڵەوانی و مەفرەزەكانی پۆلیس تێیدا 
وەك گەشــتی ســاروڵڵای ئێرانــی دووكان بــە 
دووكان بەدوای ئەو مەیفرۆشانەدا دەگەڕێن كە 
لەسەر ئەو شەقامە دووكانەكانیان كردووەتەوە. 
بەڵام ئەوە هیچ لەو راســتییە كەم ناكاتەوە كە 
بەدەیان چێشتخانەی گەورە و مۆدێرن و جوان 
لەســەر قەراخــی ئــەو رووبــارە كراونەتەوە و 
ماســیی مەسگوف دەفرۆشــن و قەرەباڵغیشن. 
لەنێــو ئــەو چێشــتخانانەش هەم لە شــەقامی 
مەنســوور و هــەم لــە كــەڕادە و هەم لەســەر 
رووبــاری دیجلەش زۆریان هــەن كە ناوەكانیان 

كوردین و پڕن لە میوانی كورد.

فولكەی مام جەلال
جادریــە،  شــەقامی  دەگەینــە  كاتێــك 
شــۆفێرەكەمان دەڵــێ: "كاكــە ئەمــە ناوچەی 
ئێوەیە و بەدەســت پێشمەرگەوەیە". مەبەستی 
ئــەو لە پاســەوانەكانی ســەرۆككۆمارە. ئینجا 
دەڵێت: "كەمێك لەولاتر كۆشكی سەلامی لێیە 
و مام جەلال لەوێ دەوام دەكات". پێكەنینێكم 
دێتێ و هەســتدەكەم شۆفێرەكە هەڵەیكردووە، 
بــەڵام كاتێــك دەگەینــە فولكەكــە، دەبینیــن 
راســتە و لە دەروازەی كۆشــكی سەلام، چوار 
ساڵ پاش دەســتبەكاربوونی فوئاد مەعسووم، 
هێشــتاش وێنەیەكی گــەورەی مام جەلال وەك 
سەرۆككۆماری عێراق بە دەروازەی كۆشكەكەوە 
هەڵواســراوە. جا نوكتەی خۆشیش ئەوەیە كە 
ئەو فولكەیە لەجیاتی ئەوەی ناوی فولكەی مام 
جــەلال بێت، هەمــوو بەغدا بە فولكەی عەممار 

حەكیم دەیناسێ.
چەنــد ســاڵێك پێــش ئێســتا رۆمانێكــی 
هۆڵەندیــم لەســەر داوای نووســەرەكەی كردە 
كوردی. رۆمانەكە ناوی "شارە تۆقاوەكە" بوو و 
بەســەرهاتێكی ماڵباتێكی بەغدایی دەگێڕایەوە 
كــە ناچــارن شــارەكەیان و بیرەوەرییەكانیان 
هەڵبێــن.  كوردســتان  بــەرەو  و  بەجێبهێڵــن 
چیرۆكەكانی نێو رۆمانەكە هێندە تۆقێنەرن كە 
بــۆ منی وەرگێڕیش ترســێكی قووڵی لە بەغدا 
دروســتكردبوو. كاتێــك گەڕامــەوە هەولێر ئەو 
ترســەم نەمابوو و بەو هەستەشەوە ئێوارەكەی 
چوومە گەڕەكی بەختیاری بۆ شتومەك كڕین بۆ 
ماڵەكــەم. لەوێ گوێم لە گفتوگۆی دوو گەنجی 
تەمەن بیست ساڵ بوو لەسەر كوشتنی كچێكی 
شــۆخ و شــەنگ كە ناوی تارە فارســە و چەند 
خولەكێــك لەوەوپێــش لەنێــو ئۆتۆمبێلەكەیدا 
كــوژراوە. یەكێــك لــە گەنجــەكان بەویدیكەی 
دەگوت: "برام بەغــدا زۆر خەتەرە. نەدەبووایە 
ئــەو كچە بچێتــەوە". تێگەیشــتم لەوەتەی بە 
عێراقــەوە لكێندراویــن، هــەر هەواڵێكمــان لە 

بەغداوە بۆ هاتبێ، پێی تۆقاوین. 

ئەو ئۆتۆمبێلەی 
ئێمە دەگوازێتەوە 

خێراییەكی 
سەرسوڕهێنەر و 

بێپاساوی هەیە. كەس 
بەدوامانەوە نییە 
و هیچ ترسێكیش 

هەستی پێناكرێت، 
بەڵام وادیارە پازدە 

ساڵ تەقینەوە و 
كوشتار و رووداوی 

لەناكاو شۆفێرە 
بەغداییەكانی راهێناوە 

كە تا دەتوانن زوو 
میوانەكانیان بگەیەننە 

مەنزڵ

كە دەگەیتە نێو 
ناوچەی سەوز، 
هەستدەكەی 

هاتوویتە نێو 
قەڵای دمدم، بەڵام 

جیاوازییەكەی ئەوەیە 
كە ئەمەیان تەنیا یەك 

خانی لەپزێڕینی نییە و 
فرەخانە

بەغدا  لە دەرەوە 
لە خانمێك دەچێت كە 
هەرچەندە ماندووە و 

چین و چرووكی رۆژگار 
بە سیمایەوە دیارە، 
بەڵام هەستدەكەی 

لەژێر ئەو جەستە 
ماندووەدا، شۆخێكی 

نازداری سەنگین خۆی 
شاردووەتەوە

7 وڵات داوای نووسینەوەی دەستووری سووریا دەكەنراپۆرت
رووداو - هەولێر

حەوت وڵات، لەنێویاندا ئەمریكا، بەریتانیا و سعودیە داوای بەپەلەی كۆبوونەوەی لیژنەی دەستووری سووریا بەسەرپەرشتی نەتەوەیەكگرتووەكان 
دەكەن، بۆ ئەوەی دەســتوور بنووســرێتەوە و بخرێتە دەنگدانەوە. وەزارەتی دەرەوەی ئەمریكا راگەیێندراوێكی بەناوی حكومەتەكانی میســر، فەرەنسا، 

ئەڵمانیا، ئوردن، سعودیە، بەریتانیا و ئەمریكا لەبارەی قەیرانی سووریا بڵاوكردەوە. وەزارەتی دەرەوەی ئەمریكا رایگەیاندووە، ئەو وڵاتانە پشتیوانی لە 
كۆبوونەوەی بەپەلەی لیژنەی نووسینەوەی دەستووری سووریا دەكەن، ئەوەش بۆ بەرەوپێشچوونی هەوڵەكانی نەتەوەیەكگرتووەكان تاوەكو لە چوارچێوەی 

بڕیاری 2254ی ئەنجوومەنی ئاسایش بگات بە چارەسەرێكی سیاسی بۆ قەیرانەكانی سووریا.

رووداو - هەولێر

لە تشرینی دووەمی 2017، دەنگی تەقەی دەرگا 
هەمــوو خێزانی عیمادی راچڵەكاند. گوندەكەیان لە 
نزیك شاری حەویجە ماوەی مانگێك بوو لە دەست 
چەكدارانــی داعــش رزگار كرابــوو، بــەڵام خەڵكی 
ناوچەكــە دەیانزانــی لە كاتــی ئۆپەراســیۆنەكەی 
ســوپای عێراق و حەشــدی شــەعبیدا چەكدارێكی 
زۆری داعش بەرەو شــاخەكان رایانكردووە و لەوێ 
خۆیــان حەشــار داوە. عیمــاد داوای لــە براكــەی 
كرد دەســت بداتە چەكێك و بەدوایــدا بێت. ئەمە 
ســەرەتای چیرۆكــی عیمــاد و زۆربــەی خەڵكــی 
ناوچەكەیــە كــە بــۆ ماڵپــەڕی )ئینتەرســێپت(ی 
ئەمریكــی دواون و بــاس لە گەڕانــەوەی داعش بۆ 

گوندەكەیان دەكەن.
هیچكــەس  ئــەوكات  راپۆرتەكــە،  بەگوێــرەی 
نەیدەوێــرا لــەدوای خۆرئاوابوون لــە ماڵ دەربچێ، 
لەبەر ئــەوەی دەیانزانی رووناكیــی رۆژ بۆ خەڵكە 
و شــەو بۆ داعشــە. عیماد و براكەی بە ئەســپایی 
لە تاریكیی شــەوەزەنگدا هەنگاویــان دەنا. عیماد 
پرســی "كێیــە؟"، پیاوێــك وەڵامــی داوە: "وەرە 
نزیكتــر". عیمــاد هەنگاوەكانــی خاوتر كــردەوە و 
گوتــی: "چیــت دەوێ؟". ئەمجارەیان وەڵام نەبوو، 
دوو براكە دەستیان بە تەقە كرد و مەترسییەكەیان 

دوورخستەوە. 
عیماد كە لە ترســی داعش و هێزە ئەمنییەكانی 
عێــراق داوای كردووە ناوی راســتەقینەی ئاشــكرا 
نەكرێ، نەیدەزانی لە رۆژان و مانگەكانی داهاتوودا 
هەمــان ئەو چەكدارانە دەگەڕێنــەوە گوندەكەیان و 
داوای ئاو و خۆراك لە خەڵك دەكەن و دانیشتووانی 

ناوچەكە دەتۆقێنن.

داعش لەسەر سكی گوندنشینان 
دەژی

تێپەڕیــوە  رۆژەدا  ئــەو  بەســەر  مانــگ  نــۆ   
كــە حەیــدەر عەبــادی، ســەرۆكوەزیرانی عێــراق، 
تێكشــكانی داعشــی لە وڵاتەكــەی راگەیاند، بەڵام 
لــەو ماوە كورتــەدا داعش خــۆی كۆكردووەتەوە و 
حاڵەتی وەكــو حاڵەتەكەی عیماد رۆژانە لە ناوچە 
جیاجیاكانــی پارێزگای كەركووك، ســەلاحەدین و 

دیالە دووبارە دەبنەوە.
دەیــان  لەگــەڵ  )ئینتەرســێپت(  ماڵپــەڕی 
دانیشتووی سیڤیل، سەركردەی هۆز و كۆمەڵگەكان 
و بەرپرســانی ئەمنــی لــە حەویجــە، كەركووك و 
توزخورماتو قســەی كردووە، هەموویان باس لەوە 
دەكــەن كە چەكدارانی داعــش بۆ داوای خواردن و 
خواردنــەوە دێنە بەردەرگای خەڵــك، تەلەفۆن بۆ 
خەڵكی ناوچەكە دەكەن و پرســیاری شوێنی هێزە 
ئەمنییەكانیــان لێدەكــەن، هەندێكجاریــش بە رۆژ 
بەناو گوندەكاندا دەســووڕێنەوە و داوای زەكات لە 

نوێژكەرانی مزگەوتەكان دەكەن.
رێگــەی نێــوان كەركــووك و حەویجــە پــڕە لە 
چاڵوچــۆڵ و دارتێلــی كارەبای شــكاو، كە داعش 
شــەوانە بۆمبڕێژی كــردوون و تەقاندوونییەوە، لە 
نــۆ مانگی رابردوودا رفاندنی خەڵك بۆ پارە زیادی 
كــردووە و دایــك و بــاوكان ناوێــرن منداڵەكانیان 
بنێرنــە دەرەوە، لەلایەكــی دیكەشــەوە خەڵكانــی 
گوندەكان باس لە كوژرانی دڕندانەی ســەرۆك هۆز 
و سەركردەكانی كۆمەڵگەكانی ناوچەكەیان دەكەن.

ئۆپەراسیۆنی دامركاندنەوەی 
تووڕەیی

لە مانگی حوزەیرانی ئەمســاڵ، داعش خاڵێكی 
پشــكنینی هەڵخەڵەتێنەری لەســەر جووتســایدی 

نێــوان كەركووك و بەغدا دانا و هەشــت كەســیان 
لەو شــوێنەدا رفاند و هەموویان كوشــتن، هەندێك 
لە رفێنــراوەكان ئەندامی هێزە ئەمنییەكانی عێراق 
بوون. عەبادی لە وەڵامی ئەو كردەوەیەی داعشــدا 
بڕیــاری لەســێدارەدانی بۆ 12 تۆمەتبــاری داعش 
دەركرد و فەرمانی دەستپێكردنەوەی ئۆپەراسیۆنی 
دژی داعشــی لە هەرســێ پارێزگای ســەلاحەدین، 
دیالە و كەركووك دا كە بە ئۆپەراســیۆنی "تۆڵەی 

شەهیدان" ناوی دەركرد. 
ئۆپەراســیۆنەكە مــاوەی دوو هەفتــەی خایاند، 
تێیدا فیرقەی وەڵامدانەوەی خێرا، حەشدی شەعبی 
و پۆلیســی فیدراڵــی بەشــداربوون. ئامــادەكاری 
راپۆرتەكــە چەند رۆژێكــی مانگی تەمــووز لەگەڵ 
ئــەو هێزانــەدا ماوەتــەوە و باس لــەوە دەكات كە 
ئــەو هێزانــە تەكتیكــی بێكەڵكیــان بەكارهێنــاوە 
"ئۆپەراســیۆنی تۆڵــەی شــەهیدان هێنــدەی لەوە 
دەچــوو بۆ ئارامكردنــەوەی تووڕەیــی خەڵك بێ، 
هێندە هەوڵێكی راســتەقینە نەبوو بۆ گەڕاندنەوەی 

ئارامی و ئاسایش بۆ ناوچەكە".
بەگوێرەی راپۆرتەكە، هێزە ئەمنییەكانی عێراق 
بۆ ئەو شەڕەی ئێستا رووبەڕووی بوونەتەوە ئامادە 
نیــن. هەرچەنــدە داعــش لەچاو رۆژانــی خەلافەت 
لاوازترە، بەڵام ئەو رێكخراوە خەریكە وەكو گروپێكی 
هێرشبەری پارتیزانی سەرهەڵدەداتەوە و بۆ ئەمەش 
خاڵــە لاوازەكانی حكومەتی عێراق دەقۆزێتەوە، لە 
كاتێكدا هێزە ئەمنییەكانی عێراقیش لەڕووی مەشق 
و راهێنانەوە كەموكووڕییان هەیە، شــارەزاییان لە 
ناوچەكــە نییــە و دانیشــتووانی ناوچەكەش وەكو 

هێزێكی باوەڕپێكراو سەیریان ناكەن.
دوو یەكــەی فیرقــەی وەڵامدانــەوەی حاڵەتــی 
لەنــاكاو بە دەیــان هامەر و پیكاپ و چەكی قورس 
لــە توزخورماتو بەشــداری ئۆپەراســیۆنەكە بوون. 
بەپێــی راپۆرتەكــە چەكدارانی ئەو یەكەیە لەســەر 
گردێــك جێگیركرابوون كە بەســەر رووباری عوزێم 
و شــاخەكانی كوردســتاندا دەیڕوانــی. ژەنــەراڵ 
ســەمەر محەممەد، فەرمانــدەی هێزەكان، فەرمانی 
پێكردبوون :"هەر بەلەمێك یان هەرشتێكتان بینی 

كە دەجووڵی لێی بدەن".
بــە )ئینتەرســێپت(ی  یەكەكــە  گوتەبێژێكــی 
راگەیانــدووە كە ئەو هێزانە پێش 2014 مەشــقیان 
لە ئەمریكییەكان وەرگرتووە، بەڵام لە ساڵی 2015 
و بەپێــی یاســای لیهــی )Leahy Law( خرانــە 
لیســتی ئــەو گروپانەوە كــە بەهــۆی تێوەگلانیان 
لە پێشــێلكردنی مافەكانی مــرۆڤ نابێ هاوكاری و 

راوێژی سەربازی لە ئەمریكا وەربگرن.
هێزەكانی یەكەی وەڵامدانەوە لە حاڵەتی تایبەت 

لە شــەڕی دژی داعشدا رۆڵی گەورەیان بینیوە، لە 
ماوەی ئەو شەڕەشــدا مەشــق و چەكی پێشــكەش 
نەكــردوون، بەڵام كۆمەڵێك ســەرچاوە بۆ ماڵپەڕە 
ئەمریكییەكەیان ئاشــكرا كردووە كە ئەو هێزانە لە 
كاتی شەڕی داعشدا رێنمایی تەكتیكی و پشتگیریی 
ئاسمانی ئەمریكایان لەگەڵ بووە. پەیوەندییەكانی 
هێزە ئەمریكییەكان و یەكە عێراقییەكە بەردەوامە، 
ســەمەر ئیمەیلێك پیشــانی ئامادەكاری راپۆرتەكە 
دەدات كــە تێیدا فەرماندەیەكی ئەمریكی بە بۆنەی 
ساڵیادی رزگاركردنی مووسڵ پیرۆزبایی لێدەكات.

عێراق بۆ شەڕی پارتیزانی ئامادە نییە
لە مانگی تەمووزی ئەمســاڵ سەدان هێزی سەر 
بــە حكومەت بــە چــەك و ئوتۆمبێلی ســەربازیی 
دەســووڕانەوە،  ناوچەكــەدا  بــە  پێشــكەوتووەوە 
بەرپرسانی هەواڵگری عێراق چاوەڕێیان دەكرد 60 
بــۆ 120 چەكداری داعش لــەو ناوچەیە بدۆزنەوە، 
بــەڵام وەك لە راپۆرتەكەدا هاتووە ئەزموونی ســێ 
ســاڵ شــەڕی داعش نەیتوانیــوە هێزەكانی عێراق 
بــۆ ئەم قۆناغــە ئامادە بكات، كە قۆناغی شــەڕی 

پارتیزانیی داعشە.
دەشــتاییەكانی  بــە  گــەڕان  رۆژ  دوو  دوای 
نەیانتوانیبــوو  عێراقییــەكان  هێــزە  ناوچەكــەدا، 
تەنانەت یەك چەكداری داعشــیش دەستگیر بكەن، 
ســەرەڕای ئەمەش ســەمەر رایگەیانــد ناوچەكە لە 
چەكدارانــی داعــش پاككراوەتــەوە و بــە ماڵپەڕە 
ئەمریكییەكەشــی گوت "دوای ئەم ئۆپەراســیۆنەی 
ئەمــڕۆ، دەتوانــم پشتڕاســتی بكەمــەوە كــە هیچ 
داعشــێك لێرە نییــە". جەختی لەوەش كردەوە كە 
پێویستە ئۆپەراســیۆنەكان بەردەوام بن بۆ ئەوەی 
"چانســی پاڵدانەوە و چالاكی تیرۆریستی بە داعش 
نەدەین"، بەڵام ئۆپەراسیۆنەكان بەردەوام نەبوون.

بەگوێــرەی راپۆرتەكــە، ئێــوارەی هەمــان رۆژ 
تەلەفۆنێك لە قاســم ئەعرەجــی، وەزیری ناوخۆی 
عێــراق، بــۆ ســەمەر هــات و داوای كرد یەكســەر 
هێزەكانیــان رەوانەی باشــووری عێــراق بكەن كە 
تێیدا خۆپیشــاندانێكی بەرفراوان لەدژی حكومەت 
دوو  كشــانەوەی  لەگــەڵ  پێكردبــوو.  دەســتی 
یەكــەی ئــەو فیرقەیە، جارێكی دیكە بۆشــاییەكی 
گــەورە لە توزخورماتــوو و ناوچەكانی دەوروبەری 

دروستبوونەوە.
 5.6 نزیــك  2015ەوە  ســاڵی  لــە  ئەمریــكا 
ملیــار دۆلاری بــۆ راهێنــان و پڕچەككردنــی هێزە 
عێراقییەكان تەرخانكردووە، كە 890 ملیۆن دۆلاری 
لــە بودجــەی 2019دا داواكراوە. بەم حاڵەشــەوە 
شــارەزایان پێیانوایــە ســوپای عێــراق نەیتوانیوە 
شــارەزایی پێویست بۆ ئەم فۆرمە نوێیە لە شەڕی 

داعش پەیدا بكات.
مایــكل نایتس، شــارەزای كاروباری ســەربازیی 
عێراق و رۆژهەڵاتی نێوەڕاست لە پەیمانگای واشنتن، 
لــە دیمانەیەكــی ماڵپەڕەكــەدا دەڵــێ :"كێشــەكە 
ئەوەیــە كاتێك ئێمە لــە 2014ەوە بۆ 2018 هێزە 

ئەمنییەكانی عێراقمان دروســتدەكردەوە، ئەمە بۆ 
ئەوە بوو بتوانن داعش لە شارەكان دەربكەن، بەڵام 
ئێمە ئەوانمان بۆ شەڕی دوورودرێژ و هێواشی دژە 

- پارتیزان ئامادە نەكردووە".

بۆشایی هاوئاهەنگی نێوان هێزە 
كوردی و عێراقییەكان

هیــچ شــوێنێك لــەو ناوچانــە هێنــدەی چیای 
حەمرین شــوێنێكی لەبار نین بــۆ خۆكۆكردنەوەی 
چەكدارانــی داعــش. ناوچەكــە بــە كێشەلەســەر 
دادەنرێ، بــەڵام لە دوای هێرشــەكانی ئۆكتۆبەری 
ســاڵی رابــردوو وەكــو ناوچــەی چەكداماڵراویــان 
لێهاتــووە، بۆیــەش نــە لەژێــر چەتــری ئەمنــی 
حكومەتی عێراق دایە و نە هێزەكانی پێشمەرگەش 
دەتوانــن راســتەوخۆ چاودێرییــان بكەن. پێشــتر 
ئەو ناوچانە لەژێر چاودێریی ئەمنیی و ســەربازیی 
هێزی پێشمەرگەدا بوون، بەڵام لەدوای ئۆكتۆبەری 

پارساڵەوە ئەو هێزانە كشاونەتەوە.
دلێر غازی، بەرپرســێكی دژەتیرۆری كوردستان 
كە پێشتر لە توزخورماتو بووە، بە )ئینتەرسێپت( 
دەڵــێ :"هۆكاری وجــوودی داعش لــە ناوچەكانی 
ئێمە بۆ ئەو بۆشــاییەی نێــوان حكومەتی هەرێمی 
كوردســتان و حكومەتــی عێــراق دەگەڕێتــەوە". 
ســەبارەت بە نیازی هێــزە عێراقییەكانیش جەخت 
لــەوە دەكاتــەوە كــە :"ئــەوان لــە پاككردنەوەی 
ناوچــەكان جیدی نیــن، تاوەكو ئێستاشــی لەگەڵ 
بــێ، هیچیەك لە هێزە ئەمنییەكان پەیوەندییان بە 
منــەوە نەكردووە بۆ ئەوەی ســەبارەت بە ناوچەكە 
پرســیارم لێبكەن. لە كاتێكدا خۆشــیان زانیارییان 
لەسەر ناوچەكە نییە، ئەوان تەنیا بۆ ئەوە زانیاری 
بە پێشــمەرگە دەدەن بۆ ئــەوەی دڵنیا بن لەوەی 
پیشــمەرگە تەقەیان لێناكات". بە گوتەی بەرپرسە 
كوردەكە تاوەكو ئێستا هێزە كوردی و عێراقییەكان 
یــەك ئۆپەراســیۆنی هاوبەشیشــیان لــە پارێزگای 

سلێمانی نەكردووە.
دلێــر غــازی پەیامنێرەكــەی )ئینتەرســێپت( 
دەباتــە گونــدی باشــتەپە و دەڵێ "لێــرە بەدواوە 
داعشــی لێیە". لەو كاتەشــدا بە دەســت ئاماژە بۆ 
گردەكانــی نزیــك گوندەكــە دەكات كە بــە هێڵی 
جیاكردنەوەی ناوچەكانی ژێر دەسەڵاتی پێشمەرگە 
 14 باشــتەپە  ناســراون.  عێراقییــەكان  هێــزە  و 
كیلۆمەتر لە رۆژهەڵاتــی توزخورماتووەوە دوورە و 
هێزەكانی پێشــمەرگە لێی جێگیــرن. بە بۆچوونی 
بەرپرســە كوردەكە "ئەمانە پاشماوەی داعش نین، 
بەڵكــو داعش و تەواو، هیچ گومانیشــی تێدا نییە 
كە بە ناوچەكانی دیكەدا بڵاودەبنەوە، هەر بۆیەش 

دەبێ زۆر بە جیدی مامەڵەیان لەگەڵدا بكەین".
پــاش  ناكۆكییەكانــی  راپۆرتەكــە  بەگوێــرەی 
هێــزە  دەســتی  ئۆكتۆبــەر  16ی  ‌هێرشــەكانی 
كوردییەكانــی بەســتووەتەوە، بــە جۆرێــك ئەگەر 
هێزەكانــی پێشــمەرگە چەكدارێكــی داعشــیش لە 
دوورەوە ببینــن، ناتوانــن شــوێنی بكــەون، لەبەر 
ئەوەی هێزەكانی كوردســتان و عێراق هەوڵدەدەن 
نەچنە نــاو ناوچەكانی ژێر كۆنتڕۆڵی یەكدی. دلێر 
پێیوایــە ئەگــەر حكومەتــی عێــراق و حكومەتــی 
هەرێمــی كوردســتان فەرماندەییەكــی هاوبەشــی 
ســنووری  ئــەوە  پێكنەهێنــن،  ئۆپەراســیۆنەكان 

دەسەڵاتی داعش فراوانتر دەبێتەوە. 

كێشەی بێكۆتاییەكەی تایفی
حەویجــە لــە یەكەمین ئەو ناوچانــە بوو كە لە 
حوزەیرانــی 2014 كەوتە دەســتی داعش، یەكێك 
لــە دواییــن ئەو ناوچانــەش بوو كــە رزگاركرا. بە 
كۆنتڕۆڵكردنــەوەی  چاوەڕوانییــەكان  پێچەوانــەی 

حەویجــە لــە كۆتایــی 2017 تەنیا ســێ هەفتەی 
خایاند. ئوســامە شــەمەری، فەرماندەی یەكێك لە 
لیواكانــی بەدر لە حەویجە، یەكێك لە بەشــدارانی 
ئۆپەراســیۆنی كۆنتڕۆڵكردنــەوەی حەویجە بووە و 
دەڵێ "ژمارەیەكی زۆر كەمی چەكدارانی داعشــمان 

دۆزیەوە، نیوەیان دیار نەمابوون".
بە بۆچوونی ئوســامە ناوچەكانــی نزیك چیای 
مەكحــوول لە رۆژئاوای حەویجە زۆر مەترســیدارن، 
شاخەكانی باكوور كە ناوچەی چەكداماڵڕاون لەگەڵ 
چیاكانــی باشــوور ناوچەیەكی ئارامیــان بە داعش 
داوە بــۆ ئــەوەی بەئاســانی چەكدار و كەرســتەی 

جەنگی پێدا بگوازێتەوە.
پێش ئۆپەراسیۆنەكەی پارساڵیش، ترسی ئەوە 
هەبوو هێزە عێراقییەكان دەســت لە دانیشــتووانی 
جەخــت  شــەمەری  بــەڵام  نەپارێــزن،  حەویجــە 
لــەوە دەكاتــەوە زۆربــەی چەكدارانــی حكومــەت 
خەڵكی ناوچەكەن، بەڵام بۆ پاراســتنی ئاسایشــی 
ناوچەكە خێزانە داعشــەكان لە كەمپە داخراوەكاندا 
نیشتەجێكراون. خەڵكی گوندەكان و پیاوانی پیری 
ناوچەكە بە ماڵپــەڕە ئەمریكییەكەیان راگەیاندووە 
حەشدی شەعبی بە ئەنقەست خانووەكانی خێزانی 
گومانلێكراوانــی داعش لەناودەبــات، بۆ ئەوەی بە 

یەكجاری رێگەی گەڕانەوەیان لێبگرێ.
كۆنتڕۆڵكردنــەوەی  یەكەمــی  رۆژانــی  لــە 

حەویجەوە، یەكێك لە كێشــە گەورەكانی هێزەكانی 
عێــراق جیاكردنەوەی خێزانەكانــی پەیوەندیدار بە 
داعش لەو خێزانانە بووە كە بێبەرین لەو رێكخراوە، 
هەر ئەمەش ناكۆكییەكی گەورەی لە نێوان خەڵكی 
ناوچەكە خۆیــان و خەڵك و چەكدارانی حكومەتدا 

دروستكردووە.
دانیشــتوویەكی یەكێــك لــە گوندەكانــی نزیك 
حەویجــە لــە لێدوانێك بــۆ ماڵپــەرە ئەمریكییەكە 
بــاس لــەوە دەكات كــە هێزەكانــی بــەدر برایەك 
و دوو ئامۆزایــان بــە چەكــەوە دەســتگیركردووە 
و تۆمەتباریــان دەكــەن بــەوەی داعــش بــوون. 
دانیشتووەكە، كە نەیویستووە ناوی ئاشكرا بكرێ، 
دەڵێ ئەو سێ كەسە بەشێك بوون لە میلیشیایەكی 
ســوننەی ناوچەكە كە بۆ بەرەنگاربوونەوەی داعش 
و بەرگــری لە گوندەكــە پێكهێنرابــوو. بەگوێرەی 
راپۆرتەكە دوای دەســتگیركردنی ئەو ســێ كەسە 
هەموو دانیشتووانی گوندەكە لەو میلیشیا سوننەیە 
كشــاونەتەوە، چونكە دەترســن ئەوانیش تووشــی 
هەمان چارەنووســن ببن. ئەو دانیشــتووە جەخت 
لــەوە دەكاتەوە كە هەموو ئەو كارانە بۆ وەرگرتنی 

بەرتیلن.

ناكارامەیی هێزە فیدرالییەكان
چەنــد مانگێــك دوای رووداوەكــەی تشــرینی 
یەكــەم، چەكدارانــی داعش تەلەفۆنیــان بۆ عیماد 
دەكرد، ئــەو دەنگەكانی دەناســییەوە، هەندێكیان 
دراوســێی پێشــوو و خزمــی خــۆی بــوون. عیماد 
پەیوەنــدی بــە پۆلیســی فیدرالــی و هەواڵگریــی 
عێراقــەوە كردبــوو، ئەوانیش داوایــان لێكردبوو لە 
پەیوەندییەكان بەردەوام بێ، دەنگیان تۆمار بكات 
و تەنانــەت داواكانیشــیان جێبەجێ بــكات. عیماد 
وایدەزانــی هێزە فیدراڵــەكان دەیپارێزن و لە رۆژی 
خۆیدا هەڵدەكوتنەسەر چەكدارەكان و بە یەكجاری 

لەكۆڵیان دەكەنەوە.
بــەڵام وەك لــە راپۆرتەكەی )ئینتەرســێپت(دا 
هاتووە هەمــوو چاوەڕوانییەكانــی عیماد پێچەوانە 
دەرچــوون. دوای چەندیــن پەیوەندیــی تەلەفۆنی 
عیمــاد رازی بوو خــواردن بۆ داعشــەكان بەرێ و 
چەكدارەكانیــش لــە كێڵگەكەی عیمــاد چاوەڕێیان 
دەكرد. داعشــەكان داوای ئاوی ســاردیان كردبوو، 
عیمادیش لەو لاوە شوێنی چەكدارەكانی بە پۆلیس 
راگەیاندبوو. بە گوتەی عیماد چەكدارەكان پیس و 

تۆزاوی و شەكەت دیاربوون.
بــە گوێــرەی راپۆرتەكــە چەكــدارەكان داوایان 
كردبــوو خواردنــی زیاتریــان لەبــازاڕ بــۆ بهێنێ، 
عیمادیــش بەناچــار بەقســەیكردبوون، لــە هەموو 
ئەو ماوەیەشــدا لەگەڵ پۆلیس لە پەیوەندیدا بوو، 
بەڵام هێزەكانی پۆلیس لە بری ئەوەی لە شوێنەكە 
گەمــارۆی چەكــدارەكان بدەن، لەســەر بانی ماڵی 
عیمــاد ســەنگەریان گــرت، دواجار هەمــوو حەوت 
چەكدارەكــەی داعــش توانیان رابكــەن، ئەوەی بۆ 
عیمادیــش مایەوە خێزانێكی تۆقیــو و خانوویەكی 

نیوەسووتاو بوو.
عیمــاد و خێزانەكــەی لە ترســی تۆڵەی داعش 
بڕیاریان دا بەرەو گوندی عەباسی رابكەن، بەڵام لە 
رێگا پۆلیس رێگەی لێگرتن و تەنانەت تۆمەتباریان 
كــردن بەوەی لایەنگری داعشــن و چەندین رۆژیش 
بەندكــرا و دوای هەوڵێكــی زۆر ئازادكــرا. ئێســتا 
خێزانەكــەی عیمــاد لــە ترســی داعــش و هێــزە 
ئەمنییەكانــی داعشــدا دەژیــن و بەردەوام شــوێن 
دەگۆڕن. عیماد هەندێكجار تەنیا بە رۆژ بۆ ئاودانی 
مەڕەكان و زەوی و زارەكەی ســەردانی گوندەكەی 
دەكاتەوە، لە وەڵامی پرســیارێكی )ئینتەرسێپت(
یــش كــە ئاخــۆ جارێكــی دیكــە هــاوكاری داعش 
دەكاتــەوە، عیماد دەڵێ :"ئەوان ئێســتا زۆر بەهێز 

بوون، ناتوانم داواكەیان رەتبكەمەوە".

داعش خەلافەتەكەی دەباتە
ژێر زەمین و ناو چیاكان

سوپای عێراق بۆ 
شەڕە نوێیەكەی 
داعش ئامادە نییە

سوننەی دژەداعش 
لە ترسی حەشدی 
شەعبی چەك 
دادەنێن

گوندنشینێكی حەویجە

داعش لە 
ناوچەكەمان زۆر 
بەهێز بووەتەوە، 
ناتوانم داواكارییان 
رەتبكەمەوە

مایكڵ نایتس

ئەمریكا هێزەكانی 
عێراقی بۆ شەڕی 
درێژ و هێواشی دژە 
پارتیزانی ئامادە 
نەكردووە

بەرپرسێكی دژەتیرۆری كوردستان

ئەگەر هەولێر 
و بەغدا 
فەرماندەییەكی 
هاوبەشی 
ئۆپەراسیۆنەكان 
پێكنەهێنن، سنووری 
دەسەڵاتی داعش 
فراوانتر دەبێت

رووداو: ئەگەر لە گوندی ئامارا-وە دەستپێبكەین، 
ئێوە خۆتان خەڵكی گوندی ئاماران، یان لە دەڤەرێكی 

دیكەی كوردستانەوە هاتوونەتە ئەو ناوچەیە؟
عوســمان ئۆجەلان: باوكم لە چیای قەرەجداخ لە 
ناوچەی ئامەد هاتووەتە ئامارا. بەرەبابی دوو كەسین، 
یەكێكیان پاشــناوی یڵدرم و كەسەری هەڵگرتووە، 
ئەوەی دیكەش ئۆجەلان. ئێمە لە قەرەجداخ سەر بە 
عەشیرەتی میللی بووین. ئێستا بووینەتە بەشێك لە 
عەشــیرەتی بێسكی. باب و باپیرم هەندێكیان باری 
ئابوورییان باش بووە، بەشــێكیان وەكو ئاغا خاوەن 

ماڵ و موڵكن. نێوانیان لەگەڵ بەگەكانی توركیا باش 
نەبوو. بەگــە توركەكانی قەزای خەلفەت هەمیشــە 
هەوڵیان داوە بەگ و ئاغای كورد لاواز بكەن. بەهۆی 

ئەو سیاسەتەوە باب و باپیری ئێمەش لاواز بوون.
رووداو: زۆرجار باس لەوە دەكرێ كە دایكی ئێوە 

یان داپیری ئێوە توركە. 
عوســمان ئۆجــەلان: لە توركیــا دەڵێن خەڵكی 
ئەنــادۆڵ مۆزایكە. لە ناوچەكــەی ئێمەش توركمان 
هەبــوون، ئەرمەنــی هەبــوون، ئاشــووری و كــورد 
هەبوون. بۆیە لەو ناوچەیە هیچ ماڵباتێك بە سافی 
نە كوردە، نە توركە، نە ئەرمەنە، نە ئاشوورییە. ژن 
و ژنخــوازی زۆرە. داپیــری منیش خەڵكی گوندێكی 

دراوسێمانە و توركە. 
رووداو: زمانــی قســەكردنتان لــە گونــد زمانــی 

كوردییە؟
عوسمان ئۆجەلان: بەڵێ كە منداڵ بووین، لە گوند 
جگە لە زمانی كوردی، زمانێكی دیكە بەكارنەدەهات. 
رووداو: ئەی خوێندن چۆن بوو لە گوندی ئێوە؟

عوســمان ئۆجــەلان: سیســتمی ئاغایەتی لەلای 
ئێمــە لاواز بــووە. رێگە بە خوێنــدن دراوە. بەهۆی 
ئــەوەی خەڵكی تورك لــە ناوچەكەمان هەبوو، هەر 
زوو قوتابخانەمان بۆ دروســتكراوە، بەڵام لە گوندی 
توركــەكان نــەك گوندی كورد، بۆیە بــرا گەورەمان 
عەبدوڵــا ئۆجەلان بۆ خوێندن چووەتە قوتابخانەی 
گوندێكــی دراوســێمان كە تــورك بــوون، دواتر لە 

گوندەكەی ئێمەش قوتابخانە دروستكرا.
رووداو: عەبدوڵــا ئۆجەلان برایەكی چۆن بوو بۆ 

ئێوە؟
عوســمان ئۆجەلان: ئێمە گوزەرانمــان زۆر باش 
نەبــووە، باوكم جوتیــار بوو. لە ماڵــدا دایكم زیاتر 
دەســەڵاتدار بوو. فەلســەفەی ژیانی دایكم وەها بوو 
رێگەی نەدەدا هیچ كەسێك زوڵم لە منداڵەكانی بكات. 
بۆیــە كاتێك لە نێــوان منداڵەكانی ئەو و منداڵێكی 
دیكە شــەڕ دەبوو، ئەگەر منداڵەكە لە منداڵی ئەوی 
بدابا، دەیگوت هەتا تۆڵەی خۆت نەكەیتەوە خواردنت 
نادەمێ. باوك دەسەڵاتی نەبوو منداڵ بێدەنگ بكات. 
بۆیــە دەتوانم بڵێم منداڵــی خێزانەكەی ئێمە، ئازاد 
بــوون، بەڕێــز ئاپۆش كە كــوڕی گەورە بــوو، ئەم 
دەرفەتەی دایكمی قۆستبووەوە، منداڵێكی ئازاد بوو، 
بەڵام من برای بچووك بووم، هەموو ئیشــەكانیان بە 
من دەكرد، بۆیە منداڵیی ئێمە كەمێك زەحمەت بوو. 
محەممەد و عەبدوڵڵا لــە من گەورەتر بوون، هەموو 

ئیشەكانی خۆیان بە من دەكرد.
رووداو: ئۆجەلان لە نووسینەكانیدا دەڵێت دایكم 

دیكتاتۆر بوو، وابوو؟
عوسمان ئۆجەلان: من ناڵێم دایكم دیكتاتۆر بوو، 
ئێمەی زۆر خۆشدەویست. دایكێكی دەسەڵاتدار بوو. 
دەسەڵاتەكەشی بۆ ئەوە بەكاردەهێنا كە منداڵەكانی 

بە ئازادی بژین.
رووداو: ئۆجــەلان دەڵێــت ئــەو لــە منداڵییەوە 

هەســتی بەوە كردووە كە ســیفەتی كەسی سەرۆك 
لەودا هەن، وابوو؟

عوســمان ئۆجەلان: باوكــم دوو ژنی هێناون، لە 
ژنــی یەكــەم چەند منداڵی بــوون، مــردوون، تەنیا 
یــەك كچی ژیاوە. لە ناوچەی ئورفاش ئەگەر ماڵێك 
كوڕیــان نەبێ، وەكو ئــەوە وایە ئەو خێزانە كۆتایی 
هاتووە. لە ژنی دووەمیشــی سەرەتا دوو كچی بوون 
و مردوون. ئینجا منداڵی ســێیەم عەبدوڵڵا ئۆجەلان 
بــووە. ئەوكات بە لــە دایكبوونی عەبدوڵڵا ئۆجەلان 
زۆر دڵخۆش دەبن. هەموو ماڵبات خزمەتی ئۆجەلان 
دەكــەن. ئەو پــەروەردە و گەورەكردنــەی عەبدوڵڵا 
ئۆجەلان بووە بنەمایەك بۆ دواڕۆژی ئەو. ئەوكاتەشی 
كە دەچووە قوتابخانەی گوندی دراوسێمان، نزیكەی 
15 منداڵی لەگەڵ بوو، ئەو بەردەوام پێشــنوێژی بۆ 
دەكــردن. ئیمام و مەلای ئەوان بوو. عادەتێكیشــی 
هەبوو ســووربوو لەســەر بەدیهێنانی ئامانجەكانی. 
كاتێــك دەچووین بۆ ســەر زەوییەكانمان، كارەكانی 
دابەش دەكرد، ئەو بەر لە هەموومان ئیشەكانی خۆی 

تەواو دەكرد و دەگەڕایەوە ماڵەوە.
رووداو: تۆ چیت خوێند؟

عوسمان ئۆجەلان: من سەرەتاییم لە گوند خوێند، 
پەیمانگای مامۆســتایانم لە ئورفا تــەواو كرد، بەڵام 

بەهۆی شۆڕشەوە نەمتوانی مامۆستایەتی بكەم.
رووداو: ئەی چۆن تێكەڵی سیاسەت بووی، تۆش 

هەر لە چەپەوە دەستتپێكرد؟
عوســمان ئۆجەلان: ئەوكات بزاڤــی خوێندكاران 
هەبوون. هەندێكیان شۆڕشگێڕ بوون، هەندێكیشیان 
دژی شۆڕشــگێڕان بــوون. ســاڵی 1972 ژمارەیەك 
شۆڕشــگێڕی توركیا شــەهید كران. لەوانە یوســف 
ئەســان و حوســێن ئینان و دەنیز.. لەسێدارەدانی 
ئــەوان، كاریگەری لەســەر هەموو گەنجــان هەبوو. 
بــوون، بۆچــی  ئــەوان چــی  خەڵــك دەیپرســی 
لەســێدارەدران؟ ئــەم رووداوانە كاریگەریان لەســەر 
كەســایەتی ئێمەش هەبــوو. بێجگە لــەوە ئێمە لە 
شــوێنێك دەمانخوێنــد زۆرتــر قوتابییەكانی تورك 
بــوون. ئەوان حەزیان نەدەكرد هاوڕێیەتی قوتابیانی 
كــورد بكــەن. بۆ ئێمە جێی پرســیار بــوو، بۆچی 
هاوڕێیەتی ئێمە ناكەن. رۆژێكیان عەبدوڵڵا ئۆجەلان 
كە لە زانكۆ دەیخوێند، جلێكی بۆ كڕیم و بۆی ناردم، 
منیش زۆرم پێخۆشبوو، چونكە وا تێگەیشتبووم كە 
جلوبەرگی منداڵانی كورد باش و جوان نەبوون، بۆیە 
توركــەكان هاوڕێیەتیمــان ناكــەن. رۆژێك چووم بۆ 
قوتابخانــە، قوتابییەكی تــورك هەبوو ناوی عەدنان 
دەنیز بوو، دواتر زانیم بووەتە فاشیست. كاتێك منی 
بینی، هاواری كرد سەیری بكەن بزانن كوردیش فێر 

بوون وەكو ئێمە جل لەبەر بكەن. 
رووداو: ئەوان چۆن دەیانزانی ئێوە كوردن؟

عوســمان ئۆجەلان: توركییەكەمــان باش نەبوو، 
هەر كەســێك بە كوردی قســەی بكردایە، مامۆستا 
ســزای دەدا. بە توركییەكی شكاو قسەمان دەكرد. 
ئــەوان دەیانزانــی كە ئێمە كوردیــن و فێری توركی 
بووین، بۆیە هاوڕێیەتییان نەدەكردین. ئەو رۆژەی ئەو 
جلەم لەبەر كرد، زۆر پەشیمان بوومەوە. قوتابییەك 
هات گوتی تۆ كوردی؟ گوتم بەڵێ. گوتی لێرە چی 
دەكــەی بۆ ناچی بــۆ لای بارزانی؟ پێمگوت بارزانی 
لــە كوێیــە؟ نەیدەزانی لە كوردســتانە، دەیگوت لە 
پاكســتانە. من گریام و چوومە لای مامۆســتا گوتم 
ئەو قوتابییە پێمدەڵێ بڕۆ بۆ لای بارزانی. مامۆستا 
چەنــد زللەیەكــی لــە قوتابییەكــە دا، منیــش زۆر 
پەشــیمان بوومەوە. بەردەوام بیرم لەوە دەكردەوە، 
بارزانی كێیە، لە كوێیە؟ كاتێك ساڵی 1975 شۆڕش 
تێكچوو، رۆژنامەكان باســی شەڕیان دەكرد. منیش 
بــەردەوام بەدواداچوونم دەكــرد بزانم بارزانی كێیە؟ 
بۆیــە دەڵێــم وڵاتپارێزیی من ســەرەتایەكی هەیە و 

پەیوەندی بە بارزانییەوە هەیە.
رووداو: واتە بارزانی كاریگەری لەسەر كۆمەڵگەی 

كوردی لە توركیا هەبوو؟
عوســمان ئۆجەلان: كاریگەری لەســەر زۆر كورد 
هەبوو، رێگەی بۆ زۆر كورد دانا كە بەدوای ناسنامەی 
خۆیاندا بچن. سەبارەت بە خۆم دەتوانم بڵێم ئەوەی 
وایكرد بەدوای كوردێتی خۆمدا بگەڕێم، دەنگوباسی 
بارزانی بوو. هەمیشە حەزم دەكرد بگەم بە بارزانی. 
لەو كاتــەدا عەبدوڵڵا ئۆجەلان دەســتی بە خەباتی 

سیاسی كردبوو، لەلایەك چەپ و لەلایەك كوردایەتی.
رووداو: عەبدوڵڵا ئۆجەلان باســی خەباتی خۆی 

بۆ دەكردن؟
عوسمان ئۆجەلان: نا ئەوكات هەر دەهاتە ماڵ و 
دەردەچوو. باش لەبیرمە ساڵی 1973 هاتەوە گوند 
لــەوێ رەزێكمان هەبوو، كۆمەڵێــك كتێبی پێبوون 
هاوین لە نێو رەزەكەدا دەیخوێندنەوە. پاییز قســەی 
لەگــەڵ باوكــم كرد و گوتی من خــۆم ئامادە دەكەم 
دەســت بە خەباتێكی نەتەوەیی بكەم. بیرمە باوكم 
پێیگوت من كەسێكی موسوڵمانم و دژی كۆمۆنیزمم، 
بــەڵام پێتدەڵێم كۆمــاری توركیا كۆمۆنیــزم قبوڵ 
دەكات، بــەڵام كوردایەتــی قبوڵ نــاكات. بۆیە ببە 
كۆمۆنیســت و مەبە بە كورد، كورد هیچ دواڕۆژێكی 
نییە، بەڵام ئۆجەلان سوور بوو لەسەر دەستپێكردنی 

بزاڤێكی نەتەوەیی.
رووداو: ئەوكات هیچ رێكخراوێكی كوردی نەبوون؟ 
ئۆجەلان دەیویست رێكخراوێك دروست بكات، خۆی 

سەرۆكی بێ؟

 )DDKD( عوسمان ئۆجەلان: ئەوكات رێكخراوی
هەبوو، رێكخراوێكی كوردی بوو، بەڵام زۆر سیاســی 
نەبــوو، زۆرتــر كولتووری بوو. ئۆجەلان دەیویســت 
رێكخراوێكی سیاسی دابمەزرێنێ و خەباتی بۆ بكات.
رووداو: بەڵام ئەوكات زۆرتر مەســەلەی چەپ زاڵ 

بوو لەسەر مەسەلەی نەتەوەیی؟
عوسمان ئۆجەلان: ئەوكات لە توركیا چەپ مۆدێل 
بوو، ئەگەر كەســێك هەڵوێســتی لــە دژی دەوڵەت 
وەربگرتایە، پێویســت بوو ببێتە چــەپ. كێ زۆرتر 
چەپ بووایە، ئەو قبوڵكراوتر بوو. لەلایەكی دیكەش 
ئەوكات لە باشــووری كوردســتان بزاڤــی نەتەوەیی 
تووشــی شكســت بووبوو. ئەویش وایكرد كە چەپ 

پێش بزاڤی نەتەوەیی بكەوێ.
رووداو: تۆ یەكەمجار تێكەڵی كام گروپ و رێكخراو 

بووی؟
عوسمان ئۆجەلان: زۆر گروپ دروست بوون، لەوانە 
شۆڕشــگێڕانی چەپ، رێگای شۆڕشگێڕان، رووناهی. 
بــەڵام یەكــەم گروپ كە باســی مەســەلەی كوردی 
هێنایە پێش گروپی رووناهی بوو، سەرۆكەكەی دۆغو 
پەرینچەك بوو كە ئێســتا ســەرۆكی پارتی وەتەنە. 

ئێستا پارتێكی نەتەوەپەرستی توركە.
رووداو: لە نێو ئەو رێكخستنە كورد هەبوون؟

عوســمان ئۆجــەلان: بەڵــێ هەبوون. ئــەوان لە 
نووسینەكانیان باسی كێشەی گوندنشینان و كێشەی 
كوردیان دەكرد. دەیانگوت كورد بەشێكن لە توركیا، 
ئەوكات بەرنامەی ئــەوان بۆ ئێمە زۆر گرنگ نەبوو، 
ناو گرنگ بوو. نزیكەی ساڵێك لەگەڵ ئەوان كارمان 
كرد، بەڵام ســاڵی 1975 گروپــی ئاپۆچی )گروپی 
شۆڕشگێڕانی كوردســتان( تازە خۆی رێكخستبوو، 

چووینە نێو گروپی ئاپۆچی.	
رووداو: گروپی ئاپۆچی كێ بوون؟ 

عوســمان ئۆجەلان: پێویســتە باسی سێ كەس 
بكرێ: عەبدوڵڵا ئۆجەلان، حەقی كارەر و كەمال پیر. 
ئەوانە بەڕاستی دامەزرێنەری پەكەكەن. دەتوانم بڵێم 
بە پێشەنگی كوردێك، بزووتنەوەیەكی شۆڕشگێڕی 
دروستبوو، عەبدوڵڵا ئۆجەلانی كورد، حەقی كارەری 
لاز و كەمال پیری جۆرجی. ئەو سێیە هاوڕێیەتییەك 
بە ناوی شۆڕشــگێڕی لە ئەنقەرە دروســت دەكەن. 

بڕیــار دەدەن بزووتنەوەیەكی شۆڕشــگێڕی بەناوی 
كورد دروســت بكەن. ئەو بزووتنەوەیە ســەرەتا بە 
ئاپۆچی ناسرابوون، دواتر ناوەكەیان گۆڕی بۆ پارتی 

كرێكارانی كوردستان.
رووداو: كەواتــە پەكەكــە لــە ســاڵی 1978 

دامەزرا؟
عوســمان ئۆجــەلان: خەبــات لە ســاڵی 1975 
دەســتیپێكرد و 1978 بوو بە پارتی. واتە ئەو ســێ 

ساڵە ئامادەكارییەكی فیكری و ئایدیۆلۆژی كراوە.
رووداو: لە نێو ئەدەبیاتی پەكەكە بەو سێ كەسە 

دەڵێن گروپی ئەنكەرە. راستە؟
عوسمان ئۆجەلان: بەڵێ، بەڵام خەڵكی دیكەش 
هەبــوون، لەوانــە خەیری دورمووش، مــازن دۆغان. 
دوران كاڵكان، عەلی حەیدەر قەیتان و جەمیل بایك 
و..... وەك دەزانن پەكەكە ســەرەتا دوو گروپ بوو، 
گروپی ئەنقەرە و گروپی كوردستان. گروپی ئەنقەرە 
زۆرتــر بە خەباتــی ئایدیۆلۆژییەوە ســەرقاڵ بوون. 
ئەوانەی كوردســتانیش زۆرتر گروپێكــی نەتەوەیی 

بوون و خەباتی سیاسییان دەكرد.
رووداو: لەمێژووی پەكەكەدا زۆر باســی كەسێك 

دەكرێ بەناوی پیلۆت نەجاتی، دەگوترێ ئەو كەسە 
میــت بووە، میت ویســتوویەتی لە رێگــەی ئەوەوە 

پەكەكە كۆنتڕۆڵ بكات؟
عوســمان ئۆجەلان: ســاڵانی حەفتــا كە گروپی 
شۆڕشگێڕی دروست دەبن. هەواڵگریی توركیا خۆی 
دەخزێنێتە نێو هەموو گروپەكان. لە نێو پەكەكەشدا 
هەوڵــی میت هەبوو. یەكێك لەوانە پیلۆت نەجاتییە 
كــە خەڵكی ئاگــری بــوو. دەرچــووی ئەكادیمیای 
ســەربازی بــوو، دەبێتە فڕۆكــەوان. ئاپۆ ســەرەتا 
دەیزانــی كەســێكی مەترســیدارە، میت دەیویســت 
لــە رێگەی نەجاتییــەوە كۆنترۆڵــی پەكەكە بكات، 
ئۆجەلانیش دەیویســت بەهۆی نەجاتییەوە هێرشی 
دەوڵەت بۆ سەر كورد رابگرێ. هەردوولا دەیانویست 
پیلۆت بۆ خۆیان بەكاربهێنن. بەڵام كاتێك لە ساڵی 
1978 پەكەكــە دادەمــەزرێ، ئۆجــەلان پەیوەندی 
لەگەڵ پیلۆت دەپچڕێنێ. چیدی رێگە نادات كاریان 

لەگەڵ بكات.
رووداو: باسی كەسێكی دیكەش دەكەن، ئەویش 
كەســیرە ئۆجەلانــە )هاوژینــی ئۆجــەلان( دەڵێن 

خێزانەكەی سەر بە دەوڵەت بوون، راستە؟
عوســمان ئۆجــەلان: راســتە، ئــەوان خەڵكــی 
دێرســیمن، باوكی كەســیرە )عەلی یڵــدرم( پیاوی 
ئیســتخبارات بــوو، بەڵام ئەوە بــەو مانایە نییە كە 
كەســیرەش كاری بــۆ دەوڵــەت كردووە. كەســیرە 
كەســێكی زیرەك و تێگەیشــتوو بوو، بــەڵام لەبەر 
ئەوەی ژن بوو، هێرشــیان دەكردە ســەری، چونكە 
پەكەكــە ئــەوكات هێزێكی پێشــكەوتوو نەبوو، ژن 
لە نێــو پەكەكەدا هەبــوون، بــەڵام قەدەغەكارییان 

لەسەربوو.
رووداو: ئەی كەســیرە چۆن شــووی بە عەبدوڵڵا 

ئۆجەلان كرد؟
عوســمان ئۆجــەلان: لەبــەر ئــەوەی ئــەوكات 
كۆمەڵگە بەشــداربوونی ژنی لە خەبات بە شــتێكی 
ئاســایی نەدەبینی، بۆ ئەوەی كەســیرە لەو رووەوە 
ئازادبێ، ئۆجەلان هاوســەرگیرییەكی شكڵی لەگەڵ 
كــرد. واتە بەڕاســتی نەبــوو. كەســیرەش هەر ئەو 
جۆرە هاوسەرگیرییەی دەویست بۆ ئەوەی درێژە بە 
خەباتی خۆی بدات. بەڕاســتی ئافرەتێكی چالاك و 
تێگەیشتوو بوو، لەڕووی ئایدیۆلۆژییەوە پێگەیشتوو 
بــوو، بەڵام چواردەورەكەی حەزیــان لێنەدەكرد. بە 

تایبەتی جەمیل بایك.
رووداو: بۆچی؟

عوســمان ئۆجەلان: چونكە دەترســا بەهۆی ئەو 
هاوسەرگیرییەی لەگەڵ ئۆجەلان پێگەی بەرزببێتەوە 
و پێگــەی ئــەوان لەق بكات، بۆیە هێرشــی دەكردە 
ســەر. جەمیل بایك بۆ خۆی دەڵێت داوام لە كەمال 
پیر كرد كەســیرە ئۆجــەلان بكوژێ. ئــەوە تاوانە، 
پێویستە جەمیل بایك لەسەر ئەوە دادگایی بكرێ. 
رووداو: كەسیرە بۆچی وازی لە پەكەكە هێنا؟

عوسمان ئۆجەلان: پێشكەوتنی كەسیرە شوێنی 
زۆر كەســی تەنــگ كردبوو، بۆیە هەر كەســێك بە 
جۆرێــك پروپاگەندەی بۆ دەكــرد و دژایەتی دەكرد، 
دژایەتیكردنی كەســیرە گەیشــتە قۆناغێك كە یەك 
چارەســەر لەبــەردەم ئۆجــەلان مایــەوە، ئەویــش 

پچڕاندنی پەیوەندی بوو لەگەڵی.
رووداو: واتــە ئۆجــەلان بەدڵــی خــۆی وازی لە 

كەسیرە نەهێنا؟
عوســمان ئۆجــەلان: نەخێــر، لەژێــر كاریگەری 
دەوروبەر بوو. من لێرەوە دەڵێم كەســیرە سیخوڕی 
دەوڵەت نەبوو، كەســێكی شۆڕشگێڕ بوو. پێویستە 

رێزی لێبگیرێ.
رووداو: كــە پەكەكــە دامــەزرا، حیزبــی دیكەی 

كوردی هەبوون؟
عوسمان ئۆجەلان: زۆر حیزبی دیكە پێش پەكەكە 
دروستبوون، لەوانە پارتی سۆسیالیستی كوردستان، 
پارتی دیموكراتی كوردستانی توركیا. پاش پەكەكە 
رزگاری و كــوك و كاوە دروســتبوون. پەكەكــەش 
سەرەتا بەناوی شۆڕشگێڕانی كوردستان دامەزرا، لە 
نێو خەڵك بە ئاپۆچی ناسرابوو. هەموو ئەو حیزبانە 
بەرنامەی تایبەت بە خۆیان هەبوو، هەندێكیان لەگەڵ 
خەباتی سیاســیدا بوون، هەندێكیشــیان چەكداری، 
بەڵام پەكەكە لە هەموویان زیاتر دەیگوت بەبێ چەك 

سەركەوتن بەدەست نایەت.

رووداو: ئێــوە نــەوەی دووەمــی پەكەكــە بوون 
لــە كوردســتان، كێ بــوون ئەوانەی لە كوردســتان 

خەباتیان دەكرد؟
عوسمان ئۆجەلان: زۆر بوون، لەوانە ساڵح كامدار، 
خەلیل چاوگون. مەعسووم كۆركماز، عەگید، جومعە 
تەك، ئەوانە قارەمانی سەرەتایی بوون. ئێستا لە نێو 
پەكەكــە بەڕێز موراد قەرەیڵان ماوە، عەبدولڕەحمان 
چادرچی ماوە. هەندێكیشیان لە دەرەوەی پەكەكەن، 
لەوانە من، نیزامەددین تاش. خەلیل ئاتاش. ئەوانەی 
زۆرتــر لە نێو پەكەكەدا خەباتیان كــردووە، گروپی 
دووەمینن، ئەوانەی كوردســتانن. ئەوەی پەكەكەی 

بەهێز كرد گروپی كوردستان بوو. 
رووداو: بــەڵام گروپی كوردســتان لــە كۆنگرەی 

یەكەمی پەكەكە بەشدار نەبوون؟
عوسمان ئۆجەلان: نەخێر، ئەوانەی بەشداربوون 
گرووپی ئەنقەرە بوون، زۆربەیان لە ئەنقەرە قوتابی 

بوون. 
رووداو: لەوێ باسی دەوڵەتی كوردی كرابوو؟

عوسمان ئۆجەلان: لەوێ زۆرتر باسی سۆسیالیزم 
كرابــوو، بــە چ رێگایــەك بگەیــن بە سیســتمێكی 
سۆسیالیســتی، كورد چۆن خزمەتی ئەم سیســتمە 
بــكات. ئامانجــی یەكــەم سۆســیالیزم بــوو، نەك 

دروستكردنی كوردستانێكی ئازاد و دیموكرات. 
رووداو: بۆچــی پەكەكە ئەوكات شــەڕی كوردی 

دەكرد؟
عوسمان ئۆجەلان: پەكەكە دەیویست لە رێگەی 
چەكەوە بگاتە ئامانجەكانی، جا ئەوكات هەندێك لە 
بەكرێگیراوانــی دەوڵەت كە زۆرتــر ئاغا بوون، رێگر 
بــوون لــە خەبات، بۆیە پەكەكە بە پێویســتی زانی 

ئەوانە بداتە لایەك.
رووداو: ئەوكات چەكتان هەبوو؟

عوســمان ئۆجــەلان: پەكەكە خەباتــی خۆی بە 
دابینكردنی چەك دەســتپێكرد، رێنمایی سەرەتایی 
ئەوە بوو كە دەبێ هەر كەسێك چەكێك پەیدا بكات. 
ماوەیەكی زۆر ئیشــم كرد، لە گوند هەندێك نیسكم 

فرۆشت، تا توانیم دەمانچەیەك بكڕم.
رووداو: ئــەوكات خەڵكێكــی زۆر هەم لە پەكەكە 

هەمیش لە حیزبە كوردییەكان تیرۆركران، بۆچی؟
عوســمان ئۆجەلان: پەكەكە ســەرەتا تەماشای 
راســت و چەپی نەدەكرد، هەر كەســێك ئاستەنگی 
بۆ دروســتكردبا، لــە دژی دەوەســتایەوە، تەنانەت 
ئەوانەشــی كە لەنێو پەكەكە ئاســتەنگیان دروست 
دەكرد. پەكەكە لەسەر ئەو فەلسەفەیە دروستبووە. 

لە فەلسەفەی پەكەكەدا پێكەوەژیان نییە. 
رووداو: تۆش بۆ خۆت یەكێك بووی لەوانە؟

عوســمان ئۆجــەلان: مــن سیاســەتی پەكەكەم 
دانەنــاوە، سیاســەتی پەكەكە لە كۆنگــرەی یەكەم 
دانراوە. ئێمە ســەرەتا ئەو سیاسەتەمان قبوڵ كرد، 

چونكە پێمانوابوو بەبێ شەڕی چەكداری هیچ شتێك 
بەدەستناهێنین. توندوتیژیی دەوڵەت وای كردبوو كە 

جگە لە چەك شتێكی دیكە هەڵنەبژێرین. 
رووداو: بەڵام ئەوكات لە توركیا هەڵبژاردن هەبوو، 
پەكەكە بەشداری هەڵبژاردنی كرد، وابزانم لە باتمان 

دەنگی هێنا.
عوسمان ئۆجەلان: راستە، بەڵام ئەوە بە بەرنامە 
نەبــوو، برادەرێــك بەنــاوی ئەدیب ســۆڵماز بوو بە 
ســەرۆكی شارەوانی، نزیك بوو لە پەكەكە. پەكەكە 
دەیگوت خەباتی یاســایی لەگەڵ خەباتی چەكداری 
ناگونجــێ، بۆیە خەباتی یاســایی رەتكردەوە. زۆری 

نەبرد میت ئەدیب سۆڵمازی كوشت.

عوسمان ئۆجەلان، ئەندامی پێشووی كۆنسەی سەرۆكایەتی پارتی كرێكارانی كوردستان بۆ )رووداو(:

ئامانجی یەكەمی پەكەكە سۆسیالیزم 
بوو نەك كوردایەتی

لە فەلسەفەی 
پەكەكەدا 
پێكەوەژیان نییە

ئۆجەلان ناچار كرا 
كەسیرە تەڵاق 
بدات

بــرا بچووكی عەبدوڵڵا ئۆجــەلان، رێبەری بەندكراوی پارتــی كرێكارانی 
كوردســتانە، لە نەوەی دووەمی ئەوانەیە كە چوونە ریزەكانی پەكەكە. 
ئەوان لە نێو پەكەكە بە گروپی كوردســتان ناسرابوون، لە بەرامبەردا بە 
عەبدوڵــا ئۆجەلان و كەمال پیر و حەقــی كارەر دەگوترا گروپی ئەنقەرە. 
عوســمان ئۆجەلان، برای عەبدوڵڵا ئۆجەلان، ئەندامی پێشووی كۆنسەی 
سەرۆكایەتی پارتی كرێكارانی كوردستانە و ساڵانێكە وازی لە پەكەكە 
هێنــاوە، لە بەرنامــەی پەنجەمــۆری تەلەڤزیۆنی رووداوەوە شــاهیدی 
لەسەر چەندین رووداو دا كە پەیوەندیدار بوون بە باكووری كوردستان و 

توركیا و پارتی كرێكارانی كوردستان.

هەڤپەیڤین: كاوە ئەمین
رووداو – هەولێر

بەشی یەكەم

داپیری ئۆجەلان توركە

لە نێو خێزانەكەماندا دایكم 
دەسەڵاتدار بوو

ئۆجەلان پێشنوێژی بۆ 
منداڵانی گوند دەكرد

باوكم بە ئۆجەلانی دەگوت 
كورد هیچ دواڕۆژێكی نییە

جەمیل بایك داوای لە كەمال پیر 
كردبوو كەسیرە بكوژێ

رووداو - هەولێر
بڕیارە ئەمڕۆ دووشــەممە 2018/10/1 كاژێر 9ی ســەرلەبەیانی هێڵی ئاســمانیی ســعودیە گەشــتەكانی بۆ فڕۆكەخانەی نێودەوڵەتیی هەولێر 

دەستپێبكاتەوە. تەلار فایەق بەڕێوەبەری فڕۆكەخانەی نێوەدەوڵەتیی هەولێر بە )تۆڕی میدیایی رووداو(ی رایگەیاند، لە مەراسیمێكدا بە ئامادەبوونی 
بەرپرســانی حكومەتی هەرێمی كوردســتان و نەورۆز مەولوود وەزیری گواســتنەوە و گەیاندن بەوەكالەت، پێشــوازی لەو گەشتە دەكرێت كە لە شاندێكی 
تایبەتی شانشینی سعودیە پێكدێت. فڕۆكەخانەی نێودەوڵەتیی هەولێر یەكێكە لە گرنگترین فڕۆكەخانەكانی هەرێمی كوردستان رۆژانە دەیان فڕۆكە لەو 

فڕۆكەخانەیە هەڵدەستن و دەنیشنەوە.

ئابووری

رەوا عەبدوڵڵا
رووداو- هەولێر

بەرپرسـێكی دەسـتەی وەبەرهێنـان لـە هەرێمـی 
لـە  روویـان  وەبەرهێنـەران  دەڵێـت  كوردسـتان 
پرۆژەكانی وەبەرهێنان كردووەتەوە، بەو هۆیەشەوە 
ئەمساڵ 35 پرۆژەی وەبەرهێنان بە سەرمایەی دوو 
ملیـار و 382 ملیـۆن دۆلار مۆڵەتیـان وەرگرتـووە.

لـە  یاسـاكەی  كـە  وەبەرهێنـان  دەسـتەی 
مۆڵەتـی  ئێسـتا  تاوەكـو  دەرچـووە،  ئابـی 2006 
بـەڵام  داوە،  پـرۆژە   924 بـە  وەبەرهێنانـی 
یاسـا  بـە  پابەندنەبـوون  بەهـۆی  پرۆژەیـان   107
مۆڵەتەكانیـان  وەبەرهێنـان،  رێنماییەكانـی  و 
هەڵوەشـێنراوەتەوە. ئێستا سـەرمایەی وەبەرهێنان 
دۆلار. ملیـۆن   407 و  ملیـار   49 گەیشـتووەتە 

بەپێـی داتاكانـی دەسـتەی وەبەرهێنـان سـاڵی 
زێڕینـی پرۆژەكانـی وەبەرهێنـان لـەڕووی قەبـارەی 
سـەرمایەوە 2013 بـووە كـە گەیشـتە 11 ملیـار 
و 111 ملیـۆن دۆلار، بـەڵام دواتـر بەهـۆی بڕینـی 
بودجـەی كوردسـتان لەلایـەن بەغـدا و دابەزینـی 
نرخـی نەوت و شـەڕی داعـش، قەبارەی وەبەرهێنان 
كەمـی كـرد، بـە جۆرێـك سـاڵی رابـردوو كەمتریـن 
سـەرمایە لـە وەبەرهێنـان خـەرج كـراوە كـە تەنیـا 
712 ملیـۆن و 461 هـەزار دۆلار بـووە، بـەڵام لـە 
پرۆژەكانـی  دیكـە  جارێكـی  رابـردوودا  مانگـی   9

وەبەرهێنـان جووڵەیـان تێكەوتـووە .

وەبەرهێنەرانی كوردستان روو لە پرۆژەی 
پیشەسازی دەكەن

دابەزینی بەهای تومەن كۆمپانیا ئێرانییەكان 
رادەكێشێتە هەرێمی كوردستان 

سەرمایەی ئەمساڵی وەبەرهێنان دوو ملیار و 382 ملیۆن دۆلار بووە

 )فۆتۆ: رووداو(

هێڵی ئاسمانیی سعودیە گەشتەكانی بۆ فڕۆكەخانەی هەولێر دەستپێدەكاتەوە

بەڕێوەبەری گشتیی تۆماری 
كۆمپانیاكان بە وەكالەت

ئێرانیەكان بەنیازن 
ژمارەیەك كارگەی 
گەورە لە بواری 
بیناسازی و خۆراك 
بهێننە كوردستان

پشكی شێری 
سەرمایەی 
وەبەرهێنانی 35 
پرۆژەكەی ئەمساڵ بەر 
پیشەسازی كەوتووە 
كە نزیكەی %87ی 
كۆی سەرمایەی 
پرۆژەكان پێكدێنێ

361 كۆمپانیای ئێرانی مۆڵەتی كاركردنیان لە هەرێمی كوردستان وەرگرتووە

سەرمایە بە ملیۆن دۆلارساڵ

438.308

3.689.915

3.829.835

5.712.469

2.112.267

3.365.432

11.111.295

3.877.366

3.959.011

2.095.839

712.461

2.381.957

49.407.060

6.120.905

4/2006

2009

2007

2010

2008

2011

2013

2014

2015

2016

2017

9/2018

كۆی گشتی

2012

قەبارەی وەبەرهێنان بەپێی ساڵ لەرووی سەرمایەوە 

رەوا عەبدوڵڵا
رووداو- هەولێر

ئـەو كۆمپانیـا ئێرانیانەی لە هەرێمی كوردسـتان 
كار دەكـەن، هـەر لـە ئێسـتاوە خۆیـان بـۆ قۆناغـی 
دووەمـی گەمارۆكانـی ئەمریكا بۆ سـەر ئێران ئامادە 
لـەوە هەیـە پارەكانیـان  كـردووە. ئـەوان ترسـیان 
بلـۆك بكـرێ، بۆیە زۆر بـە كەمی پارە لە بانكەكانی 

كوردسـتان دادەنێن. 
ئەتۆمـی  رێككەوتنـی  لـە  كشـانەوەی  لـەدوای 
لەگـەڵ ئێـران كـە بـە رێككەوتنـی )5+1( ناسـراوە، 
ئـەوەی  بـۆ  دەدات  هەوڵێـك  هەمـوو  ئەمەریـكا 
ئێـران زیاتـر گۆشـەگیر بـكات، ئەویـش لـە رێگـەی 
گەمـارۆی ئابـووری كـە قۆناغـی یەكەمی لە شەشـی 
ئابـی رابـردوو دەسـتیپێكردووە و گەمـارۆ خراوەتـە 
سـەر كەرتـی ئۆتۆمبیـل و زێـڕ و مـادە كانزاییـە بـە 
بەهاكانـی دیكـە، قۆناغـی دووەمیـش كـە بڕیـارە لە 

2018/11/5 دەسـتپێبكات، گەمـارۆ دەخرێتە سـەر 
كەرتـی نـەوت و بانكی ناوەندیـی ئێران.

كاریگەریـی قۆناغی یەكەمی گەمارۆكانی ئەمریكا 
بـۆ سـەر ئێـران هـەر زوو دەركـەوت، دراوی ئێرانـی 
بەهـای خـۆی بـە رێژەیەكی بەرچاو لەدەسـت دا، بە 
جۆرێك كۆتایی هەفتەی رابردوو نرخی یەك دۆلاری 
ئەمریكـی لـە 20 هـەزار تمەنی ئێرانی نزیك بووەوە.
بەڕێوەبـەری  جەمالـی،  مەحمـود  ئیبراهیـم 
بیناسـازی،  كاروبـاری  بـۆ  ئاریانوپۆیـا  كۆمپانیـای 
هەرێمـی  و  عێـراق  هێشـتا  "هەرچەنـدە  دەڵێـت: 
كوردسـتان بـە فیعلی پابەنـدی گەمارۆكانی ئەمریكا 
بـۆ سـەر ئێران نەبـوون، بەڵام گەمارۆكە لەئێسـتاوە 
كاریگـەری لەسـەر كارەكانـی ئێمـە هەبـووە، خەڵك 

وەك پێشـتر كارمـان ناداتـێ".
ترسـی جەمالـی لـەو رۆژەیـە كە عێـراق پابەندی 
بڕیارەكانـی ئەمریـكا لـە دژی ئێـران ببـێ. جەمالـی 
دەڵێـت: "ئەگـەر عێـراق بـە قسـەی ئەمریـكا بكات، 

ئەوە لێرە كێشەی بانكیمان بۆ دروست دەبێ".
حیسـابیان  هاوكارەكانـی  و  جەمالـی  ئیبراهیـم 
بـۆ ئـەو رۆژە كـردووە. ئـەو دەڵێـت: "بەشـێك لـەو 
كۆمپانیـا ئێرانیانـەی لقیـان لـە هەرێمی كوردسـتان 
هەیـە پارەكانیـان نانێرنـەوە ئێـران. هەروەهـا لـە 
ترسـی بلۆككردنی حیسـابەكانیان وەك پێشتر پارە 

لـە بانكەكانـی هەرێمـی كوردسـتانیش دانانێـن".
و  باڵەخانـە  جەمالـی،  ئیبراهیـم  كۆمپانیاكـەی 
دەكات،  دروسـت  دەرمـان  سـاردكەرەوەی  كـۆگای 
جەمالـی دەڵێـت: "بەهـۆی دابەزینـی نرخـی تومـەن 
و ئـەو شـڵەژانەی لـە بازاڕەكانی ئێران دروسـتبووە، 
بەشـێكی زۆر لە كۆمپانیاكانی ئێران هەوڵدەدەن لە 
دەرەوەی ئێـران كار بدۆزنـەوە، بـەڵام زیاتـر روو لـە 
كازاخسـتان و جۆرجیـا و وڵاتانی دیكـە دەكەن، زۆر 
كـەم روو لـە هەرێمـی كوردسـتان دەكـەن، چونكـە 
بارودۆخـی ئابووریـی هەرێمـی كوردسـتان باش نییە 

و كاریـان دەسـتناكەوێ".

بەپێـی ئامـاری بەڕێوەبەرایەتـی گشـتی تۆمـاری 
كۆمپانیـاكان، سـێ هـەزار و 213 كۆمپانیـا و لقـی 
كۆمپانیـای بیانـی لـە هەرێمی كوردسـتان هەن، لەم 

ژمارەیـەش 361 كۆمپانیایـان ئێرانیـن.
بەپێی داتاكانی ئەم بەڕێوەبەرایەتییە، تا سـاڵی 
2009 تەنیـا 129 كۆمپانیـای ئێرانـی لـە هەرێمـی 
كوردسـتان هەبـوون، بـەڵام لـە 8 سـاڵی رابـردوودا 
230 كۆمپانیـای دیكـە لە هەرێمی كوردسـتان تۆمار 
كـراون، ئەمسـاڵیش دوو كۆمپانیـای دیكـە تۆمـار 

كراون.
گشـتی  بەڕێوەبـەری  رەئـووف،  ئـاراس  شـێخ 
وەزارەتـی  لـە  بەوەكالـەت  كۆمپانیـاكان  تۆمـاری 
هەرێمـی  حكومەتـی  پیشەسـازیی  و  بازرگانـی 
كوردسـتان، دەڵێـت: "دوای دابەزینی نرخی تومەن، 
و  كارگـە  پیشـەوەر،  كرێـكار،  زۆر  ژمارەیەكـی 
كۆمپانیـای ئێرانـی روویـان لـە هەرێمـی كوردسـتان 
كـردووە، تەنانـەت ئـەو كۆمپانیـا ئێرانیانەی پێشـتر 

گەڕاونەتـەوە." جێهێشـتبوو  كوردسـتانیان 
گەمارۆكانـی  دەزانـێ  بـەدووری  ئـاراس  شـێخ 
ئێـران كاریگەری لەسـەر پەیوەندییە بارزگانییەكانی 
هەرێمـی كوردسـتان و ئێـران هەبـێ. چونكـە دەڵـێ 
:"ئەمریـكا دەیـەوێ عێـراق لـە بوارەكانـی نـەوت و 
كانـزاكان و بەرهەمە نەوتییەكان ئاڵوگۆڕی بازرگانی 
لەگـەڵ ئێـران نـەكات، بـەڵام لەبەرئـەوەی ئاڵوگۆری 
بـواری  لـە  زیاتـر  ئێـران  لەگـەڵ  ئێمـە  بازرگانیـی 
خۆراكـە، بەپێی بڕیارەكانـی نەتەوەیەكگرتوەكانیش 
نابێـت رێگـری لـە ئاڵوگـۆڕی خـۆراك بكـرێ، بۆیـە 
ئەگـەر عێـراق پابەندی بڕیارەكەی ئەمەریكاش بێت، 
ئاڵوگـۆڕی بازرگانیمـان لەگەڵ ئێران هـەر دەمێنێ".
داعشـەوە،  شـەڕی  و  دارایـی  قەیرانـی  بەهـۆی 
ژمارەیەك كۆمپانیای ئێرانی كوردستانیان جێهێشت، 
بـەڵام شـێخ ئـاراس دەڵێـت ئـەو كۆمپانیایانـە وردە 
وردە دەگەڕێنـەوە كوردسـتان، تەنانـەت بەرنامەیـان 
هەیـە ژمارەیـەك كارگەی گەورە لە بواری بیناسـازی 

و خـۆراك بهێننە كوردسـتان.

شـێخ ئـاراس گوتی: "لەدواییـن كۆبوونەوەمان لە 
دیوانی وەزارەت لەگەڵ كونسـوڵ و بەشـی بازرگانیی 
كونسوڵخانەی ئێران لە هەولێر، ئێرانییەكان گوتیان 
دەمانـەوێ لەداهاتـوودا زیاتـر لـە بـواری وەبەرهێنان 
كار بكەیـن، تەنانـەت گوتیان توانای كۆمپانیاكانمان 
هیچیـان كەمتر نییە لە كۆمپانیـا توركییەكان، بۆیە 
لەداهاتـوودا هانی زیاتری كۆمپانیاكانمان دەدەین لە 

هەرێمی كوردسـتان كار بكەن". 
لەكـۆی 361 كۆمپانیـای تۆماركـراوی ئێرانـی لـە 
هەرێمـی كوردسـتان 194 كۆمپانیایـان لـە هەولێـر 
تۆماركراون كە دەكاتە 53.7% تێكڕای ئەو كۆمپانیا 

ئێرانیانـەی لـە هەرێمـی كوردسـتان كار دەكەن.
ئـەو كۆمپانیا ئێرانیانەی لە هەولێـر تۆماركراون، 
بیناسـازی،  بەڵێندەرایەتـی،  بـواری  لـە  زیاتـر 
گشـتی،  بازرگانیـی  ئەندازیـاری،  راوێژكاریـی 
خزمەتگوزاریـی گواسـتنەوە و خـۆراك كار دەكـەن. 
تەنیـا یـەك كۆمپانیـای ئێرانـی لـە هەولێـر لەبـواری 

دەكات. كار  نەوتـدا 
پشـتیوان مسـتەفا وەرتـی، بەڕێوەبـەری تۆماری 
ئـەو  "بەهـۆی  دەڵێـت:  هەولێـر  كۆمپانیاكانـی 
بارودۆخـەی لـە ئێـران هەیـە، ژمارەیـەك كۆمپانیای 
لقـی  بـۆ كردنـەوەی  ئێرانـی سـەردانیان كردوویـن 
زۆربەیـان  بـەڵام  هەولێـر،  لـە  كۆمپانیاكانیـان 
كاردانـەوەی  چاوەڕێـی  راگرتـووە،  كارەكانیـان 
بەشـی دووەمـی گەمارۆكانـی ئەمەریـكان بـۆ سـەر 
وڵاتەكەیـان، چونكـە ترسـی ئەوەیـان هەیـە لەگـەڵ 
پابەندبوونـی عێـراق، مامەڵەكـردن لەگـەڵ كەسـانی 

رابگیرێـت". لەكوردسـتان  ئێرانیـش 
هیـچ  "تائێسـتا  گوتیشـی:  وەرتـی،  پشـتیوان 
رێگرییـەك نییـە بـۆ تۆمـاری كۆمپانیـای ئێرانـی و 
بـەڵام  ئێرانییـەكان،  لەگـەڵ  بازرگانـی  ئاڵوگـۆری 
كوردسـتان  هەرێمـی  پابەندبوونـی  دوای  بێگومـان 
بـە گەمارۆكانـی ئەمەریـكا بـۆ سـەر ئێـران، هەنـدێ 
كۆمپانیـا بەتایبـەت ئەوانـەی لەبواری نـەوت و كانزا 
و بانـك كار دەكـەن گرفتیـان بـۆ دروسـت دەبێـت". 

پێشـتر نێچیرڤـان بارزانـی، سـەرۆكی حكومەتی 
كۆنفرانسـێكدا  پرێـس  لـە  كوردسـتان  هەرێمـی 
پابەندبـوون  بـۆ  كوردسـتان  "هەرێمـی  رایگەیانـد: 
بەگەمارۆكانی ئەمەریكا لەسەر ئێران، لەچوارچێوەی 
و  دەنێـت  هەنـگاو  عێـراق  حكومەتـی  بڕیارەكانـی 

پابەنـدی بڕیارەكانـی عێـراق دەبێـت" . 
دارا جەلیـل خەیـات، سـەرۆكی ژوورە بازرگانـی 
و پیشەسـازییەكانی هەرێمـی كوردسـتان، دەڵێـت: 
لەسـەر  نییـە  دروسـتمان  ئامارێكـی  "هەرچەنـدە 
هەرێمـی  لەنێـوان  بازرگانـی  ئاڵوگـۆڕی  قەبـارەی 
كوردسـتان و ئێـران، بـەڵام بەگوتـەی ئێرانییـەكان 
لەگـەڵ  ئاڵوگۆڕیـان  دۆلار  ملیـار   6 بایـی  سـاڵانە 
هەرێمـی كوردسـتان هەیـە، بێگومـان پابەندبوونـی 
عێـراق بەگەمارۆكانـی ئەمەریـكا كاریگـەری لەسـەر 
ئـەم ئاڵوگـۆڕە دەبێـت، بـەڵام پێمانوانییـە زیانەكـە 
زۆر بێـت، چونكـە ئاڵوگـۆڕی بازرگانـی ئێمـە لەگەڵ 

ئێرانییـەكان زیاتـر لـە بـواری خۆراكـە".

بەڕێوەبـەری  مەنتـك،  خـدر  سەربەسـت 
فەرمانگـەی لێكۆڵینـەوە و زانیـاری لـە دەسـتەی 
وەبەرهێنان دەڵێت: "بەهۆی نەمانی شـەڕی داعش، 
ئاسـاییبوونەوەی پەیوەندیـی نێـوان هەولێر و بەغدا 
كوردسـتان،  هەرێمـی  دارایـی  بـاری  باشـبوونی  و 
لەسـەرەتای ئەمسـاڵەوە جووڵـە كەوتووەتـەوە نێـو 
پرۆژەكانـی وەبەرهێنـان، لـەو ماوەیـەدا مۆڵەتمـان 
داوەتـە 35 پـرۆژە كـە سـەرمایەكانیان دوو ملیـار و 

382 ملیـۆن دۆلار بـووە".
 پرۆژەكانی ئەمسـاڵ هەمەجۆرن، بەڵام زۆرترین 
پرۆژەیـان لـە سـێكتەری پیشەسـازی و گەشـتیاری 
سـەرمایەی  شـێری  پشـكی  بـوون،  بازرگانـی  و 
پیشەسـازی  بـەر  پرۆژەكـەش   35 وەبەرهێنانـی 
سـەرمایەی  كـۆی  87%ی  نزیكـەی  كـە  كەوتـووە 

پێكدێنـێ. پـرۆژەكان 
35 پرۆژەكە بریتین لە: 10 پرۆژەی پیشەسازی، 
بازرگانـی،  پـرۆژەی   8 گەشـتیاری،  پـرۆژەی   8
3 پـرۆژەی فێركـردن، 3 پـرۆژەی تەندروسـتی، 2 
پـرۆژەی نیشـتەجێكردن و یـەك پرۆژەی وەرزشـی.
گەورەترین دوو پرۆژەی پیشەسـازی كە ئەمساڵ 
پـرۆژەی  وەرگرتـووە،  وەبەرهێنـان  لـە  مۆڵەتیـان 
پاڵاوگـەی بازیانـە لـە سـلێمانی كـە سـەرمایەكەی 
1 ملیـار و 450 ملیـۆن دۆلارە، هەروەهـا كارگـەی 
قیـر و بەرهەمهێنانـی بەرهەمـە نەوتییەكانـی لانـاز 
لـە هەولێـر كـە سـەرمایەكەی نزیكـەی 300 ملیـۆن 

دۆلارە.
گەورەتریـن  گەشـتیارییەكانیش  پـرۆژە  لـە 
پـرۆژە كـە ئەمسـاڵ مۆڵەتـی وەرگرتـووە پـرۆژەی 
گەشـتیاری پارك لاندە كە سـەرمایەكەی 35 ملیۆن 
و 658 هـەزار دۆلارە، لەپـرۆژە بازرگانیشـەكانیش 
پـرۆژەی كـۆگای شـینافاهینی نەوتییـە لەدهۆك كە 

سـەرمایەكەی 21 ملیـۆن و 850 هـەزار دۆلارە.
لەساڵی 2012 بە فەرمانی ئەنجوومەنی وەزیران 
مۆڵەتدان بە پڕۆژەكانیی نیشـتەجێبوون وەسـتاوە، 
بـەڵام ئەمسـاڵ بەسـەرمایەی نزیكـەی 146 ملیـۆن 
دۆلار لەهەولێـر و سـلێمانی مۆڵـەت بـەدوو پـرۆژەی 
 MNW نیشـتەجێبوون دراوە، كە بریتیـن لەپرۆژەی
لـە  كـەلار  بەهەشـتی  و  هەولێـر  لـە   TOWER

سلێمانی.
پێشـتر وەبەرهێنەرانـی بیانـی پشـكی شـێریان 
بـەڵام  بەردەكـەوت،  وەبەرهێنـان  پرۆژەكانـی  لـە 
بیانـی  وەبەرهێنـەری  دەڵێـت  خـدر  سەربەسـت 
هێشـتا رۆڵیـان نییـە لـە هەڵسـانەوەی پرۆژەكانـی 
وەبەرهێنـان، لـە سـێ سـاڵی رابـردوودا تەنیـا یـەك 
ئەویـش  بیانـی،  وەبەرهێنەرانـی  دراوەتـە  پـرۆژە 

پـرۆژەی كارگـەی دهـۆك سـتیلە بـۆ بەرهەمهێنانـی 
ئاسـن كـە خاوەنەكـەی وەبەرهێنەرێكـی كوێتییـە. 
سەربەسـت خـدر دەڵێـت :"سـەرجەم پڕۆژەكانـی 
ئەمسـاڵ خاوەنەكانیـان وەبەرهێنـەری خۆماڵیـن".
لـەرووی زۆری ژمـارەی پرۆژەكانـی وەبەرهێنـان 
و سـەرمایەوە، پارێـزگای هەولێـر پشـكی شـێری 
بەركەوتـووە، لـە 817 پـرۆژە كە كاریـان تێدا كراوە 
361 پرۆژە بە سـەرمایەی 27 ملیار و لە سـنووری 

ئـەم پارێزگایەن.
لـەرووی ژمـارەوە زۆرتریـن پـرۆژەی وەبەرهێنـان 
لـە پارێـزگای هەولێـر لەسـاڵ 2010 تۆماركـراوە كە 
63 پـرۆژە بـووە، بـەڵام لەرووی سـەرمایەوە سـاڵی 
وەبەرهێنانـە  پرۆژەكانـی  زێرینـی  سـاڵی   2013
لەهەولێـر كـە لـەو سـاڵەدا بەسـەرمایەی نزیكـەی 5 
ملیـار و 542 ملیـۆن دۆلار سـەرمایەگوزاری كـراوە.
سـامان عارەب، بەرێوەبەری گشتی وەبەرهێنانی 
هەولێـر، دەڵێت "ئەمسـاڵ 17 پـرۆژەی وەبەرهێنان 

بەسـەرمایەی زیاتـر لە 459 ملیـۆن دۆلار لە هەولێر 
پـرۆژەش   10 لـە  زیاتـر  وەرگرتـووە،  مۆڵەتیـان 
ئامـادەن بـۆ پێدانـی مۆڵـەت. پێشـبینی دەكەیـن 
تاوەكـو كۆتایـی ئەمسـاڵ ژمـارەی پـرۆژەكان بگاتە 
35 پـرۆژە، ئەمـە لەكاتێكدایە سـاڵی رابـردوو تەنیا 
پـرۆژە   12 تەنیـا   2016 لەسـاڵی  و  پـرۆژە   10

مۆڵەتیـان وەرگرتـووە.
گشـتی  بەڕێوەبەرایەتـی  داتاكانـی  بەپێـی 
وەبەرهێنانـی هەولێـر، زۆرتریـن مۆڵەتـی پـڕۆژەی 
وەبەرهێنـان لـە سـێكتەری پیشەسـازیدا بـووە 94 
پرۆژەیـە، دوای ئەویـش پرۆژەكانـی نیشـتەجێبوون 
بـە 79 پـرۆژە دێـت، پلـەی سـێیەمش بـەر پـرۆژە 

پرۆژەیـە. كـە 74  كەوتـووە  گەشـتیارییەكان 
سـامان عـارەب دەڵێـت :"دوای ئەوەی لە سـاڵی 
2012 بـە فەرمانـی ئەنجوومەنی وەزیـران مۆڵەتدان 
بـە پـرۆژەی نیشـتەجێبوون وەسـتا، وەك هاندانێك 
حكومـەت بڕیـاری دا ئاسـانكاری بـۆ وەبەرهێنان لە 
سێكتەرەكانی پیشەسـازی، گەشتیاری، كشتوكاڵ، 

بازرگانی بكرێت، ئەمەش ئەنجامێكی دڵخۆشـكەری 
چـوار  لـەو  سـەرمایەگوازی  جۆرێـك  بـە  هەبـوو، 
كەرتـەدا گەیشـتە 15 ملیـار و 274 ملیـۆن دۆلار".

لە 17 پرۆژەكەی هەولێر كە ئەمسـاڵ مۆڵەتیان 
وەرگرتـووە، 5 پـرۆژەی پیشەسـازی و 6 پـرۆژەی 
گەشـتیاریان تێدایە. پرۆژە گەشـتیارییەكان بریتین 
لـە چـوار كۆمەڵگـەی گەشـتیاری و دوو هۆتێـل. 
پـرۆژە پیشەسـازییەكانیش بریتیـن لـە كارگەیەكـی 
كارگەیەكـی  مۆدێـرن،  چاپخانەیەكـی  قیـر، 
كارگەیەكـی  كیمیـاوی،  مـەوادی  دروسـتكردنی 
دروسـتكردنی رەف و دیكۆر، كارگەیەكی تەجمیعی 
و  موبەریـدە  پوشـی  دروسـتكردنی  و  موبەریـدە 

دەسـتكرد.  مەڕمـەڕی 
محەممـەد جـەلال، خاوەنی كارگـەی ئەلجەواهیر 
بـۆ دروسـتكردنی موبەریـدە و پوشـی موبەریـدە و 
مەڕمـەڕی دەسـتكرد و كەلوپەلی بیناسـازی دەڵێت 
ئەمسـاڵ  بـۆ  تەواوبـووە،  پرۆژەكەمـان  "75%ی 

موبەریـدە  پوشـی  بەدروسـتكردنی  دەسـتمانكرد 
موبەریدەمـان  پوشـی  سـێت  ملیـۆن   1 نزیكـەی 
دروسـتكردنی  بـۆ  ئامێرەكانیشـمان  دروسـتكرد، 
موبەریـدە ئامادەیە، دەتوانین رۆژانە 500 موبەریدە 

دروسـت بكەیـن".
سەرمایەی پرۆژەكەی محەممەد جەلال 3 ملیۆن 
دۆلارە و لەسـەر رووبـەری 5 دۆنـم لـە نزیـك گوندی 

تیماری گەورە لە شـاری هەولێر دروسـتدەكرێت.
محەممـەد جـەلال، گوتـی :"لەهەموو شـارەكانی 
عێـراق بەهـۆی بـەرزی كوالێتـی پوشـی موبـەردەی 
كارگەكەمـان، فرۆشـمان هەیە، بۆ دروستكردنیشـی 
پشـت بەداری كوردسـتان دەبەسـتین، بۆیـە لەگەڵ 
ژمارەیەك جوتیار لە خەلیفان و شەقڵاوە و چۆمان 
گرێبەسـتمان كـردووە بـۆ كڕینـەوەی دارەكانیـان، 
عێـراق  شـارەكانی  بـۆ  بەرهەمەكەشـمان  75%ی 

هەنـاردە دەكەیـن" .

سەرمایەی پرۆژەكانی وەبەرهێنان لە هەرێمی كوردستان گەیشتووەتە 49 ملیار و 407 ملیۆن دۆلار

هەفتــەی رابــردوو ســەرجەم ئەندامانــی 
رێككەوتننامە ئەتۆمییەكەی ئێران كۆبوونەوە 
و بڕیاریــان دا كە پابەنــدی رێككەوتنەكە و 
پەیوەندییــە بازرگانییەكانیــان بــن لەگــەڵ 
ئێران. ئەمە لەكاتێكدایە ئەمریكا هەڕەشــەی 
لــە وڵاتــان و كۆمپانیــا بیانییــەكان كردووە 
هــەر لایەنێك مامەڵــە لەگەڵ ئێــران بكات، 
ئــەوە بازاڕی ئەمریكای لێ قەدەغە دەكرێت. 
لــەدوای كۆبوونەوەكــەش، بەریتانیا و چین 
و فەرەنســا و ئەڵمانیــا و رووســیا و ئێــران 
راگەیەندراوێكیــان بڵاوكردەوە كە كار دەكەن 
بــۆ دۆزینــەوەی رێگەچارەیەكــی نــوێ، بۆ 
ئەوەی مامەڵە بازرگانییەكانیان لەگەڵ ئێران 
بەردەوام بكەن، بەتایبەتیش رێگەی نوێ بۆ 
پارەدان و كردنەوەی كەناڵی نوێ بۆ چوونی 

سەرمایە بۆ ناو ئێران بدۆزنەوە.
ئــەم كەناڵــە نوێیانــە دەبێــت توانــای 
ئەمریكای  گەمارۆكانــی  رووبەڕووبوونــەوەی 
هەبێت لەسەر ئێران، لەگەڵ ئەوەشدا وڵاتانی 
یەكێتیــی ئەوروپا ســەڕەرای ســووربوونیان 

لەســەر بەردەوامبوونی كڕینی نەوت لە ئێران 
و بەردەوامبوونــی مامەڵــە بازرگانییەكانیان 
لەگــەڵ ئێران، بــەڵام لەهەمانكاتــدا ناتوانن 
ئەوروپــا  یەكێتیــی  داراییەكانــی  یاســا 
بشكێنن، ئەمەش دەبێتە هۆكارێك بۆئەوەی 
بەردەوامبوونی مامەڵەكردن لەگەڵ ئێران بەو 
شێوەیە نابێت كە حكومەتی ئێران چاوەڕێی 

دەكات.
لــەم خاڵەدا، یەكێتیی ئەوروپا لەگەڵ هەر 
یەكە لە چین و رووســیا دەوەســتن كە داوا 
دەكــەن مامەڵــەی بازرگانــی و كڕینی نەوت 
لــە ئێــران بــەردەوام بێت، بەڵام ســەبارەت 
بــە نرخی نەوتــی ئێران و ئەو بــڕە نەوتەی 
كــە لە ئێرانەوە هەناردە دەكرێت و شــێوازی 
گواســتنەوەی بۆ وڵاتــان، لەلایەن ئەندامانی 
رێككەوتننامــە ئەتۆمییەكەوە هیچ باســێكی 
لــێ نەكەوتەوە، ئەمــەش ئەوەمان پێدەڵێت 
كە ئێــران بەرهەمهێنەرێك و هەناردەكارێكی 
نەوتــە دەكرێــت لەلایــەن چەنــد كڕیارێكی 
ئەوروپی و ئاسیاییەوە پشتی پێ ببەسترێت، 
بەتایبەتیش كە ئەو كڕیارانە پاڵپشتی ئێران 

دەكەن.
دەبێــت ئەوەشــمان لەبیرنەچێــت كە ئەو 
وڵاتانەی پشتگیریی ئێران دەكەن گرنگییەكی 
زۆریــان هەیە، نــەك لەبەر ئــەوەی خاوەنی 
ژمارەیەكی زۆری دانیشتووانن، بەڵكو بەهۆی 
ئــەوەی بەشــدارییەكی زۆریان لــە ئابووریی 
جیهانــدا هەیــە. ئێــران نەوتێكــی زۆری بە 
كڕیارانی دەفرۆشت، هەر ئەمەش رۆڵی ئەوی 

لە بازاڕی نەوتدا گەورە كردبوو.
زۆر  ســعودیە  ئۆپیكــەوە،  لەلایــەن 
نەكەوتــە ژێر داواكاریی ئەمریكا كە ئاســتی 
بەرهەمهێنانی خۆی بەرز بكاتەوە بە مەبەستی 
دابەزاندنی نرخی نەوت، چونكە سعودیە بەبێ 
رووسیا ناتوانێت هاوسەنگی بۆ بازاڕی نەوت 
بگەڕێنێتەوە، هەر بۆیە بە هەماهەنگی لەگەڵ 
رووســیا توانییان نرخی یەك بەرمیل نەوتی 

برێنت بگەیەننە سەرووی 80$.
 لەگــەڵ ئەوەشــدا تا دێت گوشــارەكانی 
ئەمریــكا لەســەر ســعودیە زیــاد دەكات بۆ 
ئــەوەی نرخی نــەوت لــە بازاڕەكانی جیهان 
دابەزێنــێ، ئەم گوشــارانەش بوونە هۆكاری 
ئــەوەی كە رۆژی هەینــی رابردوو كۆمپانیای 
بــە بازاڕكردنــی نەوتــی ســعودییە ناســراو 
بــە ئارامكــۆ رایبگەیەنێت كە خســتنەڕووی 
نــەوت بــە بــڕی 600 هــەزار بەرمیــل لــە 
رۆژێكدا زیاد دەكەن، پاســاوی ســعودییەش 
بۆ ئــەم بڕیارە ئەوە بوو كــە كەمكردنەوەی 
خســتنەڕووی نــەوت لە بازاڕەكانــی جیهاندا 
بەهــۆی گەڕانــەوەی گەمارۆكانی ئەمریكا بۆ 

ســەر كەرتی نەوتی ئێران، ناسەقامگیری لە 
بازاڕی نەوتدا دروست دەكات، ئەمەش كێشە 
بۆ بەرهەمهێنەران و كڕیارانی نەوت دروســت 
دەكات، بەڵام هاوكێشەكە ئەوەمان پێناڵێت، 
بەڵكــو پێماندەڵێت كــە بابەتەكە پەیوەندی 
بــە ســەقامگیربوونی بازاڕی نەوتــەوە نییە، 
هێندەی پەیوەندی بــە بەرزبوونەوەی نرخی 
نەوتەوە هەیە. پرســیارەكەش لێرەدا ئەوەیە 
ئەمریكا بۆ نایەوێت نرخی نەوت بەرز ببێتەوە 
لەكاتێكدا خۆشی یەكێك لە بەرهەمهێنەرانی 

نەوتە؟
پشــت  لــە  ســەرەكی  هــۆكاری  دوو 
ئــەم بابەتــەوە هــەن، یەكەمیــان لەكاتــی 

بەرزبوونــەوەی نرخــی نــەوت بۆ ســەرووی 
ئاســتەكانی $80 بەرهەمهێنەرانــی نەوتــی 
بەردینی ئەمریكا ناچــار دەكات نەوتەكەیان 
بە نرخێكی هەرزانتر بە كڕیارەكان بفرۆشــن، 
خاڵی دووەمیشیان ئەوەیە كە بەرزیی نرخی 
نــەوت لە بازاڕەكانی جیهاندا دەبێتە هۆكاری 
ئــەوەی كارگەكانــی ئەمریــكا بــە نرخێكی 
گرانتر كەرەســتەی خاویان دەســتبكەوێت، 
ئەمەش دەبێتە هۆكاری گرانبوونی نرخی ئەو 
كاڵایانــەی لە ئەمریــكا بەرهەم دێن، ئەوكات 
خەڵكــی ئەمریــكا دەبێــت پارەیەكــی زیاتر 
خەرج بكەن بۆ ئەوەی هەمان ئەو كاڵایانەیان 
دەستبكەوێت كە پێشتر بە نرخێكی هەرزانتر 

دەســتیان دەكەوت، ئەمەش دەبێتە هۆكاری 
بەرزبوونــەوەی رێــژەی هەڵاوســان، لەگــەڵ 
بەرزبوونــەوەی رێــژەی هەڵاوســانیش بانكی 
فیدراڵــی ئەمریــكا ناچــار دەبێــت رێــژەی 
سوودی بانكی بەرزبكاتەوە بۆ ئەوەی رێژەی 
هەڵاوســان دابەزێنێ، لەگــەڵ بەرزكردنەوەی 
رێــژەی ســوودی بانكیــش، بەهــای دۆلاری 
ئەمریكــی بەرز دەبێتەوە. بــە بەرزبوونەوەی 
بەهــای دۆلاریش، دۆناڵد ترەمپی ســەرۆكی 
ویلایەتە یەكگرتووەكانی ئەمریكا چەند باجی 
زیاتر بەســەر هاوردەكردنی كاڵا و شمەك لە 
چیــن و یەكێتــی ئەوروپا بســەپێنێت، هیچ 
ســەركەوتوو نابێت، چونكــە بەهۆی بەرزیی 
بەهــای دۆلارەوە، ئــەو كاڵایانەی كــە لەناو 
ئەمریــكا دروســتدەكرێن، هێشــتا نرخیــان 
گرانتــرە لەو كاڵایانەی هــاوردە دەكرێن. بەم 
شێوەیەش بەرزیی بەهای دۆلار كێشە بۆ ئەو 
شــەڕە بازرگانییە دروست دەكات كە ترەمپ 
بەرپــای كــردووە، هــەر بۆیە ئەمریــكا دژی 

بەرزبوونەوەی نرخی نەوتە.
بەرزبوونەوەی نرخی نەوت لە چەند رۆژی 
رابــردوودا هاوكاتە لەگەڵ دابەزینی بەرچاوی 
دراوی وڵاتــە تــازە گەشــەكردووەكانی وەك 
هیندســتان، ئەمەش ئەوەمــان پێدەڵێت كە 
هەرچەنــد بەهای رووپیەی هینــدی دابەزێ، 
ئەوەندە تێچووی هاوردەكردنی نەوت لەلایەن 
هیندســتانەوە زیاتر دەبێــت، ئەمەش رەنگە 
بەشــێك لە كڕیارانی هیندستان ناچار بكات 
ئەگەر نرخی نەوت بە بەرزی بمێنێتەوە، ئەوا 
نــەوت لە ئێران بــە نرخێكی هەرزانتر بكڕن، 
كەواتــە بۆ ئەوەی ئەمریــكا رێگری بكات لە 
بەقاچاخ كڕینــی نەوتی ئێران، دەبێت نرخی 

نەوت لە بازاڕەكانی جیهان دابەزێت.
لەكۆتاییدا شارەزایانی بواری وزە پێیانوایە 
گەمارۆكانی ئەمریكا بۆ ســەر كەرتی نەوتی 
ئێران، زیانەكانــی زۆر لەوە زیاتر دەبێت كە 

لەسەرەتای گەمارۆكاندا پێشبینی دەكرا.

رووداو- هەولێر

هێرشــەكەی هەفتــەی رابــردووی ئەهــواز، 
ناوەنــدی پارێــزگای خوزســتان لە باشــووری 
رۆژئاوای ئێران، دەشێ كاریگەریی گەورە لەسەر 
گۆڕانكارییــە خێراكانــی رۆژهەڵاتی نێوەڕاســت 
دابنــێ، بــە تایبەتیــش پەیوەندییەكانی نێوان 
ئێران و وڵاتانی كەنداو. شــارەزایەكی ئەمریكی 
پێیوایــە یەكێــك لــەو خاڵانەی لە مــاوەی 10 
رۆژی رابردوودا لەبیركراوە، كاریگەرییەكانی ئەو 
هێرشــەیە لەسەر پیشەســازی و بازاڕی نەوتی 

رۆژهەڵاتی نێوەڕاست.
ســیمۆن هێندەرســن، شــارەزای كاروبــاری 
كەنــداو لــە پەیمانــگای واشــنتن، لەوبارەیەوە 
دەڵێــت، ئێــران دەتوانــێ هێرشــەكەی رۆژی 
شــەممە 22ی ئەیلول وەكو هێرشــێك بۆ سەر 
دامــەزراوە نەوتییەكانــی خــۆی لێكبداتەوە كە 
بــە جومگەیەكــی ســەرەكی ئابووریــی ئێــران 
دادەنرێ، ئەمەش رەنگە وای لێبكات "دامەزراوە 
نەوتییەكانــی وڵاتانی دیكــە بە ئامانجێكی رەوا 

بزانێ".
لە هێرشەكەی ئەهوازدا بە هێرشبەرەكانەوە 
30 كــەس كــوژران و نزیكــەی 70 كەســیش 
برینــدار بوون. هەر یەكە لە بەرگریی نەتەوەیی 
ئەلئەحواز و داعش لە دوو راگەیەندراوی جیاوازدا 
بەرپرسیارێتی هێرشەكەیان گرتە ئەستۆ. بەڵام 
سوپای پاســدارانی شۆڕشی ئیســامیی ئێران 
بەڵێنــی داوە تۆڵــەی هێرشــەكە لە ســعودیە، 
ئیماراتی عەرەبی، ئیسرائیل و ئەمریكا بكاتەوە، 
لە كاتێكدا بەرپرســانی بــاڵای تاران حكومەتی 
ریاز و ئەبوزەبی بە هاوكار و پشــتیوانی دارایی 
بكەرانــی هێرشــەكە دەزانن و بەڵێنی "ســزای 

قورس"یان داوە.
ئێران، سعودیە و ئیمارات سێ بەرهەمهێنەری 
ســەرەكیی نەوتــی كەنــداون و زۆرینــەی ئــەو 
نەوتــەی لە كەنــداو بەرهــەم دێ و بە گەرووی 
هورمــزدا تێدەپەڕێ بەرهەمی نەوتی ئەو ســێ 

وڵاتەیــە. تاوەكــو هەفتەیەك لەمەوبەر شــەڕی 
نەوتی دوو وڵاتە عەرەبییەكە لەگەڵ ئێران لەسەر 
سیاسەتەكانی نەوتی ئۆپێك و بەرزكردنەوە یان 
دابەزاندنی ئاســتی بەرهەمهێنانــی رێكخراوەكە 
چڕببوونەوە، بە تایبەتیش لە كاتێكدا كە بڕیارە 
لە مانگی تشرینی دووەمی ئەمساڵەوە سزاكانی 
ئەمریــكا لەســەر كەرتی نەوتی ئێــران بكەونە 
بواری جێبەجێكردنەوە، بەڵام هێرشەكەی 22ی 
ئەیلول بۆ سەر نمایشێكی سەربازیی لە ئەهواز 
دەتوانێ رەهەندێكی نوێ لە شەڕەكەدا بكاتەوە.
ســاڵی رابــردوو، محەممــەد بــن ســەلمان، 
شــازادەی جێنشینی ســعودیە، لە دیمانەیەكی 

تەلەڤزیۆنیــدا گوتی: "هەوڵ دەدەین شــەڕەكە 
لــەلای ئەوان بێت، واتە لە ناوخۆی ئێران، نەك 
لە نــاو ســعودیەدا"، ئەمە گۆڕانێكــی گەورەیە 
لە سیاســەتی ســعودیە بەرامبەر ئێران، لەبەر 
ئەوەی لە یەك دەیەی رابردوودا بەشێكی زۆری 
ململانێكانی ئەو دوو وڵاتە لەسەر خاكی وڵاتێكی 
ســێیەم )عێراق، ســووریا، یەمــەن، بەحرەین( 
بووە. هێندەرســن پێیوایە شــەڕێكی لەو جۆرە 
نــەك هــەر بــۆ ســعودییەكان و بــن ســەلمان 
ئاســان نابێ، بەڵكو خاڵە لاوازەكانیشیان زیاتر 

دەردەخات.
دوو رۆژ دوای هێرشــەكەی ئەهواز، وەزیرانی 

نەوتــی ئۆپێــك و 10 وڵاتــە هاوپەیمانەكــەی 
)لەسەرووی هەمووشیانەوە رووسیا( لە جەزائیر 
كۆبوونەوە، لەو كۆبوونەوەیەدا ســعودیە لە ژێر 
گوشاری ئەمریكا بە نابەدڵی هەوڵی رازیكردنی 
ئەندامانــی ئۆپێكی دەدا ئاســتی بەرهەمهێنان 
بــەرز بكەنــەوە، بــەڵام ســەركەوتوو نەبــوو. 
ســعودییەكان، ســەرەڕای ناڕەزایەتــی ئێــران، 
بەنیــاز بــوون داوا لــە ئەندامانــی رێكخراوەكە 
بكــەن ئاســتی بەرهەمهێنــان بــە رادەی 500 
هــەزار بەرمیلی دیكە لە رۆژێكدا بەرز بكەنەوە، 
هەرچەندە بە بۆچوونی ئەوان نەوتی پێویســت 
لە بازاڕەكاندا هەیە و پێویست بە بەرزكردنەوەی 

بەرهەمی رۆژانە ناكات.
تاوەكــو هەفتــەی رابــردووش نیگەرانییــە 
نرخــی  كــە  نــەوت  بــازاڕی  ســەرەكییەكانی 
گەیاندووەتە 80 دۆلار، بریتی بوون لەوەی كەرتی 
نەوتــی ڤەنزوێلا، مەكســیك و لیبیا كێشــەیان 
تێدایــە، لەلایەكــی دیكــەوە ســزا نەوتییەكانی 
ئەمریكا لەسەر كەرتی وزەی ئێرانیش بەڕێوەن، 
بەڵام لە دوای هێرشەكەی پارێزگای خوزستان، 
مەترســییەكی دیكەش روو لە بازاڕەكانی نەوت 
دەكات، ئەویش دروستبوونی كێشەیە بۆ كەرتی 
نەوتی ســعودیە كــە گەورەترین هەنــاردەكاری 

نەوتی جیهانە.
لێكۆڵەرە ئەمریكییەكە پێیوایە دروستبوونی 
گرژی لە كەنداو و كاریگەرییەكانی لەسەر كەرتی 
نەوتی سعودیە رەنگدانەوەی كارەساتباری لەسەر 
بازاڕی نەوتی جیهان دەبێ كە قەرەبووكردنەوەی 
كارێكی ئاسان نابێ. هێندەرسۆن پێیوایە ئەگەر 
ئێران بتوانێ شوێنپەنجەی خۆی لە هێرشی سەر 
پیشەســازیی نەوتی ســعودیە بشارێتەوە، ئەوە 
ریــاز هیــچ بیانوویەكی كۆنكریتی بەدەســتەوە 

نامێنێ بۆ ئەوەی بەرپەرچی بداتەوە.
لە ماوەی یەك ساڵی رابردوودا، ئەوە دووەم 
هێرشــە كە دەكرێتە ســەر ئێران، هێرشــەكەی 
لەســەر  ئەوتــۆی  كاریگەرییەكــی  یەكەمیــان 
پەیوەندییەكانی ئێران و وڵاتانی ناوچەكە دانەنا. 
بــەڵام لە ماوەی زیاتر لە یەك ســاڵی رابردوودا 
زۆر فاكتەری نــوێ هاتوونەتە ئاراوە بۆ ئەوەی 
زەمینەی دەستكردنەوەی ئێران دروستبكەن، كە 
گرنگترینیان كشــانەوەی ئەمریكا لە رێككەوتنە 
ئەتۆمییەكــە و گەڕانەوەی ســزا ئەتۆمییەكانی 
ئەمریكا بۆ ســەر جومگە ئابوورییەكانی ئێرانە 
و دەكــرێ كاریگەری لەســەر كاردانەوەی ئێران 
بەرامبــەر هێرشــەكان هەبێ، بــە تایبەتیش لە 
كاتێكــدا تــاران هەســت دەكات هەڵمەتێكــی 
نێودەوڵەتــی و ناوچەیی بۆ جڵەوكردنی نفوزی 
وڵاتەكــەی لە رۆژهەڵاتی نێوەڕاســت و تەنانەت 

"گۆڕینی رژێم" دەستیپێكردووە.

لەبەر ئەم فاكتەرانەیە كە سیمۆن هێندەرسن 
دەڵێ: "دەشــێ هەموو شــتەكان لــە كۆنتڕۆڵ 
دەربچــن". لەوانــەش پێكدادانــی ســەربازی لە 
كەنداو، دروستكردنی بەربەست بۆ گواستنەوەی 
نــەوت لــە كەنداوەوە بــۆ بازاڕەكانــی جیهان و 
گواستنەوەی شەڕەكان لە وڵاتە داڕووخاوەكانی 
وەكو ســووریا و یەمەنەوە بۆ هێرشكردنە سەر 
دامــەزراوە نەوتییــەكان. وەزارەتــی دەرەوەی 
ئەمریكا هێرشەكەی ئەهوازی بە "تیرۆریستی" لە 
قەڵەم داوە، بەڵام گوتارەكەی سەرۆكی ئەمریكا 
لە كۆبوونەوەی گشــتیی نەتەوە یەكگرتووەكان 
دەریخست سیاسەتی كۆشكی سپی )ئەگەر بە 

رواڵەتیش بێ( بەرامبەر ئێران نەگۆڕاوە.
ئەگــەر ئێران هێرشــەكەی ئەمجارە بە جدی 
وەربگــرێ و وەكــو بوارێــك بۆ تۆڵــە و ناردنی 
پەیامێكی توند بۆ هەموو ناوچەكە بەكاریبهێنێ، 
ئــەوە دامــەزراوە نەوتییەكانی وڵاتانــی كەنداو 
یەكێــك لــە ئامانجە ســەرەكییەكان دەبن، لەو 
حاڵەتەشــدا كاریگەریی هێرشــەكەی ئەهواز لە 
باشــووری رۆژئاوای ئێرانەوە تاوەكو رۆژهەڵاتی 

چین درێژ دەبێتەوە.

بازاڕی نەوت... شەڕی كیشوەرەكان 
لەسەر ئێران

هێرشەكەی ئەهواز چ باندۆرێكی 
لەسەر بازاڕی نەوت دەبێت؟

كاردۆ كەمال

لە هێرشەكەی ئەهوازدا 30 كەس كوژران و 70 كەسیش بریندار بوون

 )فۆتۆ: رووداو(

وزە

شارەزایەك لە پەیمانگای واشنتن

 ئێران هێرشەكەی 
ئەهواز بە هێرشی 
وڵاتانی كەنداو بۆ 
سەر كەرتی نەوتی 
خۆی دەزانێ 

كۆمپانیای ئارامكۆی سعودی بڕیاری داوە 600 هەزار بەرمیل نەوت زیاتر بخاتە بازاڕەوە

سینەم بەدرخان لە كلیپێكدا دەردەكەوێت
هیوا سەڵاح - رووداو - هەولێر

خانمە گۆرانیبێژو ژەنیاری باكووری كوردســتان، رەوشــەن چەلكەر، نوێترین ڤیدیۆكلیپی خۆی بەناوی كراسێ تە بڵاوكردەوە 
كە ســینەم خان بەردخان تێیدا دەردەكەوێت و گۆرانییەكە دەڵێتەوە. رەوشــەن بە )رووداو(ی گوت :"گۆرانی كراسێ تە، لەلایەن 

هونەرمەندانی كۆچكردووە، ئایشە شان و محەممەد عارف جزراوی گوتراوە، بەڵام من بەشێوازێكی تازە كاری دابەشكردنم بۆ كردووە 
و دووبارەم كردووتەوە". رەوشەن دەشڵێت :"لەم كلیپەدا كچی میر جەلادەت ئالی بەدرخان، پرەنسیسی كوردان، سینەم خان بەدرخان 

ئامادەبووە، ئەو شانازییەكی مەزنی بە ئێمە بەخشی".

هونەری

گۆرانییەكی توركی 
لە هەولێر كلیپ 
دەكەم

بەهۆی دەنگی 
دایكمەوە بووم بە 
گۆرانیبێژ

گۆرانییەك بە 
شێوەزاری عێراقی 
تۆمار دەكەم

ئاگام لە زەكەریا 
عەبدوڵڵا نەماوە

ئەلبوومێكــی گۆرانــی  بــۆ  رووداو: كار 
دەكەیت، دەتوانیت زانیاریی زیاتر لەسەر ئەم 

ئەلبوومە بدەی؟
شــەریف قەیــران: بەڵــێ ئەلبوومێكــی 
گۆرانیــم لەبەردەســتە كــە لــە 13 تــراك 
پێكهاتووە، بەشــێك لە هونەرمەندانی كورد 
و تــورك كاریان تێدا كــردووە، ئەلبوومەكە 
بەهەردوو زمانی كوردی و توركییە، ئێســتا 
لە دواییــن قۆناغەكانیدایە و لە ئایندەیەكی 

نزیكدا بڵاودەكرێتەوە.
رووداو: ئــاوازت بــۆ چەندیــن هونەرمەند 
دانــاوە، دەتوانــی باس لــە ئەزموونی كاری 

دانانی ئاواز بكەیت؟
شــەریف قەیــران: بەڵێ، ئــاوازم داوەتە 
چەندیــن هونەرمەندی كورد و تورك، لەوانە 
مەحسون قرمزگوڵ، بەردان ماردینی، زەكەریا 
عەبدوڵــا و چەندیــن هونەرمەنــدی دیكە، 
بەڕاســتی ئاوازدانان بۆ هونەرمەندانی دیكە 
كارێكی قورسە، چونكە هەر هونەرمەندێك بە 
سەلیقە و بە جۆرێك مەبەستیەتی كارەكانی 

بڵاوبكاتەوە.
كۆمپانیایەكــی  تــۆ  ئێســتا  رووداو: 
پڕۆداكشــنت لە ئیســتەنبوڵ داناوە، كار بۆ 
كێ دەكەیت و كارەكانی ئەم كۆمپانیایە چی 

دەبن؟
شــەریف قەیــران: كاری پڕۆداكشــن و 
بەرهەمهێنانی هونەری بۆ هونەرمەندانی كورد 
و تــورك دەكەم، بۆ نموونە ئێســتا كاروان 
كامیــل لە توركیایــە خەریكم چەند كارێكی 

نوێــی بــۆ دەكــەم. رۆژانــە هونەرمەندانــی 
دیكــەش ســەردانی ئیســتانبوڵ دەكــەن و 

كاریان بۆ دەكەم.
رووداو: تــۆ چەندیــن كاری هونەریت بۆ 
زەكەریــا عەبدوڵڵا كردووە، كاری دەرهێنانی 
كلیپیشت لە باكووری كوردستان بۆ كردووە، 
ئێستا تا چەند ئاگاداری ئەو هونەرمەندەی؟

شــەریف قەیران: راســتییەكەی زەكەریا 
هــاوڕێ و برادەرێكــی خۆشەویســتی منە، 
بەداخەوە كە كاری هونەری ناكات، ماوەیەكە 
ئاگام لێی نییە، نازانم خەریكی چییە، بەڵام 
زەكەریــا هەمیشــە بــرای منە و هیــوادارم 
دەست بەكاری هونەری بكاتەوە، چونكە ئەو 
هونەرمەندە هەواداری زۆری هەیە و پێویستە 

بەردەوام بێت.
رووداو: لەگەڵ چەندین هونەرمەند دوێتت 
هەیە. لە ئەلبوومە نوێیەكەت گۆرانیی دوێتت 

دەبێت؟
شــەریف قەیران: بەڵێ لــەم ئەلبوومەش 

گۆرانیی دوێتم دەبێت.
رووداو: ئەلبوومــە نوێیەكــەت گۆرانیــی 

سۆرانی تێدایە؟
شــەریف قەیــران: بەداخــەوە، گۆرانیی 
ســۆرانی تێدا نییــە، بەڵام حــەز دەكەم لە 

داهاتوودا گۆرانیی سۆرانیش بڵێم.
رووداو: پەیوەنــدی نێــوان هونەرمەندانی 
باكووری كوردســتان و باشووری كوردستان 
چۆنــە؟ بــۆ نموونە تۆ باســت كرد ئێســتا 

كاروان كامیل لای تۆیە؟
شەریف قەیران: بەگشتی پەیوەندییەكی 
زۆر بــاش هەیە، من هاوڕێیەتی زۆرم لەگەڵ 
زۆرینــەی هونەرمەنــدان هەیــە، هەمیشــە 
حــەز دەكەم كاریان بۆ بكــەم و هاوكارییان 
بكــەم، هونەرمەندانی كورد هەمــووی برا و 
كەسوكاری یەكدین و پەیوەندییەكی زۆر باش 

لە نێوانماندا هەیە.

نەهاتوویتــە  زۆرە  ماوەیەكــی  رووداو: 
باشووری كوردستان، هۆكار چییە؟

شەریف قەیران: بەنیازم بێم، لە ماوەیەكی 
نزیكدا دێم گۆرانییەكی توركی لە هەولێر كلیپ 
دەكەم، دەمــەوێ بڵێم هەولێر زۆر خزمەتی 
منی كردووە، گۆرانیشم هەیە بەناوی هەولێر، 
بۆیە دەمەوێــت خزمەتی هەولێر بكەمەوە و 

كار لە هەولێر بكەم.
رووداو: بەنیازیــت كۆنســێرتی گۆرانی لە 

هەولێر بكەی؟
شــەریف قەیران: بەڵێ سەردانی هەولێر 

دەكەم و پلان بۆ كۆنسێرتیش دادەنێم.
رووداو: هونەرمەندانی باشووری كوردستان 
هەمیشە گلەیی لە بارودۆخی ژیانیان دەكەن، 
دەڵێن كە داهاتیان لە كارە هونەرییەكانیان 

دەستناكەوێت، ئەمە لە توركیا چۆنە؟
شــەریف قەیران: لە توركیا پێچەوانەیە، 
هونەرمەنــدان لێرە داهاتی باشــیان بەهۆی 
كارەكانیانەوە دەســتدەكەوێت، هەروەها بۆ 
هەر بەرنامەیەكی تەلەڤزیۆنی و كۆنســێرت 
قازانجی باش دەكەن، چونكە لێرە یاسایەك 
هەیــە مافــی هونەرمەنــدان دەپارێزێــت و 
بەرگرییان لێدەكات، هیچ كەسێك ناتوانێت 
دەست بۆ مافی هونەرمەندان بەرێت، یاخود 

بەرهەمەكانیان كۆپی بكات.
باشــكردنی ژیانی هونەرمەندان پێویستی 

بە یاسایەكی باش هەیە، لە هەموو دونیاش 
ئــەم یاســایە هەیە، بــەڵام بەداخــەوە لە 
باشووری كوردستان نییە، دەبێت ئەم كارە 

بە یاسا رێكبخرێت.
رووداو: رۆژی 30ی ئەیلول، هەڵبژاردنی 
پەرلەمانی كوردستان بەڕێوەچوو، بەربژێر 
جۆراوجۆریــان  دروشــمی  كاندیــدەكان  و 
بڵاودەكــردەوە، تۆ ئێســتا پەیامت بۆ ئەو 
كاندیدانــە چییــە كە دەرچــوون و دەچنە 

پەرلەمان؟
شەریف قەیران: من وەك شەریف قەیران 
داوایــان لێدەكەم كار بۆ پاراســتنی مافی 
هونەرمەندان بكەن، یاسایەك لە پەرلەمان 
دەربچێــت كە رێگــر بێت لــە كۆپیكردنی 
بەرهەمی هونەرمەندان، هەروەها یاسایەك 
دەربچێــت كــە هونەرمەنــدەكان بتوانن لە 
رێگــەی بەرهەمەكانیانــەوە ئــەو كاتــەی 
لــە دەزگاكانــی تەلەڤزیــۆن و رادیــۆكان 
بڵاودەكرێنەوە داهاتێكیان دەســتبكەوێت، 
ئەمە ژیانی هونەرمەندان دەگۆڕێت و ئەركی 
حكومەتیــش ئاســان دەكات، بەهۆی ئەم 
یاســایە چیــدی هونەرمەند پێویســتی بە 

هاوكاریی حكومەت نابێت.

شەریف قەیران بۆ )رووداو(:

ئەلبوومێكی گۆرانی بە كوردی و توركی 
بڵاودەكەمەوە

شەریف قەیران، یەكێكە لە 
هونەرمەندە دیارەكانی باكووری 

كوردستان كە ئێستا لە ئیستەنبوڵ 
دەژی، پلان دادەنێت بۆ ئەوەی لە 

ئایندەیەكی نزیكدا ئەلبوومێكی 
گۆرانی بە زمانی كوردی و توركی 
بڵاوبكاتەوە، لە شاری هەولێریش 

یەكێك لە گۆرانییە توركییەكانی 
كلیپ دەكات. قەیران 

ئێستا كۆمپانیایەكی 
داناوە و دەڵێت كار 

بۆ هونەرمەندانی 
كورد و تورك 
دەكات. لەم 

هەڤپەیڤینەدا 
لەگەڵ )رووداو( 

باسی كارە 
هونەرییەكانی 

دەكات.

دەرباز یونس
رووداو- هەولێر

داوا لە پەرلەمانتارانی
نوێ دەكەم كار بۆ پاراستنی مافی 

هونەرمەندان بكەن

كۆمپانیاكەم كار بۆ هونەرمەندانی 
كورد و تورك دەكات

سەردانی 
هەرێمی 
كوردستان 
دەكەم

مادلیــن: هیــچ شــارەزاییەكم لــە میوزیكــی 
كوردیدا نییــە، بەڵام ئەگــەر گۆرانییەكی خۆش 
هەبێت، بێگومــان دەیڵێم، دەتوانیــن ئاڵوگۆڕی 
كولتووری لە نێوان كوردســتان و لوبنان بكەین. 
لەو ســەردانەم كە بەنیازم بۆ كوردستان بیكەم، 
لەگــەڵ ئاوازدانــەری كــورد گفتوگــۆ دەكەین بۆ 

بەرهەمهێنانی گۆرانییەكی كوردی.
رووداو: ســەردەمی منداڵــی خۆتــت لەبیرە، 

چۆنت بەسەر برد؟
مادلیــن: منداڵیی من وەكو هەمــوو منداڵانی 
لوبنان ژیانمان لەنێو شــەڕ و مەینەتی بەڕێكرد، 
ئەوەش كاریگەریی خراپی لەسەر من جێهێشتووە، 
بەڵام كەسایەتیی بەهێز كردووم ، ئێستا هەموومان 

ئاشتی و ئارامیمان دەوێ.
رووداو: بۆچی رووت لە كاری نواندن كرد؟

مادلین: لەمێژە بەهرەی دەنگخۆشی و نواندنم 
هەبوو، بەڵام زیاتر كاری گۆرانیگوتنم خۆشدەوێت، 
چونكــە مــن لە رێگــەی دەنگی دایكم، عاشــقی 
گۆرانیگوتــن بووم، دایكم دەنگی زۆر خۆش بوو، 
بۆیە چوومە كۆنسەرڤاتوای نیشتیمانیی لوبنان و 
چوار ساڵ گۆرانیی رۆژهەڵاتیم خوێند، لەبەر ئەوە 
بــە گۆرانیگوتن هاتمە نێــو دونیای هونەر. پاش 
ئەوەی لەم بوارە خۆم سەلماند، هاتمە نێو بواری 
نواندن، لەبیرمە محەممەد سبكی، بەرهەمهێنەری 
میسری پەیوەندی پێوەكردم بۆ ئەوەی بەشداری 

رووداو: هیچ لە بارەی كوردستانەوە دەزانی؟
بــۆم  مادلیــن: بەداخــەوە تاوەكــو ئێســتا 
رێكنەكەوتووە سەردانی بكەم، بەڵام لەبارەی ئەوێ 
زۆر شتیان بۆ باس كردووم، بەخۆشحاڵییەوە لە 

كاتێكی زۆر نزیكدا دێمە كوردستان.
رووداو: ئەی زانیاریت لەســەر هونەری كوردی 

هەیە؟
مادلیــن: مەخابــن هیــچ زانیارییەكم لەســەر 
هونــەری كــوردی نییــە، بــەڵام هــەر گۆرانی و 
میوزیكێكــی خۆش بێت، گوێی بۆ دەگرم، ئەگەر 
لە وشەكانیش تێنەگەم. چونكە میوزیك زمانێكی 
جیهانییە و ســنوورەكان كاڵ دەكاتەوە، میوزیك 

زمانی رۆحە و مەوداكان كورت دەكاتەوە.
رووداو: ئامــادەی گۆرانــی بە زمانــی كوردی 

بڵێی؟

لەگەڵ ئاوازدانەرانی كورد قسە دەكەم بۆ 
تۆماركردنی گۆرانییەكی كوردی

مادلین مەتەر، خانمە گۆرانیبێژی لوبنانی بۆ )رووداو(:

مادلین: زۆر پەیامم هەن كە دەتوانم لە رێگەی 
هونــەرەوە بیانگەیێنم، چونكە هونەر مینبەرێكە 
لــەم رێگایــەوە خەڵك پەیامەكانیــان پێدەگات، 
ئێمە گۆرانی بۆ خۆشەویستی و ئاشتی دەڵێین، 
خەڵــك هونەرمەندەكانی زیاتر لە سیاســییەكان 
خۆشــدەوێت، مــن هەمیشــە لەگەڵ خۆشــی و 
ناخۆشییەكانی گەلی خۆم بووم، لە كاتی شەڕی 
عێراق بەشێكی زۆر لە هونەرمەندان رەتیانكردەوە 
سەردانی بەغدا بكەن، بەڵام من سەردانی بەغدام 
كرد و گۆرانیم گوت، چونكە ئێمەی لوبنانی شەڕ 
و ماڵوێرانیمان دیوە، هەست بە ئازارەكانی گەلانی 
دیكە دەكەین، هەمیشە لە ریزی گەل دەمێنینەوە.

رووداو: دوایین پڕۆژەت چییە؟
مادلین: بڕیارە گۆرانییەكی دیكە بەشێوەزاری 
عێراقــی تۆمار بكــەم، هیوادارم بــە دڵی هەموو 
هەوادارانــم بێت، دەمەوێــت ئەوەش بڵێم كە زۆر 

خۆشحاڵ دەبم كۆنسێرت لە كوردستان بكەم.

گۆرانیم بەلاوە گرنگترە لە نواندن

مادلین مەتەڕ ناوێكی دیاری گۆرانی 
و میوزیكی لوبنانییە، ساڵی 1972 

لە خێزانێكی مەسیحی لە بەیروتی 
پایتەختی لوبنان لەدایكبووە. ساڵی 

2001 یەكەمین گۆرانی خۆی بڵاوكردەوە 
و دەنگدانەوەیەكی باشی هەبوو. 

هەر بە گۆرانیگوتن نەوەستا، بەڵكو 
پێی خستە نێو بواری نواندنیش. لەم 

هەڤپەیڤینەدا لەگەڵ )رووداو( دەڵێت 
حەز دەكات سەردانی كوردستان بكات و 

گۆرانیش بە زمانی كوردی بڵێت.

هەڤپەیڤین: هیوا سەڵاح
رووداو- هەولێر

لە فیلمێكــدا بكەم، یەكەمین فیلمیشــم بەناوی 
)اخر كلام( بوو، بەڵام هەمیشە كاری گۆرانیگوتنم 
بەلاوە خۆشــتر بووە، بۆیە بەشداریم لە فیلم زۆر 

كەمە.
رووداو: ئامانجەكانــت لــە بــواری ســینەما 

هاتنەدی؟
مادلیــن: بێگومان نەخێر، هێشــتا زۆر زووە، 
مــن تەنیا دوو فیلمــم هەیە، هێشــتا رێگایەكی 
زۆرم لەپێشــە بۆ كاری ســینەمایی و هێنانەدی 
ئامانجەكانــم. من لەو باوەڕەدام كــە لە هونەردا 
هەمیشــە هەموو ئامانجەكانــت ناپێكی، چونكە 
هەرچەند كاری باش بكەی، دواجار خەڵك داوای 

زیاتر دەكات.

رووداو: لــە كارە هونەرییەكانی 
خۆت رازی؟

مادلیــن: لــە خــودا بەزیاد 
بێــت كارەكانــم زۆر بــاش و 
ســەركەوتوون، بەڵام هێشــتا 

ناڵێم خەڵك ســەت لە سەت لە 
كارەكانم رازین، بەڵام من لە هەموو 

كارەكانم رازیم، چونكە هەڵبژاردەی خۆمن.
رووداو: چ پەیامێكــت هەیە كــە دەتەوێت لە 

رێگای هونەرەوە بیگەیەنیت؟

لە كەلار ئافرەتێك دەكوژرێژنان
رووداو - كەلار

لە شارۆچكەی كەلار ئافرەتێكی تەمەن 23 ساڵ دەكوژرێ و پۆلیسیش دوو كەس بە تۆمەتی كوشتنی ئەو ئافرەتە دەستگیر دەكات. رائیدی 
مافپەوەر عەلی جەمال قدووری، بەڕێوەبەری پۆلیسی گەرمیان رایگەیاند "رۆژی 2018/9/27 لەسەرشەقامی پشدینەی قەزای كەلار ئافرەتێك بەناوی 

)ش،ع،م ( لەدایكبووی 1995 بەهۆی بەركەوتنی فیشەكەوە هێنرایە بەشی فریاكەوتنی شەهید هەژار و دواتر گیانی مرد". هەر دوای رووداوەكە پۆلیس 
پەڕاوی لێكۆڵینەوەی كردەوە. رائید عەلی جەمال دەڵێت "دوو كەس لەسەر رووداوەكە دەستگیر كراون. پۆلیس دەستی بەلێكۆڵینەوەی ورد كردوە لەسەر 

چۆنێتی و هۆكاری رووداوەكە. تەرمی ئافرەتەكەش بە مەبەستی پشكنین رەوانەی پزیشكی دادوەری سلێمانی كراوە".

دیمەن بورهان
رووداو - هەولێر

ئیمــان لە نەخۆشــخانەی ئازادیی كەركووك 
زمانی پژا و بە شــادیەی گــوت دایە. ئەو رۆژە 
هەموو كارمەندەكان بۆ بێدایكیی ئیمان گریان. 
تەنانــەت كاتێك بۆ ئەم راپۆرتە قســەم لەگەڵ 
شــادیە، بەرپرســی بەشــی منداڵە ناكامەكانی 
نەخۆشــخانەكە كرد، ئیمان بە منیشی دەگوت 
دایە، بــەڵام )س( دایكی راســتەقینەی ئیمانە 
كە دەمێكە خــۆی لە كچەكەی ونكردووە، نەك 

من و شادیە.
جوان حەسەن، سەرۆكی لیژنەی مافی مرۆڤ 
لــە ئەنجوومەنی پارێزگای كەركووك كە لەكاتی 
لەدایكبوونی منداڵەكە لە نەخۆشخانە بووە، بە 
)رووداو(ی گــوت: "ئیمان رۆژی 2016/2/2 لە 
نەخۆشــخانەی ئازادی لەدایكبوو. دایكی تەنیا 
لەكاتــی لەدایكبوونەكە منداڵەكەی بینی. داوام 
لێكرد شــیری بداتێ، بــەڵام رازی نەبوو، دوای 
چەنــد كاژێرێك بەبێ منداڵەكە نەخۆشــخانەی 
بەجێهێشــت و ئیتر نەگەڕایــەوە. زیاتر لە دوو 
ســاڵ و نیــوە ئیمان هــەر لــە ژووری منداڵانی 

نەخۆشخانە ماوەتەوە".
)س( تەمەنــی نزیكــەی 12 ســاڵ بووە كە 
باوكی یەكەمجار دەستدرێژیی كردووەتە سەری، 
بەڵام دوای چوار ســاڵ رۆژێكیان تووشــی ژانی 
گورچیلە دەبێ، دایكی دەیبات بۆ نەخۆشخانە. 
دوای پشــكنین پزیشــكەكە دەڵێت گورچیلەی 
كێشەی نییە، بەڵام كچەكەت دووگیانە، ئەویش 

لەوێدا ئەو نهێنییە دەدركێنێ كە چوار ساڵ بوو 
لە هەمووانی شاردبووەوە، ئەوەش دەدركێنێ كە 
جگە لە باوكی، مامیشی دەستدرێژی كردووەتە 
ســەری. پۆلیس )ع(ی باوكــی و )ق(ی مامی 
)س( دەســتگیر دەكــەن، ئەوان دەســتبەجێ 
ئیعتراف دەكەن كە چەند جارێك دەستدرێژییان 

كردووەتە سەر )س(.
باوكی لە زیندان دەمرێت

بەگوتەی جوان حەسەن، لە یەكەم دانیشتنی 
دادگایــی بــاوك و مامیــدا، )س( لەبــەردەم 
دادوەردا گوتبووی سەرەتا باوكی و دواتر مامی 
دەســتدرێژییان كردووەتە ســەری، بۆیە دادوەر 
بڕیاری لە سێدارەدانی بۆ هەردووكیان دەركرد، 
بەڵام باوكی )س( بەر لەوەی لە سێدارە بدرێ، 

لە زینداندا دەمرێ.
منداڵەكە لە مامیەتی

جوان حەسەن لەبارەی باوكی منداڵەكەشەوە 
بــە )رووداو(ی گوت: "دوای پشــكنینی خوێن 
دەركەوت كە ئیمان لە مامی )س(ە، واتە )ق( 

هەم مامی دایكیەتی و هەمیش باوكی".
بــەڵام پارێــزەری )ع( و )ق( رەتیدەكاتەوە 
كــە ئیمــان كچــی )ق( بێت و دەڵێــت: "دادگا 
بڕیارێكــی نادادپەروەرانــەی داوە، چونكــە لە 
دووەم دانیشــتنی دادگا )س( لــە قســەكانی 
پاشــگەز بــووەوە و گوتــی پەیوەنــدی لەگەڵ 
گەنجێــك هەبووە و لەو دووگیان بووە. كوڕەكە 
هەڕەشــەی لێكــردووە كــە نابێــت كــەس بــە 

پەیوەندییەكــە بزانێت و ســیناریۆی بۆ داناوە 
كە بڵێت لەلایەن باوك و مامییەوە دەستدرێژی 

كراوەتە سەر". 
پارێــزەر حەســەن داود جبووری ســەبارەت 
بە پشكنینی خوێنەكەش گوتی: "بڕوامان پێی 
نییــە، چونكە دادگای بەغدا شــەش جار داوای 
كــرد )ق( و )ع( بــۆ پشــكنینی DNA ببرێنە 
بەغــدا، بەڵام دادگای كەركــووك رەتیكردەوە و 
تەنیا خوێنەكەیان بۆ ناردن، ئێمە پشــكنینەكە 
بە بەتاڵ دادەنێین، چونكە لەكاتی گواستنەوەی، 

خوێنەكە تێكدەچێ".
پســپۆڕ،  پزیشــكێكی  بەگوتــەی  بــەڵام 
گواســتنەوەی خوێن نەك تەنیا لە شــارێكەوە 
بۆ شــارێكی دیكە، تەنانەت ئەگەر بۆ وڵاتێكی 
دیكەش بنێردرێت رێگەی تایبەتی خۆی هەیە و 

هیچ كێشەیەكی نییە". 
گوتیشی: "ئەگەر لە پشكنینەكاندا دەركەوت 
23%ـی كرۆمۆسۆمەكان هاوشێوەی یەك بوون، 

ئەوا منداڵەكە هی خاوەن خوێنەكەیە".
دەیانەوێت منداڵەكە بفرۆشن

)س( و خانەوادەكــەی دوای دادگایی باوكی 
و مامــی كەركووكیان بەجێهێشــتووە. هێشــتا 
سوورە لەسەر ئەوەی منداڵەكەی بەخێو نەكات، 
بەڵام بەگوتەی جوان حەســەن، )س( ئامادەیە 
منداڵەكەی بفرۆشێت "چەند جارێك هەوڵیداوە 
ئیمان بفرۆشــێت، بەڵام بەهۆی ئەوەی تەمەنی 
گەیشتووەتە زیاتر لە دوو ساڵ و نیو، تا ئێستا 
منداڵەكە نەفرۆشــراوە، لە دوا پەیوەندی نێوان 

)س( و پارێزەرەكــەی باســی ئــەوە كراوە كە 
بەنیازن ئیمان بە ماڵێك بفرۆشن".

بەغدا ئیمانی ناوێت
بەهــۆی نەبوونی خانــەی بێسەرپەرشــتان 
لە كەركووك، هێشــتا ئیمان لە نەخۆشــخانەی 
ئازادیە و لەلایەن كارمەندانی نەخۆشــخانەكەوە 
چاودێــری دەكرێــت. جــوان حەســەن دەڵێت: 
"جارێــك دادگا بڕیــاری گواســتنەوەی دا بــۆ 
خانەی بێسەرپەرشــتانی بەغدا و بردیان، بەڵام 
هــەر هەمــان رۆژ بــە بیانووی نەبوونی شــوێن 
ناردیانەوە بۆ نەخۆشخانەی ئازادیی كەركووك و 
پێیاندەڵێن بیبەن بۆ خانەی بێسەرپەرشتان لە 

مووسڵ یان هەولێر یان سلێمانی". 
جوان حەسەن گوتیشی: "دوای رووداوەكانی 
16ـی ئۆكتۆبــەر كەیســی ئیمانیش ســەختتر 
بووە، چونكە ئێستا سەرۆكی دادگای كەركووك 
دەڵێت نابێت ئەو كەیســە بجوڵێندرێت تاوەكو 
دایكــی بەتــەواوی دەســتبەرداری دەبێــت یان 

وەریدەگرێتەوە".
عومەر گوڵپی، بەڕێوەبەری گشتی چاودێری 
و گەشەپێدانی كۆمەڵایەتیی سلێمانی سەبارەت 
بە كەیســی ئیمان بــە )رووداو(ی گوت: "ئێمە 
ئامادەین هەموو منداڵێك كە بێسەرپەرشت بێت 
وەریبگرین، پێشتریش چەند منداڵێكی ساوامان 
لــە هەولێــر و كەركووكــەوە بۆ هاتــووە، بەڵام 
كەیسی ئیمان بەهۆی ئەوەی هێشتا لە دادگایە 
و یەكلانەبووەتــەوە، بۆیــە ئێمــە بەبێ بڕیاری 

دادگا ناتوانین وەربگرین".

کچێکی بێسەرپەرشت لە بەغدا و سلێمانی 
جێگەی نابێتەوە

بەپێی پشكنینی خوێن دەركەوتووە مامی، لە هەمان كاتدا باوكیشێتی

رووداو - قەڵادزێ

خێزانەكــەی هەمیشــە شــانازییان بەوە 
دەكــرد كــە كچەكەیان ئەمســاڵ لــە زانكۆ 
دەردەچێ و ســاڵی داهاتوو وانەی كیمیا بە 
قوتابیان دەڵێت، بەڵام شاكار بە دەرمانێك 
كــە پێكهاتەكەی كیمیایی بــوو، كۆتایی بە 

ژیانی خۆی هێنا.
تەمــەن  كچێكــی   2018/9/19 رۆژی 
22 ســاڵ بەناوی )شــاكار.م( دانیشــتووی 
گەڕەكــی راپەڕین لە قــەڵادزێ، بە دەرمانی 
قەڵاچۆكردنــی مێروو كۆتایی بە ژیانی خۆی 
هێنا. شــاكار ئەمساڵ دوا ســاڵی خوێندنی 
بوو لە زانكۆ، خوێندكاری بەشی كیمیا بوو.
)رووداو( پەیوەندی بە باوكی شــاكارەوە 
كــرد، بــەڵام ئامــادە نەبــوو لەســەر ئــەو 
رووداوە قســە بــكات و تەنیــا گوتی: "هیچ 

كێشــەمان نەبووە، شــاكار كچێكی زۆر ژیر 
بوو، خوێندكاری قۆناغی چواری زانكۆ بووە 
لە بەشــی كیمیا، لــەدوای ڕووداوەكە هیچی 

لەدوای خۆی بەجێنەهێشتووە".
رووداوەكــە  بــۆ  دۆســیەی  پۆلیــس 
كردووەتــەوە، بەڵام تاوەكو ئێســتا هۆكاری 
خۆكوشتنی ئەو كچەی بۆ روون نەبووەتەوە.
رائیــد شــۆڕش ئیســماعیل، گوتەبێــژی 
بەڕێوەبەرایەتی پۆلیســی راپەڕین رایگەیاند 
"رۆژی 2019/9/22 كچێكی تەمەن 22 ساڵ 
لە قەڵادزێ بەخواردنــی دەرمانی دژەمێروو 
خۆی كوشــت، دوای ئــەوەی تەرمەكەی لە 
نەخۆشــخانەی شــەهیدانی نوێــی قــەڵادزە 
بەڕێكــرا بــۆ ســلێمانی، دواتر لە ســلێمانی 

ڕادەستی كەسوكارەكەی كرایەوە".
ســەبارەت بــە هۆكاری خۆكوشــتنی ئەو 
كچە، رائید شۆڕش گوتی: "ئەو كچە لەدوای 

بە دەرمانی قەڵاچۆكردنی 
مێروو خۆی كوشت

شاكار نیو قوتوو دەرمانی قەڵاچۆكردنی مێرووی خواردبووەوە

دیمەن بورهان
رووداو - هەولێر

شانیا، تەمەن 25 ساڵ، ماوەی سێ مانگە لەگەڵ 
ئالان، تەمەن 28 ساڵ كە دوكاندارە، هاوسەرگیرییان 
كردووە و ژیانێكی ئارام و بێ كێشــە دەژیان، بەڵام 
ماوەی مانگێكە ژیانی شانیا كەوتووەتە مەترسییەوە، 
بەهۆی خۆشەویســتە كۆنەكــەی )عەلی( كە پێنج 

ساڵ پێش ئێستا پەیوەندییان هەبووە.
عەلــی كە نــاوی خــوازراوی خۆشەویســتەكەی 
شــانیایە، ســەفەری كرد، بەو هۆیــەوە پەیوەندی 
لەگەڵ شــانیا نەمــا، بەڵام دواتر عەلی هەڕەشــەی 
بڵاوكردنەوەی ئەو وێنە و نامانە دەكات كە لەكاتی 

پەیوەندییەكەیاندا ئاڵوگۆڕیان كردوون. 
شــانیا كــە بــە گوتەی خــۆی چەند 

جارێــك هەوڵــی خۆكوشــتنی داوە، 
بــە )رووداو(ی گوت: "دوو ســاڵ 

لەمەوبــەر دەســتگیرانی كوڕی 
مامم بــووم، عەلــی پێیگوتم 
ئەگەر لە دەســتگیرانەكەت 
دەیكــوژم  جیانەبیتــەوە 
ســناپەكانت  و  وێنــە  و 
كــە پێشــتر بــۆ منــت 
هەموویــان  نــاردووە، 
بــاو دەكەمــەوە، بۆیــە 

بە ناچــاری لــە ئامۆزاكەم 
جیابوومەوە".

عەلــی كە ژنــی هێنــاوە و باوكی 
منداڵێكیشە، هەر بەوەندە واز لە 

شانیا ناهێنێ، بەڵكو نامەی 
بــۆ دەنێــرێ و پێیدەڵێت 
كــە ناهێڵــێ بــە هیــچ 
شــێوەیەك شــوو بكات، 
بــەڵام شــانیا گــوێ بەو 
هەڕەشــانە نادات و دوای 

جیابوونەوەی لە ئامۆزاكەی، 
لە رێگــەی خوشــكە گەورەكەیەوە 

كەســێك بەناوی ئالان دەناسێت كە دراوسێی ماڵی 
خوشــكەكەیەتی، دوای ئەوەی ئالان دەبینێ، بڕیار 

دەدات شووی پێ بكات.
بەڵام شــانیا لەو شــووكردنەش چانسی نەبوو، 
چونكە برا و باوكی دژی شووكردنەكەی بوون، ئەوان 
وا تێگەیشتوون كە شانیا بەبێ هۆكار لە ئامۆزاكەی 
جیابووەتەوە. لەلای ئالانیش گوتوویەتی كەیفی بە 
ئامۆزاكــەی نەدەهات بۆیە لێــی جیابووەتەوە. ئەو 
دەڵێــت: "مــن ژیانم لــە دوولاوە وێرانــە، هەم لای 
ماڵــی باوكم هــەم لای ئالان، من راســتییەكەم بە 

ئالان نەگوتووە كە بەهۆی هەڕەشەی خۆشەویستە 
كۆنەكــەم لــە ئامۆزاكــەم جیابوومەتــەوە، تەنیــا 

پێمگوتووە خۆشمنەدەویست".
راگەیاندنــی هێڵــی گەرم بۆ ئافرەتــان، لەلایەن 
توندوتیــژی  بەرەنگاربوونــەوەی  بەڕێوەبەرایەتــی 
دژی ژنــان، هیوایەكی بە شــانیا بەخشــی، توانی 
لەڕێگــەی ئــەم هێڵــەوە دەردەدڵی خــۆی بۆ ئەو 
بەڕێوەبەرایەتییە بكات و ئێستا خەریكن كێشەكەی 

بۆ چارەسەر دەكەن. 

نیا  شا
"هیــچ  دەڵێــت: 
كەســێك نەبوو هانای بۆ ببەم، 
دووجار ویستم خۆم بسووتێنم، بەڵام بۆئەوەی ئالان 
و ماڵی باوكم قسەیان نەیەتە سەر دەستم نەچووە 
گیانــی خۆم، كاتێك ئەو هێڵە راگەیەنرا توانیم ئەو 
ترســەی دڵم بگەیەنم، عەلی بە سزای خۆی دەگات 

بەبێ ئەوەی ئالان بزانێ".
 هێڵی گەرمی )119( لە 2016/3/3 كراوەتەوە. 
بیرۆكــەی ئــەم هێڵە هی یاریــدەدەری بەڕێوەبەری 
دژی  توندوتیژیــی  بەرەنگاربوونــەوەی  گشــتیی 
 UNFPAئافرەتانــە. ئەوكات بە هاوكاریی رێكخراوی
مەشق و راهێنان بە ستافێكی 36 كەسی لە هەرێمی 

كوردستان كرا.
ئاری ڕەفیق، یاریدەدەری بەڕێوەبەری گشــتیی 
ئافرەتــان  دژی  توندوتیژیــی  بەرەنگاربوونــەوەی 
بــە )رووداو(ی گــوت: "دوو ســاڵ لەمەوبــەر ئــەم 
دۆخــی  بەهــۆی  بــەڵام  راگەیانــد،  پرۆژەیەمــان 
كوردســتان، سســتییەك لە هێڵی گەرمــدا هەبوو، 
ئێســتا جارێكی دیكە هێڵەكەمان كارا كردووەتەوە، 
توانیومانــە بــە ماوەیەكی كەم كێشــەی 10 ژن لە 

رێگەی ئەو هێڵەوە چارەسەر بكەین".
سەبارەت بە چۆنیەتی چارەسەركردنی كێشەكان، 
ئاری گوتی: "هەندێك لە كێشەكان تەنیا بە رێنمایی 
كەســەكە چارەسەركراون، هەندێكیشیان لە رێگەی 

نووسینگە و بەڕێوەبەرایەتییەكان".
تێچــووی دانانــی هێڵــی گەرمــی 
هــەزار   150 نزیكــەی   )119(
دۆلار بــووە. ئــاری دەڵێــت: 
"تێچووی پرۆژەكە هەروەها 
مەشق و راهێنانی ستافی 
لەلایــەن  پرۆژەكــەش 
نەتــەوە  ســندووقی 
بــۆ  یەكگرتــووەكان 
 )UNFPA( دانیشتووان

دابینكراوە".
هێڵــە  ئێســتا 
گەرمەكــەی فریاكەوتنــی 
ئافرەتــان لــە هــەر چــوار 
هەرێمــی  پارێزگاكــەی 
كوردســتان كارایــە و بۆ ماوەی 
24 سەعات كراوەیە، پەیوەندیكردن 
بە هێڵەكــە بەخۆڕاییــە و هاووڵاتیان 
دەتوانــن لە رێگەی ژمــارەی كۆمپانیاكانی 
ئاســیا و كۆڕەك و زێن پەیوەندی بە هێڵەكەوە 

بكەن.
بەڕێوەبەرایەتــی بەرەنگاربوونەوەی توندوتیژیی 
دژی ئافرەتــان داوا لــە هەموو ئەو ژنانە دەكات كە 
لەژێر هەڕەشــەو مەترســیدان لە هــەر كاتێكدا بوو 
پەیوەندی بەم هێڵەوە بكەن، بۆئەوەی دەستبەجێ 

هاوكاری بكرێن. 
ئــاری ڕەفیق داوای لە ژنانــی كەركووكیش كرد 
كــە ئەوانیــش دەتوانــن پەیوەندی بــە هێڵەكەوە 
بكەن، ئەوان ئەگەر پێویستیان بە رێنمایی هەبوو، 
لــە رێگەی هێڵەكەوە رێنماییان دەدەنێ، ئەگەریش 
راســتەوخۆ كێشــەكەیان چارەســەر نەكرا دەتوانن 
سەردانی نووسینگە و بەڕێوەبەرایەتییەكانیان بكەن، 
هــەر ئافرەتێكیش لە كەركووك یان لە شــارەكانی 
دیكەی عێراق مەترسی لەسەر ژیانی هەبوو، دەتوانن 

پەنا بۆ شەڵتەرەكانی هەرێمی كوردستان ببەن. 

)119(.. هێڵە گەرمەكەی 
ژنان كارا دەكرێتەوە

دوای كاراكردنەوەی هێڵەكە كێشەی 10 ژن چارەسەر كراوە

خــۆی هیــچ بەڵگەیەكــی بەجێنەهێشــتووە 
بــۆ ســەلماندنی هــۆكاری رووداوەكە، بەڵام 
رووداوەكــە گوماناوییــە و ئەگــەری هەیــە 
كێشــەیەكی تایبەت و ئاڵــۆز وای لێكردبێت 

خۆی بكوژێت".
 گوتیشــی: "هەرچەنــدە هێشــتا ســكاڵا 
لەســەر كــەس تۆمــار نەكراوە و كەســیش 
دەستگیر نەكراوە، بەڵام رەنگە لە داهاتوودا 
بەپێی ئەنجامــی لێكۆڵینــەوەكان ئیجرائات 
لەگەڵ ئەو كەســانە بكرێ كە بوونەتە هۆی 

خۆكوشتنی ئەو كچە".
خۆژەهرخواردكردنەكــە،  دوای  هــەر 
شــاكار گواســترایەوە بۆ نەخۆشخانە، بەڵام 
بەهــۆی ئــەوەی ژەهرەكــە كاریگــەر بــوو، 
شــاكاریش بڕێكی زۆری لێ خواردبوو، بۆیە 
دكتــۆرەكان نەیانتوانی رزگاری بكەن و هەر 

لە نەخۆشخانە مرد.
عەلی قادر، بەرپرســی بەشی فریاكەوتنی 
خێرا لە نەخۆشــخانەی گشــتیی شەهیدانی 
قــەڵادزێ بــە )رووداو(ی گــوت: "ئێــوارەی 
بەشــی  گەیەندرایــە  كچێــك   2018/9/19
مێــرووی  دژە  دەرمانــی  كــە  فریاكەوتــن 
خواردبوو، ســەرەتا تەندروســتی زۆر خراپ 
نەبــوو، بــەڵام دوای ئــەوەی چارەســەری 
سەرەتایی بۆ كرا، لە ناكاو باری تەندروستی 
تێكچــوو، ئاو بە چاویــدا دەهاتە خوارەوە و 
لە هۆش خۆی چوو، ئەوەندەی نەبرد مرد".
هــەر لەوبــارەوە دكتۆر ســەردار عومەر، 
شــەهیدانی  نەخۆشــخانەی  بەڕێوەبــەری 
قەڵادزێ گوتی: "كاتێك تەرمەكە گەیەندرایە 
و  پشــكنین  و  دادوەری  پزیشــكی  بەشــی 
توێــكاری بــۆ كــرا، دەركــەوت نیــو قوتوو 
دەرمانــی قەڵاچۆكردنی مێــرووی خواردبوو، 
دەرمانەكــە زۆر كاریگەرە، هەر بە خواردنی 

نیو كەوچك، مرۆڤ دەكوژێ". 
نــاوی  نەیویســت  كــە  ســەرچاوەیەك 
راگەیانــد:  )رووداو(ی  بــە  بڵاوبكرێتــەوە 
"خۆكوشتنی شاكار پەیوەندی بە مەسەلەی 
خێزانەكــەی  هەبــوو،  هاوســەرگیرییەوە 
ویســتوویانە بەشــووی بدەن، ئەویش رازی 
نەبــووە، بۆیــە خــۆی كوشــتووە. تەنانەت 
كە هێنایان بۆ نەخۆشــخانەش لەوێ لە نێو 
خێزانەكــە بوو بــە دەنگەدەنــگ، بەڵام زوو 

كۆتاییان پێ هێنا". 
رەتیكــردەوە  شــاكار  باوكــی  بــەڵام 
خۆكوشتنی كچەكەی پەیوەندی بە مەسەلەی 

هاوسەرگیرییەوە هەبێ.

دوو ساڵ و نیو لەمەوبەر لەدایك بووە و هێشتا لە نەخۆشخانەیە 

بەلەم گەنجێك دەكوژێكۆمەڵایەتی
رووداو - دووكان

گەنجێكی تەمەن 23 ساڵ لە كاتی مەلەكردن لە دەریاچەی دووكان، بەلەمێك لێیدەدات و بەو هۆیەوە دەمرێ.
بەڕێوەبەرایەتی پۆلیســی پارێزگای ســلێمانی لەو بارەیەوە رایگەیاندووە "رۆژی 2018/9/28 لەدەریاچەی دوكان گەنجێكی تەمەن 23 ســاڵ 

گیانی لەدەستدا" بە گوتەی پۆلیس گەنجە تەمەن 23 ساڵانەكە دانیشتوی ناحیەی پیرەمەگروون بووە، لە كاتی مەلەكردن بەلەمێكی نێو دەریاچەكە 
لێیداوە و بەو هۆیەوە بریندار بووە، بەڵام دوای ئەوەی گەیەنراوەتە نەخۆشــخانە مردووە". بنكەی پۆلیســی پیرەمەگرونەوە پەڕاوی لێكۆڵینەوە بۆ 

رووداوەكە كردووەتەوە، شۆفێری بەلەمەكەش لەلایەن هێزەكانی پۆلیسەوە راگیراوە.

تریسكە شێرزاد
رووداو - هەولێر

)ج( جگــە لــەوەی قاچێكی لەدەســت 
دابــوو، تووشــی نەخۆشــیی دەروونیــش 
هاتبوو. نەیدەتوانی جارێكی دیكە لەســەر 
قاچەكانــی خــۆی بوەســتێ و كار بكات و 
پێویســتی بە كەس نەبــێ، بۆیە دواجار لە 
نێو ماڵەكــەی خۆیدا ئاگری لە جەســتەی 
خۆی بەردا و كۆتایی بەو ژیانە زەحمەتەی 

هێنا.
رۆژی 2018/9/12 پیاوێكی تەمەن 70 
ساڵ بەناوی )ج.ع( و دانیشتووی گەڕەكی 
پەنجا عەلی لە شــاری كەركــووك، لە نێو 
ماڵەكەیدا ئاگری لە جەســتەی خۆی بەردا 

و هەر لەوێش مرد.

پۆلیس دەڵێت دۆســیەیان بۆ رووداوەكە 
كردووەتــەوە، چاوەڕێی بڕیاری دادوەرن بۆ 
ئەوەی قســە لەگەڵ كەسوكارەكەی بكەن. 
عەقید هەڤاڵ بەرزنجی بەڕێوەبەری بنكەی 
پۆلیسی عروبە لە سەنتەری شاری كەركووك 
"ئەوكاتــەی  راگەیانــد:  )رووداو(ی  بــە 
پۆلیــس گەیشــتنە شــوێنی رووداوەكــە، 
پیاوەكە مردبوو، كەسوكارەكەشــی گوتیان 
نەخۆشــیی دەروونی هەبــووە، بۆیە خۆی 
ئاگری لە جەستەی خۆی بەرداوە". عەقید 
هەڤاڵ گوتیشــی: "پەڕاوی لێكۆڵینەوەمان 
بــۆ رووداوەكە كردووەتەوە، كەیســەكەمان 
رەوانەی دادگا كردووە تاوەكو دادوەر بڕیار 
بدات گوتە لە كەسوكارەكەی وەربگیرێ".

هەیــە،  كچــی  دوو  تەنیــا  )ج.ع( 
كەســوكارەكەی جەخت لەوە دەكەنەوە كە 
نەخۆشــیی دەروونی هەبــووە، بۆیە خۆی 
سووتاندووە، ئەگەرنا كێشەی لەگەڵ كەس 

نەبووە.
)س. و( كە كەسێكی نزیك لەو پیاوەیە، 
بە )رووداو(ی گوت "پیاوێكی لەســەرخۆ و 
هێمن بوو، خاوەنی ئیشی خۆی بوو، بەڵام 
تووشی نەخۆشی بوو، بەو هۆیەوە قاچێكی 

بڕایەوە و كەوتە نێو جێگا".

)ج.ع( زۆر هەوڵیــداوە لــەلای پزیشــك 
چارەسەری قاچەكانی بكات و ئامادە بووە 
هەموو ســەروەتەكەی بدات بــەو مەرجەی 
بتوانــێ جارێكی دیكە بــە قاچەكانی خۆی 
بڕوات، بەڵام پزیشــكەكان پێیانگوتبوو كە 
چارەســەری نییــە. )س( دەڵێــت: ")ج( 
بــەردەوام گلەیــی لە حاڵی خــۆی هەبوو، 
دەیگــوت لــە خــۆم بێــزارم و دەمــەوێ 
هەســتمەوە ســەرپێ. هــەر ئــەو بێزارییە 
وای لێكرد كە تووشــی نەخۆشیی دەروونی 

ببێ".
ئــەو خزمــەی )ج( ئاماژەی بــەوەدا كە 
ئەوان هەمیشە ترسی ئەوەیان هەبووە، )ج( 
بەڵایەك بەســەرخۆی بهێنێ، ترسەكەشیان 
لــە جێگەی خۆیدا بوو، دواجار )ج( ئاگری 
لــە خۆی بــەردا و كۆتایی بــە ژیانی خۆی 

هێنا.
خۆســووتاندنی  رۆژی  باســی  )س(   
خزمەكــەی كــرد و گوتــی: "پەیوەندییــان 
پێوەكــردم كــە )ج( لــە ماڵــەوە نەوتــی 
بەخۆیــدا كــردووە و ئاگــری لە جەســتەی 
خۆی بەرداوە. هەرچەندە تەمەنی زۆر بوو، 
بــەڵام لــەو بڕوایەدا نەبــووم ئاگر لە خۆی 

بەربدات".

پیاوێكی تەمەن 70 ساڵان خۆی دەسووتێنێ

لە ژوورەكەی خۆیدا 
بە دەمانچەی براكەی، خۆی كوشت

شكار ئەحمەد
رووداو - هەولێر

ســامان هــەر كاتێــك لــە دەوام دەگەڕایەوە، 
شــەوان دەچووە دەوروبەری ناحیەكــەی بۆ راو، 
بەڵام شەوێك نەگەڕایەوە و شەوی دواتر تەرمەكەی 
دۆزرایەوە. دوای دۆزینەوەی تەرمەكە، پۆلیس دوو 

راوچی بە تۆمەتی كوشتنی دەستگیر كرد.
شەوی 2018/9/21 تەرمی پیاوێكی تەمەن 39 
ساڵ، بە ناوی سامان ساڵح، دانیشتووی ناحیەی 
هیرانی ســەر بە قەزای شەقڵاوە لە نێوان هەردوو 
گوندی دۆرێ و گەرۆتە دۆزرایەوە. كەسوكارەكەی 
دەڵێت ســامان بۆ راوكــردن چووەتــە دەرەوە و 
نەگەڕاوەتەوە، دواتر پۆلیسیان لە ونبوونی ئاگادار 

كردووەتەوە.
عەمیــد محەممەد حەمەدئەمیــن، بەڕێوەبەری 
پۆلیســی شــەقڵاوە بە )رووداو(ی گــوت، رۆژی 
2018/9/22 بنكــەی پۆلیســی هیــران ئــاگادار 
كرایەوە لە دیارنەمانی هاووڵاتییەك بەناوی سامان 
ســاڵح كــە پێشــمەرگەیە و خێزاندارە، ســەعات 
هەشــتی شــەوی پێشــووتر لە مــاڵ دەرچووە و 

نەگەڕاوەتەوە.
پۆلیــس  لێكۆڵینــەوەی  ئــەوەی  دوای 
دەســتیپێكرد، دەركەوت تاوەكو سەعات 10:20 

خولەكی شەو مۆبایلەكەی كراوەتەوە، بەڵام دواتر 
وەڵامی خێزانەكەی نەداوەتــەوە. دوای گەڕانێكی 

زۆر شەوی دواتر پۆلیس تەرمەكەی دۆزییەوە.
 بەڕێوەبــەری پۆلیســی شــەقڵاوە دەڵێــت: 
"بەپێی راپۆرتی پزیشــكی، سامان چوار گوللەی 

بەركەوتووە و بەو هۆیەوە مردووە".
ســامان ســاڵح، خاوەنی چوار منداڵ بوو، زوو 
زوو دەچــوو بــۆ راو، ئەو شــەوەش هــەر بۆ راو 
چووەتە دەرەوە. ســامی ســاڵح كە برای گەورەی 
سامانە، بە )رووداو(ی گوت: "براكەم زیاتر لە 10 
ساڵە پێشمەرگەیە، ئەو كاتانەی دەوامی نەبووایە، 
زوو زوو بۆ راو دەچووە دەوروبەری هیران، شەوی 
2018/9/21 چەكەكــەی هەڵگرتــووە و لــە ماڵ 

دەرچووە، بەڵام ئەو شەوە نەگەڕایەوە".
تەلەفۆنــی  كەســوكارەكەی چەنــد جارێــك 
بــۆ دەكــەن، وەڵام ناداتــەوە، بۆیــە رۆژی دواتر 
پۆلس ئــاگادار دەكەنەوە. ســامی گوتی: "رۆژی 
و  دۆرێ  لەنێــوان  تەرمەكەیمــان   2018/9/22

گەرۆتە دۆزییەوە".
برا گەورەكەی ســامان دەڵێت دوای رووداوەكە 
ئاشكرا بووە كێ براكەی كوشتووە، بەڵام چاوەڕێی 
لێكۆڵینەوە دەكەن دۆسیەكە یەكلا بكاتەوە. سامی 
ساڵح دەڵێت: "كە تەرمەكەیمان دۆزییەوە، شوێنی 
برین بە سەرییەوە دیار بوو، چەند گوللەیەكیشی 

لێدرابــوو، بــەڵام نازانین گوللــەكان هی چ جۆرە 
چەكێكە و بۆچی لێیدراوە، چونكە براكەم كێشەی 

لەگەڵ هیچ كەسێك نەبووە".
كەســی  دوو  پۆلیــس  رووداوەكــە  دوای 
دەســتگیركردووە كە ئەوانیش راوچین و خەڵكی 
هەمان ناوچەن. ســامی دەڵێــت: "دیارە هەر ئەو 
شــەوەی براكەم بۆ راو رۆیشــتووە، ئەوانیش لەو 

شوێنە بوون".
سامی رەتیكردەوە كە بنەماڵەكەیان كێشەیان 
لەگەڵ ئەو دوو كەســە هەبووبێ و گوتی: "ئەوان 
هیچ كێشەیەكیان لەگەڵ ئێمە و براكەمدا نەبووە، 
خەڵكی ناوچەكەش هەموویان شایەتی دەدەن كە 
براكەم كێشــەی لەگەڵ كــەس نەبووە و هەمووان 
خۆشیانویســتووە، تەنانەت ئەو دوو كەسەش كە 
دەستگیركراون براكەمیان زۆر خۆشدەویست، بۆیە 
ئێمە ســكاڵامان لەســەر كەس تۆمار نەكردووە و 
پۆلیس خۆی دەستگیری كردوون و لێكۆڵینەوەیان 

لەگەڵ دەكات، ئێمەش چاوەڕوانی یاساین".
ئەوەی كەسوكاری ســامانی نیگەران كردووە، 
ئەوەیــە كە دوای ئــەوەی راوچییــەكان تەقەیان 
لێكردووە، چوونەتە سەر سەری، بەڵام لە ترسان 
هەڵاتــوون و رزگاریان نەكردووە، ســامی دەڵێت 
"دیارە راوچییەكان بۆ راوە بەراز چوون، براكەشم 
كەوتووەتــە نێو كەمینی ئــەوان، كاتێك جوڵاوە 

ئەوان تەقەیان لێكردووە، دڵنیام كە بەئەنقەســت 
تەقەیان لێ نەكردووە، بەڵام كێشــەكە ئەوەیە كە 
هەردوو كەسەكە دوای ئەوەی تەقەیان لێكردووە، 

چوونەتە سەر سەری، دواتر بەجێیانهێشتووە".
ســەبارەت بــە هەڵوێســتی كەســوكاری دوو 
راوچییەكــە، ســامی گوتــی: "دوای رووداوەكــە 
هەندێك لە كەســوكاری دەستگیركراوەكان هاتنە 
لای ئێمــە، بەڵام ئێمە پێمانگوتن ســامان كوڕی 
حكومەتــە و ئەوان بەپێی یاســا مامەڵەی لەگەڵ 
دەكەن، ئەگەر پشــتگوێی بخــەن، خۆمان رێگای 

دیكە دەگرینەبەر، بەڵام نامانەوێت بگاتە ئەوە".
بەڕێوەبــەری پۆلیســی شــەقڵاوە دەڵێــت لە 
لێكۆڵینەوەدا دەركەوتووە كە كوژراوەكە كێشەی 
لەگەڵ كەس نەبووە، بەڵام دوو كەس بە ناوەكانی 
و )م. ع(  لەدایكبــووی ســاڵی 1986  )ب.ح( 
لەدایكبووی ساڵی 1951، بە بڕیاری دادوەر بەپێی 
ماددەی 405 لە یاســای سزادانی عێراقی لەلایەن 

پۆلیسەوە راگیراون.
عەمیــد محەممــەد حەمەدەمیــن دەشــڵێت: 
"تۆمەتبــارەكان یەكێكیان چەكــی تاپڕ و ئەوەی 
دیكەیان چەكی كڵاشینكۆفی پێبووە، چەكەكانمان 
رەوانەی بەڕێوەبەرایەتــی بەڵگەی تاوانی هەولێر 
كردووە بۆ لێكۆڵینەوە، پەڕاوی لێكۆڵینەوەش بۆ 

رووداوەكە كراوەتەوە".

بۆ راو چوو راوچی كوشتیان

پۆلیس دوو راوچی بە تۆمەتی كوشتنی سامان دەستگیر كردووە

تریسكە شێرزاد
رووداو - هەولێر

بەڵێــن بــە كەســوكارەكەی گوتبــوو 
كــە دەچێتــە ژوورەكەی خــۆی دەنوێ، 
بــەڵام زۆری نەبــرد دەنگــی گوللەیــەك 
لــە ژوورەكەیــەوە هات، كاتێــك دەچن 
دەبینــن لەنێو خوێندا كەوتــووە. ئەوان 
ئێستا دەیانەوێ وەڵامی ئەو پرسیارەیان 
دەستبكەوێ كە كوڕەكەیان بۆچی خۆی 

كوشت؟
شــەوی 2018/9/4 گەنجێكی تەمەن 
18 ساڵ بەناوی )بەڵێن  .م( دانیشتووی 
قــەزای بنەســاوە، لەنێــو ماڵەكەیدا بە 
گوللەیەكــی دەمانچــە كۆتایــی بە ژیانی 

خۆی هێنا.
رائید هۆگر عەزیز، گوتەبێژی پۆلیسی 
هەولێــر بــە )رووداو(ی راگەیاند: "دوای 
ئەوەی هێزەكانی پۆلیســی بنەسڵاوە لە 

رووداوێكی خۆكوشــتن ئاگادار كرانەوە، 
دەستبەجێ گەیشتنە شوێنی رووداوەكە 
و لەلایەن پۆلیسی بەڵگە و تاوان پەڕاوی 
كرایــەوە.  كەیســەكە  بــۆ  لێكۆڵینــەوە 
دەركــەوت ئــەو گەنجــە بــە گوللەیەكی 
دەمانچە كۆتایی بە ژیانی خۆی هێناوە".
ســەبارەت بە هــۆكاری خۆكوشــتنی 
گەنجەكەش، گوتەبێژی پۆلیســی هەولێر 
گوتــەی  دا  بڕیــاری  "دادوەر  گوتــی: 
قســەیان  وەربگیــرێ،  كەســوكارەكەی 
لەگەڵ كراوە، بەڵام ئەوان دەڵێن نازانین 

بۆچی خۆی كوشتووە".
رووداوی  بەســەر  مانگێــك  نزیكــەی 
خۆكوشــتنی ئــەو گەنجــەدا تێپەڕیــوە، 
روون  بۆیــان  كەســوكارەكەی  هێشــتا 

نەبووەتەوە بەڵێن بۆچی خۆی كوشت.
 )ر، م( كە برای بەڵێنە، بە )رووداو(
ی گــوت: "براكەم لــە ژیانیدا نەیگوتووە 
كێشــەم لەگــەڵ كــەس هەیــە، كوڕێكی 

هێمــن و لەســەرخۆ بوو، بــەڵام تێكەڵی 
هیچ كەسێك نەدەبوو، ئاواتم دەخواست 
رۆژێــك براكەم بــە زەردەخەنەوە ببینم، 

بەڵام قەت پێنەدەكەنی".
بەڵێــن شــەش برای هــەن و پێنجیان 
پێشــمەرگەن. )ر(ی بــرای دەڵێــت هەر 
كاتێك لــە دەوام دەهاتنــەوە، دەچوون 
چەكەكانیــان لــە ماڵی باوكیــان دادەنا، 
چونكــە منداڵی وردیان هەیە و ترســیان 
هەبووە دەســتكاری چــەك بكەن، بەڵام 
دواجــار براكەیان هەر بــەو چەكانە چوو 

كە ئەوان ترسیان لێیان هەبوو.
 )ر( دەڵێــت: "زۆر پەشــیمانین كــە 
چەكەكانمــان لــە ماڵــی باوكــم دادەنا، 
ئەگــەر وانەبووایــە ئێســتا بەڵێن لەگەڵ 

ئێمە دەبوو".
بــە گوتــەی )ر( بەڵێنــی بــرای ئەو 
شــەوە لــە دەرەوە بــووە، دوای ئەوەی 
گەڕاوەتــەوە ماڵــەوە بە دایكــی گوتووە 

دەچێتە ژوورەكەی دەخەوێ، بەڵام دوای 
پێنــج خولەك، هــەر لــە ژوورەكەیدا بە 
دەمانچــەی یەكێك لە براكانی كۆتایی بە 

ژیانی خۆی هێناوە.
بەڵێــن لە هەمــوو براكانــی بچووكتر 
بووە، ئەمەش وایكردووە زیاتر لە براكانی 
نــازی هەڵبگیــرێ و هەرچــی  دیكــەی 
پێویستی بێ بۆی دابین بكرێ. تەنانەت 
كاتێك وازی لە قوتابخانە هێناوە، كەس 
رێگری لێنەكــردووە و باوكی پێیگوتووە 

چیت پێ خۆشە ئەوە بكە.
)ر( سەری ســوڕماوە لە خۆكوشتنی 
براكەی و دەڵێــت: "نازانین بۆچی خۆی 
كوشــت، لــە هیچ شــتێكی كــەم نەبوو، 
نەمانزانیــوە كێشەشــی لەگــەڵ كــەس 

هەبووبێ".
بەڵێــن دوای وازهێنان لــە قوتابخانە، 
لــە دوكانێكی سەرتاشــی كاری كردووە، 
چوونەتــە  رووداوەكــە  دوای  براكانــی 

شــوێنی كارەكــەی و نــاو هاوڕێكانــی، 
هــۆكاری  ســەرەداوێكی  ئــەوەی  بــۆ 
خۆكوشتنی براكەیان دەستبكەوێ، بەڵام 
هاوڕێكانیشــی وەكــو براكانی ســەریان 
ســوڕماوە و دەڵێن بەڵێن هیچ كێشــەی 
نەبــووە و قەتیــش باســی خۆكوشــتنی 

نەكردووە.
ئەوەی زیاتر ئەو رووداوە تاساندوویەتی 
دایكی بەڵێنە، چونكە بەڵێن تاكە كوڕی 
بوو كە لەگەڵی دەژیا، شــەش كوڕەكەی 
دیكــەی ژنیان هێنــاوە و لەگەڵ دایك و 

باوكیان ناژین.
)ر( دەڵێــت: "باوكــم و دایكــم تــا 
ئێســتاش باوەڕ ناكەن كــە بەڵێن خۆی 
كوشتووە، بە تایبەتی دایكم بەو رووداوە 
زۆر تاســاوە، چونكە تەنیا بەڵێن لەگەڵ 
ئــەو دەژیــا، زۆر زۆری خۆشدەویســت، 
نزیكــەی مانگێــك بەســەر رووداوەكەدا 
تێپەڕیوە و هێشتا هیچ قسەیەك ناكات". 

بەشی یەکەم

پێشهك‌ی

ناوه‌نــدی مێــژووی )ی. ن. ك( له‌ 2018/8/31 
كتێبی )ئازاد هه‌ورامی... كه‌ركوكییه‌كی كوردستانی( 
)1( بڵاوكرده‌وه‌. مه‌لا به‌ختیار کە پێشــه‌كی بۆ ئەم 
کتێبە نووســیوه‌، له‌بن ناونیشانی )ئازاد هه‌ورامی.. 
گه‌شــاندنه‌وه‌ی ژیله‌مــۆكان(‌ كۆمه‌ڵێــك پرســیاری 
وروژانــدووه‌ و هه‌نــدێ لاپــه‌ڕه‌ی زانــراو و نه‌زانراوی 
ژیانی سیاسی ئازاد هه‌ورامی هه‌ڵداوه‌ته‌وه ‌و تیشكی 
خســتووەتە‌ ســه‌ر یــه‌ك دوو وێســتگه‌ی مێــژووی 

)كۆمه‌ڵه‌ی ره‌نجده‌رانی كوردستان(.
وێڕای سوپاسی بێپایانم بۆ پشتیوانی له‌م جۆره‌ 
پرۆژه‌ بچوك و ســادانه‌، ده‌مه‌وێ خۆم به‌ڕاشكاوانه‌ 
ئه‌وه‌ بنووسم کە هه‌رچی من لێره‌دا ده‌ینووسم، ته‌نیا 
خۆم به‌رپرسیارێتییه‌كه‌ی لەئه‌ستۆ ده‌گرم. جگه‌ له‌ 
قه‌ڵه‌مه‌كه‌م، هیچ كه‌س و لایه‌نێك ساده‌ترین پشكی 
به‌رپرســیارێتی وه‌به‌رشــان ناكه‌وێت.. كارێكی باش 
و ڕه‌وایــه‌ ئه‌گــه‌ر‌ چین و توێژه‌ سیاســییه‌كانی ئه‌م 
كۆمه‌ڵه‌، به‌سه‌ر تارمایی رابردوودا باز بده‌ن و مێژوو 
وه‌كو خۆی بنووســرێته‌وه‌ و چه‌واشه‌كاری و خاتری 
ریشی فڵان و فیساری تێدا نه‌بێت. من نه‌ ده‌مه‌وێ به‌ 
قه‌ڵه‌م و نووسین، تۆڵه‌ له‌ زنجیره‌ درامای پیلانگێڕی 
و پاشقولگرتن بكه‌مه‌وه‌، نه‌ مۆته‌كه ترسناك‌ و رێویه‌ 
گه‌ڕه‌كانی رابردوو نه‌فره‌تباران بكه‌م. ئه‌وه‌ به‌شــێكه‌ 
له جه‌نجاڵیی‌ مێژوو، ئه‌و مێژووه‌ش نه‌ ده‌گه‌ڕێته‌وه‌، 
نه‌ ده‌شاردرێته‌وه ‌و زوو بێت یان دره‌نگ راستییه‌كان 
ده‌رده‌كــه‌ون. تاریكه‌شــه‌و چه‌نــد قایمیــش بێــت، 

ناتوانێت رووناكی مۆمێك بشارێته‌وه‌! 
واتــه‌: بابه‌تــی نووســینه‌كه‌ی مــن: یــه‌ك دوو 
)تێزه‌(*یــه‌ كه مــه‌لا به‌ختیار‌ له ‌پێشــه‌كییه‌كه‌دا 
ده‌ســتی له‌ســه‌ریان داگرتووه. ئیدی هه‌ڵوێســت و 
تێگه‌یشتنی ئه‌وسای من، ئه‌گه‌ر له‌ناو ته‌پودووكه‌ڵی 
رووداوه‌كانــدا بووبــم، یــان له ‌ده‌ره‌وه‌ی ره‌شــماڵی 
ناگێڕێــت!  ئه‌وتــۆ  ده‌ورێكــی  هیــچ  رووداوه‌كان، 
رووداوه‌كــه‌ ته‌مه‌نی چل ســاڵ بێت یان ســه‌دو چل 
ساڵ، په‌یوه‌ندی به‌منه‌وه‌ نییه‌، با من به‌درێژایی ئه‌و 
ماوه‌یه‌ بۆچوون و هه‌ڵوێستی خۆمم هه‌بووبێت، یان 
نه‌بووبێــت! هه‌ڵوێســت و كار و خه‌باتــی من، ئه‌وه‌ 
پاژێكن له‌ پاژه‌كانی گه‌شــتی ژیان و یاده‌وه‌رییه‌كانم 
كه‌ هه‌مووی له‌ به‌رگی دووه‌می كتێبی )تالیتۆس( دا 
نووسراون‌ )ده‌ستنووسی بیره‌وه‌ریه‌كانمه‌ ده‌رباره‌ی 
رووداوه‌ گرنگه‌كانــی 1977 ــــ 1982( و هــه‌وری و 
ئاڵوواڵــی بیــره‌وه‌ری و كاری زانســتی و ئه‌كادیمی 

پێكه‌وه‌ تێهه‌ڵكێش ناكرێت.
كاركردن له‌سه‌ر رابردوو

گه‌لانی پێشكه‌وتوو له‌سه‌ر هه‌ر خاڵ و قۆناخێكی 
رابردووی خۆیان، ئه‌وه‌نده‌ی تووكی سه‌ریان، له‌سه‌ر 
وێســتگه‌ گرنگ و یه‌كلاكه‌ره‌وه‌كانــی رابردوو كاریان 
كــردووه‌. ئه‌مــه‌ش نهێنــی ســه‌ركه‌وتنی ئه‌وانه‌. تا 
له‌سه‌ر كه‌ندوله‌ندی رابردوو، به‌شێوه‌یه‌كی زانستی و 
تێروته‌ســه‌ل كار نه‌كرێت، كۆشك و ته‌لاری داهاتوو 
به‌ڕوونــی نابینرێت، هه‌ڵنگوتن به‌ســه‌ر هه‌ڵنگوتندا 
دێــت، ملشــكان بــه‌دوای ملشــكاندا دێت، هێشــتا 
هــه‌ر نازانرێت هه‌ڵه‌ و په‌ڵه‌كان بــۆ روویانداوه‌ و بۆ 

نه‌مانتوانیوه‌ خۆمانی لێ بپارێزین!
لــه‌ كۆمه‌ڵــی رۆژاوادا؛ كوڕێك یــان كیژێك پاش 
جیابوونــه‌وه‌ و ته‌ڵاق و ته‌ڵاقــكاری، زۆرجار بۆ لای 
دكتــۆری ده‌روونــی و كه‌ســانی پســپۆڕ و شــاره‌زا 
ده‌چن: چاره‌ســه‌ریان ده‌كه‌ن و كــۆرس و راهێنانی 
دوورو درێژیــان بــۆ ده‌كرێت بۆ ئه‌وه‌ی به‌ســه‌ر ئه‌و 
ئه‌زموونه‌ تاڵه‌دا زاڵبن. مرۆڤ ئه‌گه‌ر له‌سه‌ر ڕووبه‌ری 
ئه‌و ئه‌زموونه‌، به‌شێوه‌یه‌كی عه‌قڵانی كار نه‌كات، هه‌ر 
یه‌كسه‌ر شووی كرده‌وه‌، یان كوڕه‌كه‌ ژنی هێنایه‌وه‌، 
تووشــی هه‌مان ئه‌زموونی پێشــوو، به‌دیوێكی تردا 

ده‌بێته‌وه‌.
و  مێژوونــووس  و  نووســه‌ر  و  رۆشــنبیر 
سیاسه‌تناســانی ئۆروپــی، له‌ســه‌ر هــه‌ر قۆناخێك 
و له‌ســه‌ر هه‌ر دیارده‌یه‌كی سیاســی و كۆمه‌ڵایه‌تی 
هه‌زاران لێكۆڵینه‌وه‌ و شــیكاری زانســتییان هه‌یه‌. 
ئێمه‌ی كورد، هه‌ر زۆر ترسنۆك و كڵۆڵ و ده‌ست و 
پێ سپین. تا ئێستا ناوێرین به‌ چاوێكی ره‌خنه‌گرانه،‌ 
رووداوه‌كانی ســه‌د ساڵ له‌مه‌وپێش هه‌ڵسه‌نگێنین. 
ناوێرین راســتیه‌كان ده‌رباره‌ی كۆماری كوردســتان 
بخه‌ینه‌ ڕوو، نه‌وه‌ك قه‌له‌ڕه‌شــێك لێمان بقڕێنێت و 

شه‌مشه‌كوێره‌ لێمان وه‌ده‌نگ بێت.
له‌م رۆژانه‌دا ناســیاوێك باسی هۆكار و كاردانه‌وه‌ 

و هه‌لومه‌رجــی دووبه‌ره‌كی و رۆژانی پێش كۆنگره‌ی 
شه‌شه‌می )پ. د. ك(ی بۆ دەكردم. ئه‌و كاتی خۆی 
چه‌ند جارێك مه‌لا مسته‌فا بارزانی و برایم ئه‌حمه‌د و 
مام جه‌لالی بینیبوو. پێشنیازی كۆنگره‌یه‌ك كرابوو 
)شه‌شــه‌م( کە ئه‌ندامانی )م. س( و سه‌ركردایه‌تی 
و بارزانــی هه‌مــوو پێكــه‌وه‌ به‌شــداربن. بارزانی به‌ 
ڕاشــكاوانه‌ ئه‌و جۆره‌ كۆنگره‌‌ هاوبه‌شه‌ی به‌ ناڕاست 
زانیــوه‌: "بــۆ ئه‌م جــۆره‌ كۆنگره‌یه مــن ناچم‌! من 
مەعلوماتم هه‌یه‌: ئیبراهیم ئه‌حمه‌د )200( كه‌س بۆ 
خۆی ده‌هێنێت.. مام جه‌لال )200( كه‌س ده‌هێنێت، 
عومه‌ر ده‌بابه‌ )200( كه‌س ده‌هێنێت.. من یاریه‌كه‌ی 
ئه‌وان باش ده‌زانم.. من بڕیار ده‌ده‌م كێ به‌شداری له‌ 

كۆنگره‌ی شه‌شه‌م بكات.."
لێره‌دا مه‌به‌ست هه‌ڵسه‌نگاندن و شیكاری بیروڕای 
بارزانــی نییه‌. من ده‌مه‌وێ ئــه‌وه‌ بڵێم: په‌نجاوچوار 
ســاڵ به‌ســه‌ر جیابوونه‌وه‌ی باڵــی )م. س( و باڵی 
بارزانی- دا تێده‌په‌ڕێت، به‌ڵام هێشــتا كاری زانستی 

و ئه‌كادیمــی له‌ســه‌ر ئــه‌و رووداوه‌ 
و  تووڕه‌یــی  شــه‌پۆلی  نه‌كــراوه‌‌، 
جوێنباران و به‌رد گرتنه‌ یه‌كتر زاڵ 
بووه‌، ئــه‌وه‌ش هیچ ســوودێك به‌ 
راستی و چاره‌نووسی نادیاری گه‌لی 

كوردستان ناگه‌یەنێت!
پاش په‌نجاو چوار ســاڵ، له‌ناو 

هه‌ندێك هێزی سیاسی كوردستاندا، به‌ هه‌مان لۆجیك 
و تێڕوانین و رسته‌سازی باسی كۆنگره‌گرتن ده‌كرێت. 
سه‌یره‌! دوای په‌نجاو چوار ساڵ، چه‌ندین جیابوونه‌وه‌ 
و لێكتــرازان و له‌تبــوون روویانــداوه‌، هه‌ر هه‌مووی 
دووباره‌بوونه‌وه‌ی تراجیدیای یه‌كه‌م جیابوونه‌وه‌یه‌ كه‌ 
له ‌هه‌مــوو رووێكه‌وه‌، ئه‌زموونێكــی زۆر خراپ بوو، 
شوێنه‌واری نه‌رێنی تا ئه‌مڕۆش نه‌سڕاوه‌ته‌وه‌. كه‌چی 
نووسه‌ر و سیاسه‌تناس و مێژوونووسان، كاریان ته‌نیا 
خۆلادان و پووش به‌ســه‌رداكردنی زۆربه‌ی ئه‌زموونه‌ 
تاڵه‌كانــی گه‌لــی كورده‌ و ئێمه‌ش تا دێت تووشــی 
هه‌ڵنگوتن و سه‌ره‌نگرێبوون و هه‌ڵدێران ده‌بینه‌وه‌ و 

هیچ لە وانه‌ و په‌نده‌كانی ‌مێژوو فێر نابین.
ده‌ستاوده‌ستی سه‌ركردایه‌تی

له‌م نووسینه‌دا جێی ئه‌وه‌ نابێته‌وه‌ له‌سه‌ر هه‌موو 
)تێزه‌(كانــی مه‌لا به‌ختیــار بنووســم، چونكه‌ ئه‌م 
هه‌ویره‌ ئاو زۆر ده‌كێشێت. شاسوار جه‌لال )ئارام( له‌ 
رۆژی 1978/1/31 شه‌هید ده‌بێت. شاسوار‌ یه‌كێك 
بووه‌ له‌ ئه‌ندامانــی )كۆمیته‌ی هه‌رێمه‌كان( كه‌ ئه‌م 
چوار هاوڕێیه‌ بوون )شاســوار جه‌لال ــ ئارام، ئازاد 

هه‌ورامی، سالار عه‌زیز، مه‌لا به‌ختیار(. 
كۆمیته‌ی هه‌رێمه‌كان: بریتی بوو له‌ كۆمیته‌یه‌ك 
كه‌ نوێنه‌ری هه‌رێمه‌كانی رێكخستنی كۆمه‌ڵه‌ )كملك( 
پاش مانگی ئه‌یلوولی 1975 پێكیانهێنابوو. ئەوەش 
دوای ئــه‌وه‌ی‌ ســه‌ركردایه‌تی كۆمه‌ڵه‌ بــه‌ره‌و ئێران 
رۆیشتبوون و له‌سه‌ر سنوور گیران و 1976/1/1 به‌ 

ده‌ستبه‌سه‌ری راده‌ستی رژێمی به‌غدا كرانه‌وه‌.
 ئه‌م كۆمیته‌یه‌ رێكخستنه‌كانی گرته‌وه‌، نه‌یهێشت 
رووخــان و داوه‌ریــن و په‌رته‌وازه‌یــی لــه‌ ریزه‌كانی 
كۆمه‌ڵه‌دا رووبدات، له‌ماوه‌ی كه‌متر له‌ شه‌ش مانگدا 
زه‌مینه‌ی بۆ خه‌باتی چه‌كداری و شــه‌ڕی پارتیزانی 

خۆش كرد.
مه‌لا به‌ختیار ده‌نووسێت:

"شوێنگرتنه‌وه‌ی شــه‌هید ئارام، له‌و باسانه‌ بوو 
له‌ناو خۆماندا هه‌ڵوێســته‌مان له‌سه‌ر ده‌كرد. من له‌ 
قه‌راخه‌وه‌، پێش ئه‌وه‌ی بگه‌مه‌ سه‌ركردایه‌تی، نامه‌م 
بــۆ مام جــه‌لال نووســیبوو، كــه‌ دوای ته‌واوكردنی 
لێكۆڵینه‌وه‌ له‌ چۆنیه‌تی شــه‌هیدبوونی ئارام، دێمه‌ 
ســه‌ره‌وه ‌و كۆبوونــه‌وه‌ی فــراوان بكه‌یــن و كاك 
نه‌وشیروان بكه‌ینه‌ سكرتێری كۆمه‌ڵه‌. مام، ناوه‌ڕۆكی 
نامه‌كه‌ی زۆر به‌دڵ بوو. له ‌كۆبوونه‌وه‌ فراوانه‌كه‌شدا 
باسی كرد و ئاراسته‌ی بۆچوونه‌كانیشی هه‌ر بۆ ئه‌وه 
‌بوو، كاك نه‌وشیروان ببێته‌ كه‌سی یه‌كه‌می كۆمه‌ڵه‌. 
كاك نه‌وشــیروان، له‌ كۆبوونه‌وه‌كه‌دا، له‌ هه‌موومان 
باشــتر لێكدانــه‌وه‌ی بــۆ دۆخه‌كه‌، بــۆ كۆمه‌ڵه‌، بۆ 
یه‌كێتی، بۆ ململانێكان و كێشه‌كان هه‌بوو. میتۆدی 
قسه‌كردنی زانســتیانه‌ بوو. گه‌رچی گوتارخوێنێكی 
كارامــه‌ نه‌بوو، وه‌كو مام. ئێســتاش، دوای رووداوه‌ 
ناله‌باره‌كانیــش كه‌ بیر له‌و بڕوایــه‌م ده‌كه‌مه‌وه‌، له‌و 
زه‌مــان و زه‌مینه‌یه‌دا، فێڵ له‌خۆم ناكه‌م، پاشــگه‌ز 
نه‌بوومه‌تــه‌وه‌ له‌و بڕیارانه‌ی داومــن.. گه‌رچی له‌دوا 

ئه‌نجامیشدا، باجه‌ هه‌ره‌ قورسه‌كه‌ی من داومه‌..."
پێشــه‌كی ده‌بێ ئه‌وه‌ بنووســم، هه‌ر كه‌ســێك، 
زانابێــت، یــان نــه‌زان، ئــه‌م دێڕانــه‌ی ســه‌ره‌وه‌ی 
بنووسیبایه‌، زۆر ئاسایی و سروشتی بوو، به‌ڵام مه‌لا 

به‌ختیار تۆ بۆ؟
ده‌تــه‌وێ په‌یامێكی سه‌رســوڕهێنه‌ر بگه‌یەنیت؟ 
ده‌تــه‌وێ به‌ خوێنه‌ر بڵێیت: من پیاویكی لێبورده‌ و 
دڵاوا و دلۆڤانم و له‌سه‌ر رێبازی نازه‌بروزه‌نگی مه‌سیح 
و غانــدی و ماندێــا و مارتــن لوته‌ر كینــگ ده‌ڕۆم! 
خوێنه‌ری ئازیز دێڕه‌ نه‌نووسراو و نه‌بینراوه‌كانی پشت 
دێڕه‌ نووسراوه‌كان ده‌خوێنێته‌وه‌. خه‌ڵك ئه‌وه‌نده‌ی 

سه‌یری كرده‌وه‌ ده‌كات، نیو ئه‌وه‌نده‌ سه‌یری قسه‌ و 
گوتار ناكات. هه‌زاربار شــوكر، زۆربه‌ی سیاسیه‌كان 
قسه‌كانیان هه‌ر زۆر جوانه‌، ده‌یان ئۆتۆمبێلی مۆدێل 
به‌رزیش دوایان ده‌كه‌وێت. كرده‌وه‌ و ئه‌دای سیاسیش 
له‌ناو دڵــی كۆمه‌ڵانی خه‌ڵكدا جێگــه‌ی ده‌بێته‌وه ‌و 

ده‌چه‌سپێت.
به‌ چوار رسته‌ی زه‌رد و سوور، كه‌س نابێته‌ دڵاوا 
و دڵفراوان و تۆله‌رانس. ده‌زگای راگه‌یاندنی گه‌وره‌ی 
ئه‌م وڵاته‌ ویستیان به‌ ده‌هۆڵ و زوڕنا و دابه‌شكردنی 
شیرینی و ده‌مچه‌وركردن، كه‌سێك وه‌كو په‌پووله‌ و 
غاندی و ماندێلا وێنا بكه‌ن، نه‌ كه‌س بڕوای پێكردن 

و نه‌ دڕكه‌كان گوڵیان گرت.
ده‌تــه‌وێ به‌خوێنه‌ر بڵێیت: تۆ و نه‌وشــیروان له‌ 

برا براتر و له‌ دۆســت دۆســتتر و هه‌تا سه‌ر ئێسك 
یه‌كترتــان خۆشده‌ویســت و بۆ یه‌كتــر ده‌توانه‌وه؟ 
هه‌ردووكتان شه‌م و په‌روانه‌ بوون و به‌بێ پرس و رای 
یه‌كتر په‌نجه‌تان به‌ ئاودا نه‌ده‌كرد و موو به‌ به‌ینتانا 
نه‌ده‌ڕۆیشت؟ ئه‌گه‌ر نێوانتان ئه‌وه‌نده‌ خۆشبووبێت و 
نه‌ینووســیت، ئه‌وه‌ ئه‌و نووسینه‌ت راستگۆیی خۆی 
له‌ده‌ست ده‌دا! ئه‌م گه‌زو جاوه‌ ده‌بێ بۆ بۆنه‌ی تر و 

كات و سه‌رده‌می تر هه‌ڵبگیرێت. 
له ‌قووڵایــی ئه‌شــكه‌وته‌كانی بنهۆشــه‌وه‌ **، 
گره‌وت له‌سه‌ر ئاشتكردنه‌وه‌ی بزاڤی گۆڕان كردووه‌، 
له‌ملاشه‌وه‌ ده‌ته‌وێت مژده‌ی دڵخۆشكه‌ر‌ پێشكه‌شی 
جه‌مــاوه‌ری یه‌كێتی بكه‌یت و خۆت وەک په‌پووله‌ی 

ئاشــتی و ئاشــته‌وایی و ســاڕێژكه‌ری دڵی بێنه‌وا و 
دڵشــكاوان بناســێنی‌، ئه‌وه‌ مافــی خۆته‌ و كارێكی 

باشه‌.
له‌م رۆژگاره‌دا هه‌رچی ده‌بینی سه‌یرو سه‌مه‌ره‌یه‌، 
هه‌روه‌كو رووناكبیرانیش ده‌ڵێن: )پارادۆكس(ه‌! تۆڕه‌ 
كۆمه‌ڵایه‌تیه‌كان هه‌ندێ جار كه‌سانێك پیشانده‌ده‌ن، 
ره‌حمه‌ت بۆ گۆڕی ســه‌دام حوســێن ره‌وانه‌ ده‌كه‌ن! 
زۆركه‌س دیارده‌كه‌یان به‌لاوه‌ سه‌یره‌: هه‌روه‌كو ئه‌وه‌ی 
ئه‌م ســه‌دام حوسێنه‌ دڕه‌نده‌ترین دیكتاتۆر و فاشی 
نه‌بووبێت و شه‌ڕی عیراق و ئێرانی هه‌ڵنه‌گیرساندبێت 
و په‌لاماری كوه‌یتی نه‌دابێت و كیمیابارانی هه‌ڵه‌بجه‌ی 
نه‌كردبێــت و ئه‌نفالــی نه‌كردبێت و هه‌زاران كه‌ســی 

بێتاوانی نه‌كوشتبێ و ده‌ربه‌ده‌ر نه‌كردبێ!

كاره‌ دزێوه‌كانی ده‌ســه‌ڵاتدارانی ئه‌مڕۆی عێراق و 
ته‌قینه‌وه‌ی گه‌نده‌ڵیی ئیداری و ئابووری و سیاســی 
وای كــردووه‌، خه‌ڵــك ره‌حمــه‌ت بۆ گۆڕی ســه‌دام 
بنێرێت. سه‌دام ناتوانێت خۆی جوان بكاته‌وه‌و كاره‌ 
ناشیرین و كرێته‌كانی سپی بكاته‌وه‌. ئه‌وه‌ ده‌سه‌ڵاتی 
سیاســی ئه‌مــڕۆی عێراقــه‌، خه‌ڵك ناچــار ده‌كات 

ره‌حمه‌ت بۆ شه‌یتانیش بنێرن.
ئایا نووسین ئامانجه‌؟

نووســین ئامانج نییه‌! نووسه‌رێكی ئاسایی وشه‌ 
و رسته‌، به‌سه‌ر كاغه‌زدا به‌بێ هۆ نابارێنێ. نووسین 
جۆرێكی گرنگه‌ له‌ جۆره‌كانی به‌رپرسیارێتی. كه‌سێك 

شتێك بنووسێت و هه‌ست به‌ به‌رپرسیارێتی نه‌كات و 
مۆتیڤێكی تایبه‌ت پاڵی پێوه‌ بنێت، هه‌ر نه‌نووسێت 
چاكتــره‌، چونكه‌ رۆژێك دێت، ئه‌و نووســینه‌ وه‌كو 
ماره‌كه‌ی شــێخ هۆمه‌ر له‌ گه‌ردنــی ده‌ئاڵێت و لێی 
نابێته‌وه‌! من بزانم نووكی قه‌ڵه‌مه‌كه‌م كه‌په‌ره‌ و هیچ 
ئامانجێك ناپێكێت، نه‌ سه‌ری خۆم ده‌ئێشێنم و نه‌ 

سێتاشی پێوه‌ ده‌به‌ستم!
مه‌به‌ستی راسته‌قینه‌ 

له‌م كۆپله‌یه‌ چییه‌؟
ره‌وانه‌كردنــی  بنچینه‌یــی  مه‌به‌ســتی  ئه‌گــه‌ر 
په‌یامێكــی ئاشــته‌وایی و نۆژه‌نكردنــه‌وه‌ی دیكۆر و 
درز و كه‌لێنه‌كانی ته‌لار و باڵه‌خانه‌ی رابردووه‌، ئه‌وه‌ 
ده‌یتوانــی له ‌كۆڕێك یان بۆنه‌یه‌ك یان گفتوگۆیه‌كی 
ته‌له‌فزیۆنیدا په‌یامێك ئاراســته‌ی گۆڕان بكات. هه‌ر 
كه‌سێك ســه‌رقاڵی په‌یامنووســین بێت، ده‌بێ ئه‌و 
راستیه‌ بزانێت، گۆڕانی ئه‌مڕۆ، گۆڕانی دوێنێ نییه‌، 
با له‌دیوی ده‌ره‌وه‌ش به‌ســه‌ر ره‌نگ و روخساره‌كاندا 

كه‌مترین گۆڕان روویدابێت.
گریمان مه‌به‌ست گێڕانه‌وه‌ی راستییه‌كانه‌، چونکه‌ 
ده‌رخســتنی راســتی، گه‌وره‌ترین خزمه‌ته‌ به‌ گه‌ل و 
مێژوو. ئه‌وه‌ راســتی به‌م شــێوه‌یه‌ له‌خاچ نادرێت و 
رێگــه‌ و جێگــه‌ی خۆی هه‌یه‌. ئه‌و راســتیانه‌ی مه‌لا 
به‌ختیــار ده‌یانزانێــت و ئه‌وه‌ی من پێــش )1982( 
زانیومــه‌، من خۆم نامه‌وێ له‌ســه‌ر هه‌مووی بدوێم، 
گێڕانه‌وه‌یــان ره‌نگــه‌ ســوود به‌كــه‌س نه‌گه‌یەنێت. 
راستیه‌كان زۆر تاڵن و ئه‌ركی من نییه‌ برینه‌ كۆنه‌كان 

بكولێنمه‌وه‌!
ئه‌م پێشنیاز و بڕیاره‌ كه‌ مه‌لا به‌ختیار له‌ شوباتی 
1978 داویه‌تی و پاش چل ساڵ لێی په‌ژیوان نییه‌، 
پێشــنیاز و بڕیارێكی ئه‌وه‌نده‌ ساده‌ و 
ســاكار بوو، هه‌روه‌كو ئه‌وه‌ی كه‌سێك 
بڕیار بدات جگه‌ره‌ نه‌كێشێت یان چای 

شیرین نه‌خواته‌وە.
ئۆلف پاڵمــه‌ ده‌كوژرێت و ئینگڤار 

كارلسۆن جێگای ده‌گرێته‌وه‌؟
سه‌ركردایه‌تی  ده‌ستاوده‌ســتكردنی 
هه‌روا به‌خۆشی و به‌جوانی تێپه‌ڕی و هیچ قوربانی و 

سه‌رئێشه‌ی لێنه‌كه‌وته‌وه‌؟
ئه‌گــه‌ر به‌م پێودانگه‌ی مه‌لا به‌ختیار بێت، ده‌بێ 

منیش هه‌ر بۆ خۆشی بنووسم:
)مــن نه‌مبیســتووه‌ له‌نێــوان 1980 ــــ 1988 
كه‌ســێك له‌ گوڵێك كاڵتری پێ گوترابێ و له‌ســه‌ر 
جیاوازیی بیروڕا زیندانی كرابێت( ئایا ئه‌و و مامۆستا 

پشكۆ نەجمەدین قسه‌كانم ده‌سه‌لمێنن؟
گریمان له ‌ساڵی 1978 به‌دواوه‌ هیچ رووینه‌داوه‌، 
نه‌ كه‌س لووتی پژاوه‌ و نه‌ له ‌هه‌رسێ كۆنفرانسه‌‌كه‌ی 
كۆمه‌ڵــه‌دا قڕه‌قــڕ و ژاوه‌ژاو بــووە‌ و گــورگ و به‌رخ 
بــه‌ یه‌كه‌وه‌ ئاویان خواردۆته‌وه‌! به‌ڵام یه‌ك راســتی 
هه‌یه‌ و كه‌س ناتوانێت ســێ و دووی له‌ســه‌ر بكات: 
پاش زه‌مینه‌خۆشــكردن و پاكتاوكردنــی ریزه‌كانی 
كۆمه‌ڵــه‌ لــه‌ ده‌نــگ و ره‌نــگ و ئــاوازی جیــاواز، 
كۆمه‌ڵه‌ هه‌ڵوه‌شێنرایه‌وه‌! پاش تێپه‌ڕبوونی نزیكه‌ی 
بیســت ساڵ به‌ســه‌ر هه‌ڵوه‌شــاندنه‌وه‌ی كۆمه‌ڵه‌دا، 
نه‌وشیروان په‌شیمان بووه‌وه‌ له‌و بڕیاره‌ی داویه‌تی)2(. 
پرسیاره‌كه‌ی من ئه‌مه‌یه‌: ئایا مه‌لا به‌ختیار زانیویه‌تی 

نه‌وشیروان ده‌یه‌وێت كۆمه‌ڵه‌ هه‌ڵبوه‌شێنێته‌وه‌؟
 له ‌ئه‌نتی كۆمۆنیسته‌وه‌ 
بۆ سه‌ركردایه‌تی كۆمه‌ڵه‌

من ده‌مه‌وێ جه‌خت له‌سه‌ر ئه‌وه‌ بكه‌مه‌وه‌: كۆمه‌ڵه‌ 
به‌شــێكه‌ لــه‌ مێــژوو، كه‌ســایه‌تی و رووداوه‌كانیش 
به‌شێكن له‌ رابردوو. نووسینه‌كانی من خوانه‌خواسته‌، 
په‌یوه‌ندی به‌ سیاسه‌تی ئه‌مڕۆه‌وه‌ نییه‌ و بابه‌ته‌كه‌ی 
من، له‌گه‌ڵ رێزم بۆ هه‌موو لایه‌ك، ته‌نیا روونكردنه‌وه‌ 
و هه‌وڵی تێگه‌یشــتنی رووداوه‌كه‌یه‌، نه‌ك دادگایی و 
به‌شینه‌وه‌ی تاوان و بێبه‌ریكردن و پاكانه‌ی سیاسی 

بۆ ئه‌م و ئه‌و.
)ی.ن.ك(  لــه ‌شــام  كاتێــك   1975 ســاڵی 
داده‌مه‌زرێــت، نه‌وشــیروان له‌ ڤییەنــا ده‌بێت، نه‌ك 
لە شــام. مام جه‌لال داوا له‌ ئازاد خۆشــناو ده‌كات 

په‌یوه‌ندی به‌ نه‌وشــیروان مســته‌فا و دكتۆر كه‌مال 
فوئاده‌وه‌ بكات. ئازاد سه‌ردانی نه‌وشیروان ده‌كات، بۆ 
ئەوەی قۆڵی لێ هه‌ڵماڵێت و بێته‌ ریزی یه‌كێتییه‌وه‌، 
ماوه‌یه‌كی زۆر نه‌وشــیروان خۆی به‌ده‌ســته‌وه‌ نادات 
و ده‌ڵێت: ))ئازاد من ئێســتا ترۆتســكیم و له‌گه‌ڵ 
ترۆتسكییه‌كانی ڤییەنا ژیانێكی خۆش به‌سه‌رده‌به‌م، 

بڕۆ وازم لێبێنه‌..((
نه‌وشــیروان لــه ‌بیره‌وەرییه‌كانیــدا ئامــاژه‌ی بۆ 
ئه‌وه‌ نه‌كردووه‌ كه‌ ترۆتســكی)3( بــووه‌. به ‌درێژایی 
ئــه‌و ماوه‌یه‌ی پێكــه‌وه‌ له‌ ناوه‌نــدی كۆمه‌ڵه‌ و )م. 
س( كارمان كردووه‌، ئاماژه‌ی بۆ ئه‌وه‌ نه‌كردووه‌ كه‌ 
لــه‌ ڤییەنا ترۆتســكی بووه‌ و لای كه‌ســیش ئه‌وه‌ی 

نه‌دركاندووه‌!
له ‌كتێبی )له ‌كه‌ناری دانوبه‌وه‌ بۆ خڕی نێوزه‌نگ( 
باســی چركــه‌ی یه‌كتربینینی خــۆی ده‌كات له‌گه‌ڵ 
به‌شــێك له‌ كادره‌كانی كۆمه‌ڵه‌ كــه‌ داوای لێده‌كه‌ن 
له‌ناو ریزه‌كانی كۆمه‌ڵه‌دا كار بكات. ئه‌و له ‌داواكه‌یان 
هه‌ڵده‌پرینگێته‌وه‌ و ‌راشــكاوانه‌ پێیــان ده‌ڵێت: من 
بــڕوام بــه‌ كۆمۆنیزم نییه‌! مــه‌لا به‌ختیار خۆی له‌م 
دانیشــتنه‌دا بووه‌. یه‌كێك ‌راشكاوانه‌ لە مانگی ئابی 
1977 خۆی به‌ كه‌ســێك پێناسه‌ كردووه‌ كه‌ بڕوای 
بــه‌ كۆمۆنیزم و )ماركســیزم( نییــه‌، بۆیه‌ نایه‌وێت 
له‌نــاو رێكخراوه‌كه‌ی ئه‌وانــدا كاربكات، كه‌چی پاش 
شــه‌ش مانگ، لــە )1978/1/31( به‌ دڵفراوانییه‌وه‌ 
رازی ده‌بێت ببێته‌ ده‌مڕاست و سكرتێر و هه‌مه‌كاره‌ی 

ناو كۆمه‌ڵه‌ !
له‌ ماوه‌ی شەش مانگدا چی روویداو چۆن توانی 
سیستێمی ئایدیۆلۆژیی خۆی به‌و ئاسانییه‌ بگۆڕێت؟ 
هه‌ر به‌ڕاســت بیروبــاوه‌ڕی گۆڕا، یان ئــه‌و به‌ پلان 
و بــه‌ رووكه‌ش خۆی به‌ ماركســی داده‌نا و له‌بنه‌وه‌ 
هه‌ركه‌س دڵســۆزی كۆمه‌ڵه‌ بووایه‌، ئه‌و هه‌وڵی ده‌دا 

لووتی بشكێنێ و ریسوای بكات و ده‌ریپه‌ڕێنێ؟
له ‌كۆنفرانسی یه‌كه‌می كۆمه‌ڵه‌دا )مالیمۆس( لە 
ساڵی 1981 ، نه‌وشیروان له‌به‌رده‌م )180( ئه‌ندامی 
كۆمه‌ڵه‌دا گوتی: كۆمۆنیزم گه‌ڕوگول بووه‌. سه‌باره‌ت 
به‌ دروشمی كرێكارانی جیهان یه‌كبگرن و هاوپەیمانیی 
كرێكارانی كــورد و عه‌ره‌بیش گوتی: ))من عه‌ره‌ب 

به‌هه‌شتیشم بۆ دروست بكات نامه‌وێت((.
له ‌كۆنفرانســی ســێیه‌می كۆمه‌ڵه‌دا )مێرگه‌پان( 
لە ســاڵی 1984 ، له ‌كاتی شــیكردنه‌وه‌ و گفتوگۆ 
ده‌ربــاره‌ی هه‌ندێ بابه‌تی په‌یــڕه‌وی ناوخۆ، ده‌گه‌نه‌ 

سه‌ر ئه‌م خاڵه‌: 
)كرێكارانــی جیهان ئامانجی هاوبه‌شــیان هه‌یه‌ 
له ‌دیموكراســی و سۆســیالیزمدا..( زۆربــه‌ی زۆری 
كۆنفرانســه‌كه‌ ئه‌م خاڵه‌ په‌ســه‌ند ده‌كه‌ن و به‌شێك 
پێیانوایه‌: ده‌بێ چه‌مكی كۆمۆنیزمیش بخرێته‌ پاڵی. 
پێنــج كادری كۆمه‌ڵــه‌ هه‌ڵده‌ســتن و داوا ده‌كــه‌ن 

)كۆمۆنیزم(یش دابنرێت.
)ئومێد ســه‌عید گه‌وهه‌ر، د.هــه‌ژار، دارا جه‌میل 
محه‌ممــه‌د، د.حه‌ســان و كادرێكی تــر كه‌ ناوه‌كه‌یم 
بیر نه‌ماوه‌..( پێداگری له‌سه‌ر چه‌مكی )كۆمۆنیزم( 
ده‌كه‌ن. نه‌وشــیروان هه‌ڵده‌چێت و له ‌كۆنفرانسه‌كه‌ 
ده‌چێتــه‌ ده‌ره‌وه‌. مــه‌لا به‌ختیــار دوای ده‌كه‌وێت و 
ده‌یهێنێته‌وه‌ و ناهێڵێت كه‌شــوهه‌وای كۆنفرانسه‌كه‌ 

گرژی و پشێوی تێبكه‌وێت.
نه‌وشیروان رووده‌كاته‌ ئاماده‌بووانی كۆنفرانسه‌كه‌ 
و ده‌ڵێت: "ئه‌گه‌ر مه‌لا به‌ختیار نه‌بووایه‌ هه‌رپێنجتانم 

هه‌ر لێره‌ ره‌می ده‌كرد".
ئایا نه‌وشیروان سكرتێری وه‌كو عه‌زیز محه‌ممه‌د، 

د.قاسملۆ، یان وه‌كو ئۆجه‌لان بووه‌..؟
تــا   1978 لــه ‌ســاڵی  هــه‌ر  نه‌وشــیروان 
هه‌ڵوه‌شاندنه‌وه‌ی كۆمه‌ڵه‌ ده‌سه‌ڵاتی ره‌های هه‌بوو. 
هه‌میشــه‌ مــام جه‌لال نیوه‌ی ئه‌و چــه‌ك و پاره‌یه‌ی 
ده‌ســت )ی. ن. ك( ده‌كه‌وت، له‌به‌رده‌ســتی ئه‌وی 
داده‌نا، ئیدی چۆن سه‌رف ده‌كرا و به‌ كێ ده‌درا و به‌ 

كێ نه‌ده‌درا ئه‌وه‌ هه‌ر خۆی و خوا ده‌یانزانی!
مه‌به‌ســتمه‌ بڵێم: هیچ ســنوورێك بۆ ده‌سه‌ڵاتی 
ره‌هــای ئــه‌و دانه‌نرابــوو. ئه‌ندامــی ســه‌ركردایه‌تی 
زیندانی ده‌كــرد و كادری داركاری ده‌كرد و بیانووی 
بــۆ كوشــتنی خه‌ڵك له‌نــاو شــارو له‌ناو شــۆڕش 

ده‌دۆزییه‌وه‌، ده‌سه‌ڵاتێك نه‌بوو رێگری لێبكات!

ده‌زگای راگه‌یاندنی گه‌وره‌ی ئه‌م وڵاته‌ 
ویستیان به‌ ده‌هۆڵ و زوڕنا و دابه‌شكردنی 
شیرینی و ده‌مچه‌وركردن، كه‌سێك وهك‌و 
په‌پووله‌ و غاندی و ماندێلا وێنا بكه‌ن، نه‌ 
كه‌س بڕوای پێكردن و نه‌ دڕكهك‌ان گوڵیان 
گرت

پاش زه‌مینه‌خۆشكردن و پاكتاوكردنی 
ریزهك‌انی كۆمه‌ڵه‌ له‌ ده‌نگ و ره‌نگ و ئاوازی 
جیاواز، كۆمه‌ڵه‌ هه‌ڵوه‌شێنرایه‌وه‌

پاش تێپه‌ڕبوونی نزیكه‌ی بیست ساڵ 
به‌سه‌ر هه‌ڵوه‌شاندنه‌وه‌ی كۆمه‌ڵه‌دا، 
نه‌وشیروان په‌شیمان بووه‌وه‌ له‌و بڕیاره‌ی 
داویه‌تی

كۆمیته‌ی هه‌رێمهك‌ان
هه‌ڵوه‌شانه‌وه.. یان هه‌ڵیانوه‌شاندنه‌وه‌ ؟

په‌راوێزێكی كورت بۆ پێشهك‌ییهك‌ه‌ی مه‌لا به‌ختیار بۆ كتێبی:
 )ئازاد هه‌ورامی.. كه‌ركوكییهك‌ی كوردستانی(

)1( ئه‌میره‌ محه‌ممه‌د: ئازاد هه‌ورامی.. كه‌ركوكییه‌كی كوردستانی. ناوه‌ندی مێژووی )ی. ن. ك( سلێمانی 
2018

)2( بڕوانه‌ ئه‌و گفتوگۆیه‌ی له‌گه‌ڵ نه‌وشیروان مسته‌فا كراوه‌: دیمانه‌ی تایبه‌ت: ئێمه‌ خه‌ریكین بیر 
هه‌ڵده‌كه‌نین و خانوو دروستده‌كه‌ین، ئێمه‌ به‌ته‌مای پرۆسه‌یه‌كی زۆر هێمن و دیموكراتین. گۆڤاری گوڵان ژ 

)707( هه‌ولێر 2008/11/3 لاپەڕە 32
)3( ماوی و ته‌یاری ترۆتسكی زۆر دژی یه‌كتربوون. نه‌وشیروان له‌ماوه‌ی گۆڤاری )رزگاری( و پاشتریش 

هه‌ر ماوی بووه‌. دیاره‌ بۆ مه‌به‌ستێكی تری ناسیاسی به‌ ترۆتسكی و ئینته‌رناسیۆنالی چواره‌م خۆی 
ناساندووه‌!

* تێزه‌: These: ده‌ربڕینێكه‌، كه‌ مرۆڤ ده‌یه‌وێت وه‌كو راستییه‌ك بیسه‌لمێنێت.
** بنهۆش: بن هۆش Unterbewusstsein بریتییه‌ له‌ unter: بن )Bewusstsein (das: هۆش: واته‌ 

بن هۆش: بنهۆش. فرۆید ئه‌م چه‌مكه‌ی به‌كارهێناوه‌. به‌كارهێنانی نه‌ست بۆ )اللاوعی( هه‌ڵه‌یه‌كی زه‌قه‌. 
چونكه‌ هه‌ستی و نه‌ستی: )هستی و نستی( فارسی مانای بوون و نه‌بوون: )الوجود والعدم( به‌ عه‌ره‌بی 

ده‌گرێته‌وه.‌

مامۆستا جه‌عفه‌ر

ته‌ندروستی

رێكخــراوی تەندروســتیی جیهانی 

دەڵێــت باشــتر وایــە شــەكر تەنیــا 

 رۆژانەمــان پێكبهێنێ. بۆ 
5%ی وزەی

كەسێكی پێگەیشتووی ئاسایی 5%ی 

وزەی رۆژ دەكاتــە 25 گــرام شــەكر. 

ەر سادەتر بیڵێین 5%ی وزەی رۆژ 
ئەگ

 كەوچكە چا شەكر.
دەكاتە شەش

ئاگاداری ئەمانە بە

      مەبەســت تەنیا شەكری سپی 

ـە: هەمــوو شــەربەت، خواردنەوە 
نییـ

دیكــەش  شــیرینییەكانی  و  گازی 
دەگرێتەوە،

 لەوە بكەرەوە كە یەك 
 ئینجــا بیر

نەوە گازییــەكان 9 
قوتــوو لــە خوارد

كەوچكە چا شەكری تێدایە! 

ی: ئەگــەر بــە خێرایی 
      شــیرین

بە چالاكیی جەستەیی نەسووتێنرێ، 

ی شــەكر یان چەوری لە 
بەشــێوە

جەستەدا هەڵدەگیرێ، ئەمەش دەبێتە 
هۆی قەڵەوی.

      شــەكری سپی: هیچ بەهایەكی 

 )ڤیتامین و كانــزا(ی نییە، 
خۆراكــی

 تەنیا وزەیــە، ئەمەش 
ئــەوەی هەیــە

دەكات.تەنیا قەڵەومان دەكات و ددانمان كلۆر 

      زێدەڕۆیی لە خواردنی 

شیرینیی دەســتكرد: تووشبوون بەم 

نەخۆشییانە زیاد دەكات

- شەكرەی جۆری دوو 

- چەند جۆرێكی شێرپەنجە

- نەخۆشییەكانی دڵ و بۆڕییەكانی 
خوێن

ئەگەر هەر ســووری لەسەر ئەوەی 

 ئەوە بزانە كە شیرینی 
شیرینی بخۆی،

سروشتی تا راددەیەك لە هی دەستكرد 

ش جیاوازییەكانیان.
سەلامەتترە، ئەمە

رۆژانە دەبێ چەند شیرینی بخۆین؟

                        
بەشێوەی ئاڵۆز هەیە  

جەستە بە خێرایی هەرسی ناكات

هەستی تێربوون دروست دەكات

نابێتە هۆی قەڵەوی

بەشێوەی سادە هەیە

جەستە بە خێرایی هەرسی دەكات

هەستی تێربوون دروست ناكات

هۆكاری سەرەكیی قەڵەوبوونە

شیرینیی سروشتی

شیرینیی دەستكرد

1
2

3

4

شەكر باشترین دۆستی شێرپەنجەیە
رووداو  - ئاژانسەكان

قسەی پسپۆڕێكی بەناوبانگی خۆراك لە 
ئەمەریكا لەبارەی كاریگەرییە ترسناكەكانی 
شــەكر لــە نێوەندە تەندروســتییەكانی ئەو 
وڵاتەدا دەنگدانــەوەی زۆری هەبوو. پاتریك 
كویڵین كە پســپۆڕی خۆراك و بەڕێوەبەری 

ســەنتەرەكانی  خۆراكییەكانــی  ریژیمــە 
چارەســەری شــێرپەنجەیە لــە ئەمەریــكا، 
رایگەیاند: "شەكر و خانە شێرپەنجەییەكان 
نزیكتریــن هاوڕێــن". ئەمــە ماوەیەكی زۆر 
نێوەندە ئەمەریكییەكانی بەخۆیەوە سەرقاڵ 
كرد، پاتریك پێنج هۆكاریشی دەستنیشان 

كرد كە پاڵپشتی لە قسەكەی دەكەن.

و  شــەكر  پەیوەندیــی   -  1
و نەخۆشییەكە دەستنیشان دەكرێت.شەكرەكە هەڵدەمژن، بەمەش ئاشكرا دەبن شــێرپەنجەییەكان بــە خێراییەكــی زۆر ماددەیەكــی تیشــكاوەر و شــەكر، خانە ئەوە دەردەخات، ئەمەش بە تێكەڵكردنی نەخۆشــیی شــێرپەنجەیە، زۆر بە روونی نوێترین رێگەی سكان و دەستنیشانكردنی شــەكر دەخــۆن، بۆیــە پێت ســكان كە بە شێرپەنجە 12 هێندەی خانەی ئاسایی زۆر باشــی شــەكرن، خانە تووشبووەكان خانەكانی شێرپەنجە وەڵامدەرەوەیەكی خانەی شێرپەنجە

شــێرپەنجە 2 - ترشی لەســەر  باشترین دۆستی شەكرن.ئەوە بكاتەوە كە خانە شێرپەنجەییەكان دەكات بەوپەڕی دڵنیاییەوە جەخت لەسەر ئەمە خاڵێكی دیكەیــە كە وا لە پاتریك شەكریش رێژەیەكی ترشیی بەرزی هەیە. لە كەشــی ترشدا باشــتر گەشە دەكەن، دەریانخستووە كە خانە شێرپەنجەییەكان توێژینــەوەكان 

"فاگۆسایتۆســس" 3 - لاوازكردنی بەرگری خانەیــی  فاگۆسایستۆسسی خانەكانی بەرگریی جەستە كەوچكــە چای شــەكر بەڕێــژەی 50% توانای بەدواداچوونە تاقیگەییەكان دەریانخستووە 10 بەرگریی جەستەیە بۆ سەر خانە دوژمنەكانی، یەكێــك لــە رێگەكانــی هێرشــی سیســتمی قەپگرتنــی 
سیستمی بەرگریی جەستە لاواز دەكات.هەر بڕێكی شــەكر بــۆ ماوەی پێنج ســەعات رێژەكە بۆ 44% بەرزدەبێتەوە، پاتریك دەڵێت دوای خواردنــی شــەكرەكە، دوو كاژێــر دواتر بەڕێژەی 38% كەمدەكاتەوە تاوەكو یەك كاژێر شــەكر توانای قەپگرتنی خانــە بەرگرییەكان وردتر كردبووەوە، ئەو دەریدەخات كە خواردنی توێژینەوەیەكــی ئەمەریكی ئــەم حاڵەتەی جەستەی خۆمانین.رۆژانە خەریكی لاوازكردنی سیستمی بەرگریی زۆر بە باشی ئەوەمان بۆ دەردەكەوێت كە چۆن خواردنەوەكانی دیكە لە رۆژێكدا لێكبدەینەوە، خواردنــەوە گازییــەكان، بســكویت، خۆراك و چا، قاوە، خۆراكەكان، ئایسكرێم، شەربەتەكان، پاتریك دەڵێت ئەگەر شیرینی رۆژانەی نێو كەمدەكاتەوە.

4 - چالاكیی خانە شێرپەنجەییەكان

كاتێــك كەســێك هــەر بڕێكــی شــیرینی 

دەخــوات، پەنكریــاس ئینســۆلین دەردەدات، 

ئینســۆلینیش هۆكارێكی بەهێــزی خێراكردنی 

گەشــەی خانەكانــە، ئەمە جگە لــەوەی لە نێو 

مەمكــدا وەرگرەكانــی ئینســۆلین بەڕێژەیەكی 

بــەرز هــەن. گروپێكــی توێژەرانی شــێرپەنجە 

لە ئوســترالیا گەیشــتوونەتە ئەو ئەنجامەی كە 

گەشــەكردنی خانە شێرپەنجەییەكان لە مەمك، 

پرۆستات، پەنكریاس و منداڵداندا پەیوەندییەكی 
توندوتۆڵیان لەگەڵ ئینسۆلین هەیە.

پوختەی توێژینەوەیەكی بەرفراوان كە لە 21 

وڵاتی ئەوروپی، ئەمەریكای لاتین و ئاسیا كرابوو، 

بە روونی ئاماژە بە پەیوەندیی نێوان ئینسۆلین و 

خانەی شێرپەنجەیی دەكات. پێشتریش پزیشكە 

وێژەرە هۆڵەندییەكان لە توێژینەوەیەكی چوار 
ت

ساڵیدا هەمان ئەنجامیان دەستكەوتبوو.

5 - قەڵەوی

شەكر تاوانبارێكی سەرەكی تووشبوونە 

بــە قەڵــەوی، ئەمە فاكتێكی زانســتییە 

و دەمێكــە پشتڕاســت كراوەتــەوە. داتا 

دەریدەخەن  جیهانییەكانــی شــێرپەنجە 

بەهــۆی  كــەس  هــەزار   100 ســاڵانە 

قەڵەوییەوە تووشی شێرپەنجە دەبن.

هونەر رێبوار

بە قسەی 
دكتۆر مەكە!!

لە نەخۆشــخانەی راپەڕینی تایبەت 
بــە منــداڵان وەك پزیشــك ئێشــكگر 
بووم، منداڵەكە تایەكی زۆری هەبوو، 
دایكەكەشــی جگــە لە مــن، گوێی لە 
هەموو كەس دەگرت، بۆیە منداڵەكەی 
هیچ سوودی لەو دەرمانانە نەبینی كە 

بۆم نووسیبوو.
نزیكەی سێ مانگە لە نەخۆشخانەی 
راپەڕیــن وەك پزیشــكی نیشــتەجێ 
كاردەكــەم، چەندیــن حاڵەتــی نامۆم 
بەرچــاو كەوتــوون كــە دایــكان بــۆ 
لــە  بــەڵام  دەكــەن،  منداڵەكانیانــی 
هەمــووان نامۆتــر ئەو دایكــە بوو كە 
منداڵەكەی بە دەســت تایەكی زۆرەوە 

دەیناڵاند. 
تا یان بەرزبوونەوەی پلەی گەرمی، 
زۆربەی جار نیشــانەی نەخۆشییەكی 
دیكەیــە، واتە بۆ ئەوەی چارەســەری 
تا بكەیــت، دەبێــت بەدواداچوون بۆ 
بەرزبوونــەوەی  پشــت  هۆكارەكانــی 
پلــەی گەرمیــی جەســتەی منداڵەكە 
هۆكارەكــەی  رەنگــە  كــە  بكــەی 
هەوكردنــی  ســییەكان،  هەوكردنــی 
میزەڕۆ، سكچوون و رشانەوەیەكی زۆر 
كــە هەوكردنی ریخۆڵەكان بێت و تای 
لەگــەڵ بێــت، یان هــەر هەوكردنێكی 
دیكــە كە ســادە بێــت یــان ئاڵۆز و 
زەحمەت لەڕووی دەستنیشــانكردن و 

چارەسەر. 
كاتێك منداڵێك یان كەسێك تووشی 
تا دەبێــت، زۆرجار باوانــی منداڵەكە 
هــەوڵ دەدەن بــە دەرمانێكی دژە تا 
منداڵەكە چارەســەر بكــەن، بەڵام لە 
زۆر بــاردا ئەمــە تەنیا نەخۆشــییەكە 
و  دەستنیشــان  و  دەكات  قورســتر 
ســەرەكییەكە  گرفتــە  چارەســەری 

دوادەخات.
دەهێنرێتــە  منداڵێــك  كاتێكیــش 
نەخۆشــخانە، كە پزیشــكەكە دەڵێت 
بكرێــت،  بــۆ  پشــكنینی  پێویســتە 
زۆرجــار خێزانــی منداڵەكە رازی نابن 
و دەڵێــن پێویســت بەو پشــكنینانە 
ناكات و منداڵەكەیان بەس تای هەیە. 
یــان دەڵێــن پێویســت بــە خەواندن 
نــاكات و دەیبەنــەوە ماڵــەوە، بەڵام 
بــۆ رازیكردنــی خێزانەكــە، زۆرجــار 
پزیشكەكە و توانای گفتوگۆی پزیشك 
بۆ رازیكردنی خێزانەكە رۆڵی هەیە. 

لــە  نیشــتەجێ  پزیشــكی  كاری 
نەخۆشــخانە  لــە  منــداڵان  قاوشــی 
تەندروســتیی  چاودێریكردنــی دۆخی 
منداڵەكانــە، ئەمــەش پێكدێــت لــە 
ســەردانی نەخۆشــەكان و نووســینی 
هەمــوو ئاماژەكانــی پەیوەســت بــە 
دۆخی منداڵەكە، دواتریش هەر كاتێك 
نەخۆشەكان هەست بە گرفتێك بكەن 
داوات لێدەكەن و پزیشك چارەسەریان 

دەكات. 
من لەكاتی ســەردانی نەخۆشەكان، 
زانیــم منداڵەكــە تای هەیــە و پلەی 
منداڵەكــە  بەرزبووەتــەوە،  گەرمــی 
هەوكردنی سییەكانی هەبوو، تایەكەی 
بــەرز بــوو، منیــش جگە لــەوەی كە 
دەرمانەكــەم بۆ نووســی، بــە دایكی 
منداڵەكــەم گــوت كــە دەبێــت بــە 
پەڕۆیەكی تاڕاددەیەك تەڕ منداڵەكەی 

سارد بكاتەوە. 
منداڵەكــە  خێزانــی  ئــەوەی  دوای 
پــاش  بەكارهێنــا،  دەرمانەكەیــان 
ماوەیەك تای منداڵەكە دابەزی، بەڵام 
پاش ماوەیەك كە هێشــتا كاتی ئەوە 
نەهاتبــوو ژەمی دووەمی دەرمانەكەی 
بدرێتێ، تای منداڵەكە زیادی كردبوو، 
منیش دووبــارە پێمگوت كــە دەبێت 
منداڵەكــە بــە پەڕۆیەك یــان پارچە 
قوماشــێك ســارد بكاتەوە. ئینجا لێم 
پرسی، باشــە كە پێتمگوت منداڵەكە 

سارد بكەوە، ساردت كردەوە؟
ئــەوەی ماوەیــەك  دایكەكــە دوای 
ســەیری كردم، بــە ناچــاری وەڵامی 
دایــەوە و گوتی، دكتــۆر تۆ پێتگوتم 
منداڵەكەت ســارد بكــەوە، بەڵام ئەو 
ژنــەی لــە تەنیشــتمان منداڵەكــەی 
خەوانــدووە، گوتی بە قســەی دكتۆر 
مەكــە، منداڵەكــەت ســارد مەكــەوە 

خراپە، منیش بە قسەم كرد. 

جێگرەوەی شەكر

پاتریك كویڵین پسپۆڕی خۆراك و دایرێكتەری رێژیمە خۆراكییەكانی 

ســەنتەرەكانی چارەســەری شــێرپەنجە لــە ئەمەریــكا دەڵێــت تكایە 

ـدا پێتان بڵێــم پەنا بۆ شــیرینكەرە 
وا بیرمەكەنــەوە كــە لــە كۆتاییـ

دەســتكردەكان "ســویتنەرز" ببەن لە جیاتی شەكر، پاتریك ئەمانەش 

بە هۆكاری تووشــبوون بە شێرپەنجە دەزانێت، پسپۆڕە ئەمەریكییەكە 

دەڵێت پێویســت نــاكات خۆت لــە دوژمنێك رزگار بكەیــت و پەنا بۆ 

دوژمنێكی دیكە ببەیت، "بەدوای جێگرەوەی شــەكردا مەگەڕێن، دوژمن 
هەر دوژمنە".

تەواوبوونی پێشوەخت چییە؟

تەواوبوونی پێشوەخت ئەوەیە كەسێك 

ماوەیەكی كەم دوای دەستكردن بە سێكس 

ی چێــژ، بێئــەوەی خــۆی 
بگاتــە لوتكــە

ورەیە بۆ هەردوو 
بیەوێ. ئەمە گرفتێكی گە

س. ئەو دڵەڕاوكێیەی 
هاوبەشــەكەی ســێك

ت، زیاتر و زیاتر 
حاڵەتەكە دروســتی دەكا

ت پیاو زوو لە سێكسكردن تەواو ببێ 
وادەكا

و دابمركێتەوە.

هۆكارەكانی تەواوبوونی پێشوەخت

ەتەكاندا هۆكارێكی 
1 - لــە زۆربەی حاڵ

روونی نییە.

2 - لە سەرەتای پێگەیشتن بڵاوە، لەگەڵ 

ەمەن و پەیداكردنی ئەزموون، 
زیادبوونــی ت

ئۆرگازم دوابخەن.
پیاوان فێردەبن 

ەكەمجــار لەگەڵ 
-3 سێكســكردن بۆ ی

ڵەتەكە زیاتر دەكات.
كەسێك ئەگەری حا

وەك  دەروونییەكانــی  حاڵەتــە   -  4

دڵەڕاوكێ و خەمۆكی زیاتری دەكەن.

5 - هەندێكجاریــش لە ئەنجامی گرفتی 

ی یــان لێكەوتــەی نەخــوازراوی 
هۆرمۆنــ

ك دەرمان روودەدات.
هەندێ

نیشانەكانی

نیشانەی سەرەكی خۆبەخۆ فڕێدانی ئاوە 

ێ. حاڵەتەكە بە 
بێئەوەی كەسەكە خوازیارب

 و لەوانەیە بەر لە 
كەمترین وروژانی سێكسی

ســتكردن بە سێكس یان ماوەیەكی زۆر 
دە

كورت دوای ئەوە رووبدات.

دەستنیشانكردن

لە رێگەی پرسیاری رووبەڕوو، پشكنینی 

ی تاقیگەییەوە پزیشك لە 
جەستە و پشكنین

ەتەكە لە هەر كەسێكدا 
هۆكاری پشت حاڵ

دەكۆڵێتەوە.

بۆچی پیاوان لە سێكسدا زوو تەواودەبن؟
رووداو - ئاژانسەكان

زانســتی  یــان  پزیشــكی،  سێكســۆلۆژیی 

ە جیهاندا لە پەرەسەندنی 
سێكسزانیی پزیشــكی ل

وامدایە، لەگەڵ پێشــكەوتنی زانستەكەشــدا 
بەردە

كێشە سێكسییەكان بەشێوازێكی زانستی چارەسەر 
پیاواندا تەواوبوونی پێشــوەخت "زوو 

دەكەن، لــە 

، چونكە دەبێتە 
رەحەتبوون" كێشــەیەكی گەورەیە

كە نەگاتــە ترۆپكی چێژ، 
هــۆی ئەوەی كــە خانمە

پیاوەكــەش وەكــو پێویســت چێژ لە سێكســەكە 

 ســاردبوونەوە و 
ەمــە دەبێتــە هۆی

وەرناگرێــت، ئ

ێ بۆ جیابوونەوە.
زۆرجار سەردەكێش

چارەسەر چییە؟

ەتەكانــدا لەگەڵ 
- لــە بەشــێكی زۆری حاڵ

مەن و كەڵەكەبوونی ئەزموون، 
چوونەســەری تە

بــەرەو باشــبوون دەچێــت و پێویســت بــە 

چارەسەری تایبەت ناكات.

گا و تەكنیكە هاوشێوەكانی بۆ بەشێكی 
- یۆ

تووشبووان كاریگەریی ئەرێنی هەیە.

- هەندێــك تەكنیكــی دەروونیــش هەن بۆ 

دوورخســتنەوەی ســەرنجی كەسەكە لە خەمی 

زوو گەیشتنە ئۆرگازم.

- پشــوودانی كورت، بەشێوەیەك كە كاتێك 

 دەگاتە ئۆرگازم، 
كەسەكە هەست بكات خەریكە

چەند چركەیەك دەوەستێت و دەستپێدەكاتەوە.

و  جگەرەكێشــان  لــە  كەوتنــەوە 
دوور  -

ەكان و دەرمانە هۆشبەرەكان، 
خواردنەوە كحولیی

حاڵەتەكە بەرەو باشبوون دەبەن.

 نــاكارا بــوون، 
 هەمــوو ئەوانــە

- ئەگــەر

هەندێــك دەرمانــی دژەخەمۆكی بە كەســەكە 

دەدرێــن، ئەویــش چونكە یەكێك لــە لێكەوتە 

 ئۆرگازم، كە لەم 
یان رێگەگرتنە لە

نەخوازراوەكان

ارەدا خوازراو دەبێ.
ب

 و جێڵ و بەرهەمی دیكە 
 جگە لەوانە كرێم

-

چووكەوە ئۆرگازم 
هەن كە لە رێگەی سڕكردنی 

دوادەخەن.

دوای خواردنی شەكر، 

بۆ ماوەی پێنج سەعات 

سیستمی بەرگریی 

جەستەت لاواز دەبێ

                    پسپۆڕێكی خۆراك 

ئەمریكا سیستەمە مووشەكییەكانی  لـــە رۆژهەڵاتی 
ناوەڕاست دەكێشێتەوە

رووداو - هەولێر

زۆربەی شــارەزایان لەسەر ئەوە كۆكن 
كە رۆڵی ئەمریكا لە رۆژهەڵاتی نێوەڕاستدا 
بەرەو لاوازی دەچێ و هاوكاتیش رووسیا 
شــوێنی خــۆی لەناوچەكــەدا بەهێزتــر 
دەكات. فۆكەســی ئەم لێكدانەوەیە زیاتر 
لەســەر هاوســەنگیی دەســەڵاتی زلهێزە 
جیهانییەكان لە رۆژهەڵاتی نێوەڕاســتە، 
بــەڵام ئــەوەی بەدەگمەن باســی كراوە، 
ئەوەیە پاشەكشــەی ئەمریكا لەناوچەكە 
دەتوانــێ زلهێزی ناوچەیی دروســتبكات 
بەرژەوەندییــە  بنەمــای  لەســەر  كــە 
نێوخۆییەكانی خۆیان سیاسەتی بەرگری 
و ئەمنیــی خۆیــان دابڕێــژن. بەرنامــەی 
مووشــەكیی پێشــكەوتووش یەكێــك لە 

كۆڵەكە سەرەكییەكانی دەبێ.
هەفتــەی رابــردوو، رۆژنامــەی )وۆڵ 
ســتریت جورنــاڵ(ی ئەمریكی لــە زاری 
گەورە بەرپرسانی پێنتاگۆنەوە ئاشكرای 
كرد كە ئەمریكا بەنیازە چوار سیستەمی 
مووشــەكی لە ئوردن، كوەیت و بەحرەین 
بكشــێنێتەوە، لــە كاتێكــدا فۆكەســی 
وەزارەتی بەرگریی واشــنتن لە رۆژهەڵاتی 
نێوەڕاســتەوە بۆ هەڕەشــەكانی رووسیا 
و چیــن گۆڕاوە. ئــەم هەنگاوە كە مانگی 
داهاتــوو جێبەجــێ دەكــرێ، قەڵغانــی 
بەرگریی ئەمریكا بــۆ هاوپەیمانەكانی لە 

ناوچەكە لاوازتر دەكات.
ســاڵانێكە هاوپەیمانەكانــی ئەمریــكا 
لــە كەنــداو و رۆژهەڵاتی نێوەڕاســت بۆ 
زامنكردنی ئاسایشــی خۆیان پشــت بەو 
سیســتەمانە دەبەســتن، بەتایبەتیش بۆ 

وڵاتانی رۆژهەڵاتی ناوەڕاست كار بۆ دەستكەوتنی سیستمی مووشەكی دەكەن

رێگەگرتن یان وەڵامدانەوەی ئەو هەڕەشانەی ئێران 
لەســەر ئەو وڵاتانە دروســتی دەكات. بەگوێرەی 
راپۆرتەكــە، جەیمز ماتیس چەنــد مانگێك دوای 
دەســتبەكاربوونی وەكو وەزیری بەرگــری، داوای 
لــە فەرماندەیی ناوەندی كردبوو ژمارەی ســەرباز 

و بنكــە و تەكنۆلۆژیــای ســەربازیی ئەمریــكا لە 
رۆژهەڵاتی نێوەڕاســت كەم بكرێتەوە، ئەو هێزانە 
بــۆ بەرەنگاربوونەوەی مەترســییەكانی رووســیا 
و چین بەكاربهێنرێن. بەشــێك لــەو گۆڕانكارییە 
بۆ تێكشــكانی داعــش و نەمانی مەترســیی ئەو 

رێكخراوە لەسەر ناوچەكە و وڵاتانی دیكەی جیهان 
دەگەڕێتەوە.

بیلال سەعب، لێكۆڵەر لە پەیمانگای رۆژهەڵاتی 
نێوەڕاست لە واشنتن )MEI(، پێیوایە گەورەترین 
كاریگەری ئــەم گۆڕانكارییــە جیۆپۆلیتیكییە لە 

ناوچەكــە دروســتبوونی زلهێــزی لۆكاڵییە كە لە 
دەرەوەی سیاســەت و بەرژەوەندییەكانی ئەمریكا 
سیاســەتی بەرگریی خۆیان دادەڕێژن لە كاتێكدا 
وڵاتانــی ناوچەكە لــەوە بێ هیوا بــوون ئەمریكا 
بتوانێ رێگە لە پەرەسەندنی سیستەمی مووشەكیی 

باڵستیكیی ئێران بگرێ یان بەرەنگاری هەوڵەكانی 
ئێــران بــۆ دروســتكردنی بنكــەی ســەربازی و 

مووشەكیی لە سووریا ببێتەوە.
مانگــی رابردوو، ئاڤیگــدۆر لیبەرمان، وەزیری 
بەرگریی ئیسرائیل رایگەیاند كە وڵاتەكەی بەنیازە 
سیســتەمێكی نوێی مووشــەكی دروستبكات كە 
توانــای ئەوەی هەبێ لە كاتی پێویســتدا هەموو 
شوێنێكی رۆژهەڵاتی نێوەڕاست بپێكێ. حكومەتی 
تەلەڤیڤ دەستی بە دروستكردنی ئەو سیستەمە 
كــردووە و بەشێكیشــی لەدواییــن قۆناغەكانــی 
لێكۆڵینەوە و هەڵســەنگاندندایە. ئیســرائیل بە 
حوكمی ئەوەی لــەڕووی جوگرافییەوە بچووكە و 
لەلایەن دراوســێ عەرەبەكانییەوە گەمارۆ دراوە، 
ناچــارە بــۆ بەرگــری لە خۆی پشــت بــە هێزی 
ئاسمانی، مووشەكی و چەكی سایبیری ببەستێ.

بــەڵام ئیســرائیل لەم هەنــگاوەدا تەنیا نییە، 
بەڵكو وڵاتانی نیمچەدوورگەی عەرەبیش بەرەبەرە 
بیر لە سیستەمی مووشەكی دەكەنەوە، هەرچەندە 

تەێژەرێك

كێبڕكێی داهاتووی 
رۆژهەڵاتی 
نێوەڕاست لەسەر 
سیستەمی 
مووشەكی دەبێ

رووداو - هەولێر

رووســیا لە حەوت ســاڵی رابردووی شــەڕی 
نێوخۆی سووریادا پەیوەندی و هاوكاریی نزیكی 
لەگــەڵ ئێــران و حیزبوڵــای لوبنــان هەبووە، 
بەدرێژایــی ئــەو ماوەیەش توانیبــووی پەرە بە 
پەیوەندییەكانــی خۆی لەگەڵ ئیســرائیل بدات، 
بــەڵام كەوتنە خــوارەوەی فڕۆكەیەكی رووســی 
و جێگیركردنی سیســتەمی دژەفڕۆكەی رووسی 
لــە ســووریا دەشــێ گۆڕانكاریــی گــەورە لــە 
پەیوەندییەكانی تەلەڤیڤ و مۆسكۆ و هاوكێشە 
نێوخۆیــی و ناوچەییەكانــی شــەڕی نێوخــۆی 

سووریادا دروستبكات.
هەفتــەی رابــردوو، بەرپرســانی ســەربازیی 
مۆسكۆ رایانگەیاند كە سیســتەمی دژەفڕۆكەی 
ئێس 300 لە ســووریا دادەنێن، ئەم سیســتەمە 
دەبێتە بەشــێك لــە تۆڕی بەرگریی ئاســمانیی 

ســووریا. هەرچەند حكومەتی رووســیا جەخت 
لەوە دەكاتەوە كە سیستەمەكە لەژێر كۆنتڕۆڵی 
حكومەتــی ســووریادا دەبێ، بەڵام شــارەزایان 
پێیانوایە هەر لەژێر چاودێریی رووسەكاندا دەبێ.
ئــەو هەنــگاوەی رووســیا دوای ئــەوە هــات 
كــە فڕۆكەیەكــی ســیخوڕیی رووســیا بــە 15 
سەرنشینەوە بەهۆی مووشــەكێكی سوورییەوە 
خرایە خوارەوە. هێزی ئاسمانیی رووسیا فڕۆكەی 
جەنگیی ئیســرائیلی بە سەبەبكاری ئەو رووداوە 
دەزانــێ، لەبەر ئــەوەی فڕۆكە ئیســرائیلییەكە 
خۆی لە پشــت فڕۆكە رووسییەكە شاردبووەوە. 
ئیســرائیلییەكان جەخــت لــەوە دەكەنــەوە كە 
فڕۆكەكانی ئیســرائیل گەڕابوونەوە بۆ سنووری 
ئاسمانیی ئیسرائیل كاتێك مووشەكەكەی سووریا 

فڕۆكە رووسییەكەی كردە ئامانج.
رووسیا رایگەیاندووە كە سیستەمەكە لە ماوەی 
دوو هەفتــەدا دادەنــرێ و دەكەوێتە كار، ئەگەر 

ئەمە رووبدات، ئەوە نەك هەر ئیســرائیلییەكان، 
بەڵكو توركیا و هەمــوو ئەندامانی هاوپەیمانیی 
نێودەوڵەتیــش ناچــار دەبن بــۆ جێبەجێكردنی 
ئامانجەكانی خۆیان لە سووریا دانوستاندن لەگەڵ 
رووســیا بكەن، ئەگینــا رووبەڕووی مەترســیی 
گەورەی پێكدادان لەگەڵ دووەم گەورەترین هێزی 

سەربازیی جیهان دەبنەوە.
وەزارەتی بەرگریی رووســیا رایگەیاندووە كە 
پلانی پاراســتنی سنووری ئاسمانیی سووریا بە 
ســێ قۆناغ جێبەجێ دەكرێ. قۆناغی یەكەمی 
جێگیركردنی سیستەمی ئێس 300 ـە. قۆناغی 
دووەم پەرەپێدانی كۆی تۆڕی بەرگریی ئاسمانیی 
ســووریا دەبــێ، بــۆ ئــەوەی وردتر لــە جاران 
ئامانجــەكان دیــاری بــكات و بیانپێكێت. بەڵام 
قۆناغی ســێیەم كە ئیســرائیلییەكانی نیگەران 
كــردووە، بریتییــە لە بەكارهێنانی سیســتەمی 
ئەلیكترۆنــی بــۆ بەرپەرچدانــەوەی فڕۆكە دژە 

رادارەكان كە ئیسرائیل بەكاریاندەهێنێ.
سیســتەمە  ئــەو  جێگیركردنــی  پلانــی 
دژەفڕۆكەیە شتێكی نوێ نییە، بەڵكو لە ساڵی 
2013ش رووسیا بیری لە فرۆشتنی سیستەمەكە 
بە سووریا كردەوە، ئەو كات ئیسرائیل داوای لە 
لایەنی رووســی كرد بۆ پاراستنی "سەقامگیریی 
ئەمنیــی ناوچەكــە" پلانەكە بوەســتێنن. بەڵام 
رووداوەكــەی 17ی ئەیلــول لــە نزیــك بنكەی 
ئاســمانیی حمێمیم لە ســووریا هاوكێشــەكانی 

گۆڕی.
ئیســرائیل لــە 18 مانگــی رابــردوودا 200 
هێرشــی ئاسمانیی لە ســووریا كردووە، هەموو 
هێرشــەكان بــە هاوئاهەنگی لەگــەڵ هێزەكانی 
رووســیا بوون و ئامانجیشــیان لێدان لە بنكە و 
كاروانی چەكی حیزبوڵڵای لوبنان و ئێران بووە. 
ئــەو هاوئاهەنگییە ســەربازییە لەســەر بنەمای 
پەیوەندیی دۆستانەی ڤلادیمیر پوتین، سەرۆكی 
رووســیا و بنیامین نەتانیاهۆ، ســەرۆكوەزیرانی 
ئیســرائیل بــووە. شــارەزایان پێیانوایــە دوای 
رووداوەكانی حمێمیم ئیســرائیل پێویســتی بە 
رێككەوتنێكی دیكەیە كە تەنیا لەسەر نیازپاكیی 

پوتین نەوەستابێ.
ئالۆن لیل، بەڕێوەبەری گشــتیی پێشــووی 
وەزارەتــی دەرەوەی ئیســرائیل، لە دیمانەیەكی 
ماڵپەڕی )كریسچن ساینس مۆنیتەر( ئاماژە بۆ 
ئەوە دەكات كە "ئەم سیســتەمە دژەـــفڕۆكەیە 
یاساكانی یارییەكە دەگۆڕێ، چیدی ناتوانین بەو 
متمانەیەی جارانەوە هێرش بكەینە سەر سووریا 
و كارئاســانییەكی زۆر بــۆ ئێرانییەكان دەكات. 
ئیسرائیل پێویستی بە رووسیایە و خۆی تووشی 

مەترسی شەڕ لەگەڵ ئەو وڵاتە ناكات".
ئەو سیستەمەی كە رووسیا بەنیازە لە سووریا 
جێگیری بكات لە دوایین ڤێرژنەكانی سیستەمی 
ــە كە لە چەندیــن دەیەی رابردوودا  ئێس 300 ـ
قۆناغ بە قۆناغ پەرەی پێدراوە و لە سیستەمی 
بەرگریــی ئەمریكادا هیچ هاوشــێوەیەكی نییە، 
لەبەر ئەوەی ئەمریكا پێویستی بە سیستەمێكی 
لــەو شــێوەیە نەبــووە كە بەرگری لە ســنوورە 
ئاســمانییەكانی بكات. ئەم سیستەمە رووماڵی 

هەموو سنووری ئاسمانیی سووریا دەكات.
ئــەوە  بــۆ  ئامــاژە  رووســیا  حكومەتــی 
دەكات كــە ئامانــج لــە ناردنی ئەو سیســتەمە 
بەرگرییە ئاســمانییە پاراســتنی هێزەكانیەتی 

لە خاكی ســووریادا، پوتیــن هەمان پەیامی بە 
سەرۆكوەزیرانی ئیسرائیل راگەیاندووە. ئیسرائیل 
رۆڵێكی ســەرەكی لــە جێبەجێبوونــی خەونی 
رووســیا بــۆ قایمكردنی شــوێن پێــی خۆی لە 

رۆژهەڵاتی نێوەڕاستدا هەیە.
ســەربازیی  شــارەزایانی  و  بەرپرســان 
ئیســرائیل دەڵێــن وڵاتەكەیان ســاڵانێكی زۆرە 
خــۆی بۆ ئەو سیســتەمە دژەـــفڕۆكەیە ئامادە 
دەكات، بۆیــەش ناتوانــێ بەربەســتێكی گەورە 
بۆ چالاكییەكانی هێزی ئاســمانیی ئیسرائیل لە 
ســووریا دروســتبكات، بەم حاڵەشەوە جەخت 
لــەوە دەكەنەوە كە پێویســتە میكانیزمی نوێی 
پەیوەندیی لە نێوان هێزی ئاســمانیی ئیسرائیل 

و سوپای رووسیادا دروست بكرێ.
ســەرەڕای بڕیارەكــەی هەفتــەی رابــردووی 
وەزارەتی بەرگریی رووسیا، حكومەتی ئیسرائیل 
رایگەیانــدووە واز لــە هێرشــكردنە ســەر بنكە 
ســەربازیی و مووشەكییەكانی ئێران و حیزبوڵڵا 
لە ســووریا ناهێنێ، بە تایبەتیش كە ئیسرائیل 
فڕۆكــەی ئێــف 35ی هەیە، كە سیســتەمێكی 

دژەـڕاداری یەكجار ئاڵۆزی هەیە.
ناوەنــدی )ســتراتفۆر(ی ئەمریكــی پێیوایە 
هەنگاوەكەی رووســیا نەك هــەر ناتوانێ گیانی 
كادر و راوێژكارە رووســییەكان بپارێزێ، بەڵكو 
بــە تێكەڵكردنی ســتافی رووســی و ســووری 
دەتوانێ ئەو مەترسییە زیاتر بكات، لە كاتێكدا 
ئیســرائیلییەكان ســوورن لەســەر لێدانــی هەر 
سیستەمێكی مووشــەكی كە فڕۆكەكانی بكەنە 
ئامانج. جیا لەمە فڕۆكە ئیسرائیلییەكان دەتوانن 
باترییەكانی ئەو سیستەمە لەكار بخەن و بەمەش 
ناوبانگــی سیســتەمی ئێــس 300 بخەنــە ژێر 
گومانەوە، لە كاتێكدا رووسیا بۆ فرۆشتنی ئەم 
سیستەمە و سیستەمە هاوشێوەكانی گرێبەستی 

لەگەڵ ژمارەیەك وڵات واژۆكردووە.
سیســتەمی دژەـــفڕۆكەی ئێس 300 تاوەكو 
ئێســتا لە شــەڕدا تاقی نەكراوەتــەوە، بۆیەش 
شــارەزایان پێیانوایە ئەگەر رووســیا بیەوێ لە 
رێگەی ئەو سیســتەمەوە ئیسرائیل و هێزەكانی 
دیكــەی بەشــدار لە شــەڕی نێوخۆی ســووریا 
بهێنێتە ســەر مێــزی دیالۆگ، ئــەوە گرەوێكی 
گــەورەی كردووە كــە ئاكامەكەی دیــار نییە و 
تاقیكردنەوەكەشی دەشێت ئاكامی كارەساتباری 

بۆ سووریا و هەموو ناوچەكە بەدواوە بێ. 

رووسیا بە سیستمی دژەفڕۆكە 
ئاسمانی سووریا زامن دەكات

سیستەمی دژەفڕۆكەی ئێس 300 دەتوانێ رووماڵی هەموو ئاسمانی سووریا بكات

ئەمریكا سیستەمە مووشەكییەكانی  لـــە رۆژهەڵاتی 
ناوەڕاست دەكێشێتەوە

تاوەكو ئێســتا بە كردەوە هەنگاویان بۆ نەناوە. 
سەعب لە چەند ساڵی رابردوودا لەگەڵ فەرماندە 
و بەرپرسە سەربازییەكانی كەنداو قسەی كردووە، 
هەموویان لەســەر ئەوە كۆكــن كە هەوڵەكان بۆ 
رێگری لە پەرەســەندنی سیستەمی مووشەكیی 
ئێران شكســتیان هێناوە، بۆیە پێویســتیان بە 
هێــز و چەكی فرەجــۆرە بۆ ئــەوەی بەرپەرچی 
هەڕەشــەكان بدەنەوە. هەندێك لە بەرپرســانی 
ســەربازیی وڵاتانــی عەرەبــی بــە دووری نازانن 
لــە داهاتــوودا وڵاتەكانیان بیر لە دروســتكردنی 

سیستەمی مووشەكی بكەنەوە.
تاوەكو ئێستا ئەمریكا هۆكاری سەرەكی بووە 
كە وڵاتانی عەرەبی دەستیان بۆ كڕینی سیستەمی 
ململانێــی  نەبــردووە،  باڵســتیك  مووشــەكی 
سیســتەمی مووشەكی مەترســیی گەورە لەسەر 
وجوودی هێــز و بنكە ســەربازییەكانی ئەمریكا 
لە ناوچەكەدا دروســتدەكات و تەنانەت ئەگەری 

جەنگی رووسیا و ئەمریكا دەهێنێتە ئاراوە.
ســتریت  )وۆڵ  راپۆرتەكــەی  بەگوێــرەی 
جورنــاڵ(، ئەمریكا دوو سیســتەمی مووشــەكی 
لــە كوەیت، یەك سیســتەم لە ئوردن و یەكێكی 
دیكــەش لــە بەحرەیــن دەكشــێنێتەوە. ئــەو 
سیستەمە بە پاتریۆت ناسراوە كە سیستەمێكی 
جووڵاوە و توانای خســتنەخوارەوەی مووشك و 
فڕۆكەی هەیە و لەكاتی پێویســتدا بۆ هێرشــی 
مووشەكیش بەكاردەهێنرێ. هەرچەندە ژمارەیەك 
پاتریۆتی دیكە لــە ناوچەكەدا دەمێننەوە، بەڵام 
بەرپرسانی ســەربازیی ئەمریكا بە رۆژنامەكەیان 
راگەیاندووە كە كشــاندنەوەی ئەو چوار پاتریۆتە 

گۆڕانكارییەكی گەورەیە.
ســعودیە و ئیمــارات دوو لــەو وڵاتانــەن كە 
بەهــۆی پەیوەندیــی ئاڵۆزیان لەگــەڵ ئێران بیر 
لە دامەزراندنی سیستەمی مووشەكیی باڵستیك 
دەكەنەوە، بەتایبەتیش ئەو جۆرە لە سیستەم كە 

بۆ هێرشكردن بەكاردەهێنرێ. ئەمریكا، رووسیا و 
زۆربەی وڵاتانی ئەوروپی ناتوانن ئەو سیســتەمە 
بەو دوو وڵاتە بفرۆشن لەبەر ئەوەی پەیماننامەی 
كۆنتڕۆڵی تەكنەلۆژیای مووشەكییان واژۆ كردووە، 
بۆیــەش چین و پاكســتان دەتوانن فرۆشــیاری 

سەرەكیی ئەو چەكانە بە كەنداو بن.
هەڵبەت سعودیە ئێستا كۆمەڵێك مووشەكی 
باڵســتیكی چینی هەیە و لە ســاڵی 2014شــدا 
بەشــێك لەو چەكانەی نمایش كرد، بەشێك لەو 
هەنگاوە بۆ ئەوەیــە پەیامێك بۆ ئێران بنێرێ و 
بەشێكیشی پەیوەندی بەوەوە هەبوو كە ئیدارەی 
پێشووی ئەمریكا تێبگات لەوەی سعودیە بیر لەوە 

دەكاتەوە خۆی ئاسایشی خۆی زامن بكات.
ســاڵانێكە وڵاتانی كەنداو چەكی پێشكەوتوو 
لە ئەمریكا دەكڕنەوە، وەبەرهێنانی گەورەشــیان 
لە سیســتەمی دژەمووشەكی ئەمریكیدا كردووە، 
بــەڵام تێكچوونــی دۆخی رۆژهەڵاتی نێوەڕاســت 
و فراوانبوونــی بازنــەی دەســەڵاتی ئێــران لــە 
ئەفغانســتانەوە بۆ دەریای نێوەڕاست و دەریای 
ســوور، ئەو وڵاتانەی گەیاندووەتــە ئەو بڕوایەی 
سیســتەمی بەرگــری بــە تەنیــا بــەس نییە و 

پێویستیان بە سیستەمی هێرشبەریشە.
مووشەكی باڵستیك توانایەكی لەڕادەبەدەری 
تێكدانــی ســەقامگیری هەیــە، لەبــەر ئــەوەی 
بەرەنگاربوونەوەی ئەو جۆرە چەكە پێویستی بە 
میكانیــزم و تەكنەلۆژیایەكی ئاڵۆزە، جگە لەمە 
توانای وێرانكارییەكەی و خێرایی جووڵەكەشــی 

یەكجار زۆرە.
بیــال ســەعب جەخت لــەوە دەكاتــەوە كە 
رۆژهەڵاتی نێوەڕاست بەرەو ململانێی سیستەمی 
مووشەكیی باڵستیكی هەنگاو دەنێ "ئەمریكاش 
تاكە ئەكتەرە كە بتوانێ رێگەی لێبگرێ یان هەر 
هیچ نەبێ جڵەوی بــكات، بەڵام وادیارە ئەمریكا 

ماوەیەكی زۆرە ماڵئاوایی لە ناوچەكە كردووە".

رووداو - هەولێر

لــە چەند دەیــەی رابــردوودا، خێزانــی بن لادن 
یەكێــك لــە بەهێزتریــن خێزانە ســەرمایەدارەكانی 
سعودیە بوون، بەجۆرێك گەشەكردنی ژێرخانی شارە 
گەورەكانــی ســعودیە بە پڕۆژەكانی ئــەم خێزانەوە 
گرێــدراون، بــەڵام لەگــەڵ زۆربوونــی دەســەڵاتی 
محەممەد بن سەلمان، شازادەی جێنشین، دەسەڵات 

و كاریگەریی خێزانی بن لادن رووی لە كزی كرد.
ســاڵی 2015، بن ســەلمان پەیوەنــدی بە بەكر 
بن لادنەوە دەكات كە ئەوكات ســەرۆكی كۆمپانیای 
زەبەلاحی بن لادن بوو. شــەش كەس كە قســەیان 
بۆ ئاژانســی )رۆیتەرز( كردووە، دەڵێن بن سەلمان 
داوای لە بەكر كردبوو لە كۆمپانیاكەدا پشكی بدەنێ. 
خێزانی بن لادن هەمیشە گوێڕایەڵی خێزانی شاهانە 
بوون، بەڵام ئەمجارەیان بەكر داوای لە بن ســەلمان 
كردبــوو كاتی بداتێ، بۆ ئــەوەی راوێژ بە ئەندامانی 

دیكەی خێزانەكەی بكات.
دوو ســاڵ دوای ئــەو رۆژە، پلــەی محەممەد بن 
ســەلمان بۆ شازادەی جێنشین بەرزبووەوە و پلانی 
چاكســازیی ئابووری و بەرەنگاربوونەوەی گەندەڵی 
راگەیانــد، لــە چوارچێوەی ئەو هەڵمەتەشــدا زیاتر 
لە 200 شــازادە، بەرپەرســی پایەبــەرز و بازرگانی 
سعودی دەستبەســەركران كە لە نێویاندا سێ برای 
خێزانی بن لادن )بە ناوەكانی بەكر، سەعد و ساڵح( 
هەبوون. بەگوێرەی راپۆرتەكەی رۆیتەرز، سێ براكە 
لە نیســانی ئەمســاڵدا زیاتر لە ٪36ی پشــكەكانی 
خۆیــان لە كۆمپانیــا خێزانییەكەیــان بە حكومەت 
بەخشــی، بــەم حاڵەشــەوە بەكر بــن لادن هەر لە 

گرتووخانە ماوەتەوە.
ئاژانســە بەریتانییەكە لەگەڵ دەیان فەرمانبەر، 
كەســانی نزیك لە خێزانەكە، بەرپرسانی حكومەت 
و ســەرۆك بانك و بازرگانی سعودی قسەی كردووە 

و هەموویان پێیانوایە ئاوابوونی ئەســتێرەی بەختی 
خێزانی بن لادن لە دانوســتاندنەكەی 2015ی نێوان 

بن سەلمان و بەكرەوە دەستیپێكرد.
بەهێزكردنی كەرتی تایبەت توخمێكی سەرەكیی 
پلانەكــەی بن ســەلمان پێكدەهێنێ كــە بە روئیای 
بازرگانێكــی  بــەڵام  دەركــردووە،  نــاوی   2030
ســعودی پێیوایە چیرۆكی تەمومژاویی بن لادنەكان 
"ئاماژەیەكــە بۆ ئەوەی بزانین لە نێوان حكومەت و 
كەرتی تایبەتدا چی روودەدات، ئەوەی هەیە شكانی 
متمانەیە لە نێوان كەرتی گشــتی و تایبەتدا". بەڵام 
بەرپرســێكی باڵای حكومەتی ریاز رەتیدەكاتەوە بن 
ســەلمان لە 2015دا بــەدوای وەرگرتنی پشــك لە 
كۆمپانیــای بن لادنەوە بووبێ، بەڵكو ئامانجی ئەوە 
بــووە رێ لە داڕووخانی دارایــی كۆمپانیاكە بگرێ، 
چونكــە لــەو كاتەدا گروپــی بن لادن بــە دۆخێكی 

سەختدا تێدەپەڕی.
گروپــی بــن لادن كــە بــە ئیمپراتۆریەتــی بــن 
لادنیش ناســراوە، لە 1931ەوە بــە هەوڵی بچووك 
دەســتیپێكرد، بەڵام پەیوەندیــی ئەو خێزانە لەگەڵ 
پاشــا یەك لــەدوای یەكەكانــی ســعودیە هۆكاری 
گرێبەســتەكان  ئــەوكات  بــووە.  ســەركەوتنیان 
بەشــێوەیەكی نافەرمی رادەستی خێزانەكە دەكران. 
لە دوایین مانگەكانی ژیانی شــا عەبدوڵڵا، پاشــای 
پێشــووی ســعودیەدا، نرخی نەوت لەسەرووی 100 

دۆلارەوە بۆ خوار 60 دۆلار دابەزی.
كاتێك شــا سەلمان، پاشــای ئێستای سعودیە، 
حوكمی ســعودیەی وەرگرت، پــڕۆژە زەبەلاحەكانی 
پاشــای پێشــوو وەكو بارێكی قورســیان لێهاتبوو، 
لەوانــەش ناوچــەی بازرگانیی ریــاز، فڕۆكەخانەی 
جەددە و شــاری ئابووریی ســەر دەریای سوور. لەو 
كاتەدا شــا ســەلمان كوڕەكەی خۆی كــرد بە وەلی 
وەلیعەهــدی ســعودیە و كۆڵەكــە ســەرەكییەكانی 

ئابووری و بەرگریی سعودیەی دایە دەستی. 

یەكەم هەنگاوی شــازادەی جێنشین ئەوە بوو بە 
گرێبەستەكانی حكومەتدا بچێتەوە، بە تایبەتیش ئەو 
پــڕۆژە زەبەلاحانــەی گروپی بن لادن كاری لەســەر 
دەكــردن. بە گوتەی حەوت ســەرچاوەی ئاژانســە 
بەریتانییەكە، بن سەلمان داوای لە بن لادنەكان كردبوو 
پشكەكانی كۆمپانیاكەیان بفرۆشن، بەڵام خێزانەكە 
بەو داوایە قایل نەبوون، چونكە پشكەكانیان بەهۆی 
دابەزینی نرخی نەوت و تێكچوونی دۆخی بازاڕەكانی 

سعودیە یەكجار هەرزان ببوون.
لــە ئەیلولــی 2015 و چەنــد رۆژێــك پێــش 
دەســتپێكردنی مەراســیمەكانی حــەج، كرێنێكــی 
زەبەلاحــی كۆمپانیای بن لادن كــەوت و لە ئاكامدا 
107 كــەس لــە مزگەوتی گــەورەی مەككە مردن. 
بەرپرســێكی بــاڵای كۆمپانیای بــن لادن ئاماژە بۆ 
ئــەوە دەكات كە رووداوەكەی مەككــە بیانوویەكی 
بــە حكومەت دا بۆ ئەوەی لــەدژی گروپی بن لادن 
هەڵوێست وەربگرێ. بەگوێرەی راپۆرتەكە، لە پاش 
ئەو رووداوە، حكومەت پێدانی گرێبەستی بە گروپەكە 
راگرت، گەشتی دەرەوەی وڵاتیشی لە كاربەدەستانی 
بــاڵای كۆمپانیاكــە قەدەغــە كــرد، فەرمانیش بە 
وەزارەتــی دارایــی كــرا بەهەمــوو گرێبەســتەكانی 

كۆمپانیاكە لەگەڵ حكومەتدا بچێتەوە.
دا  زۆریــان  هەوڵێكــی  لادن  بــن  خێزانــی 
پەیوەندییەكانیان لەگەڵ حكومەت ئاسایی بكەنەوە، 
بۆ ئەمەش بەكر ســەرۆكایەتی گروپەكەی رادەستی 
ساڵحی برای كرد، بەڵام حكومەت ئامادە نەبوو وەكو 
جاران پــارەی پڕۆژەكان بدات، هــەر ئەمەش بووە 
هۆی ئەوەی بن لادنەكان چیدی نەتوانن هەقدەستی 
كرێكارەكان بدەن و لە ناوەڕاســتی 2016 بەشێكی 

گەورەی پڕۆژەكانیان وەستاند.
ســەرچاوەیەكی ئاگادار كە پێشتر لە پڕۆژەكانی 
بــن لادنــدا كاری كــردووە بــە )رۆیتــەرز( دەڵێ: 
"بەرپرســان و محەممــەد بن ســەلمان خێزانی بن 

لادنیان وەكو زەروویەك دەبینی كە خوێنی سعودیە 
هەڵدەمژن و لەبەرامبەریشــدا هیچ بە سعودییەكان 
نادەن، ئەمەش وایكرد چیدی خۆیان پێ نەگیرێ".

لە شــەوی چــواری تشــرینی دووەمــی 2017، 
هێزە ئەمنییەكانی سعودیە هەڵیانكوتایە سەر ماڵی 
بەكــر لە جەددە، هەژمــاری بانكیی دەیان ئەندامی 
خێزانەكــە ســڕكران و رێگــەی گەشــتی دەرەوەی 
وڵاتیــان لێگیرا، ئەو برایانــەش كە لە دەرەوە بوون 
بانگی ســعودیە كرانەوە. براكانــی دیكەی بن لادن 
بــۆ ماوەیەكــی كورتتر لە هۆتێلی ریتــز كارڵتن لە 
ریاز دەستبەسەر بوون، بەڵام بەكر ئەوە 10 مانگە 
لە حاڵەتی دەستبەســەریدا ماوەتــەوە، بێ ئەوەی 

شوێنەكەی دیار بێ.
ئێستا حكومەت دەســتی بەسەر موڵك و ماڵی 
براكانی بن لادندا گرتووە، لەوانەش ڤیلایەكی بەكر 
كە بەسەر دەریای سووردا دەڕوانێ، فڕۆكەی تایبەت، 
خشــڵ و پارە و كۆلێكشــنێكی 90 ملیۆن دۆلاریی 
ئوتۆمبێلەكانی سەعد و كۆلێكشنی مازارێتییەكانی 
نەوافی كوڕی بەكر دەســتیان بەسەردا گیرا. ساڵح 
لەگــەڵ ژمارەیەك لە براكانی گەڕاونەتەوە جەددە و 

داوای هاوكاری لە بانكەكان دەكەن.
 ئامانجی سەرەكی حكومەتی سعودیە دەستگرتن 
بوو بەســەر پشــكەكانی ســاڵح، بەكر و سەعد لە 
گروپی بن لادن كە ٪32.6ی پشكەكان پێكدەهێنێ 
و لە مانگی نیســانی ئەمســاڵەوە ئەو پشــكانە بۆ 

كۆمپانیایەك بەناوی ئیستیدامە گوازراونەتەوە. 
خێزانی بن لادن، كە لە ساڵی 1920 لە یەمەنەوە 
هاتوونەتە ســعودیە، 93 پڕۆژەیان لەبەردەســتە و 
رێككەوتنیان لەگەڵ 1400 كۆمپانیای دیكەدا هەیە، 
بەڵام زۆربەی پڕۆژەكان و رێككەوتنەكانیان راگیراون. 
ئێستا كۆمپانیاكە فۆكەسی خۆی خستووەتە سەر 
ناوچە بازرگانییەكەی سەر دەریای سوور كە گومان 

دەكرێ 500 ملیار دۆلار بودجەكەی بێ.

بن سەلمان 
پەڕوباڵی خێزانی بن لادن دەكات

رووداو – هەولێر

لــە دوای دەرچوونــی ئەمریكا لە رێككەوتنی 
ئەتۆمیــی پێنــج كــۆ یــەك لەگــەڵ ئێــران، 
سیاســەتكاران و كۆمپانیا ئەوروپییەكان بەدوو 
ئاراســتەی جیــاواز بیــر لــە پەیوەندییەكانیان 
لەگەڵ ئێران دەكەنەوە. حكومەتەكان خوازیاری 
بەردەوامبوونی پەیوەندیی بازرگانین لەگەڵ تاران 
تاوەكــو رێككەوتنە ئەتۆمییەكــە بپارێزن، بەڵام 
سەرۆك كۆمپانیاكان بیر لە هەڕەشەی سزاكانی 
ئەمریــكا دەكەنــەوە، لــە كاتێكــدا حكومەتــی 
وڵاتەكانیــان ئامادەنیــن قەرەبــووی ئــەو زیانە 
بكەنەوە كە بەر كۆمپانیا ئەوروپییەكان دەكەوێ. 
هەر ئەمەش بووەتە هۆی ئەوەی دیپلۆماتەكانی 
ئەوروپا چاویان لە هیندستان، چین و توركیا بێ، 
بۆ ئــەوەی رێككەوتنە ئەتۆمییەكە بە زیندوویی 

رابگرن.
 مانگی ئایاری ئەمســاڵ، كۆشــكی سپی بە 
فەرمــی لــە رێككەوتنەكــەی 2015ی ڤیەننــا 
لە نێــوان ئێران و كۆمەڵی 5+1 كشــایەوە، لەو 
كاتیشــەوە ئێرانییەكان هەڕەشەی ئەوە دەكەن 
كــە ئەگــەر مانەوە لــە رێككەوتنەكــە قازانجی 
دارایی بۆ تاران پێوە نەبێ، ئەوە تاران دەســت 
بە بەرنامــە ئەتۆمییەكەی دەكاتــەوە، تەنانەت 
هەڕەشەی پیتاندنی یۆرانیۆم لە ئاستێكدا دەكەن 
كە رێككەوتنە ئەتۆمییەكــەی ڤیەننا قەدەغەی 

دەكات. 
بەرپرسانی ئەوروپی كە قسەیان بۆ رۆژنامەی 
)وۆڵ ستریت جورناڵ(ی ئەمریكی كردووە، ئاماژە 
بــۆ ئەوە دەكەن كــە كاریگەریــی هەنگاوەكانی 
ئەوروپا بۆ راگرتنی رێككەوتنەكە یەكجار لاوازن، 
یەكێك لەو بژارانەش كە بیری لێدەكەنەوە ئەوەیە 
تاوەكــو كاتــی هەڵبژاردنەكانی ســەرۆكایەتیی 
ئەمریــكا لــە 2020 ئێــران لــە رێككەوتنەكەدا 
بهێڵنەوە، چونكە ئەو كات چانســی ئەوە هەیە 
ســەرۆكێكی نوێ لە ئەمریكا بێتە سەر حوكم و 
گۆڕانكاری لە سیاسەتی ئەمریكا بەرامبەر ئێران 

و رێككەوتنە ئەتۆمییەكە بكات.
دیپلۆماتێكــی باڵای ئەوروپــی رایگەیاندووە: 
"دەزانیــن كاریگەرییە ئابوورییەكانی هەوڵەكانی 
ئێمە كەم دەبێ، بەڵام پەیامە سیاسییەكە گرنگە. 
ئێمــە كات دەكڕینــەوە، هیواداریــن هەوڵەكانی 
ئێمە ئێرانییەكان قایل بكات كە بڕیاری شــێتانە 
وا  ئێرانییــەكان  ئێســتاش  تاوەكــو  نــەدەن". 
رادەگەیێنن كــە وڵاتەكەیان پابەندی رێككەوتنە 
ئەتۆمییەكەیە، بەڵام لاوازبوونی زیاتری ئابووریی 
ئێران و ئاســتی هەناردەی نەوتی ئێران لەدوای 
مانگی تشــرینی دووەم، دەشــێ هاوكێشەكانی 

نێوخۆی ئێران بگۆڕێ.
پێــش مانگــی ئایــار 67 كۆمپانیا لــە 500 

كۆمپانیــا هــەرە گەورەكــەی جیهان لــە ئێران 
چالاكییــان هەبــوو، لە چــوار مانگــی یەكەمی 
دوای كشــانەوەی ئەمریــكا لــە رێككەوتنەكــە، 
نزیكەی نیوەی ئەو كۆمپانیایانە كشاونەتەوە كە 
بەشــی زۆریان ئەوروپین. لە نێوان مانگی ئایار 
تاوەكو ئابی ئەمســاڵ هەناردەی نەوتی ئێران بۆ 
ئەوروپــا ٪30 كەمی كردووە، لە هەمان ماوەش 
فرۆشــی نەوتــی ئێران بە چیــن ٪21 دابەزیوە. 
لەلایەكی دیكەوە نیوەی ئەو كۆمپانیا هیندییانەی 
نەوتی ئێران دەكڕنەوە ســەر بە كەرتی تایبەتن 
و رایانگەیانــدووە ئەگــەر ئەمریكا وەكو حاڵەتی 
تایبەت ســەیری هیندســتان نــەكات، ئەوانیش 

دەكشێنەوە.
وەكــو رێكارێكی كاتی بــۆ راگرتنی ئێران لە 
رێككەوتنەكــەدا، هەفتــەی رابــردوو یەكێتیــی 
ئەوروپــا، چیــن، رووســیا و ئێــران پلانێكیان 
ئامادەكــردووە بــۆ ئــەوەی كاریگەریــی ســزا 
ئەتۆمییەكانــی ئەمریكا لەســەر كۆمپانیاكان و 
كڕیــاری كاڵای ئێــران كەمبكەنــەوە. رێكارەكە 
كــە لە پەراوێــزی كۆبوونەوەی گشــتیی نەتەوە 
یەكگرتووەكان راگەیەندرا، بە "ئامرازی ئامانجی 
تایبــەت" ناوی دەكــردووە و بە گوتەی فێدریكا 
مۆگێرینی، بەرپرسی كاروباری دەرەوەی یەكێتیی 
ئەوروپــا، ئــەم رێــكارە كارئاســانی دەكات بۆ 
ئاڵوگۆڕی پارە لە مامەڵە بازرگانییەكانی هاوردە 
و هەنــاردەی ئێراندا، مۆگێرینی جەختی لەوەش 
كردەوە كە ئەو رێــكارە كۆمپانیاكانی دەرەوەی 

یەكێتیی ئەوروپاش دەگرێتەوە.
یەكێــك لــە هەنگاوانــەی لــە چوارچێــوەی 
رێكارەكەدا بیری لێكراوەتەوە ئەوەیە پشــت بە 

مامەڵەی بازرگانی "كاڵا بەرامبەر كاڵا" ببەسترێ، 
بــۆ ئەوەی لە رێگەیەوە هیچ پارەیەك لە رێگەی 
سیســتەمی بانكــی پەیوەندیدار بــە بانكەكانی 
نێفیــو،  ریچــارد  نەگوازرێتــەوە.  ئەمریــكاوە 
بەرپرسێكی باڵای ئیدارەی پێشووی ئەمریكا، لە 
تویتێكدا هۆشــداری داوە ئەو كۆمپانیا ئەوروپی 
و نائەوروپییانــەی لەگەڵ ئێــران مامەڵە دەكەن 
دەبێ ئاگایان لەوە بێ كە ئەمریكا دەتوانێ سزا 
لەســەر مامەڵەی "كاڵا بەرامبەر كاڵا"ش دابنێ. 
نیفیــو ماوەی پێنج ســاڵ لە بەشــی رێگری لە 
بڵاوبوونــەوەی چەكــی ئەتۆمــی و كۆمەڵكوژی 
وەزارەتی دەرەوە كاری كردووە و دەســتی باڵای 
لــە ســزا ئەتۆمییەكانی ئیدارەی ئۆباما لەســەر 

ئێران هەبووە.
لە مانگی تشــرینی دووەمی ئەمســاڵ هەموو 
كۆمپانیــا و بزنســمانەكانی جیهــان لەگەڵ دوو 
بژارەدا بەرەوڕوو دەبنەوە، یەكەمیان مامەڵەكردنە 
لەگــەڵ ئابوورییەكی 400 ملیــار دۆلاریی ئێران 
و بــژارەی دووەمیــش پاراســتنی پەیوەندییــە 
بازرگانییەكانــە لەگــەڵ ئابووریــی ئەمریــكا كە 

قەبارەكەی زیاتر لە 20 تریلیۆن دۆلارە. 
ماسیو كرۆنیگ، شــارەزای كاروباری سزاكان 
لــە زانكۆی جۆرجتاون و بەرپرســی پێشــووی 
وەزارەتــی بەرگریــی ئەمریــكا، لەمبارەیەوە بە 
)فۆرین پۆڵســی( راگەیانــد "دەتوانم بڵێم ئەمە 
وەكــو ئەوەیە یەك بــژارەت لەبەردەســت بێ و 
تــەواو. رێككەوتنی ئەتۆمی لەگــەڵ دەرچوونی 
ئەمریكا لە رێككەوتنەكە مردووە. ئەوروپییەكان 
لــە وەهمــدا دەژین ئەگــەر پێیانوابــێ دەتوانن 

رێككەوتنەكە بپارێزن".

بــە دەرچوونــی ئەمریــكا لــە رێككەوتنەكە 
ئەتۆمییەكەی ڤیەننا، ســەنگی رێككەوتنەكە بۆ 
جێبەجێكردنــی لەلایــەن ئاژانســی نێودەوڵەتی 
وزەی ئەتۆمییەوە كەمبووەتەوە، لەگەڵ تێپەڕینی 
كاتیش دەســتی موحافــزكارەكان و لایەنگرانی 
دەستپێكردنەوەی بەرنامە ئەتۆمییەكە بەهێزتر 
دەبــێ، لەبەر ئــەوەی رێككەوتنــە ئەتۆمییەكە 
ئەمســاڵەوە  دووەمــی  تشــرینی  مانگــی  لــە 
دەستكەوتێكی ئابووریی ئەوتۆی بۆ ئێران پێوە 

نابێ.
دەیڤید ئۆڵبرایت، شارەزای كاروباری ئەتۆمی 
و ســەرۆكی پەیمانــگای زانســت و ئاسایشــی 
نێودەوڵەتی، پێیوایە "ئەوەی مایەی نیگەرانییە 
ئەوەیە ئەوروپییەكان خۆیان دەسەڵاتی ئەوەیان 
نەبــێ ئێران ناچار بكەن بــە تەواوەتی پابەندی 
رێككەوتنەكە بێ. بۆیەش رەنگە ئێرانییەكان لە 
پەراوێــزدا خەریكی پێشــێلكردنی رێككەوتنەكە 
بــن. ئەوروپییــەكان دەیانــەوێ رێككەوتنەكــە 
بپارێزن، بەڵام بە ئێرانیشیان گوتووە كە ئەگەر 
رێككەوتنەكــە پێشــێل بكــەن ئەوە ســزاكانی 

یەكێتیی ئەوروپا دەگەڕێنەوە".
رێككەوتنە ئەتۆمییەكــەی ئێران یەكێك لەو 
دەگمــەن خاڵانەیە كە یەكێتیــی ئەوروپا لەگەڵ 
چین و رووســیا لەســەری هاوڕان، لــە كاتێكدا 
هەر ســێ لایەن پێیانوایە پەراوێزخستنی ئێران 
ناتوانێ كێشەكان چارەسەر بكات، بەڵام زۆربەی 
شارەزایان پێیانوایە سێ زلهێزەكە تاوەكو كۆتایی 
ئەمســاڵ كاتیان بەدەســتەوە ماوە و ئاماژەكان 
باس لەوە دەكەن ئەســتەمە هەوڵەكانی ئەوروپا 

بتوانێ رێككەوتنەكە بپارێزێ.

ئەوروپا بە هیوای رۆیشتنی ترەمپە 
دەیانەوێ ئێران لە رێككەوتنەكەدا بهێڵنەوە

زۆربەی پرۆژە بازرگانییەكانی راگرتوون

ئاماژەكان دەڵێن ئەستەمە یەكێتیی ئەوروپا بتوانێ رێككەوتنە ئەتۆمییەكە بپارێزێ

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

كاتــێ ئــەم وتــارە بــاو دەبێتــەوە، تەنهــا 24 
ســەعات كات لەبــەردەم كــورد مــاوە بــۆ ئــەوەی 
بەســەر ئــەو پەرتەوازەییــەی خۆیــدا زاڵ بێــت 
لــە دیاریكردنــی بەربژێرێــك بــۆ ســەرۆكایەتی 
عێــراق. بــەڵام هیــچ ئاماژەیەكــی دڵخۆشــكەر نییە 
هێــزە سیاســییەكانی كوردســتان لەنــاو خۆیانــدا 
رێكبكــەون بــۆ ئــەوەی دیمەنــی یەكگرتوویــی 
كــورد بخەنــە بەرچــاوی دونیــا، بەپێچەوانــەوە 
چاوەڕوانــی ئــەوە دەكرێــت لەســەر ڕێگــەی چــوون 
بــەرەو كۆشــكی كۆمــاری، كــورد پەرتەوازەتــر 

ببــن.
كــورد ئەمــڕۆ لــە هەمــووكات زیاتــر پێویســتی 
بەهێزبێتــەوە.  عێــراق  لــە  پێگــەی  بەوەیــە 
ــەر  ــەك ه ــورد ن ــەی ك ــی پێگ ــە بەهێزبوون چونك

بەتەنهــا پێویســتیی ئــەم قۆناغــەی بزووتنــەوەی 
بەڵكــوو  عێــراق،  لــە  كــوردە  رزگاریخوازیــی 
ــی  ــە پارچەكان ــوردە ل ــی هەســتانەوەی ك دەرفەت
تــری كوردســتانیش كە ئێســتا گڵۆڵــەی ئەوانیش 
روو لــە لێژییــە. هــەروەك ئــەوەش حەقیقەتێكــی 
لــەم  كــورد  زیاتــری  لاوازیــی  كــە  چەســپاوە 
بەشــەی كوردســتان، ئــاو دەكاتــە ئاشــی هاڕینــی 
بزووتنــەوەی كوردایەتییــەوە لــە بەشــەكانی تــری 

كوردســتان.
بــۆ دۆخ و  رێگــەی بەهێزبوونــەوەی كــورد 
هەلومەرجێكــی وەك دوای رووداوەكانــی پارســاڵ 
كــە نیــوەی جوگرافیــای كوردســتان كەوتــەوە 
دەســتی بەغــدا، رووكردنــە بەغدایــە بەهێــز و 
قورســاییەكی زۆرەوە. تــا كــورد واتەنــی شــەڕ 

ببرێتــەوە شــەڕگە و لەوێــوە ململانــێ لەگــەڵ 
ئــەو عەقڵیەتــە شــۆڤینی و ناوەندگەرایــە بكرێــت 
كــە ئەگــەر بــواری بدرێتــێ، دەرفەتــی ژیــان بــۆ 
كــورد لــەم وڵاتــە ناهێڵێتــەوە. ئــەوەی زەمینــەی 
بەهێزبوونــەوەی پێگــەی كــورد خــۆش دەكات لــە 
بەغــدا، ئــەو پشــكانەیە كــە وەك ئیســتحقاقی 
نەتەوەیــی لــە پۆســت و پلــە باڵاكانــی عێــراق بــەر 

ــەون.  ــورد دەك ك
ــە  ــە باڵایان ــەو پۆســت و پل ــێ ئ ــورد دەتوان ك
بــكات بــە ئامــرازی هەســتانەوە و بــۆ ئایندەیەكــی 
ــەوەی كــورد بێــت  دوورتریــش زامنــی بەهێــز مان
ــاش  ــۆ ب ــەرەكی ب ــی س ــەڵام مەرج ــدا. ب ــە بەغ ل
ــورد  ــەم ك ــەی یەك ــە پل ــە ب ــان ئەوەی بەكاربردنی
پێكــەوە بێــت و پاشــان كەســانی شایســتە و 
متمانەپێكــراو دیــاری بكرێــن. ئــەوەی ئێســتا 
گرفــت و لــە هەمــان كاتتــدا مەترســیی گەورەیــە، 
ئەوەیــە كــە كــورد نــەك پێكــەوە نین، بەڵكــوو بە 
ململانێیەكــی تونــدەوە، بــە پەرتەوازەیــی دەچنــە 

بەغــدا. 
ســبەینێ بەپێــی ئــەو رێــكارە دەســتووریانەی 
ــڕەو دەكرێــن،  ــۆ دیاریكردنــی ســەرۆككۆمار پەی ب
بــۆ  هەڵبــژاردن  عێــراق  پەرلەمانــی  دەبــێ 
وەك  پۆســتەش  ئــەو  بــكات.  ســەرۆككۆمار 
عورفێكــی پەیڕەوكــراو پشــكی كــوردە، پێویســت 
وابــوو هێــزە كوردییــە براوەكانــی هەڵبــژاردن، 
تەوافوقــی  ئیســتحقاقی هەڵبــژاردن و  بەپێــی 
نێوانیــان، كەســێكیان بــۆ وەرگرتنــی ئەو پۆســتە 
بەربژێــر بكردایــە، تــا ئەگــەر كەســانێكی تریــش 
براوەكانــی  هێــزە  رێككەوتنــی  دەرەوەی  لــە 
هەڵبــژاردن خۆیــان پــاڵاوت، هێــزە سیاســییەكان 
دڵنیایــی ئەوەیــان دەســتەبەر كردبێــت كــە ئــەو 
بەربژێــرەی ئیجماعــی لەســەرە، ســەركەوتنی بــۆ 

ــكام  ــورد هیچ ــتا ك ــەڵام ئێس ــەن. ب ــۆگەر بك مس
لــەو دڵنیاییانــەی دەســتەبەر نەكــردووە، بــە 
ــەیەكەوە  ــاو پرۆس ــە ن ــدەوە دەچێت شــەش كاندی
بارمتــەی  دەكاتــە  كاندیداكانــی  و ســەرجەمی 
بەردەســتی هێــز و كوتلــە گــەورە عەرەبییــەكان. 
ململانێیــەی  و  پەرتەوازەیــی  ئــەو  چونكــە 
دروســتبووە وادەكات پۆســتەكە لــە ئیســتحقاقی 
نەتەوەیــی كــوردەوە بگۆڕێــت بــۆ خەڵاتــی لایەنــە 
عەرەبییــەكان بــۆ هــەركام لــەو كاندیدایانــەی 

ــن. ــەندی دەزان ــە پەس ــان ب خۆی
نییــە  كــورد  ئــەوە  ئــەوەی  بەواتــای 
بەڵكــوو  دەكات،  دەستنیشــان  كارەكتەرێــك 
ــەن  ــاری دەك ــك دی ــن كوردێ ــە عەرەبییەكان لایەن
بــۆ ســەرۆككۆمار. ئەمــەش وادەكات باشــترین 
كارەكتــەری كــورد بــەلای كــوردەوە نەتوانــێ 
ئــەو پۆســتە وەربگرێــت، بەڵكــو باشــترین كــورد 
ــەوە پۆســتەكەی بەنســیب دەبێــت  ــەلای عەرەب ب
و هەركەســێك بــێ دەبێتــە ســەرۆككۆمارێكی 
بــە بارمتەگیــراو لــە كۆشــكی كۆمــاری. ئەمــە 
بــۆ  كــە  دەبێــت  گەورەتریشــی  ســلبیەتێكی 
داهاتــوو نــەك هــەر ئــەو كارەكتــەرە سیاســیانەی 
خواســتی وەرگرتنــی پۆســتیان هەیــە لــە بەغــدا، 
كوردییەكانیــش  سیاســییە  حیزبــە  تەنانــەت 
بــۆ  پاشــكۆ  و  وابەســتە  حیزبــی  بــە  دەكات 
كوتللــە گەورەكانــی نــاو هێــزە عەرەبییــەكان. 
ــار لەســەر  ــەوان بڕی ــە شــەرعیەت دەدات ب چونك
ئــەوە بــدەن كام حیــزب و كام كەســایەتی كــورد 

ســەردەخەن.
بدرێــت  رێگــە  جۆرێــك  بەهیــچ  نەدەبــوو 
ململانێكــە بگاتــە ئــەو ئاســتەی كــە لەنــاو ماڵــی 
و  نەكرێــت  پــێ چــارە  كێشــەكەمان  خۆمــان 
بڕیارەكــە بدەینــە دەســتی هێــزە سیاســییەكانی 

ــدە  ــی ئەوەن ــەوە ئاكامەكان ــە بەدڵنیایی ــراق ك عێ
ــە  ــورد ل ــدارینەكردنی ك ــن، بەش ــیدار دەب مەترس
ــێوازە  ــەو ش ــێ ل ــتر دەب ــی باش ــەی سیاس پرۆس
بــۆ پڕكردنــەوەی پۆســتەكان. هێشــتا درك بــەوە 
ناكرێــت پێگــەی كــورد چەنــد لاواز دەبێــت و چوار 
ســاڵی داهاتوو چەند كەمبایەخانە لەو پۆســتانەی 
كــورد دەڕوانرێــت. خولــی رابــردوو تەنهــا بەهــۆی 
ئــەوەی بــە نابەدڵــی و لە ســەفقەیەكی گوماناویی 
نێــوان كوتلــە كوردییەكانــدا ســەرۆككۆمارمان 
دیــاری كــرد، بینیمــان لایەنــە عەرەبییــەكان بــە چ 

ــی.  ــان دەڕوان ــك لێی چاوێ
ــان  ــكاوە هەمووم ــانەوەی ئەمری ــە دوای كش ل
ــە  ــراق ب ــە عێ ــكان ل ــن كــە ململانێ ــەوە دەبینی ئ
لای  هۆكارەكەشــی  رۆیشــتوون،  ئاقارێكــدا  چ 
هەمــووان زانــراوە كــە پێكهاتەیــەك دەیــەوێ 
ــەپێنێ،  ــدا بس ــەر عێراق ــۆی بەس ــی خ هەژموون
ــرا  ــا ك ــەر بین ــی لەس ــیپانەی عێراق ــەو پرەنس ئ
لــە ســازان و هاوبەشــیی بەڕێوەبردنــی وڵات، 
نــەك هــەر فەرامــۆش كــراون، بەڵكــوو خراونەتــە 
ــە  ــەك ل ــۆ هەری ــەوەی ب ــژوو. ئ ســەر رەفــەی مێ
ــەوە  ــوننە ماوەت ــورد و س ــری ك ــی ت پێكهاتەكان
ــەو پشــك  ــی ئ ــوە بگــرن، بەكاربردن دەســتی پێ
و پۆســتانەیە كــە وەك ئیســتحقاقێكی نەتەوەیــی 
و مەزهەبــی بەریانكەوتــووە. بــەڵام خەریكــە بــۆ 
ــە  ــەش دەبێت ــورد و ســوننە ئەم ــە ك ــەك ل هەری
واقیعێكــی تــاڵ، كــە ناكۆكییــە ناوخۆییەكانیــان 
وایكــردووە بــە لاوازییــەوە بكەونــە بەرپێی شــیعە 
و شــیعە وەك زۆرینــەی پەرلەمانــی بڕیــار لــە 
چارەنووســیان بــدات. بێگومــان ئەنجامەكــەی 
روونــە كــە لایەنــی شــیعیش بــە چ مەرجێــك 
و كــێ زۆرتــر سازشــیان بــۆ بــكات ئەوەیــان 

ــت. ــەند دەبێ لاپەس

پۆســتی ســەرۆككۆمار ســەرباری ئەوەی كراوە 
ــا  ــەڵاتەكانی ت ــەش و دەس ــتێكی رووك ــە پۆس ب
ــەر  ــەڵام ئەگ ــەوە، ب ــی زۆر كەمكراوەت ئەندازەیەك
كارەكتــەری دڵســۆز بــە مەســەلەی كــورد دیــاری 
بكرێــت و چــاوی لــە ئیمتیــاز و پارەوپــول نەبــێ، 
دەتوانــێ بــۆ هەلومەرجێكــی وەك ئێســتا رۆڵــی 
ــۆی  ــتووردا ب ــە دەس ــەوەی ل ــت ل ــری هەبێ زیات
دیاریكــراوە. بــە تایبــەت كــە چــاوەڕوان دەكرێــت 
كێشــە و ململانێــی ئەمریــكا و ئێــران قووڵتــر 
ببنــەوە، بەو هۆیەشــەوە هەژموونی ئێران لەســەر 
بەغــدا كەمتــر دەبێتــەوە و ئەمــەش دەرفــەت 
دەدات بــە راســتكردنەوەی ئــەو ناهاوســەنگییەی 

ــووە. ــی عێراقــدا دروســت ب ــە بەڕێوەبردن ل
ئــەو پۆســتە  بۆیــە گرنگــە كــورد خــۆی 
یەكلابكاتــەوە و وەك ریســكێك نەیخاتــە نــاو 
رەهــای  زۆرینــەی  كــە  عێراقــەوە  پەرلەمانــی 
بــە  پێویســتمان  دۆخــەدا  لــەم  عەرەبــن. 
نوێنەرەكانــی  تــا  هەیــە  زیاتــر  ســەربەخۆیی 
كــورد لــە بەغــدا لەژێــر هەژموونــی كەســدا نەبــن 
ــن  ــورد ب ــەری راســتەقینەی مەســەلەی ك و نوێن
ــە كــە ئەگــەر خۆمــان  ــەوەش روون ــە بەغــدا. ئ ل
نوێنــەرەكان دیــاری نەكەیــن و لایەنــی بەرانبــەر 
ــۆین  ــەوە بش ــت ل ــێ دەس ــدات، دەب ــاری لێب بڕی
كــە چاوەڕوانــی ئەنجامــی بــاش بكەیــن. بــە 
و  مەترســی  چاوەڕوانــی  دەبــێ  پێچەوانــەوە 
لێكەوتەكانــی بیــن لــە ناوخــۆی كوردســتان كــە 
ــی  ــەو ناكۆك ــداش ئ ــرێ بەغ ــەدوور نازان ــچ ب هی
پۆســتی  و  بقۆزێتــەوە  ناوخۆییــە  ململانــێ  و 
ســەرۆككۆمار و دیاریكردنــی بــەو ئالیەتــە بكاتــە 
دەرفــەت بــۆ قووڵكردنــەوەی كێشــەكانی هەرێم و 
پۆســتەكەش بخاتــە خزمەتــی لاوازكردنــی پێگەی 

ــراق. ــە عێ ــوردەوە ل ك

سەرۆككۆمارێكی 
بەبارمتەگیراو

عارف قوربانی
 arifqurbany@yahoo.com

لــەم هەڵبژاردنــەدا بەشــێوەیەكی ئەندازیــاری 
بۆكــراو، هەوڵــی بەدووجەمســەركردنی پرۆســەی 
سیاســیی كوردســتان دەدرێــت. ئــەم پرۆســەیە 
ئەوەنــدە زەقبووەتــەوە كــەوا بۆنــی گوتــاری 
لێدێــت.  ناوخۆیشــی  جەنگــی  ســەردەمی 
ئــەم دۆخــە بــە هەمــوو حســابێك پرۆســەی 
ــەر دوو  ــتان بەس ــی كوردس ــە هەرێم ــی ل سیاس
ــەش  ــەوز و زەرددا داب ــەرەكی س ــەری س جەمس
دەكات. ئەمــە چ واتایــەك هەڵدەگرێــت؟ ئــەو 
واتایــە هەڵدەگــرێ كــەوا نیگەرانیــی هەندێــك لــە 
هێزەكانــی ئۆپۆزیســیۆن بەڕاســت وەردەگەڕێــت: 
دەنگدەرانــی  دووجەمســەریدا  سیاســەتی  لــە 
نەریتیــی یەكێتــی و پارتــی زینــدوو دەبنــەوە و 
بەشــێكیان كە بەســەر دەنگە خۆڵەمێشــییەكاندا 
رۆكرابــوون، دیســان بــۆ مەرجەعی ســەوز و زەرد 
دەگەڕێنــەوە. لەمــەدا تەنــێ ئۆپۆزیســیۆن باریك 

هەڵدەگەڕێــت. 
سیاسەتی دووجەمســەرگیری زیاتر بەسوودی 

ــوودی  ــی س ــش پارت ــت. لەلایەكی ــی دەبێ یەكێت
ــەش  ــەم بابەت ــە ئ ــەری هەی ــت. ئەگ لێوەردەگرێ
ســەركەوتووەكانی  ئەندازیارییــە  لــە  یەكێــك 
بێــت.  ی.ن.ك  بڕیاربەدەســتەكانی  گەنجــە 
ــدی  ــەوا چەن ــەو رێســایە گەیشــتوون ك ــەوان ل ئ
ــەڕووی  ــەوە رووب ــەوە، ئ ــك دەبن ــە پ.د.ك نزی ل
ــدا  ــەوە. لەئەنجام ــان دەبن ــی دەنگدەرانی تووڕەی
بەشــێكی زۆر لــە دەنگەكانیــان لەدەســتدەدەن. 
ئــەم دەنگانــە لە هەڵبژاردنەكانــی 2009 و 2013 
بەشــی زۆری بۆ بزووتنەوەی گۆڕان چووە. بەڵام 
هەركاتێــك لەگــەڵ پ.د.ك رووبــەڕووی تەنگــژە 
و بەریەككەوتــن بووبنــەوە، ئــەوە دەنگێكــی 
لــە  نموونــە  بــۆ  لــێ خڕبووەتــەوە.  زۆریــان 
هەڵبژاردنەكانــی 30 ی نیســانی 2014دا، كاتێك 
ســەمایەكی هاوبــەش لەنێــوان پارتــی و گــۆڕان 
هاتبــووە كایــەوە، یەكێتــی هەســتی بە مەترســی 
دەكــرد و لەمەشــدا بەتونــدی لــەڕووی پارتــی و 
گــۆڕان وەســتایەوە. ئەمــەش رێــژەی دەنگەكانــی 

بــە پێچەوانــەی بەشــێكی زۆری كاراكتــەرە 
ــی  ــیی هەرێم ــی سیاس ــەرەكییەكانی گۆڕەپان س
سیاســییان  كاری  تەمەنــی  كــە  كوردســتان 
ــی  ــڵ تاڵەبان ــت، پاڤ ــو ســەدە دەبێ ــەی نی نزیك
ــەڕ  ــاڵ تێپ ــێ مۆمەس ــە س ــی ل ــی سیاس تەمەن
دواییــدا  ســاڵەی  دوو  لــەم  بــەڵام  نــاكات، 
كاریگەرتریــن كاراكتــەری گۆڕەپانــی سیاســی 
بــووە لــە هەرێمــی كوردســتاندا. ئــەم كاراكتــەرە 
سیاســیە تازەیــە ئەگەرچــی هیــچ پۆســتێكی 
فەرمــی نــە لــە حكومــەت ‌و نــە لــە حیزبیشــدا 
هەیــە، بــەڵام بەهێزتریــن پیــاوی پشــت رووداوە 
ــە  ــووە ل ــی ب ــەم دوو ســاڵەی دوای ــی ئ گەورەكان
هەرێمــی كوردســتاندا. پاڤــڵ ئەگەرچــی لای 
زۆرینــەی‌ سیاســییەكانی هەرێمــی كوردســتان‌ 
كەســێكە هیــچ حســابێكی سیاســی وای بــۆ 
ناكرێــت، بــەڵام جووڵە و هەنگاوە سیاســییەكانی 
شــتێكی ترمــان پێدەڵێــن كــە نا‌كرێــت نادیــدەی 

بگریــن. ســەرەتا دەمەوێــت ئــەوە بڵێــم كــە 
ئامانجــی ئــەو نووســینە هەڵســەنگاندنی كارە 
ــا  ــە ئای ــە ك ــەرە نیی ــەو كاراكت سیاســییەكانی ئ
هەنــگاوی دروســتن‌ یاخــود لــە بەرژەوەندیــی 
ــتاندا،  ــی كوردس ــە هەرێم پرۆســەی سیاســین ل
بەڵكــو لەڕاســتیدا ناســاندنی كاراكتەرێكــی تــازە 
ــدا  ــە لەتوانای ــی سیاســییە ك و گرنگــی گۆڕەپان
بــە  رووداوەكان  رەوتــی  كاتێــك  هــەر  هەیــە 
ئاراســتەیەكی تــردا بگۆڕێــت، ئاراســتەیەك كــە 

ــت. ــبینی بكرێ ــت پێش ــتەم دەتوانرێ ــە ‌ئەس ب
ــود  ــتان، یاخ ــە كوردس ــی ل ــەی سیاس پرۆس
روونتــر بڵێیــن ململانێــی سیاســی لــە هەرێمــی 
چوارچێــوەی  لــە  ئەگەرچــی  كوردســتان، 
چەنــد دامەزراوەیەكــی بەنــاو "پارتــی سیاســی"‌‌ 
ئۆرگانیــزە كــراوە، بــەڵام بەداخــەوە چوارچێوەی 
وەك  حیــزب  لایــەن  لــە  قــەت  ململانێــكان 
دامەزراوەیەكــی سیاســی ئیــدارە نــەدراون، بەڵكو 

یەكێتی هەڵكشــاند. لــەم هەڵبژاردنــەدا دۆخێكی 
هاوشــێوە هەســتی پێدەكــرا! 

دەتوانیــن كۆدەكانــی ئەم دووجەمســەرگیرییە 
ــدا  ــی یەكێتی ــاری ســەركردە گەنجەكان ــە گوفت ل
بخوێنینــەوە. ئــەوان لــە ســەردەمی گشتپرســی 
و 16ی ئۆكتۆبەریشــدا بــەردەوام جەختیــان لەوە 
ــی  ــە هەرێم ــز ل ــەرازووی هێ ــەوا ت ــردەوە ك دەك
كوردســتان بــە زیانــی یەكێتــی تێكچــووە و 
پێویســتە هاوســەنگی بــۆ هێــزە ســەرەكییەكان 
جفرەكانــی  لــە  كاتێــك  بۆیــە  بگەڕێتــەوە. 
ــەوان  ــن: ئ ــەوە، تێدەگەی ــان ورد دەبین گوفتاری
لەلایــەك  گشتپرســی  بــوون  نیگــەران  لــەوە 
بەریەككەوتنــی جــددی لەنێوان یەكێتی – عێراق 
بهێنێتــە كایــەوە و لەمەشــدا یەكێتــی بەشــێكی 
لەدەســتبدات.  نفــوزی  ناوچەكانــی  لــە  زۆر 
لەلایەكیــش لەئەگــەری ســەركەوتنی پــرۆژەی 
ــتراتیژییەكانی  ــە س ــی جومگ ــیدا پارت گشتپرس
پرســی كــورد مۆنۆپــۆل بــكات. بۆیــە بەهەمــوو 
شــێوەیەك لــە هەوڵدابــوون گشتپرســی دوابخرێ 
یاخــود ناوبژیوانیــی نێودەوڵەتــی قبــوڵ بكرێــت.
لــەم سەردەمەشــدا ســەركردە گەنجەكانــی 
یەكێتــی، دەیانــەوێ بــە هێنانــەوەی بەرهــەم 
ــوودی  ــە بەس ــای تەرازووەك ــاڵح، ت ــەد س ئەحم
یەكێتــی بشــكێننەوە. ئــەوان دەیانــەوێ بــەم 
هەنــگاوە لەســەر ئاســتی عێراقیــش وەكــوو 
هێزێكــی ســەرەكی كوردســتانی رۆڵیــان لــە 
داڕشــتنی سیاســەتەكاندا هەبێــت. بۆیــە كاتێــك 
ــن  ــەوە، دەزانی ــان دەخوێنین ــی گوتاری جفرەكان

ــەرازووی  ــای ت ــە ت كــەوا هــەم و خەمیــان ئەوەی
هێــزەكان لــە كوردســتان راســت بكەنــەوە. ئەوان 
هەمــوو ریزبەندییەكانــی خۆیــان بەپێــی پارتــی 
پێناســە دەكــەن و هــۆكاری نیگەرانییەكانــی 
پارتیــش لەمــەدا خەوتــووە. بۆیــە ئەویتــری 
پارتــی ئێســتا عێراقــە و ئەویتــری ســەركردە 
گەنجەكانــی یەكێتــی لــە حاڵــی حــازردا پارتییە. 
ســەركەوتنی  سەرمەســتی  كــەوا  پارتــی 
هەڵبژاردنەكانــی 12ی ئایــارە و بــە یەكەمــی 
كوردســتان و یەكــەم حیزبــی عێــراق دەرچــووە، 
دەیــەوێ بــە هــەر شــێوەیەك بــووە بەرهەمی ئەم 
ــی  ــە پەرلەمانییەكان ــە هەڵبژاردن ــەركەوتنە ل س
هەرێمــی كوردســتاندا بچنێتــەوە. بۆیــە جەختــی 
لــە بەڕێوەبردنــی هەڵبژاردنــەكان دەكــردەوە. 
لەلایەكیــش لەوە نیگەرانە ســەركردە گەنجەكانی 
لــەدژی پارتــی  یەكێتــی بیانــەوێ بەرەیــەك 
پێكەوەبنێــن. ئــەم فۆبیایــە هەتــا ئێســتاش لای 
ــی- ــی پارت ــە. لای یەكێت ــە هەی ــەردوو هێزەك ه
فۆبیــا هەیــە و لای پارتیــش یەكێتی–فۆبیــا 
ــە  ــان ب ــە متمانەی ــەردوو هێزەك ــە ه ــە. بۆی هەی
یەكتــری نییــە و هــەر جووڵەیەكــی پێچەوانــەی 

ــێ.  ــر رادەچڵەكێن ــان ئەولاكەیت لایەكی
ئەنجامدانــی  لــە  گــۆڕان  بزووتنــەوەی 
هەڵبژاردنــەكان دوودڵــە و ســەرباری ئەمــەش 
ــەڵام گــۆڕان  ــی كــردووە. ب بەشــداریی هەڵبژاردن
لــەوە نیگەرانــە دیســان رووبــەڕووی گێچەڵــی 
گــەورە ببێتــەوە. ئــەوان هەســت بــەوە دەكــەن 
هەندێــك هێــزی دەرەكــی دەیانــەوێ لەســەر 

بكــەن.  بەهێــز  یەكێتــی  ئــەوان  حســابی 
ــە كوردســتان  ــووك، ل ــێ كەرك ــەوا ب ــی ك یەكێت
دەســت و بــازووی لەدەســت دەدا، لــە ئەنجامــی 
هەڵبژاردنــەكان دەترســێ مەبــادا رووبــەڕووی 
نوســخەی تازەی هەڵبژاردنەكانی 2009 و 2013 
ــەم  ــە بەره ــە هەوڵدای ــە ل ــە بەپەل ــەوە. بۆی ببێت
ئەحمــەد ســاڵح بــۆ نــاو ریزەكانــی بگێڕێتــەوە. 
گۆڕانیــش بــۆ راســتكردنەوەی تــای تەرازووەكەی 
12ی ئایــار، دەیــەوێ بــە مەیلنەرمــی بــەلای 
یەكێتــی.  ســەر  بخاتــە  فشــارێك  پارتیــدا 
راستییەكەشــی یەكێتــی لــەوە دەترســێ دیســان 
ــەی دووەم بەدەســت  ــٶڕان پل ــتان گ ــە كوردس ل
بهێنــێ، بۆیــە نهێنــی دژایەتییەكانــی بــۆ پارتــی 

لەمــەدا خــۆی مەڵاســداوە. 
هەرچــی بــەرەی بەرەو ئیســاحە، بە نابەدڵی 
و بەئارامــی پێشــوازییان لــە هەڵبژاردنــەكان 
باجــی  یەكگرتــوو  بەتایبــەت  ئــەوان،  كــرد. 
بەشــداریكردن و پشــتیوانیكردن لــە حكومەتــی 
دەدەن.  گشتپرســی  و  كوردســتان  هەرێمــی 
لــە دەنگەكانــی  لەبــەر ئەمــە بەشــێكی زۆر 
ــی  ــەڵ دۆخێك ــەڵام كۆم ــان لەدەســتداوە. ب خۆی
بــەوە دەكــرێ  جیاوازتــری هەیــە و هەســت 
تۆزێــك دەنــگ بەدەســتبخات. كۆمــەڵ كــەوا 
ــەت  ــە حكوم ــەر ب ــی بەرامب ــی رادیكاڵ گوتارێك
هەبــووە، دەیــەوێ بــەری ئــەم گوتــارەی لــە 

مــەزرای سیاســەتدا بچنێتــەوە. 
هەندێــك لــە چاودێرانیــش لــەو بڕوایــەدان 
كــە نــەوەی نــوێ رێــژەی دەنگەكانــی بــەرز 

ــە ئەمــە  ــەڵام هەندێكیــش پێیانوای ــەوە. ب دەكات
ــادات و بگــرە كەمیــش دەكات. بەهەرحــاڵ  روون
ــات.  ــۆڕان دەب ــی گ ــە دەنگەكان ــوێ ل ــەوەی ن ن
ئەگــەری هەیــە نــەوەی نــوێ بەهــەردوو حاڵەتــی 
ئەرێنــی و نەرێنیــش ســەمەرە بخوڵقێنــێ. بــەڵام 
ــی  ــەوا پارت ــە ك ــكراتر ئەوەی ــووی ئاش ــە هەم ل
دەنگەكانــی زیــاد دەكات و ئەمــەش لــە مــەزرای 

ــەوە.  ــتاندا رەنگدەدات ــەتی كوردس سیاس
ئەزموونــی  لــە  هەڵبژاردنــە  ئــەم  ئــاكام: 
ــی  ــی هەرێم ــداریی سیاس ــدن و بەش دیموكراتان
كوردســتاندا بــە خاڵــی وەرچەرخــان دەناســرێت. 
گەلێــك دیــاردەی دڵخۆشــكەر هــەن كــە وا 
ــای  ــەك ت ــە تارادەی ــەم هەڵبژاردن ــەن ئ دەردەخ
تــەرازووی هێــزەكان دەگۆڕێــت. لــەوەش خراپتــر 
ســەردەمێكی دووجەمســەری بەڕێوەیــە كــەوا بــە 
فاكتــەری ناوچەیــی بــارگاوی دەكرێــت. ئەمــەش 
ئەگــەری هەیــە هەمــوو كایــە سیاســییەكانی 
هەرێمــی كوردســتان لــە بازنــەی دووجەمســەری 
ناوقــەدی  ئەمــەش  بداتــەوە،  گل  ســەرەكیدا 
ــە حاڵێكــدا  ــەوە. ل ئۆپۆزیســیۆن تەســك دەكات
كــە  رۆژگارێكدایــە  لــە  كوردســتان  هەرێمــی 
پێویســتی بــە "یەكێتیــی دژەكان" هەیــە. تەنهــا 
ــی  ــەم یەكێت ــێ ل ــەورەش دەتوان ــەركردەی گ س
ــە: هەرێمــی  ــە تێبــگات و یەكیانبخــات. وات دژان
ــەڵاتێكی  ــەم دەس ــەم رۆژگارەدا ه ــتان ل كوردس
بەهێــزی پێویســتە و هــەم ئۆپۆزیســیۆنێكی 
سیاســیش  پرۆســەی  تەندروســتیی  بەهێــز. 

ــدە. ــەوە بەن بەم

هەمیشــە لەلایــەن كەســایەتیە سیاســییەكان 
حیزبەكانــەوە  یەكەمــی  ســەركردەی  و 
یەكلاكراونەتــەوە. بۆیــە بوونــی كاراكتەرێكــی 
ــەر لەســەر پرۆســەی سیاســی  سیاســیی كاریگ
شــتێكی تــازە نییــە، هەمیشــە ئامادەیــی هەبووە 
ــی كوردســتاندا،  ــی سیاســی هەرێم ــە گۆڕەپان ل
بــەڵام ئــەوەی تازەیــە ئەوەیــە كە كەســایەتییەك 
نــە كەســی یەكەمــی حزبــە و نە كەســی یەكەمی 
ــە  ــەو رۆڵ بنەماڵەیەكــی سیاسیشــە، بتوانێــت ئ
پشــتەوەی  ســەركردایەتیكردنی  لــە  بگێڕێــت 
رووداوەكانــدا، بەجۆرێــك كــە لــە ماوەیەكــی زۆر 
كورتــدا بتوانێــت چەنــد ســەفقەیێكی ســەخت‌ و 
ئاڵــوزی سیاســی ئەنجــام بــدات و ئامانجەكەشــی 
جووڵــە  دەدەم  هــەوڵ  لێــرەدا  بپێكێــت! 
سیاســییەكانی ئــەم كاراكتــەرە تازەیــە لــە ســێ 

ــەم!  ــرۆڤە بك ــەرەكیدا ش ــتگەی س وێس

وێستگەی یەكەم
جــەلال  مــام  نەخۆشــكەوتنی  دوای  لــە 
یەكێتــی بــە قۆناغێكــی زۆر ســەختدا تێپــەڕی، 
ــی  ــت یەكێت ــدا بێ ــی لەگەڵ ــك ئێستاش بەجۆرێ
ئــەو قۆناغــەی بــە تــەواوی تێنەپەڕانــدووە. 
بــەڕای زۆر لــە چاودێــران پێشــبینی نەدەكــرا 
ــێوەیەی  ــت بەوش ــتاش بتوانێ ــا ئێس ــی ت یەكێت
كــە هەیــە بمێنێتــەوە و دواتریش لــە هەڵبژاردنی 
ــەی  ــی زۆرین ــە دوای پارت ــدا ل ــی عێراق پەرلەمان
ــەی  ــەرە تازەی ــەو كاراكت ــت. ئ ــەكان بهێنێ دەنگ
گۆڕەپانــی سیاســی رۆڵێكــی خەلاقــی بینــی لــە 
دوورخســتنەوەی هەمــوو ئــەو كاراكتەرانــەی تــر 
جگــە لــە بنەماڵــەی تاڵەبانــی كــە دەیانویســت 
ســەركردایەتی یەكێتــی لــە دوای تاڵەبانیی باوك 
بگرنە ئەســتۆ، تا ئاســتێك یەكێتی بە رۆیشتنی 

كێشــەیەكی  دووەمیــش  یەكــەم ‌و  جێگــری 
ئێســتا  بەڵكــو  ئــەوە،  نــەك  نەبێــت.  وای 
ئەگــەر كۆنگــرەش بكرێــت هیچیــان هێنــدەی 
پاڤــڵ  ناهێنــن.  تاڵەبانــی دەنــگ  بنەماڵــەی 
ــت  ــی دەكرێــت پشــكی شــێری بەربكەوێ تاڵەبان
لــە هێشــتنەوەی هەژموونــی بنەماڵــەی تاڵەبانــی 
بەســەر یەكێتیــدا، تــا ئاســتێك رۆیشــتنی دكتۆر 
بەرهــەم وەك چــاوەڕوان دەكــرا نــەك نیــوەی 
یەكێتــی لەگــەڵ خــوێ نەبــرد، بەڵكــو خەڵكــی 

ــی. ــاو یەكێت ــۆ ن ــردەوە ب تریشــی ب
 

وێستگەی دووەم
ــڵ  ــە پاڤ ــەر ك ــری زۆر كاریگ ــەفقەیەكی ت س
تاڵەبانــی توانــی رۆڵــی ســەرەكیی تێــدا هەبێــت 
بریتــی بــوو لــە بەلاڕێدابردنــی پــرۆژەی ریفراندۆم 
بــە ئاراســتەیەكی تــەواو جیــاواز لــە مەبەســتی 
ئەنجامدانــی، تــا ئاســتێك كــەس پێشــبینی 
ــەو كەســە  ــی ئ ــڵ تاڵەبان ــرد پاڤ ــەوەی نەدەك ئ
ئــەو ســەفقە سیاســیە  بتوانێــت  كــە  بێــت 
قورســە بــكات. نــەك تەنیــا ئــەوە، بەڵكــو 
كاریگەری زۆریشــی بەجێهێشــت لەســەر تــەواوی 
پرۆســەی سیاســی لــە هەرێمــی كوردســتان 
كــە تــا چەنــد ســاڵێكی تریــش نــەك تەنیــا 
لێكەوتــە  بەڵكــو  سیاســییەكانی،  لێكەوتــە 
ئابوورییەكانیشــی دەمێنێتــەوە. لــە هەمــووی 
گرنگتــر ئــەوە بــوو كــە جگــە لــە پارتــی، هێــزە 
ئۆپۆزســیۆنەكانی هەرێــم كــە هەمیشــە تیریــان 
ــۆ  ــا، ب ــی دەكێش ــی و پارت ــێبەری یەكێت ــە س ل
ئــەم یاریــەی پاڤــڵ تاڵەبانــی هیــچ بەرســڤێكی 
وایــان نەبــوو، بەڵكــو هەندێكیــان بەپێچەوانــەوە 
ــرد  ــار دەك ــی تاوانب ــە یەكێت ــر ل ــان زیات پارتیی
لــەو رووداوەدا. راســتە ئەمــە بەشــێكی زۆری 

ــە  ــوان لایەن ــی نێ ــۆدی ململانێ ــە ك ــدی ب پێوەن
ــە كوردســتاندا، بــەڵام  سیاســییەكانەوە هەیــە‌ ل
لــە هەمــان كاتــدا پێوەنــدی بــە تەوقیــت ‌و 
ــە  ــە، چونك ــی ئەنجامدەرەكانیشــیەوە هەی ئاگای
ــران،  ــە چاودێ ــدەی زۆر ل ــەی مەزەن ــە پێچەوان ب
ــو  ــرد بەڵك ــی نەك ــی كەم ــی یەكێت ــەك دەنگ ن
زیادیشــی كــرد و ئێســتا یەكێتــی لــە چــوار 

ســاڵی رابــردووی بەهێزتــرە. 

وێستگەی سێیەم
ئــەو وێســتگەیەی كــە رۆڵێكــی بــاڵای بینــی 
لــە هەڵكشــانی پێگــە و دەركەوتنــی ئەســتێرەی 
پێــش  هەفتەیــەك  چەنــد  تاڵەبانــی  پاڤــڵ 
هەڵبژاردنەكانــی پەڕلەمانی هەرێمی كوردســتان، 
ــاڵح  ــەم س ــەوەی بەره ــە گەڕاندن ــوو ل ــی ب بریت
بــۆ نــاو یەكێتــی كــە پاڤــڵ تاڵەبانــی ئەندازیــارە 
ــە‌ی كــە  ــەو )بەرهــەم( ـ ــوو. ئ ســەرەكیەكەی ب
بەدیــدی زۆرێكمــان بــە رۆیشــتنی چاوەڕێــی 
دواتــر  بــەڵام  دەكــرد،  یەكێتیمــان  كەوتنــی 
لەڕێگــەی ســەفقەیێكی ئاڵــۆزی سیاســی توانــی 
ــەوەی  ــێ ئ ــی، ب ــاو یەكێت ــۆ ن ــەوە ب بیگەڕێنێت
پۆســتی ســەرۆك كۆماریشــی بــۆ گەرەنتــی 

ــكات. ب
ژیانــی سیاســی  وێســتگەیەی  ئــەم ســێ 
ــن كــە كاراكتەرێكــی  ــی پێماندەڵێ ــڵ تاڵەبان پاڤ
سیاســی تــری بەهێــز بەڕێوەیــە و دەیەوێــت 
بەرژەوەندیــی  لــە  رووداوەكان  ئاراســتەی 
ــا،  ــان ن خــۆی بگۆڕێــت. پێمــان خــۆش بێــت ی
جووڵــە و ســەفقە سیاســییە نهێنییەكانــی ئــەو 
ــت‌  ــان دەبێ ــی زۆری ــە كاریگەری ــەرە تازەی كاراكت
لەســەر تــەواوی پرۆســەی سیاســی و ئاینــدەی 
ململانــێ سیاســییەكانی هەرێمی كوردســتان، بە 

تایبەتیــش پێوەنــدی نێــوان پارتــی ‌و یەكێتــی. 
بەجۆرێــك لــە دوای 16ی ئۆكتۆبــەر تاوەكــو 
ــەروا  ــی ه ــی ‌و یەكێت ــوان پارت ــتا درزی نێ ئێس
گەورەتــر دەبێــت، بەشــێكی هــەرە زۆریشــی 
پاڤــڵ  كاریگەریــی  باڵابوونــی  بــە  پێوەنــدی 
ــی  ــتاش پارت ــا ئێس ــە ت ــە ك ــەوە هەی تاڵەبانیی
ــت  ــود نایانەوێ ــن، یاخ ــر نایبین ــی ت و لایەنەكان
بیبینــن‌. ناكۆكییەكانــی ئێســتای نێــوان یەكێتی 
‌و پارتــی لەســەر پۆســتی ســەرۆككۆماری عێــراق 

ــە.  ــەو دەرئەنجامان ــن ئ ــە دیارتری ــە ل یەكێك
ــوو،  ــدا ماب ــە ژیان ــش ل ــام جەلالی ــو م ‌تاوەك
هەمیشــە  ســەرۆككۆمار  پۆســتی  كاندیــدی 
تاڵەبانــی  و  بارزانــی  نێــوان  راوێــژی  بــە 
یەكلادەكرایــەوە، بــە مەرجێــك ئــەو كەســەی 
كــە دەبــوو بــە ســەرۆككۆمار دەبووایــە بــە 
فلتــەری بارزانیشــدا تێپەڕێــت، بــەڵام كاریگەریی 
ســەفقەكەی پاڤــڵ تاڵەبانــی بەبــێ گەڕانــەوە بــۆ 
بارزانــی ‌و راوێژكــردن بەلایەنەكانــی تــر، توانــی 
بەرهــەم بخزێنیتــە نــاو ئــەو یاریــە و یەكلایەنــە 
بــۆ پۆســتی ســەرۆكی كۆمــار كاندیــدی بــكات، 
بــە جۆرێــك لــە دوای 2003 وە ئەمــە یەكەمجارە 
پارتــی‌ و یەكێتــی دوو كاندیدی جیاوازیان دەبێت 
بــۆ ئــەو پۆســتە. ئەمــە دەكرێــت ســەرەتای 
ــت  ــییەكان بێ ــێ سیاس ــری ململان ــی ت قۆناغێك
ــی  ــی ‌و لایەنەكان ــە هەرێمــی كوردســتان. پارت ل
تریــش وا باشــە وریاتــر و ئارامتــر مامەڵــە لەگەڵ 
ــەی  ــەرە تازەی ــەم كاراكت ــەی ئ ــانی پێگ هەڵكش
گۆڕەپانــی سیاســی هەرێــم بكــەن، ئەگەرنــا 
ــری  ــی خراپت ــە دەرئەنجام ــاری زۆر لەوانەی گوش
ــی  ــەری خراپ ــش كاریگ ــەوە و دواجاری لێبكە‌وێت
ــەوەی هەرێمــی  ــدەی مان ــۆ ‌ســەر ئاین ــت ب هەبێ

ــی. ــە یەكگرتووی ــتان ب كوردس

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

رۆژی 2 ی ئۆكتۆبــه‌ری ســاڵی 1869 واتــه‌ 
ڕێك سه‌دوپه‌نجا ساڵ له‌مه‌وبه‌ر، منداڵێك چاوی 
به‌دنیــا هه‌ڵهێنا كه‌ زۆر له‌ لایه‌نگره‌ شــه‌یداكانی 
دواتــری، ئه‌ویــان تــا ئاســتی پێغه‌مبه‌رێكــی 
ئاســمانی به‌رز ده‌نرخانــد‌: مۆهانداس كارامچاند 
گانــدی. ئه‌گه‌رچی گانــدی، وه‌ك له‌ نامه‌یه‌كیدا 
بــۆ ڕۆمــه‌ن ڕۆڵان به‌ڕاشــكاوی بێزاریــی خــۆی 
لــه‌م جۆره‌ نرخاندنه‌‌ ڕاگه‌یانــدووه‌ و ''به‌بێ هیچ 
ته‌وازوعێك'' خۆی ته‌نیا به‌مرۆڤێكی ئاسایی،‌ به‌ 
''ڕێبوارێكی ڕێگه‌ی حه‌قیقه‌ت‌'' زانیوه‌، به‌وه‌شه‌وه‌ 
''په‌یامــی پێغه‌مبه‌رانــه‌''ی گاندی بــۆ جاڕدانی 
''خۆشه‌ویســتی و ڕاستی''، ئه‌ویش وه‌ك ئه‌جندا 
و پلاتفۆرمی سیاســی و هه‌وێنی بزووتنه‌وه‌یه‌كی 
مه‌زنی ڕزگاریخوازانه‌، ڕێبازه‌كه‌ی ئه‌ویان به‌هه‌ق 

كردووەته‌‌ ''ڕۆحی جیهانێكی بێ ڕۆح''.

توندوتیژی وه‌ك ڕیزپه‌ڕ

گانــدی له‌هه‌مووشــتێ زیاتــر بــە خەباتــە 
ناتوندوتیژانەکەیــەوە بــە ناوبانگــە. ھەڵبــەت 
گاندی داھێنەری پرێنســیپی ناتوندوتیژی نییه‌، 
نــه‌ له‌جیهاندا و نه‌ ته‌نانه‌ت له‌هیندوستانیشــدا. 
ناتوندوتیــژی کــە لــە زمانــی سانســکریتیدا 
"ئاھیمسا"ی پێدەگوترێ، ڕیشەی ھەزاران ساڵەی 
لە ئایینە کەونارا هیندییه‌كانی ھیندوویزم، بوودیزم 
و جەیینیزمــدا ھەیە. هونه‌ری گانــدی ئه‌وه‌ بوو 
كه‌ ئه‌ندیشــه‌ی كه‌ونارای ئاهیمسای له‌ قووڵایی 
فه‌لســه‌فه‌ی هیندییــه‌وه‌ هه‌ڵگــوازت و متوربه‌ی 
بیرۆكه‌ی‌ كۆمه‌ڵێك بیریاری هاوچه‌رخی ڕۆژاوایی 
كرد. گاندی؛ بنه‌مای ناتوندوتیژیی له‌ پرێنسیپی 
''خه‌ڵوه‌تنشینی و دووره‌په‌رێزییه‌كی عارفانه‌وه‌'' 
گۆڕی بۆ ''دینامیكیه‌تێكی كۆمه‌ڵایه‌تی'' و هێزی 
له‌بڕاننه‌هاتــووی جووڵێنــه‌ری مێــژوو. گانــدی 
به‌پێچه‌وانه‌ی كه‌سانی وه‌ك هانا ئارنت، پێیوایه‌ 
كه‌ ئه‌وه‌ی له‌ مێژووی مرۆڤایه‌تیدا دیارده‌ی زاڵه‌‌، 
ناتوندوتیژییــه‌ نه‌ك توندوتیــژی. گاندی ده‌ڵێ؛ 
''ئــه‌وه‌ی لــه‌ مێــژوودا ڕێســایه‌ ناتوندوتیژییه‌، 
توندوتیــژی ڕیزپه‌ڕێكــه‌ لــه‌و ڕێســایه‌''. ئــه‌و 
ده‌ڵــێ ئێمه‌ بۆیــه‌ مێــژووی تۆماركراومان پڕ له‌ 
توندوتیــژی ده‌نوێنێ، چونكه‌ مێژوونووســه‌كان 
ته‌نیا توندوتیژییه‌كانیان به‌ شــیاوی تۆماركردن 
زانیــوه‌! گاندی ده‌ڵێ؛ ''میلله‌تان هه‌زاران ســاڵه‌ 
زۆربه‌ی ته‌مه‌نیان ئاشتیانه‌ له‌ته‌نیشت یه‌كتره‌وه‌ 
ژیــاون، بــه‌ڵام ئــه‌م ژیانــه‌ ناتوندوتیژانه‌یــه‌ به 
‌شتێكی ئاسایی له‌قه‌ڵه‌مدراوه‌ و كه‌س به‌ شیاوی 

تۆماركردنی نه‌زانیوه‌! 

ئه‌ندێشه‌ی  شــیره‌ی  ساتیاگراها، 
دوو دنیا

گاندی ســاڵی 1893 تــا 1914 له‌ ئه‌فریقای 
باشــوور ژیــا. لــه‌م قۆناغــه‌دا بــوو كــه‌ گاندی 
لــه‌ پارێزه‌رێكــی شــه‌رمنه‌وه‌ بوو بــه‌ ڕێبه‌رێكی 
چاونه‌ترســی خه‌باتــی مه‌یدانی. ئه‌مــه‌ قۆناغی 
فراژینی گاندی بوو، چ وه‌ك كه‌ســایه‌تی چ وه‌ك 
ڕێبه‌رێكــی كۆمه‌ڵایه‌تی. له ‌ڕه‌وتی ئه‌م ئاڵوگۆڕه‌ 
ده‌روونــی و ده‌ره‌كییــه‌دا، چەمکە جمگەییەکەی 
فەلسەفەی سیاسیی گاندی واتە "ساتیاگراھا"ش 
خەمڵی. ســاتیاگراها كه‌ جه‌وهه‌ری فه‌لســه‌فه‌ی 
خه‌باتی ناتوندوتیژانه‌ی گاندییه‌، له‌سه‌ر دوو بنه‌ما 
داڕێژراوه‌: عه‌شق و حه‌قیقه‌ت. تێڕوانینی گاندی 
بۆ چه‌مكی حه‌قیقه‌ت ڕیشــه‌ی له‌ فه‌لسه‌فه‌یه‌كی 
هیندیــدا هه‌یه‌، به‌ڵام ئه‌و هه‌رگیز حاشــای له‌وه‌ 
نه‌كــرد كه‌ ڕه‌گه‌زی دووهه‌می ســاتیاگراها، واته‌ 
''عه‌شق'' به‌رهه‌می ئاڵوگۆڕی فكری له‌گه‌ڵ بیریاره‌ 
ڕۆژاواییــه‌كان بووه‌. له‌ڕاستیشــدا تێگه‌یشــتنی 
گاندی بۆ ''عه‌شق'' هه‌ڵگری ڕه‌هه‌ندێكی به‌هێزی 
كریستیانه‌تییه‌ و پێده‌چێ به‌رهه‌می خوێندنه‌وه‌ی 
''حوكمڕانیی خوا له‌ ده‌رووندا'' له ‌نووســینی لێۆ 
تۆڵستۆی بێت. هه‌ڵبه‌ت كاریگه‌ریی پاسیفیست 
و ئانارشیســتی مەزنــی ڕووس، لێۆ تۆڵســتۆی 
له‌ســه‌ر خه‌مڵینی بیرۆكه‌كانی گانــدی زۆر له‌مه‌ 
زیاتره‌. ھێندێک جمگــه‌ی بەناوبانگی تێڕوانینی 
خەباتــی دژی داگیرکــەران کــە لەســەر زاری 
گاندییــەوە ناوبانگی جیھانییــان پەیدا کردووە، 
لەڕاستیدا لەو بیرۆکانەن کە تۆڵستۆی لە ماوەی 
نامەئاڵوگۆڕکردنەکانیــدا بۆ "کابرا ھیندووەکە"ی 
ناردبوون. گاندی ده‌یگوت؛ ''بەریتانییه‌كان وڵاتی 
ئێمه‌یان داگیرنه‌كردووه‌، ئێمه‌ خۆمان وڵاته‌كه‌مان 
ڕاده‌ست كردوون!''. ئه‌مه‌ یه‌كێك له‌و نموونانه‌یه‌. 
لێــره‌دا گاندی ئه‌و ئه‌ندێشــه‌ شۆڕشــگێڕانه‌یه‌ی 
تۆڵســتۆی ده‌قۆزێتــه‌وه‌ كه‌ لــه‌ نامه‌یه‌كدا بۆی 
نووســیبوو: ''كۆیلایه‌تــی هیــچ نییــه‌ جگــه‌ له‌ 

ڕاده‌ستكردنی ئیراده‌''! 

مهك‌ینه‌ نه‌فره‌تلێكراوهك‌ان! 

گانــدی وەک ھەر ڕێبەرێکــی ڕاســتەقینەی 
مێژووســاز، لــە ســەرەتای بەدەســتەوەگرتنی 
مەشخەڵی پێشــەوایی بزووتنەوەی ڕزگاریخوازی 
جیھانبینییــە  زۆری  بەشــی  ھێنــدەوە، 
ســەراپاداگرەکانی خۆی لە چوارچێوەی کتێبی 
"هیندســواراج" )واته‌، خۆبه‌ڕێوه‌به‌ریی هیند(دا 
بڵاوکردەوە. هیندســواراج له‌ڕاستیدا مانیفێستی 

ساڵیادی پێغه‌مبه‌ری 
عه‌شق و ڕاستی

خەباتــی ڕزگاریخوازانــەی گاندییــە. گاندی تا 
کۆتاییەکانــی تەمەنی بە زۆربەی ئەو بنەمایانە 
وەفادار مایەوە کە لە ''هیندسواراج''دا بانگەشەی 
بۆکردبــوون. له‌بــه‌ر ئــه‌وه‌ی ئه‌م وتــاره‌ جێی 
وه‌ردانــه‌وه‌ی هه‌موو بیرۆكه‌كانــی گاندی نییه،‌ 
لێره‌دا ته‌نیا چه‌ند نموونه‌ی باڵكێش ده‌هێنمه‌وه‌:

گاندی دژایه‌تییه‌كی ئاشــتیهه‌ڵنه‌گری له‌گه‌ڵ 
پیشه‌ســازی و هه‌ر جــۆره‌ مه‌كینه‌ و ئامرازێكی 
مێكانیكــی هه‌بوو. ‌ئه‌و ده‌یگــوت ''به‌خته‌وه‌ری 
ئه‌وه‌یــه‌ شــه‌ش مانگ له‌ شــوێنێك بمێنیته‌وه‌ 
كه‌ قه‌ت ئه‌و شه‌مه‌نده‌فه‌ره‌ به‌نه‌فره‌تكراوه‌ پێی 
تێنه‌كه‌وتبــێ!''. گاندی خوازیــاری په‌ره‌پێدانی 
خۆجێیــی گونــده‌كان و ئابووریی ســه‌ربه‌خۆی 
ئــه‌وان بــوو. ڕه‌خنه‌گــران ناكۆكییــه‌ك لــه‌م 
بیرۆكه‌یه‌ی گاندیدا ده‌بینن، چونكه‌ چاویلكه‌كه‌ی 
چــاوی گاندی و، بگره‌ پێمــه‌ڕه‌ و له‌ویش زیاتر 
ئه‌و مه‌كینه‌ ســاده‌یه‌ی چنین كه‌ گاندی ئیشی 
پێ ده‌كرد، ئه‌وانیش ئامرازێكی مێكانیكی بوون! 
دیاره‌ دژایه‌تیی پیشه‌ســازی له‌لایه‌ن گاندییه‌وه‌ 
حیكمه‌تی خۆی هه‌بوو. ئه‌و له‌لایەكه‌وه‌ پێیوابوو 
كــه‌ كار تــا ئــه‌و كاتــه‌ پیــرۆز و به‌به‌ره‌كه‌ته‌‌ 
ڕاسته‌وخۆ به‌ ده‌ســتوپێی مرۆڤ خۆی ئه‌نجام 
بدرێ. له‌لایه‌كی تریشــه‌وه‌ پێیوابــوو، خه‌یاڵی 
خاوه‌ ئه‌گه‌ر پێمان وابێ ده‌توانین پیشه‌ســازی 
لــه‌ ڕۆژاواییه‌كان وه‌ربگرین، به‌ڵام له‌ ئاســه‌واره‌ 
خراپه‌كانی ''شارستانیه‌ته‌ گه‌نده‌ڵه‌ مه‌عنه‌ویه‌ت 

ڕزێنه‌كه‌یان'' پارێزراو بین. 
ئــه‌وه‌ی گانــدی له‌گه‌ڵی نه‌یار بوو شــێوازی 
بیركردنــه‌وه‌ و نوێبوونــه‌وه‌ی كۆمه‌ڵگه‌ تاكگه‌را 
ڕۆژاواییــه‌كان بوو. گانــدی باوه‌ڕێكی قووڵی به‌ 
به‌هاداریی شارســتانیه‌تی هینــدی هه‌بوو. ئه‌و 
پێیوابــوو شارســتانیه‌تی هیندی لــه‌و ده‌گمه‌ن 
شارســتانیه‌تانه‌یه‌ كــه‌ توانیویه‌تــی به‌رگــه‌ی 
په‌لامــاری وێرانكــه‌ری شارســتانیه‌تی ڕۆژاوایی 
بگرێت. كولتووری هیندی به‌ڕاده‌یه‌ك بۆ گاندی 
گرینگ بــوو كــه‌ ده‌یگــوت ''بەریتانییه‌كانیش 
كــه‌ ئێســتا ئێمــه‌ بــه‌ داگیركه‌ریــان ده‌زانین، 
ئه‌گه‌ر كولتووری خۆجێیی ئێمه‌ په‌ســند بكه‌ن 
و خۆیانــی له‌گــه‌ڵ بگونجێنــن، ده‌توانــن لێره‌ 
بمێننه‌وه‌، به‌ڵام ئه‌گــه‌ر بیانه‌وێ كولتووره‌كه‌ی 
خۆیان بپارێزن، ئه‌وه‌ ده‌بێ لێره‌ بڕۆن''. كێشه‌ی 
گاندی له‌گه‌ڵ شارستانیه‌تی ڕۆژاوایی زۆر قووڵ 
بوو. ئه‌و ته‌نانه‌ت نه‌یارایه‌تیی پێڕی پزیشكان و 
ئه‌ندازیاران و زانستوانه‌ هاوچه‌رخه‌كانی تریشی 
ده‌كرد. هۆیه‌كه‌شی كه‌م تا زۆر هه‌ر ئه‌و شته‌ بوو 
كه‌ ده‌یان ساڵ دواتر میشێل فۆكۆ له‌ پێوه‌ندیی 
زانست و ده‌ســه‌ڵاتدا ئاماژه‌ی پێ ده‌كا؛ گاندی 
به‌زمانێكی ســاده‌ ده‌یگوت، پســپۆڕی بۆ ئه‌وه‌ 
نییــه‌ بیكه‌یتــه‌ ئامرازی خۆســه‌پاندن به‌ســه‌ر 
خه‌ڵكــی تــردا. ئــه‌و ده‌یگوت؛ نه‌ پزیشــكی و 
نه‌هیچ پیشــه‌یه‌كی تر، له‌ پیشــه‌یه‌كی دیكه‌ی 
مرۆڤ به‌هادارتر نین. هه‌ڵبه‌ت گاندی ده‌یگوت، 
من ده‌زانم هه‌موو كۆمه‌ڵگه‌یه‌ك پێویســتیی به‌ 
زانا و پسپۆڕ هه‌یه‌، به‌ڵام نه‌ك ئه‌و پسپۆڕانه‌ی 
له‌ سۆنگه‌ی زاناییه‌كه‌یانه‌وه‌ ده‌كه‌ونه‌ لوتبه‌رزی 
و جۆرێكــی تــازه‌ی هیێرارشــیه‌تی ده‌ســه‌ڵات 
به‌رهــه‌م ده‌هێنن. گاندی بۆ خۆیشــی ئه‌وپه‌ڕی 
ساده‌پۆشی و ساده‌ ژینیی هه‌ڵبژاردبوو، به‌شێك 
له‌ سۆنگه‌ی باوه‌ڕه‌ ئایینییه‌كانیه‌وه‌ و به‌شێكیش 

بۆ ئــه‌وه‌ی هیچ كــه‌س پێیوانه‌بــێ گاندی له‌و 
زیاتره‌ و، ناتوانێ پێ له‌ شوێنپێی گاندی بنێ. 
بنه‌مــا  ساده‌نیشــاندانی  و  ســاده‌ژینی 
فه‌لســه‌فییه‌كان، نه‌ریتێكی بــاوی گاندی بوو. 
ئه‌و هه‌میشــه‌ ئه‌وه‌ی وه‌بیرده‌هێنایه‌وه‌ كه‌ ''ئه‌و 
شــتێكی نه‌كردووه‌ خه‌ڵكی تر پێیان نه‌كرێت''. 
گانــدی نهێنیــی ســه‌ركه‌وتنی خــۆی ته‌نیا له‌ 
پڕۆڤه‌ و زاڵبوون به‌سه‌ر نه‌فسی خۆیدا ده‌بینی. 
ته‌نانه‌ت له‌ باسی ئه‌ندێشه‌ فه‌لسه‌فییه‌كانیشیدا 
هه‌روا ئاســاننوێنیی ده‌كرد. بۆ وێنه‌ ســه‌باره‌ت 
بــه‌ ''ســاتیا'' )هه‌قیــه‌ت( یاخــود ئاهیمســا 
)ناتوندوتیژی(، ئه‌و دوو پرێنسیپه‌ی كۆڵه‌كه‌ی 
فه‌لســه‌فه‌ سیاســییه‌كه‌ی پێكده‌هێنن، زۆر به‌ 
ســاده‌یی ده‌یگوت، ئه‌مانــه‌ هیچیان نوێ نین و 
''من شــتێكی نوێم پێ نییه‌ پێشكه‌شی دنیای 
بكه‌م''. ئه‌و ڕاشــكاوانه‌ ده‌یگــوت ''هه‌قیقه‌ت و 
ناتوندوتیژی ئه‌وه‌نده‌ی ئه‌و كێووكه‌ژانه‌ كۆنن''! 

ڕه‌خنه‌ له‌ گاندی

هــه‌وادار،  ملیۆنــان  ســه‌ره‌ڕای  گانــدی 
ڕه‌خنه‌گرێكی زۆریشی هه‌بوو. ڕه‌نگه‌ گرینگترین 
ڕه‌خنــه‌ لــه‌و،‌ ئه‌و پشتگوێخســتنه‌ی پرســی 
دالیته‌كانی هیند بــێ. دالیته‌كان ئه‌و كه‌مینه‌ 
هیندییه‌ن كه‌ له‌ په‌یژه‌به‌ندی ئایینی هیندوودا 
ده‌كه‌ونه‌ بنی بنه‌وه‌ی كاسته‌كان‌. كه‌سانێك كه‌ 
به‌ گڵاو له‌قه‌ڵه‌م ده‌دران و ده‌كه‌وتنه‌ ده‌ره‌وه‌ی 
هه‌موو ڕێز و به‌هایه‌كی ئایینی و كۆمه‌ڵایه‌تی. 
هه‌ڵبه‌ت گاندی حاشای له‌ كێشه‌ی دالیته‌كان 
نه‌بوو. گاندی به‌ دالیته‌كانی ده‌گوت ''هاریجان'' 
واته‌ منداڵی خوا. ئه‌و نانی له‌گه‌ڵ ده‌خواردن و 
ده‌یویست به‌ زمانێكی نه‌رم زۆرینه‌ی هیندوو له‌وه‌ 
تێبگه‌یه‌نێ كه‌ ''منداڵانی خوا''ش موسته‌حه‌قی 
ژیانێكی ئاســایین. به‌وه‌شــه‌وه‌ گاندی ملی بۆ 
ئه‌و ڕێفۆرمه‌ ڕادیكاڵانه‌ ڕانه‌ده‌كێشا كه‌ بۆ وێنه‌ 
دكتۆر باباساحێب ئامبێدكار ڕێبه‌ری پێشه‌نگی 
مافه‌كانــی دالیتــه‌كان داوای ده‌كــرد. گاندی 
نه‌یده‌ویست له‌به‌ر دالیته‌كان، كاسته‌ باڵاكانی 
هێند له‌ بزووتنه‌وه‌كه‌ی بسڵه‌مێنه‌وه‌. ئه‌و پێی 
له‌سه‌ر ئه‌وه‌ داده‌گرت كه‌، پاراستنی یه‌كیه‌تیی 
دژی  له‌خه‌باتــی  هیندووســتان  ڕیزه‌كانــی 
كۆڵۆنیالیزمدا بۆ ئــه‌و ئه‌وله‌ویه‌ته‌. ''یه‌كیه‌تی 
له‌ فره‌یه‌تیدا'' دروشمی گاندی بوو. پاراستنی 
یه‌كیه‌تیی هیندووستان بۆ ئه‌و زۆرگرینگ بوو، 
ئه‌مه‌ ڕاســتییه‌كه‌ له‌ شێوه‌ی مامه‌ڵه‌ی گاندی 
له‌گه‌ڵ مسوڵمانه‌كانیشــدا ڕه‌نگــی دابووه‌وه‌. 
وای لێهــات هێندێك له‌ هیندووه‌ توندڕه‌وه‌كان 
له‌بری ''ماهه‌تما گانــدی'' ناتۆره‌ی ''مۆهه‌مه‌د 
گاندی''یان شوێن خستبوو! هه‌ڵبه‌ت پێداگریی 
''حیزبی لیگ''ی مسوڵمانه‌كان به‌سه‌رۆكایه‌تیی 
محه‌مه‌د عه‌لی جیناح بۆ جیاكردنه‌وه‌ی پاكستان 
له‌ هینــد‌، وای كرد گانــدی نائومێدانه‌ مل بۆ 
جیابوونه‌وه‌ی مسولمانه‌كان ڕابكێشێ. ئه‌مه‌ش 
بــووه‌ هۆی ئــه‌وه‌ی هینــدووه‌ تونــدڕه‌وه‌كان 
تۆمه‌تــی ناپاكــی بده‌نه‌ پاڵ گانــدی. هه‌رله‌و 
‌سۆنگه‌یەشه‌وه بوو كه‌ هیندوویه‌كی توندڕه‌و له‌ 
ژانویه‌ی ساڵی 1948دا، دڵی گه‌ورە‌ی گاندی، 
ئه‌و ڕۆحه‌ مه‌زنه‌ی ناتوندوتیژی به‌ سێ فیشه‌ك 

پێكا و، خڵتانی خوێنی كرد. 
ئــه‌و ڕه‌خنانه‌ی له ماهه‌تما ‌گاندی ده‌گیران 

هه‌موویان بێ پاســاو نه‌بوون. ڕاســتییه‌كه‌ی 
ئه‌وه‌یــه‌ كه‌ بڕێك له‌ ئه‌ندێشــه‌كانی گاندی و، 
هه‌ســتیارییه‌ سیاســی و كۆمه‌ڵایه‌تییه‌كانی، 
به‌گوێره‌ی تێپه‌ڕینی كات خه‌مڵین و گه‌شه‌یان 
ســه‌ند. گاندی له‌ پێشه‌كیی سێهه‌مین چاپی 
''هیندسواراج''دا ده‌ڵێ ''من له‌ نووسینه‌كانمدا 
كۆڵ به‌ هه‌ڤگیری و یه‌كانگیریی بیرۆكه‌كانمه‌وه‌‌ 
هه‌ڵناگــرم. هــه‌ر كات دوو بۆچوونی جیاوازی 
منتان سه‌باره‌ت به‌ یه‌ك بابه‌ت به‌رچاوكه‌وت، 
پشت به‌ودانه‌یان ببه‌ستن كه‌ نوێتره‌''. گاندی 
ده‌ڵێ'' من له ‌ڕه‌وتی گه‌ڕان به‌دوای هه‌قیقه‌تدا 
جــار هه‌یه‌ واز له‌ بیرۆكه‌یه‌ك دێنم و یه‌كی تر 
هه‌ڵده‌بژێرم. ئه‌وه‌ی بۆمن گرینگه‌ گوێڕایه‌ڵییه‌ 
بــۆ هه‌قیقــه‌ت''. هه‌قیقه‌ت بــه‌لای گاندییه‌وه‌ 
''بانگی خوایی'' بوو. ئه‌و ده‌یگوت ''هه‌قیقه‌ت، 
خوایه‌''. هه‌ڵبه‌ت لێره‌دا پێویست نییه‌ خۆمان 
ســه‌رگه‌ردانی وێنایه‌كــی مێتافیزیكی بكه‌ین. 
مه‌ســه‌له‌كه‌ ڕه‌هه‌ندێكی به‌هێــزی كۆمه‌ڵایه‌تی 
و مێژوویی هه‌یه‌. بۆوێنــه‌، به‌ڕوونی دیاره‌ كه‌ 
له ‌ساڵانی سه‌ره‌تای سه‌ده‌ی بیسته‌مدا گاندی 
هه‌ســتیارییه‌كی ئه‌وتۆی به‌رامبه‌ر به‌ پرســی 
چه‌وســاندنه‌وه‌ی دالیتــه‌كان نه‌بوو. پرســێك 
كه‌ بۆ چه‌وســاوه‌ بێكاســته‌كانی هیند پرسی 
سه‌ره‌كیی ژیان بوو، بۆ گاندی پرسێكی لاوه‌كیی 
بزووتنــه‌وه‌ ڕزگاریخوازانه‌كــه‌ی بــوو. ئه‌مه‌ش 
پێش ئه‌وه‌ی پێوه‌ندیی به‌و پاســاوه‌ ئایینی و 
سیاســییانه‌وه‌‌ هه‌بێ كه‌ گاندی ده‌یهێنانه‌وه‌، 
پێوه‌ندیی به‌ جیهانبینیی ئایینی-كۆمه‌ڵایه‌تیی 
گانــدی و زۆر له‌ ڕێبه‌ره‌ براهماییه‌كانی حیزبی 

كۆنگره‌ی گه‌لی هینده‌وه‌ هه‌بوو.
یان بۆ وێنه‌، له‌باسی خه‌باتی چینایه‌تیدا، 
جه‌واهێرله‌عل نه‌هرۆ، كه‌خۆی یاوه‌ری نزیك و 
هاوسه‌نگه‌ری بزووتنه‌وه‌كه‌ی گاندی بوو، ساڵی 
1927 لای ڕۆمه‌ن رۆڵان، پشته‌مله‌، گازنده‌ له‌ 
گاندی ده‌كا كه‌ ''خه‌ڵك نانی نییه‌ بیخوا، كه‌چی 
ئــه‌و هه‌ر باس له‌ ته‌زكیــه‌ی نه‌فس و پاكژیی 
ده‌روون بۆ خه‌ڵك ده‌كا!''. له‌و ڕۆژانه‌دا، نه‌هرۆ 
نیگه‌رانیی ئه‌وه‌ ده‌رده‌بڕێ كه‌ خه‌ڵكی خه‌ریكه‌ 
ورده‌ورده‌ له‌ گاندی و جیهانبینییه‌كه‌ی دڕدۆنگ 
و نائومێــد ده‌بن. هه‌رچه‌ند دواجار هه‌ر هێڵی 
ناتوندوتیژانه‌ی گاندی بوو كه‌ سه‌ركه‌وت و بۆ 
وێنه‌ ڕێك سێ ساڵ دواتر، له‌''ڕێپێوانی خوێ''ی 
ســه‌دان كیلۆمه‌تریــدا، به‌به‌شــداریی ســه‌دان 
هه‌زاركه‌س، له‌ ئه‌حمه‌دئابادی گوجه‌راته‌وه‌ تا 
كه‌ناره‌كانی زه‌ریای هیند، بنیاتی حوكمڕانیی 
ئینگلیزییه‌كانی وه‌له‌رزه‌خســت. به‌وه‌شــه‌وه‌، 
ڕاســتییه‌ك له‌ ڕه‌خنه‌كه‌ی نه‌هــرۆدا هه‌یه‌ كه‌ 
ڕه‌نگه‌ بۆ تێگه‌یشــتن له‌ ڕیشــه‌كه‌ی پێویست 
بــێ بگه‌ڕێینه‌وه‌ بــۆ مێــژووی پڕكه‌ندوله‌ندی 
پیشه‌سازی هیندوســتان و ئه‌وه‌ی كه‌، گاندی 
لــه‌ ســۆنگه‌ی لووته‌لابوونــی لــه‌ مادیــات و 
پیشه‌سازی‌، تا دره‌نگانێك له‌ ئاست ده‌ركه‌وته‌ 
و،  پیشه‌ســازی  كۆمه‌ڵایه‌تی-سیاســییه‌كانی 
هه‌روه‌ها دینامیكیه‌تی ناكۆكییه‌ چینایه‌تییه‌كان 
كه‌مته‌رخــه‌م بوو. گاندی لــه‌و قۆناغه‌دا ته‌نیا 
له‌بیری خه‌بات بۆ سه‌ربه‌خۆیی و ''یه‌كیه‌تی له‌ 
فره‌یه‌تیدا'' بوو، به‌ یه‌كیه‌تیی نێوان كرێكاران 
و سه‌رمایه‌داره‌كانیشــه‌وه‌! له‌ خۆوه‌ نه‌بوو‌ كه‌ 
ڕه‌وتێكی به‌هێزی چه‌پ له‌ هه‌ناوی بزووتنه‌وه‌ی 
سه‌ربه‌خۆییخوازی هیندوستانی نیوه‌ی یه‌كه‌می 

سه‌ده‌ی بیسته‌مه‌وه‌ سه‌ری هه‌ڵدا. 

هیندوستانی پۆست - گاندی

سه‌ره‌ڕای هه‌موو كێشه‌ و كه‌موكووڕییه‌كان، 
گانــدی بزووتنه‌وه‌ی مه‌زنی دژی كۆلۆنیالیزمی 
وڵاتێكــی هه‌زارتیكه‌ی وه‌ك هینــدی گه‌یانده‌ 
كه‌ناری سه‌ربه‌خۆیی. گه‌وره‌یی گاندی، به‌ڕای 
من، لــه‌دوای ســه‌ربه‌خۆیی زیاتــر ده‌ركه‌وت، 
ئه‌وكاته‌ی له‌ لوتكه‌ی خۆشه‌ویســتی و هێزدا، 
هــه‌روا ســاده‌ و خاكــه‌ڕا مایــه‌وه‌؛ پیاوێكــی 
ژیــری وه‌ك جه‌واهێرله‌عل نه‌هرۆی به‌ســه‌رۆك 
وه‌زیــر هه‌ڵبــژارد و له‌ویش زیاتــر، یه‌كێك له‌ 
سه‌رسه‌ختترین ڕه‌خنه‌گرانی خۆی واته‌ دكتۆر 
ئامبێدكاری پێشه‌وای دالیته‌كانی كرده‌ وه‌زیری 
داد و، سه‌رپه‌رشتیاری نووسینه‌وه‌ی ده‌ستووری 
بنچینه‌یی، تــا به‌وپه‌ڕی ده‌ســتئاوه‌ڵاییه‌وه‌ و 
به‌دڵی خۆی‌، مافی به‌رابه‌ر بۆ چه‌وســاوه‌كانی 
هیند له‌ ده‌ســتووری بنچینه‌یی هیندوســتانی 

سه‌ربه‌خۆدا بچه‌سپێنێت!
هه‌ڵبه‌ت باسكردن له‌ هیندوستانی پۆست- 
گاندی هه‌ویرێكه‌ ئاو زۆر ده‌با. هه‌رچه‌ند گاندی 
له‌ هیندوستاندا به‌فه‌رمی وه‌ك ''باوكی نه‌ته‌وه‌'' 
ناوی ده‌هێندرێ، به‌ڵام ڕاستییه‌كه‌ی ئه‌وه‌یه‌ كه‌ 
هیندوســتانی خاوه‌ن بۆمبی ئەتۆمی، خاوه‌ن 
هێزێكــی چه‌كداری هه‌رده‌م ڕووله‌گه‌شــه‌، ئه‌و 
هینــده‌ نه‌بوو كــه‌ ڕێبــازه‌ ناتوندوتیژانه‌كه‌ی 
گانــدی ده‌بووایــه‌ پێــی بگات. هیندوســتانی 
قانگدراو به‌ تێكنۆلۆژیای سه‌رده‌م و هێشتاش 
پڕله‌ نابه‌رابه‌ریی كاســتی، ئێتنیكی، ڕه‌گه‌زی 
و تــاد. ئــه‌و هیندوســتانه‌ نییــه‌ كــه‌ گاندی 
خه‌ونی پێوه‌ ده‌بینی. به‌وه‌شــه‌وه‌، شوێنپێی 
ئاواته‌كانــی گانــدی لــه‌ هینــدی ئه‌مڕۆشــدا 
حاشــاهه‌ڵنه‌گره‌. ڕه‌نگــه‌ سه‌رنجڕاكێشــترین 
له‌وباره‌یه‌وه،‌ گرێدراویی ســه‌یری هیندییه‌كان 
و  كۆمه‌ڵایه‌تــی  دێرینــه‌  دابونه‌ریتــه‌  بــه‌ 
ئایینییه‌كانیانــه‌وه‌ بــێ، ئه‌ویــش نــه‌ك هه‌ر 
لــه‌ ناوخۆی وڵاتــدا به‌ڵكو له‌هه‌ر شــوێنێكی 
ئــه‌م دنیــا گڵۆباڵه‌دا كه‌ هیندییــه‌كان ڕوویان 
تێكردبێ! له‌ دوای شه‌ڕی دووه‌می جیهانییه‌وه 
جیهانــی  ناتوندوتیــژی  بزووتنــه‌وه‌ی  كــه‌م 
هه‌یه‌‌ كه‌ ئه‌ندێشــه‌كانی گاندی ڕێنیشــانده‌ری 
ڕاســته‌وخۆ یان ئیلهامــده‌ری نه‌بووبێت، هه‌ر 
لــه‌ بزووتنه‌وه‌ی یه‌كســانیخوازی ڕه‌شــه‌كانی 
ئه‌مریكا به‌ سه‌رۆكایه‌تیی مارتین لۆته‌ركینگه‌وه‌ 
بگــره‌ تا بزووتنه‌وه‌ی دژه‌هه‌ڵاواردنی ئه‌فریقای 
باشوور به‌ ســه‌رۆكایه‌تیی نێلسۆن ماندێلا و، 
بزووتنــه‌وه‌ی دژه‌ تۆتالیتاریســمی ئه‌وروپــای 
بــه‌ پێشــه‌نگیی كه‌ســانی وه‌ك  ڕۆژهــه‌ڵات 
ڤاســاڤ هاڤێــل و تاد. ڕه‌نگه‌ هــه‌ر ئه‌وه‌نده‌ 
بــه‌س بێ كــه‌ بڵێین كه‌ســایه‌تیی وه‌ك دالای 
لامــای پێشــه‌وای تێبیتیــه‌كان، كــه ‌بۆخۆی 
پێشه‌وای رۆحی و سیاسیی نیوسه‌ده‌ خه‌باتی 
لاشــه‌ڕانه‌ی تێبیتییــه‌كان بــووه‌، گانــدی به‌ 
هانــده‌ر و ئیلهامده‌ری خــۆی ناوده‌با. گاندی 
ئیتر له‌مێژه‌ ته‌نیا موڵكی هیندییه‌كان نه‌ماوه‌. 
ئه‌مه‌ ئیتر ته‌نزێكی شــیرینه‌ كه‌ له‌ســه‌رده‌می 
گڵۆباڵیزه‌بوونی كولتــووری ڕۆژاواییدا،‌ گاندی 
كه‌ نه‌یارێكی سه‌رســه‌ختی ئه‌و كولتووره‌ بوو، 

بۆ خۆی بووەته‌ ئایكۆنێكی گڵۆباڵ!

رێبوار كەریم وەلی
 rebwar@rudaw.net

پێشنیازەكەی ســەرۆك بارزانی، دوای دیداری 
رۆژی هەینیــی لەگــەڵ دكتــۆر بەرهــەم ســاڵح، 

بەربژێری یەكلایەنەی یەكێتی نیشتمانی بۆ پۆستی 
ســەرۆككۆماری وڵاتی بەناو عێراق بۆ دیاریكردنی 

لە 2012 كە جەلال تاڵەبانی نەخۆشــكەوت، 
لێوەشاوەترین كەسێك كە دەبوو دوو ساڵەكەی 
دیكــەی تاڵەبانی لەو پۆســتەدا درێژە پێبدات، 
دكتۆر بەرهــەم بوو. ئەو كاتە ماڵباتی تاڵەبانی 

بــە هەماهەنگی لەگەڵ ئێــران و مالیكیدا و، بۆ 
بەردەوامیی خێر و بێری پۆســتەكە و، راگرتنی 
باڵانسی ناوخۆیی ناو یەكێتی، رێگەیان نەدا ئەو 
پۆستە پڕ بكرێتەوە. دواتریش لە گەلەكۆمەیەكی 

بەربژێری هاوبەشــی كورد لــە رێگەی دەنگدان 
لەناو فراكسیۆنە كوردستانییەكان )كە هەر زوو 
لەلایەن بەرهەم ســاڵح و یەكێتی رەتكرایەوە(، 
هەمــان ئەو پێشــنیازەیە كــە دوو رۆژ بەر لەو 
دیدارە، لەلایەن قاســم ســولەیمانی بە یەكێتی 
درا، بەو جیاوازییەی كە سولەیمانی ئەوەشی بە 
یەكێتی گوتبوو لەو پڕۆسەیەدا نابێ دڵی بارزانی 
بشــكێت! هاوكات لە دوا ساتەكاندا، هێرۆ برایم 
ئەحمەدیش هەمان میكانیزمی پێشــنیاز كرد و 
بــەوەش هەم دانــی بەوەدا نا كە ئەو پۆســتە 
ئیســتیحقاقی یەكێتی بەتەنهــا نییە و هەمیش 
قەدەری بەرهەم ســاڵحی حەواڵەی فراكسیۆنە 
كوردســتانییەكان كرد كە لــە زەرەری بەرهەم 

ساڵحە.
ئەگەرچــی چەندینجار دكتۆر بەرهەم ئەوەی 
دووپــات كردووەتەوە كە كاتێــك بەربژێری بۆ 
پۆســتی ســەرۆكایەتیی كۆمار قەبــوڵ دەكات 
توانیبێتــی پشــتیوانیی پارتــی و بەتایبەتیش 

بارزانــی بۆ وەرگرتنی ئەو پۆســتە دەســتەبەر 
بكات، بەڵام ئێستا رێك بە پێچەوانەی ئەوە، لە 
كاتێكــدا كە بارزانی نەك هەر رازی نییە، بگرە 
بەربژێریشی هەیە، بەرهەم ساڵح سوورە لەسەر 
ئەوەی كە ئەو كێبڕكێیە لەناو پەرلەمانی بەغدا 

ساغ بكاتەوە.
لەڕاســتیدا، دوای قســەكانی پاڤڵ تاڵەبانی 
كە گوتی "یەكێتی هیچ هێڵێكی سووری نییە"، 
بۆنی رێككەوتنێكــی ژێربەژێری نێوان پارتی و 
یەكێتی لێدێت، بەڵام رەنگبێ هەردوولا چاوەڕێی 
ئەوە بووبن ئەو رێككەوتنەكە كاریگەری لەسەر 
ئەنجامــی هەڵبژاردنەكانی 30ی ئەیلول نەبێت، 
یان لانیكەم چاوەڕێی ئەنجامەكان بكەن. بۆیە لە 
ئێستاوەڕا تا ئەو كاتەی كە بەربژێرەكان دەچنە 
نێو كێبڕكێــوە، ئیحتیمالی كشــانەوەی دكتۆر 
بەرهەم هەیە، سەرباری ئەوەی كە رایگەیاندووە 
ناكشێتەوە. دوایین پێشنیازی پارتی بۆ دكتۆر 
بەرهەم ئەوە بووە كە لە بەرامبەر كشانەوەیدا بە 

مسۆگەری پۆستێكی سیادی بۆ ئەو )وەزارەتی 
دەرەوە( مســۆگەر بكــەن، رەنگبــێ بەشــێكی 
دیدارەكەی رۆژی هەینیی نێوان سەرۆك بارزانی 
و بەرهــەم ســاڵحیش پەیوەســت بووبێت بەو 
سەودایە، بەڵام رانەگەیەندرابێت. هاوكات لەگەڵ 
ئــەوەدا، پارتــی بەڵێنی بە ماڵباتــی تاڵەبانی 
داوە لەبەرامبــەر ئەوەدا، چاوپۆشــی لە هەموو 
ئەو دەســتكەوتە ماددییانە بكەن كە لە رێگەی 
ئەو پۆستەوە تا ئێستا بۆ خۆیانیان دەستەبەر 
كــردووە، بۆیــە ماڵباتی تاڵەبانــی بە حوكمی 
ئەوەی هێشتا مەجبوری پارتین لە حوكمڕانیی 
كوردســتان و ناشتوانن وا بە ئاسانی لە قسەی 
ئێــران دەرچن، بــە لەبەرچاوگرتنــی ئەنجامی 
بەرایی هەڵبژاردنەكانــی 30ی ئەیلول، رەنگبێ 
لــە كۆتاییــدا تەنازولێكی شــەرافەتمەندانە بۆ 
پارتی بكەن و، بڵێن لەبەر بەرژەوەندیی گشتیی 
كوردستان و رێگری لە دوو ئیدارەیی لەو بابەتە 

دەكشێنەوە.

ناوخۆییدا دكتۆر بەرهەمیان شــكاند. ئێســتا 
حیكمــەت چییــە كــە بەشــێكیان )جگــە لە 
هێرۆ و شــانازی برایم ئەحمەد( بەو شــێوەیە 
پێداگرن لەسەر بەربژێركردنی دكتۆر بەرهەم؟ 
هەمووی چەند هەفتەیەك پێش ئێستا بوو كە 
هێــرۆ و دوو كوڕەكانی بەیعەتیــان بۆ بارزانی 
دووپات كردەوە، خێرە ئێستا ئاوا مەیدانخوازی 

دەكەن؟
بــە  یەكێتــی،  ســەركردایەتیی  ئــەوەی 
هاودەســتی لەگــەڵ جووتە بــرا و زڕ ئامۆزا 
بەڕێوەی دەبــەن، پڕۆژەی لەناوبردنی دكتۆر 
سیاســی،  كەســایەتییەكی  وەك  بەرهەمــە 

چونكــە بــۆ یەكەمجــار لە مێــژووی تەمەنی 
سیاســیی دكتۆر بەرهەمدا، ئــەو كارەكتەرە 
لێبوردەیەیان كە هەردەم بیری لە تەجاوەزی 
مەدرەســەی جەلالــی و مەلایی دەكــردەوە، 
كــردەوە.  بارزانــی  ســەرۆك  بــەرەوڕووی 
بەواتایەكــی دیكــە بە تیرێك دوو نیشــانیان 
پێكا؛ دەكرا دكتۆر بەرهەم كاندیدی هاوبەشی 
پارتــی و یەكێتی بووایە، بەڵام ئەو پەلەپەلە 
لــە راگەیاندنی ناوی دكتــۆر بەرهەم جێگەی 
پرســیارە. هاوكات لە روویەكی دیكەشــەوە، 
ئەگــەر دكتــۆر بەرهــەم ســەربكەوێ، خێــر 
و بێــری پۆســتەكە بــۆ خۆیانە، خــۆ ئەگەر 

سەریشــنەكەوت، هــەم كەســایەتیی دكتۆر 
بەرهەمیــان تێكشــكاندووە و، هەمیش هێرۆ 
ئیبراهیــم هەردوو كوڕەكەی بــۆ لای بارزانی 
گاڵ دەدات و تەڵەبــی مەغفیرەت دەكات! نە 
بارزانی و نــە پارتی هیچ ئەمری واقیعێكیان 
نــە قەبوڵ كردووە و نــە لەمەودواش قەبوڵی 
دەكەن. بۆیــە تەنانەت ئەگەر دكتۆر بەرهەم 
ساڵح دەریشبچێ، نابێتە واجیهەی سیاسەت 
لە ســلێمانی و پتر لە جاران پێگەی ماڵباتی 
تاڵەبانــی بــۆ درێژەپێــدان بــەو حوكمــەی 
ئێســتایان جێگیــر دەكات و، بارزانیش دانی 

پێدا نانێ و مامەڵەی لەگەڵ ناكات. 

ئەم گۆڵە زێڕینە كە بە پاســی پارتی 
و لێدانــی گــۆڕان و لایەنەكانــی دیكەی 
كۆمیســیۆن لە یەكێتی كرا، دەستبەجێ 
كاردانــەوەی بەرفراوانی یەكێتیی بەدوای 
خۆیدا هێنا. تەنانەت وەكو پیلانگێڕییەك 
لــەدژی یەكێتی وێنا كــرا، هەموو كەس 
دەیزانی )دیارە هاوپەیمانییەكەی دكتۆر 
بەرهەم هەر لەبــەر ئەو هۆكارە بایكۆتی 
هەڵبژاردنی راگەیاند( كە یەكێتی بەتەمای 
تەزویرێكــی بەرفراوانە و تەنانەت دكتۆر 
بەرهەمیــش لە پێگــە تازەكەیدا، دەنگی 

نەدا و بایكۆتەكەی نەشكاند!
بــۆ  گەڕایــەوە  زیرەكانــە  پارتــی 
پشــتیوانیكردن لــە لایەنەكانــی دیكەی 
دەرەوەی یەكێتــی تــا هــەم رێگــری لە 
گەورەبوونی نائاسایی یەكێتی بگرێت و، 
هەمیش توانای ئەوەی هەبێ لە ئەگەری 
تــرازان لەگــەڵ یەكێتی، بــێ یەكێتیش 
حكومــەت پێكبێنێــت، یــان هــەر نەبێ 
یەكێتی نەبێتە كارەكتەری ســەرەكی لە 

پێكهێنانی حكومەتدا. 
لــە  خەڵــك  بەشــداریی  رێــژەی 
و  ئاســاییە  رێژەیەكــی  هەڵبژاردنــدا، 
دەركەوت كە رێژەكانی پێشــوو خەیاڵی 
بوونە. بۆیە براوەی ئەم هەڵبژاردنانە بە 
پلەی یەكەم كۆمیسیۆنی هەڵبژاردنە كە 
توانی لە یەكەم ئەزموونی هەڵبژاردندا بە 

رووسووری لە پڕۆسەكە دەربچێت.

كۆمیسیۆن 
بردییەوە

دەربچی هەر وەی، دەرنەچی هەر وەی!

بەرهەم ساڵح 
دەكشێتەوە؟

رێبوار كەریمی
 rebwar.karimi@hotmail.com

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی
جێگری سەرنووسەر : ساڵح قادر

بەڕێوەبەری نووسین:  نەوزاد مەحموود 
بەڕێوەبەری هونەری: حوسێن هیممەتی

ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان، کاکە مەلا ئەسعەد

salam@rudaw.net

rodan@rudaw.net

newzad@rudaw.net

hhimati@rudaw.net

